
MOSE LEKHABU KHATNA GENESIS
SEMTILBU

Semtilbu sung thu umdan

Hinkho hi ipiham, ti thua Semtilbu hin ijakai ahung kipatna thudol donbutna
apen ahi. Semtil thudol tampi aseijin: Thingphung ho leh gancha ho, mihem
masa pasal leh numei chule Pathen mi huhhingna thudol jong ajaovin ahi.
Pathen toh Noah, Abraham, Joseph le adang dang ho toh akiloikhomna
thudol jong aumin ahi.

Semtilbu hi thanop umtah chule thusim suhmil theilou tampi jong ajaovin,
chule hiche lekhabu hi thupi tah ahi. Ajeh chu Pathen le mihem Kiguijopna
thudol aseijin—honsunga kitepna suhkeh’a um chule athahbeh’a kilhaina
tothoa Pathen henga Kipehlutna thudol jong aseijin ahi. Semtilbu thusim
hoa kon hin chonset jeh’a avel vel’a kisihna tothoa—tantih neilouva Pathen
tohgon lolhinna ding muchet ahi.

Pathen in vannoi leiset le asunga um thil jouse ana sem chai phat chun
aven pha asa lheh jenge, ahin vannoija chonset ahung lut phat in; chuin
Pathen thilsem ho jouse chu asesoh tai, hichun Pathen in huhdohna ding in
tohhgon khat ahin neijin ahi. Chule Semtilbu hin, Vannoi leiset semtil’a pat
Israel chate Egypt gam ahung lhun changei ule, nam khat ahung Ihin chan
gei’u ahop in hichu 1800 BC vel ahi.

Lekhabu jihpa, akijih kum chule koi henga ajih ham?

Semtilbu hi Mose’n 1446-1406 BC sunga anajih ahi. Hiche hi, vannoija mi
jouse phatthei achan thei na diuva anajih ahi(12:3).

Leiset Le Mihem Kisem
Pathen in Semtil bul chun van le

apat chun nilhah leh jingkah ahung
umdoh tan hichu nikho masa pen

leiset asem tai.
2 Leiset chu agong bei leh a
homkeu ahin, muthim chun twipi
thuhtah chu a khukhum ahin, hiche
twipi chung’a chu Pathen Lhagao
chu ana lhale ahi.
3 Pathen in, “Vah hung um hen,”
atin, Vah chu aum tai.
4 Pathen in Vah chu aven pha asah
e. Chule Pathen in vah chu muthim
a kon in a sep khen tai.
5 Chuin Pathen’in Vah chu sun asah
in muthim chu jan asah tai. Hiche

ahung hi tai.

6 Hichun Pathen in asei jin, “Twipi
sukhen ding in, vantham jol hung
kidal hen lang Van twipi leh leiset
twipi chu alang alang ah sukhen
hen,” ati.

7 Hiti chun asei bang in aum in,
Van twipi leh leiset twipi chu alang
alang ah a sukhen tai.”

8 Pathen in Onghom chu
Vanthamjol asah in, hichun nilhah
le jingkah a chedoh kit in ahileh
nikho nina ahi tai.

9 Chule Pathen in aseijin,
“Vanthamjol a twi um jouse chu
mun khat’a kikhol khom hen lang
chule tolgo lai um doh hen,” atin
ahileh, a sei bang chun aum jeng tai.
10 Pathen in tolgo lai chu Leiset
asah in chule twi jouse kikhol
na mun chu twikhanglen asah e.
Pathen in aven pha asa lheh jeng in
ahi.

11 Chuin Pathen’in aseije, “Leiset
in hamphung ho hin sepdoh sah
hen, amu nei agathei hamhing chi
chom chom leh thingphung aga
amu nei ho, hiche ho chun ama
ama chi dungjui cheh ahin sepdoh
kit diu ahi,” ati. Hiti chun ahung
kehdoh tauve.

12 Leiset’in hamphung thingphung
ama ama chi dung juijin ahung
kehdoh in, agathei amu nei
thingphung ama ama chi dungjui jin
ahung kehdoh tauvin ahi. Pathen’in
aven pha asah Iheh jeng in ahi.

13 Nilhah khat le jingkah khat ache
kit in nithum alhing tai.

14 Chuin Pathen’in aseije, “Sun
le jan sepkhen ding in vanthomjol
a vah thei vahho hung kigol uhen
lang, hiche ho chu kum kihei chin
melchihnan jong, nikho simtoh nan
jong chule kum simtoh nan jong
pang’u hen,

15 Chujong leh hiche ho chu vana
vanthamjol a kon in leiset salvah-in
pang u-hen,” atin ahileh, hiti chun
aum tai.

16 Hiche achun Pathen in vah alen
cheh ni asem in, vah alenjo chu
sunlaija thunei ding in a pansah-in,
chule vah aneojo chu janlaija thunei

ding in a pansah tai; hiti chun ahsi
ho jong ahin sem tai.

17 Pathen in vahho chu vanthamjol
apat in leiset salvah din a pansah
tai.

18 Sunlaija thunei ding, janlaija
thunei ding, chule khovah Ie
muthim sepkhen ding in a pansah
tan ahi. Pathen in aven ahileh pha
asa lheh jeng in ahi.

19 Hichu nikho li alhin ni ahi.

20 Pathen in a seijin, “Twija kon
in nga ho leh ganhing a hingthei
dangho umhen, chuleh vanthamjol
a jong vachate ajat kimsoh in hung
leng leu hen,ati.

21 Hiti chun Pathen in twikhanglena
ganhing ahing thei jouse ahona
kijot le ding in asem in, hiche ho
chun twi a kidil sah sah-uvin, ama
ama jat cheh in alha uvin ahi; chu
jongleh ajat jat in a lhanei vachate
jong asem in ahi. Hichu Pathen in
aven pha a salheh jeng in ahi.

22 Pathen in abonchauvin phatthei
aboh in, “Hinpha uvin lang chule
pung uvin, twikhanglena twi lah
dimset uvin, chule leiset chunga
vachate jong pung u-hen,” ati.

23 Chu in nilhah khat le jingkah
khat achen ni nga lhinna ahi tai.

24 Chu in Pathen in aseije, “Leiset
in ama akon in sa jat chom chom hin
hingdoh hen! Ama ama jat dungjui
cheh in, vahngui thei gancha, tol a
kithol ganhing, leh gamsa ho jong
hihen” ati. Hiti chun aum jeng tai.
25 Chuin leiset chunga gamsa ho
ama ama jat cheh in chule gancha
ho jong ama ama jat cheh in a-opma
kithol ajat jat in asem’e. Pathen in



hiche ho chu aven pha asa Iheh jeng
in ahi.

26 Hichun Pathen in aseije, “Eihon
mihemho sem u-hitin, eiho toh bang
ding in, eiho mel pu u-hen. Amaho
chu twikhanglen sunga nga ho
jouse chunga thunei diu, vanlaijol
a leng le vacha ho chule vahngui
thei gancha hole gam sa ho, chule
a-op a kithol chengse chung’a
thunei vaihom in pang’u hen,” ati.
27 Hiti chun Pathen in Ama lim
mong mong in mihem chu asem in,
Pasal le numei asem doh tan ahi.
28 Pathen in amani chu phatthei
aboh in amani jah’a aseije, “Chipha
lhon in chule pung jing Ihon in,
simsen louvin leiset chung hinlo
dimset un, chule nangni noija
vaihom na um hen, vanlaijol a
leng vachate chunga jong chule
twikhanglen a ahingthei jouse
chunga hijong le a boncha ganhing
namkim hihen chule leiset chunga
Ihale ganhing jouse hile, achung
uva thunei vaihom in pang lhon
tan,” ati.

29 Pathen in hitin jong seije, “Ve
Ihon in Keiman leiset chunga muchi
gathei phung jouse le thingphung
gathei jouse aboncha hi nangni
kihinso theina dinga kapeh Ihon
nahitai.

30 Chule leiset chunga um gamsa
jouse hihen chunga leng vachate ho
hijongle tola aop’a kithol ganhing
jouse hijongle ahaithei hinna nei
jouse aneh ding uva hamhing jouse
kapeh doh ahi tai,” atile, hi tobang
chun aum tai.

31 Chuin Pathen in asemsa chengse

chu aboncha’n aven, “Apha lheh
jeng in ahi,” ati. Hiti chun nilhah
le jingkah chu nigup Ihinni ahung
hi tai.
Hiti chun, Van le leiset chule
asunga thil um jouse chu loupi
tah in sem chai ahi tai.
2 Hichun ni sagi lhin nin, Pathen in
athilsem chu aboncha achaijin, hiti
chun a thilsem ho jouse akon in,
Ama a kicholdo tai.
3 Hiche ni sagi Ihinni chu Pathen
in phatthei aboh in, chule a theng
ahi tin a phongdoh tai, ajeh chu a
thilsem le a natoh jousea kon’a a
kicholdo ni ahi.
4 Hiche hi van le leiset ahung
kisemdoh a akhanggui hung
kipatdoh dan ho chu hiti hi ana
hi. Pakai Pathen in leiset le van
ahinsem patni chun,
5 leiset chunga tollhang a jong
hamphung keh doh loulai ahi, ajeh
chu Pathen in gotwi leiset chung
a ajuhsah loulai ahin; chule hia chu
koima natong ding umlou lai ana hi.
6 Ahin leiset’a kon in twimei a
hung kaijin, chule leichung jouse
chu twijin achapnou vin ahi.
7 Chuin Pakai Pathen in leichunga
kon in vutvai chun mihem a sem
in, chule a nahhom’a hinna hu a
Ihakhum a ahile mihem chu hinna
nei ahung hi tai.
Eden Hon Thusim
8 Chuphat in Pathen in niso lama
Eden hon aphut doh in, hiche a
chun asem sa mihem chu akoi tai.
9 Chuin Pakai Pathen in leichung
a kon in vetnom nom um leh neh
ding thingga namkim a kedoh sah

in ahi. Chule honlai lung’a chun
hinna thingphung jong chule ase
le apha hetna thing-phung jong a
kesah in ahi.

Eden Hon’a Vadung Li Ho

10 Hiche Eden hona kon chun
honlei chapnou jing ding in vadung
along in, vadung chu vadung li in
ahung long khen’in vadung li a
sohdoh e.

11 Vadung khatna chu ahile Pishon
ahin, hiche chu sana kimuna
vadung ahin, Havilah gam pumpia
long kimvel ahi.

12 Hiche gama sana kimu ho chu
ahoi thei Iheh in, a namtui jah nom
umtah chule song namtui jong a
kimui.

13 Vadung ni lhinna chu amin
Gihon ahin, hiche vadung chu Cush
gam pumpia long kimvel ahi.

14 Vadung thum lhinna chu ahile
Haddekel ahin, hiche vadung
hin sah solam gama Asshur gam
pumpia long ahin, chule vadung li
Ihinna chu Euphrates ahi.

15 Chuin Pakai Pathen in, a misem
dohpa chu Eden hon sunga a puilut
in; hiche hona natong dingle avetup
ding chun a pansah tai.

16 Ahin Pathen in mipa koma
a thupeh chu, “Nang man hiche
honsunga theiga ho khu nadei dei
naneh thei cheh ahi.

17 Hinlah nangman hon lailung’a
ase le apha hetna theiga vang naneh
lou beh ding, hichu naneh nini na
thi tei tei ding,” ahi.

18 Chu jongleh Pakai Pathen in
aseije, “Mihempa achanga a-um
hi apha poi hijeh chun, Keiman a

umkhom pi ding khat sempeh ing
kate,” ati.

19 Chuin Pakai Pathen in leivui chu
leingan a sosah in chu in leichunga
ganhing namkim asem in, chule
vacha ho chung lam’a alensah in
chu in hiche ho jouse hi amin ipi
pi asah em tin mihempa kom’a
ahinpui khom in; hiche a mihem
pan amin vo na jouse chu tuni gei a
amin a pang den ahi tai.

20 Hiti chun mihempa in ganhing
namkim chu a minvo cheh in,
chunga lengthei vachate ahin, chule
loujaova sahang jouse jong aminvo
soh kei jin ahin mihempa kithopi
ding akimu doh hih laiye.

21 Hijeh chun Pakai Pathen in,
mihempa chu a imut-mil sah in
a imut-mil kah chun Pathen in a
nahgu khat aladoh in anung chu
aphe in atom jol peh in ahi.

22 Chu in Pakai Pathen in, Adam
nahgu a lah doh’a kon chun numei
khat asemdoh in; amanu chu Adam
kom’a ahin puilut in ahi.

23 Hichun mihempan aseije,
“Amanu hi keima gu akon’a
kisemdoh ahin, chule aphevou jang
jong keima phevou ahin, amanu hi
tu apat’a Numei Kiti ding ahi, ajeh
chu amanu hi pasal’a kona kiladoh
ahi,” ati.

24 Hijeh a chu pasal in anu le apa a
dalhah a aji numei’a beh ding chule
amani chu tipum khat kiti Ihon ding
ahiye.

25 Ahin hichepet chun pasalpa ahin
numeinu ahin ani gel Ihon a sagoh
keuva um lhon ahin, ahi vang in
jachat na anei lhon pon ahi.



Mihem’a Chonset Lut
Pathen thilsem jouse laha gul hi
a lungthim thempen ahi. Nikhat
chu aman numeinu adong in,
“Pathen in honsunga theiga jouse
naneh thei lhon lou beh ding ahi, tia
asei mong em?” ati.
2 Numei nu chun gul jaha keinin,
“Eden hon sunga theiga jouse ka
neh thei Ihon ding ahi nai.”
3 Ahin Pathen in hitin aseij e, “Hon
lailung a theiga vangkhu naneh Ihon
lou hel ding, lo jong nalo lhon lou
hel ding ahi. A hin iti ham khat’a
nalo Ihon a naneh lhon le nathi jeng
Ihon ding ahi,” tin aseiye.
4 Satan in numeinu jah a aseije,
Nathi Thon loubeh ding ahi.
5 Ajeh chu Pathen in ahet ahi, hichu
naneh nini lhonle namit lhon hung
hahdoh intin Pathen toh nabah lhon
ding thilpha le thilse hetheija naum
Ihon ding ahi ti, Pathen in ahet jeha
asei ahi bouve,” atitai.
6 Chuin numei nun theiga chu aven
ahile neh dinga tui chule mitvet
dinga jong vetnom nom um, chule
mi achihsah jeng ding jeh chun aha
duchat cheh tai. Hijeh chun numei
nun theiga chu a kilo in, a netan
chule a pasalpa jong them khat
apen a mapan jong ala in ane tai.
7 Hiche apat chun amit lhon chu
ahung hahdoh in, tahsa sagoh keo
ahilhon chu aki hechen lhon tai. Hi
chun thing-phung na akilo lhon in
atahsa lhon chu akisel na lhon tan
ahi.
8 Chu in nisa dai Ihah lamin
honsunga Pakai Pathen awgin chu
ajalhon in hijeh chun hon lailung’a

thinglah a chun amani tah Pakai
Pathen masanga akisel mang lhon
tai.

9 Ahivang in Pakai Pathen in
mihempa chu a kouvin, “Adam
hoija um na hi tam?” atile,

10 Adam in jong a donbut in,
“Keiman nangma honsung’a na
hung chu ka hen ahile, ka sagoh
keo ka hijeh a ka kichat’a kisela ka
hi,” ati.

11 Hichun Pathen in jong aseije,
“Koi ham nangma sa gohkeova
na um’e tia na seipeh a chu?
Honsung’a theiga nehih in kati chu
na neh hitam?” atile,

12 Adam inadonbut in, “Keiman ka
um khompi dinga nangman neipeh
numeinu hin, theiga chu themkhat
eipen keiman ka na netai,” ati.

13 Chu phat in Pakai Pathen in
numeinu jah’a aseiye, “Nang in ipi
dinga hitobang pihi nabol hitam!”
atile numei nun a donbut’in, “Hiche
gul hin eijol jol phat’a kaneh ahi
bouve,” ati.

14 Hichun Pakai Pathen in gul jah’a
Nangman hiche na na boldoh jeh in
ganhing jouse laha nanghi sapset
nachan ding na hinkho Ihung keiya
na oipoh’a na kithol tho ding, chule
na hinkho sunga leivui na neh ding
ahi.

15 Keiman nangle numeinu
chilhah kah a kidouna kakoi ding
amapa chun nangma hi na luchang
avohchip a, nangman amapa
Kengphang na chuh peh ding ahi,”
ati.

16 Pathen in numeinu jah’a chun
hitin aseije, “Keiman na naovop

hahsatna kabe peh ding, nao-sonat
gentheija cha nahin doh ding ahi.
Na jipa chung’a vai nahom nom
jing ding, ahi vang’a najipan nang
chunga vai ahop ding ahi,"ati.

17 Chuin Pakai Pathen in Adam
jah’a hitin aseije, “Nangman naji
thu nangaija naneh louhel ding ahi
tia ka thupehsa theiga naneh tah
jeh in, nangma jeh a leiset hi sapset
chang ahitai. Chule na hinkho
damlai sungse a gimna le genthei
thohpum pum’a neh na kihol a na
neh ding ahi.

18 Chule nang doudin ling le mi-at
thei jong hung kehdoh intin, chule
nangma anche louhing a naki vah
ding ahi.

19 Na ti-ul na mai ja long pum’a
anneh na kihol’a, na neh ding, chule
nangma leiset a kisemdoh nahin
leiset na leso kit ding ahi,” ati.

20 Hichun Adam in ajinu chu amin
Eve asah tai. Ajeh chu amanu
mijouse hung pen dohna minu ahi
tai.

21 Hichun Pakai Pathen in savun
akon in Adam le Eve ding von a
khui peh in ama ni chu a silpeh in
ahi.

22 Hichun Pathen in a seije, “Tua
pat’a hi Adam hi eiho lah’a khat
tobang ahung hi tan, thilpha le
thilse hethei jin a um tai, chule tun
jong aman hinna thingphung ga khu
kilo intin hin ne lhon leh tonsot’a
hing den ding ahi tai,” ati.

23 Hiche’a pat chun Pakai Pathen
in Adam chu Eden hon a kon’in
achondoh in, a mopohna chu alah
peh tai.

24 Hiti chun Pathen in Adam
anodoh jouvin, Eden hon nisolam’a
Hinna thingphung ngah ding in
Vantil Cherubim chu achen sah in,
chule chemjam kou jeju chu akipei
kimvel le sahtan ahi.
Cain Le Abel
Chujou vin Adam le Eve a
kitimat Ihon in ahile, Eve’in nao
ahin vopin Cain chu ahung peng tai,
hiche’a chun amanu’n hitin a seije,
“Pathen phatthei bohna jal in cha
pasal khat ka nei tai,” ati.
2 Phat chom khat jou chun Eve
chun chapa Abel ahing kit tali,
hichun khonung in chapang teni
chu ahung khanglen lhon tan, Abel
chu kelngoi ching in ahung pang in,
Cain vang chu loubol mi ahung hi
tan ahi.
3 Phat phabep jouvin Cain in a
lousohga alhun phat in, a lousohga
phabep ahin pon Pathen ading in
kilhaina a hung sem tai.
4 Hi tobang ma chun Abel in jong a
kelngoi lah’a apeng masa athao pen
tah khat chu Pathen a ding in ahin
pedoh tai, hichun Pathen in Abel
lam joh aven athilto jong kipahtah
in a sanpeh tai.
5 Hinlah Pathen in Cain thilto
maicham chu asanpeh tapoi, hijeh
chun Cain chu hatah in a lunghang
in a kaiku jeng in ahi.
6 Hiphat chun Pathen in Cain jah a,
“Ibola nangle nang kilunghan nahi
ham? Chule ibola namai thim jeng
a ham?
6 Thilpha bol dinga kilomho chu
nabol le na kisan peh da ding ham?
Ahin thilpha boldinga kilomho



chu na bolnom loule Kichih theijin
chonsetnan naval lhum ding ahitai.
Hiche hohi na chinpha ding joh
ahi,” ati.

8 Chuin nikhat Cain in a sopipa
Abel jah’a, “Eini thinglhang lam’a
che hite atin, gamlang agei lhon
phat in Cain chu asopipa Abel
chunga achun athat tai.”

9 Phat chomkhat jouvin, Pakai
Pathen in Cain jah a, “Nasopipa
Abel hoija um hitam?” atile Cain’in
jong a donbut in, “Kahe poi, Keima
hi ka sopi pa Abel ching tup ka
him?” ati.

10 Hichun Pathen in jong Cain
jah’a “Ipi nabol hitam? Na sopi pa
Abel thisan chu tola kon’in keima
angsung gei in ahung peng in ahi.
11 Hijeh chun tua patna nangma hi
leiset chunga sapset na noija uma
na hitai, na sopi pa Abel thisan in
na chup ahitai.

12 Leiset a kona nangma dinga ga
imacha pung ding ahi tapoi, itobang
in natong jongleh chun nangman
leiseta in mun neilou gamvah
mangpa na kiti ding ahi.”

13 Chuphat in Cain chun Pathen
henga aseiye, “Keima gotna kachan
hi kei thoh jou hoi ahi poi.

14 Vetan tunin nangma a kon in
neidel mangtai, nang in leichunga
umna neilou neihi sahtai, tua pata hi
koihijongle eitoh khapen pen chun
eitha ding ahi tai.”

15 Pathen in a donbut in, “Ahipoi
koi tobang nangma hinkho sumang
dinga kigo a aumle, Keiman ama
chunga sagi vei ka phulah ding
ahi.” Hichea chun Pathen in Cain

chu koiman atha louna ding in Cain
chunga melchihna khat a koipeh in
ahi.

16 Hichea kon chun Cain in Pathen
kom adalhan, Eden niso lam a Nod
muna chun a cheng tai.

Cain Chilhah Ho

17 Cain chun ajinu aki timatpin
ahile nao ahin vop kit tan hiche nao
chu Enoch ahi. Chuin Cain in phat
phabep jouvin khopi khat ahinsem
dohin, achapa min aput sah in hiche
khopi min chu Enoch asah tai.

18 Enoch in chapa Irad ahing
in, Irad chun Mehujael ahing in,
Mehujael chun Methushael ahing
in, Methushael chun Lamech a
hing’e.

19 Lamech chun ji numei ni anei jin
amasa nu chu ahile Adah ahin chule
anina nu chu Zillah ahije.

20 Adah in Jabal ahing in, amahi
khoilupon in a chenga gancha
chingho ding’a apau chu ahi.

21 Chule a sopi pa min chu Jubal
ahin, ama chu lathem gosem mut
them masa pen ahiye.

22 Zillah jong chun Tubal-cain a
hing in, ama chun manchah ding
abon chan sum-eng jong thih jong
ahin kheng’e. Chule Tubal-cain
chun sopi numei khat anei jin amin
Naamah ahi.

23 Chujou vin nikhat Lamech chun
a jite ni jaha hitin a seije, “Vo Adah
le Zillah ka sei ngai lhon in, ajeh
chu pasal khat in eimavo jeh in ka
that’in Golhang khat’in eiden jeh-
in ka that tai.

24 Koi tobang mikhat in Cain chu
atha le sagi vei gotna chang ding

ahile, keima hinkho lading koi
tobang aumle som sagi vei gotna
chang ding joh ahiye.”
Seth Chillhah Ho
25 Chuin Adam chun ajinu a kitimat
pi kit in ahile, amanun chapa khat
ahing kit in, amin Seth asah tai;
ijeh inem itile amanun hitin aseije,
“Pathen in chapa eipeh kit hi Abel
khel a ei kipe ah ahi, ajeh chu Cain
thapa khel ding in eipe tai,” ati.
26 Seth chu mipi lhing ahung
hiphat in chapa khat anei jin amin
Enosh asah-e. Hiche apat chun mipi
hon Pathen chu amin pan in ahou
pan tauvin ahi.
Adam Chilhah Ho
Hiche ho hi Adam te insung
khanggui umdan kijihna
lekhabu ahi. Pathen in mihem asem
chu ama lim tobang din asem in ahi.
2 Pathen in numei le pasal ana
semdoh in Aman a misem doh teni
chu phatthei aboh in chu in amani
chu mihem asah tai.
3 Adam chu kum jakhat le kum
somthum alhin in, ama limle ama
mel to kilou cha khat ahing in
hichepa chu amin Seth asah tai.
4 Seth apen jou chun Adam chu
kum jaget tobang ahin be kit in, chu
a chun Adam in cha numei le pasal
anei be na laije.
5 Adam chu kum jako le kum
somthum ahing nomsel in, hiche
jou chun ama athi tai.
6 Seth chu kum jakhat le kum nga
ahi chun, ama chu Enosh pa ahung
hi tai.
7 Enosh pen jou chun Seth chu kum
jaget le kum sagi ahin be nalai in,

chu achun aman cha numei le pasal
adang ahin be nalai je.

8 Hichun Seth chu kum jako le
kumsom le kumni ahing in hiche
jou chun a leiset hinkho abei tai.

9 Enosh chu kum somko ahi chun,
ama chu Kenan pa ahung hi tai.

10 Kenan pen jou chun, Enosh chu
kum jaget le kumsom le kumnga
ahing na laijin, chu jou chun cha
numei le cha pasal ahing na laije.
11 Enosh chu kum jako le kum nga
ahing in, ama athi tai.

12 Kenan chu kum som sagi alhin
in, ama chu Mahalalel pa ahung
hitai.

13 Mabhalalel pen jou chun, Kenan
chu kum jaget le kum somli ahing
na lai jin, chule aman chapa dang
le chanu dang jong anei be nalaije.
14 Kenan chu kum jako le kumsom
chan ahing in, chu in ama hinkho
a bei tai.

15 Hichun Mahalalel chu kum
somgup le kumnga alhin in ama
chu Jared pa ahung hi tai.

16 Jared pen jou chun, Mahalalel
chu kum jaget le kumsom thum jen
gei ahing nalaijin chule cha pasal le
cha numei tamtah ahin be na laije.
17 Hichun Mahalalel kum jaget le
kumsomko le kumnga gei ahing in,
hichun ama leiset hinkho abei tai.
18 Jared chu kum jakhat le kumsom
gup le kumni alhin in, ama chu
Enoch pa ahung hitai.

19 Enoch pen jou chun, Jared chu
kum jaget gei ahingin, chuban in
chapa le chanu dang jong ahing na
laije.

20 Jared chu kum jako le kumsom



gup le kumni ahing in, hichun ama
a leiset hinkho a beitai.

21 Enoch chu kum somgup
le kumnga alhin in, ama chu
Methuselah pa ahung hitai.

22 Methuselah pen jou kum jathum
sungin Enoch chu Pathen toh kinai
tah in aum jing jeng in, chule chapa
dangle chanu dang tampi jong
ahinbe nalaiye.

23 Hiti chun Enoch chu kum jathum
le kumsomgup le kumnga ahing in
ahi.

24 Pathen toh kingaitah a um jing
ahin, nikhat chu ama a kimu tapon
Pathen in akou doh ahi tai.

25 Methuselah chu kum jakhat le
kum somget le kum sagi alhin in,
ama chu Lamech pa ahung hitai.
26 Lamech pen jou chuun,
Methuselah chu kum jasagi le kum
somget le kumni ahing in, hichun
aman chapa le chanu dang tamtah
anei be nalaiyin ahi.

27 Methuselah chu kum jako le
kumsom gup le kumko ahing in
hichun ama ahinkho abei tai.

28 Hichun Lamech chu kum jakhat
le kumsom get le kumni alhinin,
chapa khat ahing in,

29 Ama min chu Noah asah in hitin
aseiye, “Pathen in agaosapsa gim
genthei thoh a ikhut uva i-tohgim
nau, hiche leiset’a kona ama hin
eitha-ol sah ding’u ahi,” ati.

30 Noah pen jou chun, Lamech chu
kum ja nga le kum somko le kum
nga ahing in, hijou chun cha pasal
le numei tamtah ahing na laijin ahi.
31 Lamech chu kum jasagi le kum
somsagi le kum sagi ahing in,
hichun a leiset hinkho abei tai.

32 Noah chu kum ja nga alhin’in,
ama chu Shem, Ham, chule Japheth
ahing in ahi.
Namtin Vaipi Gitlouna

Hiche achun leiset chunga

mihem ahung pung pan tan ahile
alah uva chanu jong tampi ahing
tauve.
2 Chu in Pathen chapate chun
numei hoitah ho chu amu uvin ama
hon adei thei Iheh jeng uvin, hijeh
chun adei dei akilhen uvin ajinu
ding in akipui tauvin ahi.
3 Hichun Pathen in a seije, “Ka
Ihagao mihem sunga a tonsot
kumkho in chengden thei deh
ponte, ajeh chu ama tahsaphe bou
ahin, ahin nikho jong kum jakhat le
kum somni bou hiding ahi,” ati.
4 Hiche lai chun leiset chunga
Nephilim miho ana um uvin,
chujong leh Pathen chapate mihem
chanute henga ahunglut nung’u
chun amahon jong cha ahin peh
tauve; hiche ho chu khanglui laija
mihat te ana hiuvin, chule mi
minthang ho chu ana hiuvin ahi.
5 Pathen in leiset chunga mihem
ho setna chu akhol chen jing in,
chule Pathen in mihem hon thil
phalou agel’u ahi loule lungthima
ase abolnom ho’u chu; aboncha
aphalou jeng ahi chu amu doh tai.
6 Hichun Pakai Pathen in mihem a
sem’a leiset chung’a a umsah hatah
in a Kisih tai.
7 Hichun Pathen in aseij e,
“Keiman ka sem doh mihem hohi
leiset chunga kon’a kasuh mang
ding ahitai, mihem jouse alen aneo,
gancha alen aneo tolgo chunga

lamjot thei jouse chule chunglam
a leng vachate ahi uvin; ajeh chu
hicheng pi kana semdoh hi ka kisih
Iheh tai,” ati.

8 Hinlah Noah chun Pathen lungdei
lam in aum jing in ahi.

Noah Khanggui

9 Hiche hi Noah le a insung mite
umchan thusim ahiye, Noah chu
mi chonpha, hiche khanglai’a chu
leichung’a mona neilou va um chu
Noah bou anahi, chule Noah chu
Pathen toh ki Ihakang louhel le
Pathen toh kihou mat jing mi ahi.
10 Noah chun chate thum aneijin
amaho chu ahile Shem, Ham, chule
Japheth ahi uve.

11 Hichun Pathen in leiset chung
ahin ven ahile mihem ho phatlou na
le kitahlou jeng a mudoh tan ahi.
12 Pathen in jong thilpha lou jouse
le thudih louva vannoi pumpia
mihemte khat cheh a jong asetnao
chu amudoh sohhel tai.

13 Hichun Pathen in Noah jah’a
asei jin, “Keiman tua hi hinna neija
avahle thei jouse ka suhmang ding
ahi tai. Ajeh chu amaho jeh hin
leiset chunga pumhat’a kino na
jeng adim tan ahi, vetan kei man
aboncha uva leiset toh ka suhmang
tha ding ahi tauve.

14 Nangman Gopher thing in kong
innei lentah khat kisem in lang,
kong innei sunga chun indan adan
dan in khah tan in, chuteng asung
le apo twilut na thei lai jouse na
huhbing sohkei ding ahi.

15 Hiche kong chu tong jali le
somnga sao hi ding, chule asan dan
chu tong somsagi le nga a sang hi

ding, chule avai lam chu tong somli
le nga a len hiding ahi.

16 Kong innei chu bangkot hong
inlang achunglam chu khap
somleget in sem inlang kong
abanga kotpi hong in lang, indan
noi nung danni lhinna, chule dan
thum lhinna geija nasem ding ahi.
17 Tun ven kei man leichung jouse
hi twisanglen a ka chupsah ding,
hichu ganhing ahai thei jouse
ahinkho kalah mang ding ahitai.
Chule leichung’a um jouse ka
suhmang ding ahi.

18 Hinlah keiman nangma to kitep
na khat nei ing ka ting, chujou
teng leh kongsunga nang na hin,
na chapate ahi uvin, najinu chule
namou te toh na bon cha uva kong
sunga lut tauvin,

19 Chule tahsa neija hing gamsa
namkim anu khat le apa khat cheh
in kongsunga hin puilut un, ajeh
chu twisang hatah ahung let teng na
hinso jou thei na diu ahi.

20 Vacha ho akop toni, gancha ho
laha jong ama ama jat dung juija,
tola aop’a kithol tho lah a jong ama
ama jat dung jui cheh a anu khat le
achal khat cheh navah hing dinga
nahenga hung kitol lut ding ahi uve.
21 Chule nasuhmil theilou ding chu
kong sunga naneh dingu an naneh
diu ninglhingset a naki pohlut diu,
nakikhol khom diu ahi, ajeh chu
hiche an neh dingho chu nangho le
gancha hon ding ahi,” ati.

22 Hichun Noah in jong Pathen in
asei peh bang bang in abolpan tan
ahi.



Twisang Let
Chuin ima jouse ahina ding
bang ahijou phat in Pathen in
Noah chu a houlim pitan, “Nangma
le na insung mite kongsunga lut
tauvin, ajeh chu leiset chunga
mihem holah’a mi chonpha thudih
a chon nang bou nahi,” ati.
2 Nangman gancha theng lah a
konin kop sagi, kop khat a achal
khat le anu khat cheh, chule gancha
thenglou lah a kon a jong kop sagi
ma kop khat a achal khat le anu
khat cheh ki kailut inlang,
3 Chule chunga leng vachate lah a
jong kop sagi cheh na puilut ding,
amaho lah a chu achal khat le anu
khat akopto cheh a na puilut ding;
hichengse chu twisang let akona na
hinso thei na dinga navah a chi khai
dinga nahing hoi ding ahi.
4 Ni sagi jouva pat go hatah a leiset
chunga ka juhsah pan ding ahitai,
chule go chu ni somli le jan somli
sunga ka juhsah ding leiset chunga
um jouse le ahing thei jouse ka suh
mang hel ding ahi tai,”ati.
5 Hiti chun Noah in jong Pathen in
athupeh bang bang chun abon chan
abolsoh kei tan ahi.
6 Leiset chunga twisang ahunglet
chun, Noah chu kum jagup ana
Ihingtan ahi.
7 Hichun Noah chu achapate
toh, ajinu toh, chule amoute toh
twisanglen na kon’a ahoidoh theina
diuvin kongsunga alut tai.
8 Satheng ho lah a ahin, sa thenglou
ho lah a kon in jong tola kithol tho
ho lah a konin jong,
9 Akop kop a anu khat le achal khat

cheh, Pathen in Noah a houlim pi na
bang chun kong sunga chun Noah
koma avahlut cheh tauvin ahi.

10 Chu in ni sagi lhin jou chun
twisanglen go ahung ju pan tan,
leiset chung chu gotwi in a chup tai.
11 Noah chu kum jagup alhin
kum lhani Ihin na ah, leinoi ja twi
um jouse ahung put tan, chule
vanthamjol apat in hatah in go alon
tho tai.

12 Ni somli le jan somli sung in go
chu tang lou hel’in hatah in ajujom
jing tan ahi.

13 Hiche nitah chun Noah ahin,
Noah chapate Shem, Ham, chule
Japheth ahi uvin, Noah jinu ahin,
amoute thum ahi uvin aboncha uvin
kong sunga alut tauve.

14 Amaho ahi uvin, kong sunga um
gamsa hang ahin insa gancha alen
aneo chule tola aop’a kitholtho ho
jong, ama ama jat dungjui cheh
in, vachate jong ama ama chilhah
dungjui a vacha namkim a kon
ahiuve.

15 Akop akop in amaho chu
kongsung ahin jon cheh un, hichun
avetsah chu ahile hinna neiya tahsa
hing ahiuve, ti photchet na ahi.

16 Hichu gancha ho lah a anu khat
le achal khat ahung lut soh phat un,
Pathen in Noah atep peh bang chun,
Pakai Pathen in kot akhah tai.

17 Chu jou vin ni somli le jan somli
sung in hatah in twisanglen chu
akhang in, leiset chung jouse achup
tan, hichun kong chu twi in ahin
potou cheh cheh tan leiset sanga
sang jon alet dohtai.

18 Twichu nasa tah in akhang tul tul

jeng tan ahile kong chu twi chunga
akitol le len ahi.
19 Achaina geijin twi chun mol
jouse lah a asangpen gei jin abon
chan achup soh heltai.
20 Twi chu akhanbe jing in mol
jouse lah a asangpen jong chu tong
som ni jen thuh-in achup mang hel
tai.
21 Hijeh chun leiset chunga um
ahing thei ahaithei jouse chunga
leng vachate ahin, inna kivah
gancha ho ahin, gam’a gamsa ho
ahiuvin, ahon hon a kiloija leiset
chung kitol le ganhing namkim
ahiuvin chule mihemte geiyin agam
soh heltai.
22 Ima jouse leiset chunga um
kiti pou anahhom a hinna hu neija
haithei jouse abon chan athi gam
soh tan ahi.
23 Pathen in leiset chunga thil
ahing thei jouse asumang sohhel
tai. Mihem ho jouse, gancha ho,
ganhing gamsa ho, tolgo chunga
lamjot thei jouse, chunga leng
vachate jouse abon in athi soh hel
tai. Ahin hichea sohcha a hing doh
a Noah le a insung mite chule kong
sunga um ganhing anu khat le achal
khat um ho bou ahiuve.
24 Hiche twisanglen chu leiset
chunga ni jakhat le nisom nga sung
achup me.
Noah Sochat
Hinlah Pathen in Noah le gamsa
ho leh gancha ho kong sunga um
jouse ageldoh jing in, Leiset chunga
huipi hattah ahin nun sah in ahile
twisanglen chu ahung kem Iheh tai.
2 Leinoi lam a twi ho jong along

kang tan, chule chunglam a van’a
kona go nasa tah a ju jong athip tan
ahi.

3 Hichun twisanglen chu leiset
chunga kon in ni jakhat le ni som
nga jouvin akang hei hoitan ahi.

4 Hiti chun ni somle ni sagi Ihinni
Iha sagi chan na chun, kong chu
Avrarat molchunga ahung kinga tai.
5 Lhani le akeh jouvin twi chu
ahung kemtul tul’in, mol dang
dang ho jong molvum ahung kimu
pantan ahi.

6 Chu jouvin ni somli jou chun,
Noah in huikot kong sunga asem
chu ahin hong doh tan,

7 hichun vavom khat alha doh in
ahile, leiset chung adung avaiyin
alenglen, leiset chunga twi akan
loulai jeh’in ahung kinungle kit tai.
8 Chu in Noah in jong leiset chunga
twi kang soh tam ti vetna dingin
vakhu khat alendoh sah kit’in ahi.
9 Hinlah vakhu chu kingah na ding
mun amu hihlaije, ajeh chu twijin
leiset achup nahlai jeh in ahung ki
nungle kit in, hichun Noah in vakhu
chu akhut a a domlhan asung langa
akoi Iha kit tai.

10 Chu in ni sagi akho ngaijin, chu
jouvin kong’a kon chun vakhu chu
alha doh kit’a ahile,

11 Vakhu chu nilhah lang in ama
henglam’a ahung Kkile kit’in, vetau
amuh a chun thah beh a kiloulha
Olive thingna khat ahin pon, hijeh
chun Noah in jong leiset chunga
twipi a kangsoh tai, ti ahedoh pai
jin ahi.

12 Chu jouvin Noah jong ni sagi
ma akho ngai kit’in vakhu chu alha



doh kit’in ahile vakhu chu ahung
kinung le kit tapoi.

13 Noah hinkho chu kum jagup
le kum khatna lha masapen, chu
che Iha ni masa pen ni chun leiset
chunga twipi abon chan akang soh
heltan, hijeh chun Noah’in jong
kong kusin chu ahoh Ihan agahven
ahile leiset chung chu ana go heltan
ahi.

14 Hiti chun lhani jou don chun
leiset chung hoitah in ago hel tai.
15 Hichun Pathen in a houlimpin
hitin ati,

16 “Na boncha uvin kong sunga
kon chun pot doh tauvin, nangma
nahin, na jinu ahin, na chapate
ahiuvin, chule na moute ahi uvin
kilhon doh pin.

17 Tahsa a hing ganhing jouse, na
um khompi ho vachate ahi uvin,
gancha ho ahi uvin, leiset chunga a
op’a kitholtho ho ahiuvin, hiche ho
chu leiset let the thua ahung chikhai
uva, ahung hinphat uva chule ahung
punjalna ding uvin hinpui doh tan,”
ati.

18 Hi chun Noah ahin, ajinu ahin, a
chapate ho ahin amoute toh konga
kon chun ahung potdoh tai.

19 Chu in gancha jouse alen aneo
aboncha uvin vacha ho ahiuvin ni
ni in akop kop in anu khat le achal
khat konga konin ahung pot doh un
ahi.

Thilsem Ho Chunga Pathen
Kitepna

20 Hichun Noah in maicham Pathen
henga asem in, hi achun aman kipeh
dohna maicham pumgo thilto sa ho
chule vacha ho amaho akipeh doh
na dung jui cheh in pumgo thilto

ding in agou vam in ahi.
21 Chuin anam tui maicham ahung
kisem jeh chun Pathen alung lhai
Iheh jeng in hitin Ama aki houlim
in aseije, “Mihem jeh in keiman
leiset hi gaosap kit tapong’e, ajeh
chu mihem lung ngaito him him hi
a neocha kipat’a hung gilou pan ahi
tai; chule ganhing ka semsa ho jong
hi sumang kit tapong’e.
22 Iti nama jongle leiset aum laisen
muchi tuphat, chang at phat, gam
dap phat, gamsat phat, nipi lai le
phalbi lai, sun laile jan beilou ding
ahi,” ati.
Pathen In Noah Toh Kitepna
Asem

Hichun Pathen in Noah le

achapate phatthei aboh in hitin
ahou limpi in, “Chale nao hing
uvin, pung uvin lang leiset lochan
sohkei uvin ati.
2 Leiset chunga um sa jouse ahin
chunga leng vachate jouse ahin
chule gamsa a op’a kithol tho ho
ahiuvin chule twikhanglen a nga ho
ahiuvin aboncha uva nangho naki
chat cheh dingu ahi, abon cha uva
nangho khut na ka peh doh ahi tai.
3 Ahing thei ja avahle thei jouse
nangho dinga anneh a pang thei
cheh ahiuve, anche louhing kapeh
ma banga chu aboncha kapeh doh
nahi tauve
4 Hinlah nangman naneh thei lou
ding chu sahing a thisen pum pum a
naneh lou beh ding ahi.
5 Hinlah keiman ka kholchil ding
chu koi tabang khat touvin mihem
hinkho asuhbeiya thisan asole,
itiham khat a gamsan mihem athale

hiche gamsa chu tha doh pai ding
chule koitabang in mihem hinkho
asuh bei leh ama hinkho hi tabang
ma a chu suh bei ding ahiye.

6 Koi tobang in mihem hinkho
a suhbei le hiche mihem hinkho
sumang pa chu ama hinkho jong hi
tobang a chu kisu mang ding ahije,
ajeh chu Pathen in mihem hi ama
lim bang banga asem doh ahiye.

7 Tu hin nangho hatah in pung uvin
lang leiset le asung dimset in cha le
nao hing uvin lang, pung uvin chule
hinlo chan soh kei uvin,” ati.

8 Hichun Pathen in Noah le achate
ahoulim pin hitin aseije.

9 “Kei man kaki tepna avel’in ka
sudet nom lheh tai, nangtoh na
chilhah te chengse ding in jong,

10 Chule gancha nam kim nangma
toh kong sunga um chengse to
vacha ho ahin, insa ho ahin, chule
gamsa hang ho jouse ahin chule
leiset chunga atoi thei avahthei
jouseding ahi.

11 Keiman nangho toh ka kitepna
ka phudoh na ajehpen tah chu hiche
hi ahi, tahsa a hingho twisanglen
a ki sumang kit louhel ding ahin,
chule leiset suh mang na dinga jong
twisang letna um kit louhel ding ahi
tai,” ati.

12 Hi chun Pathen in a seije,
“Keiman ka kitepna ka phudoh hi
nangho le nalhat khom piu ganhing
nam kim ho ahi uvin chule tonsot’a
khangguija mite ding ahin, i-kah
uva amel chihna hiche hi ding ahi.
13 Keiman ka semdoh sa nisa vah
emsel chu vantham jol’a ka koiye,
hichu leiset le kei kikah a kitepna

khat aum melchihna hi ding ahi.

14 Keiman meibol lhang leichunga
ka hin sol teng nisa vah emsel ho
chu meilhang lah a hung Kkilang
ding ahiye.

15 Hiche phat le chun keiman
nangho le ikah uva ka kitepna chu
hin gel doh kit ingting, chu tengle
gotwi chu tahsa hingte sumang
dinga twisanga hunglen kit lou hel
ding ahije.

16 Keiman nisa vah emsel meilhang
lah a kamuji tengle Pathen le leiset
chunga tahsa a hing ahing thei
jouse kah a tonsot kumkho a dinga
kitepna chu kagel doh ding ahi,”ati.
17 Hichun Pathen in Noah a houlim
pin hitin aseiye, “Hiche hi leiset
chunga tahsa ahingthei jouse toh
kei kikah a kitepna ka phudoh chu
amelchihna hi ding ahi,” ati.

Noah Chapate

18 Noah chate ho kong sunga kon’a
hung pot doh ho chu ahi leh Shem,
Ham chule Japhath ahiuve, Ham
kiti pa hi Canaan pa ahije.

19 Amaho chenghi Noah chate a
kona vannoi mihem hung dim ahi.
20 Chu in twisanglet kichai jou
chun Noah in tolgo lah a chun lou
abol pan tan hia chun lengpi phung
aphut doh tai.

21 Chu jouvin nikhat chu Noah
chun lengpitwi adon in ahile akham
tan khoilupon buh sung ah chun a
sagoh keovin alum tai.

22 Ham Canaan pa chun apa Noah
sagoh keova aum chu amun apot
doh pai jin asopi teni aga het sah in
ahile,

23 Hichun Shem le Japheth in



ponsil achoi lhon in a lengkouva
adom gel lhon a nunglam ngan
a nung toi lhon in apa akeova um
chu a gakhu khum lhon in, amai
Ihon vang ahei manggel Ihon in apa
akeova um amulhon poi.
24 Noah hichun alupna a kon in
ahung khah doh phat in achapa
neopen in ana limbol chu ahedoh
tai.
25 Hichun Noah in hitin ati:
“Canaan vang gaosap chang hen,
Asopi teni henga soh jouse soh in
hung pang hen,” atin;
26 Hichun Noah in hitin aseije,
“Pathen in Shem phatthei boh mai
hen, ahin Canaan vang a sopi soh
himai hen ati.
27 Pathen in Japheth gam chu hatah
in keh let peh hen, chule Japheth
in Shem pon buh sung dunga jong
chen sah hen, ahin Canaan vang a
sopi pa soh hi jing mai hen,” ati.
28 Twisanglen kichai jouvin Noah
chu kum jathum le kum som nga
ahing nalaije.
29 Hiti chun Noah hin nikho abon
bonin kum jako le kum somnga a
Ihing in, chu jouvin ama athi tai.
Noah Chapate Chi Lhah Ho
1 Hiche thusim hohi Noah
chapate Shem, Ham chule
Japheth chilhah thusim chu ahije;
twisang let jou chun amaho akon in
cha tamtah ahung pun be in ahi.
2 Japheth chilhah ho chu Gomer,
Magog, Madai, Javan, Tubal,
Meshech chule Tiras ahiuve.
3 Gomer chilhah ho chu Ashkenaz,
Riphath chule Togarmah ahiuve.
4 Javan chilhah ho chu Elishah,

Kittim, chule Rodanim ahiuve.

5 Hiche apat chun amaho chilhah
chengse chu leiset ahin toupha
pan tauvin ama ama hithei na leh
aphung achang a kaidol cheh in
ama nam hina dol cheh in acheng
tauvin ahi.

6 Ham chilhah ho chu Cush, Mizraim,
Put, chule Canaan ahiuve.

7 Cush chilhah ho chu Seba,
Havilah, Sabtah, Raamah, chule
Sabteca ahiuve: Chule Raamah
Chapate chu Sheba leh Dedan
ahilhon e.

8 Cush Kitipa hin leiset chunga
mihat a hung pang masapen Nimrod
chu ahing’in ahi.

9 Hiche phatlaiya chu vannoiya
gamlen hat sakap them pen ahung
hin, chule Pathen ging tah mi jong
ana hi’e, hijeh chun mihon Nimrod
banga gamlen hat sakapthem pen
ahi tin asei uve.

10 Hichun Cush chun alenggam chu
Babylon khopi sunga Babylonia tin
ahin semdoh’in, hiche khopi ho chu
Erech, Akkad, chule Calneh ahiuve.
11 Aman hiche akon chun Assyria
ajon in hikom a chun Nineveh khopi
aphut doh in, aban a Rehoboth,
khopi ahin Calah khopi jong ahin
phut doh kit e.

12 Chu ban chun Nineveh le Calah
khopi teni kikah a chun Resen
khopi aphut doh in khopi lentah ahi.
13 Mizraim chu Ludites, Anamites,
Naphubhites chule Lehabites;

14 Pathrusim ho, Casluhim ho,
chule Caphtorim ho a kon a chu
Philistine te hung kon dohna chu
ahi.

15 Canaan chapa tahpen chu Sidon,
Sidon chilhah te hung kon dohna
ho chu ahiuvin; chule Hit chilhah
ho jong Canaan akon ahiuve.

16 Jebus ho, Amor ho, Girgash ho
ahin,

17 Hivi teho, Arki ho, Sin ho ahin,
18 Arvad ho, Zemar ho, chule
Hamath ho jouse hi ama hinsa cheh
ahiuve, ahin khonung in Canaan
insung kon mite chu gamtin a
akithe cheh soh kei uvin ahi.

19 Hiche apat chun Canaan gamgi
chu Sidon apat Gerar lang jonin
Gaza gei jin, aki lhung lut peh in,
Sodom lang jon in aki lhung in,
Gomorrah aphan, Admah ahin
phan, chule Zeboiim ahop in Lasha
gei jin a kilhung lut peh-e.

20 Amaho cheng hi Ham chilhah ho
ahi uvin, ama ama insung dungjui
leh, apao dung jui leh, agam dung
jui chuleh ajat dung jui uva ahiye.
21 Shem chate pasal ho jouse
apunbe in ama chu Japheth upa
ahin, Ebel chilhah ho jouse hi
Shem’a kona hung kon doh cheh
ahiuve.

22 Shem chilhah ho chu ahile Elam,
Asshur, Arphaxed, Lud chule Aram
ahiuve.

23 Aram chilhah ho chu ahile Uz,
Hul, Gether, chule Mash ahiuve.
24 Arphaxad chu Shelah pa ahin,
chule Shelah chu Ebel pa ahiye.

25 Ebel chun cha ni aneiyin amasa
pa chu Peleg (Hichu kisuh khenna
tina ahi) ahi, ljeh inem itile ama
phatlai a chu vannoi chu ama
ama paotho doh dungjuiya ahung
umdoh laitah chu ahi, chule asopipa

min chu Joktan ahi.
26 Joktan chapa chu Almodad ahin,
Sheleph ahin, Hazarmaveth ahin,
Jerah ahin,
27 Hadoram ahin,
Diklah ahin,
28 Obal ahin, Abimael ahin, Sheba
ahin,
29 Ophir ahin, Havilah ahin chule
Jobab ahiuve. Amaho chengse hin
Joktan chilhah cheh ahi uve.
30 Ama hon gam Ki-vaipohna
atoupha u-chu Mesha apat b’in
Sephar lang jon in ahung kilhung
in, nisolam’a thinglhang gamsung
geiyin ahung kilhunglut peh-in ahi.
31 Amaho jouse hi Shem chilhah
ahi uvin, a phungle achang, a pao
tho ho’u dung jui le, agam dung jui
le, ajat dungjui uva Shem chilhah te
ahi uve.
32 Hiche phungle chang hung kimin
phahse hi, Noah chate a kon’a chi le
nam hung kisem doh ama gui penna
dung juija vannoija nam jouse hi
hiche phungpi a kon’a twisanglet
jouva patna hung um doh ahi.
Babel Insang Kisah
1 Phat khat lai tah chun
vannoija mihem jousen pao
khat bou ana tho uvin, apao cheng
manu jong tha khat cheh ana hi.
2 Hiche lai chun miho chu nisolam
a konin ahung kichon uvin ahile
Shinar gamsunga chun phaicham
mun ong lentah ahin mudoh uvin,
hikom a chun acheng tauve.
3 Hichun ama ho khat le khat aki
hou un, “Eihon cheh gadengu hitin
goutah lheng’u hite,” akiti uvin;
hiti chun song panna pang ding in

Uzal ahin,



cheh amang uvin, songlou ding in
leingan amang uve.

4 Hichun amahon hitin asei uve,
“Hung un eihon khopi khat kisah
uhitin, chule in sangtah khat a
tingvum vantoh kibang khat sadoh
uhitin, vannoiya imin’u ki thansah
uhite, a chuti loule leiset chunga
iki moh thethang gam ding’u ahi,”
atiuve.

5 Hinlah Pakai Pathen chu
mihemten khopi asah’u le insang
asah doh’u, ve din Pakai ahung
kumlha tai.

6 Hi chun Pakai Pathen in aseije,
“Vetan mipiho hi a ki pumkhat thei
Iheh jeng uvin chule pao khatseh
bou atho uvin, hijeh chun phat
chom khat jou teng le amaho hin ipi
hijongle abol got ho u-chu ajo lel
lou beh dingu ahi.

7 Hijeh chun hung un eiho ga
kumsuh’u hitin apao’u ga suhkhen
peh uhite, chutile khat le khat
athusei kihet mon um tauvinte,” ati.
8 Hiti chun Pakai Pathen in leiset
chung ah abon uvin, a thecheh soh
hel’in hiche apat’a chu khopi insah
chu hung bouiya ahi uve.

9 Hijeh a chu hiche khopi insang
kisah chu Babel kiti a, ajeh chu
Pathen in mipi ho lung asuhboui
a paochom paochom athosah a
hi tia hi Pathen in vannoiya ana
thecheh’u ahi.

Shem Chilhah Ho

10 Hiche hi Shem insung mite
thusim ahi. Twisang let kum ni
jouvin Shem chu atahsa kum jakhat
alhing in achapa Arphaxad chu a
hing’e;

11Arphaxad apen jou chun Shem
chu kum ja nga ahingin, hichun
aman cha numei le pasal tamtah
ahin bei.

12 Hichun Arphaxad chu kum som
thum le kum nga alhin in ama chu
Shelah pa ahung hitan ahi.

13 Shelah ahung pen jouchun
Arphaxad chu kum jali le kum
thum ahingin, chuin aman cha pasal
le numei tamtah ahinbei.

14 Shelah kum som thum alhin in
ama chu Eber pen na pa ahung hitai.
15 Eber pen jou chun, Shelah chu
kum jali le kum thum ahinbein
chuin cha pasal le cha numei jong
ahin be na laiye.

16 Eber kum som thum le kum nga
alhin in ama chu Peleg pa ahung hi
tan ahi.

17 Peleg pen jouchun Eber chu
kum jali le kum somthum ahing
nalaiyin, hiche jou chun aman cha
pasal le cha numei tamtah ahinbe
nalaiye.

18 Peleg chu kum som thum alhin
in, ama chu Reu pa ahung hitan ahi.
19 Reu pen jou nung in Peleg chu
kum jani le kum ko ahin be nalaiyin,
cha pasal le cha numei tamtah ahin
be nalaiye.

20 Reu chu kum som thum le kum
ni bou alhinin Serug pen na pa
ahung hitai.

21 Serug pen jou chun, Reu chu
kum jani le kum sagi ahinbe
nalaiyin, hiche jouchun aman cha
pasal le cha numei tamtah anei be
nalaiye.

22 Serug kiti pa chu kum som thum

bou alhinin Nahor pa ahung hitai.
23 Nahor pen jou chun Serug chu
kum jani ahinbe nalai jin, hiche jou
chun aman cha pasal le cha numei
phachompi ahinbe nalaiye.

24 Nahor chu kum som ni le kum
ko bou alhin in, Terah apeng tai.

25 Terah pen jou chun Nahol chu
kum jakhat le kum som le kum
ko ahing nalaiyin, hichun aman
cha pasal le cha numei simsen lou
ahinbe nalaiye.

26 Terah vang chu kum som sagi
jen ahung lhinin Abram, Nabhor,
chule Haran ahin hingin ahi.

Terah Chilhah Ho

27 Hiche hi Terahte thusim ki sei
ahi. Terah chun Abram, Nahor,
chule Haran pa ahin, chule Haran
chu Lot pa ahiye.

28 Ahin Haran chu apa Terah thi
masang in, apenna Chaldeans gama
Ur khopi a chun athitai.

29 Ahi in chu tobang lai chun Abram
le Nahor chun ji anei gel Ihon in,
Abram jinu min chu Sarai ahin,
Nahor jinu min chu ahile Milcah
ahin, Haran chanu ahiye; (Milcah
le a sopi nu Iscah chu Nahor sopi
pa Haran Chanute ahi lhon e).

30 Ahin Sarai chu aching in nao
vop thei louvin, cha hing lou vin
aum tai.

31 Nikhat Terah chun achapa
Abram le amounu Sarai chule
Haran chapa atupa Lot a kipui yin,
abon cha uvin Chaldea gam khopi
Ur a kon chun Canaan gam jon ding
in ache tauve; Ahin Haran khopi
ahin phah phat uvin hiche muna
chun a cheng den tauve.

32 Hichun Terah hinkho chu kum
jani le kum nga alhing in, chu jou
vin Haran khoa chun Terah a thi
den tai.
Pathen In Abraham Akou
12Pathen in Abram chu ana
houlimpi in, “Na gam, na
insung mite, na sopiho chule napa
sopi ho dalhan keiman gamthah ka
musah ding khu jon tan,” ati.
2 Keiman nang hi nam lentah ka so
ding nahije; chule keiman nangma
phatthei kaboh ding chule namin
kaki than sah ding chule midangho
phatthei chan na nahi ding ahi.
3 Chule nangman phathei naboh
ho chu phathei chang diu, chule
nangma na sapset te chu ka sapset
ding; chule nangma jeh a leiset
chunga phung nam kim phatthei
chang ding ahi uve.
4 Hichun Pathen in athu mop dung
jui chun Abram chu akichon in,
chule Lot in ama aki Ihonpi. Abram
chu Haran dalha a akichon doh
chun akum kum somsagi le kum
nga ana lhing tan ahi.
5 Aji ngaitah Sarai, a sopi pa Lot,
a nei agam jouse toh, a gancha
jouse, chule Haran a ana um laija
a insungmi ana ki semdoh chengse
chu aki puijin Canaan lam ajon
tauve.
6 Abram in alamjot’na a Shechem
chu ahopa in saotah ajot un, hiche a
chun ngah mun Moreh thingphung
kom ah a kinga uvin hiche mun chu
Canaan mihon ana lodim un ahi.
7 Hichun Pathen in Abram chu a
kimupi’n “Keiman hiche gamhi na
chilhahte kapeh ding ahije,” hichun



Abram injong ahenga hung kilah
Pakaija ding in hiche muna chun
maicham khat a sem in ahi.

8 Phat chom khat jou chun, Abram
in noilam gam ahin jon in, kingah
na mun ding thinglhang lam’ah
asem doh in hichu nilhum lama
Bethel khopi, niso lam a Ai khopi,
akah a chun ponbuh akison in a
ki nga in, hiche mun a chun aman
Pakai ja ding in maicham khat a
sem in chule Pakai min in a tao tai.
9 Hichun Abram chu noilam’a a
hung chalbe ben Negev lam jon in
ache paije.

Egypt Gam’a Abram

10 Hiche lai phat dontah chun
Canaan gam sunga nasatah in kel
alhan, Abram chu Egypt ma chelou
thei ahi tapon, hikom a chun Abram
chu gampam mi vaitah in ana um
in ahi.

11 Abram chu ahung suh deu vin
Egypt gamgi ahung lhun phat chun,
Abram in ajinu Sarai, jah a chun
aseiyin, Sarai “Ven nangma hi
numei melhoi tah nahin,

12 Egypt miten namu teng u-leh,
amahon hitia asei diu, “Ama hi a
jinu ahi, amapa hi that doh’u hitin
hiche teng chule a jinu hi eiho ichan
thei ding’u ahi,” ati.

13 Hijeh chun nang chu kei sopinu
hi ka hi tin kisei in lang hile chun,
kei ding in phapen in tin chule
nangma jal’a chu kei jong ei
hinghoi ding’u ahi,” ati.

14 Thudih tah khat chu ahile,
Abram chu Egypt ahung Ihun chun
mipiho chun Sarai chu amelhoi chu
a mudoh soh tauvin ahi.

15 Chule Pharoah lengpa chapaten
a mudoh phat uvin, Pharoah koma
amanu chu aphat sei lheh jeng
tauve. Hichun Sarai chu Pharoah
insunga a puilut tauvin ahi.
16 Hichun Sarai jeh chun Pharoah
in Abram chu thil mantam tah
apen, kelngoi hon ahin, bongchalte
ahin, sangan chal ho ahiuvin; soh
pasal hihen soh numei ho hileh,
sangongsao ho ahin sangongsao api
ho ahiuvin anei doh sah lotai.
17 Hinlah Pathen in Pharoah le a
insung mite chu Abram jinu Sarai
ajeh pen chu, het phahlou thoh hah
tah chun abolgim Iheh jeng tan ahi.
18 Hichun Pharoah in Abram chu
nasatah in ahousal in, “Ipi bol’a
kingaito nahim”, atin, “I bol la
naloinu na jinu ahi chu nei seipeh
lou ham?”
19 | bolla ka sopi nu ahi na tia ka
ji dinga neiki pui sah ham? Hijeh
chun ven tun jong hikom a na jinu
aum e ki puijin lang gangtah in che
doh tan,” ati.
20 Hichun Pharoah in a semang
pachong ho thu a pe tan, Abram
ahin ajinu ahin chule anei agou
abonchan hiche gama kon in gathah
doh un ati.
Abram Leh Lot Kikhen
1 Hichun Abram’in ajinu Sarai,
a sopipa Lot toh, Egypt gam
chu a dalha uvin chunglam Negev
mun lang jon in a chetou tai.
2 Abram chun gancha anei lheh
jeng tan, hiche keo hilouvin sana le
dangka jong ahao lheh jengtan ahi.
3 Hiti chun Negev a pat Bethel
geijin a hung cheng un, chuleh

Bethel le Ai kikah mun a khoilupon
in asong un; phat masa a ana um
bang in,

4 Hiche mun chu ahile Abram in
maicham ana sem dohna mun ahin
hikom a chun Pathen in avel in ana
hou kit tai.

5 Lot, Abram toh ki lhon jing
pa jong chu ahung hao lheh tan;
kelngoi hon ahin kelcha hon ahin
tamtah ahin nei tan chule khoilupon
in jong ahin nei doh tan ahi.

6 Hinlah gam achen nau chu Abram
le Lot ding in ahung neo lheh jeng
tai, ajeh chu a kelngoi hon ho le
kelcha hon ho ahin gancha dang ho
aum khom thei ta pouve.

7 Hijeh chun Abram le Lot gancha
chingho kahlah a kihet khelna
ahung um doh tan hiche phat lai
chun Canaan mite le Periz mite
jong ana cheng khom uve.

8 Achai na keijin Abram in Lot
jah’a hitin aseiye, “Eini kiheto
themsel hite nang ma le kei gancha
ching ho kahlah’a, ajeh chu eiho hi
ucha kinai tah ihi bouve.

9 Ven na masanga gam-ong lenpitah
hi nanga ahije, nangman kilhen
in hoilam hi nadei ham kilhen in
ikihop ding ahi. Leiset gam ong
veilam nadei le keiman gam ong
jetlam kaki lah ding, nangman
jetlam aphajoi nati le keiman na dei
lou lang chu kaki Ihen mai ding ahi
tai,” ati.

10 Lot chun phat sottah gam chu
aven gam pha leithao potna mun
Jordan phaicham lang chu Zoar
lang toh kinai lang deu, hilang chu
ahile aphat seh a twiyin achapnou

na mun gam Pathen honlei toh bang
twi chap nou jing ahi louleh Egypt
te honlei banga hoitah ahi. Hiche
phat lai chu Pakaiyin Sodom le
Gomorrah a suhmang masang ana
hi.

11 Hijeh chun Lot in jong Jordan
vadung phaicham pumpi chu a
kilhen in, hiti chun Lot chu niso
lam jonin a kitol tai; hitobang hin
amani aki inkhen lhontan ahi.

12 Hichun Abram Canaan gam’a
cheng din aum tai. Chua chun
Lot’in ama khoilupon buh chu
Sodom gam toh kinai phaicham
geiyin aga songdoh pehin ahi.
13Hinlah hiche Sodom mite Chu
apha mothei Iheh un, chule agilou
thei Iheh un Pathen douna in akisa
chavai lheh un ahi.

14 Lot apotdoh jou phat in Pathen in
Abram chu a houlim pi in, “Vetem
in namit a na mu phah chan gam
ninggei achunglam anoilam, solam
le lhumlam.

15 Keiman nangma hi che gam
jouse namit’a namu phah jouse
nangma le na chilhahte jouse tonsot
a nei le gou va ka peh na hitai.

16 Keiman na son na chilhahte chu
leiset’a leivui jat ka phahsah ding,
leiset leivui jat sim jou lou banga
nang son le chilhahte jong simjou
lou ahi bouve.

17 Hijeh chun Kipatdoh in lang
agamsung hi adung avai asuh atung
in ga kholtoh in, ajeh chu ken
nangma kapeh ding ahi.”

18 Hi chun Abram’in aumna chu
Hebron mun a achon in gangpi
thing kena kom Mamre Kiti mun



chu ahi. Chule Abram in hiche mun
a chun Pakaiya dingin maicham
khat asem in ahi.
Abram In Lot Ahuhdoh
14Hiche phatlai tah chun gal
kinah kiboui na ana um in,
hiche a ana ki boui ho chu ahile
Amraphel Babylon lengpa Ellasar
Avrioch lengpa, Elam Kedorlaomer
lengpa, chu le Tidal Goiim lengpa
ahiuve.
2 Chule a kidou piu ho chu Sodom
gam lengpa Bera, Birsha Gomorrah
lengpa, Shinab Admah lengpa,
Shemeber Zeboiim lengpa, chule
Bela lengpa (Zoar) kitipa ahiuve.
3 Hichea a nunung’a leng ho
hi Siddim phaicham twithi kol
phaicham a apang un ahi.
4 Kumsom le kumni sung’a ama ho
hi Kedorlaomer lengpa noija ana
kun jing’u ahin, amavang kum som
le kum thum lhin kum’in adou vin
ahung pang tauve.
5 Kum khat jou chun Kedorlaomer
lengpa le ama pankhompi lengho
chu ahung kon uvin, Rephaim mite
chu Ashteroth-Karnaim a  chun
ajou un, Zuzit mite chu Ham a chun
ajou un, Emim mite chu Shaveh-
Kiriathaim a chun ana jou un.
6 Chule Horite mite chu a molsangu
Seir a pat gamthip lang gamgi Ei-
Paran chan geiyin aga joupeh uvin
ahi.
7 Hichun amaho hikoma kon chun a
kinungle kit uvin Kadesh kiti, tuhin
En-misphat a chun Hazazontamar a
cheng Amor mite leh Amalek mite
chu agam sung pum pin ajou tauve.
8 Hichun leng phalou akiphin

ho sese chu Sodom, Gomorrah,
Admah, Zeboiim, chule Bela (Zoar
kitipa) galkon din a kigong un
twipi-thi phaicham a chun gal asat
uvin,

9 Elam gam lengpa Chedorlaomer
le Goiim lengpa Tidal toh, Shinar
lengpa Amraphel toh chule Ellasar
lengpa Arioch chu toh a kisat uvin,
hicheng leng li ho chun leng nga ho
chu ana dou un ahi.

10 Amaho se gal akisat jou uchun
Twipi-thi kol phaicham achun thih e
meichang adim jeng in ahi. Hichun
Sodom lengpa le Gomorrah lengpa
sepoi ho chu a jamdoh un, ama ho
loi khat chu kotong sunga alut un,
amaho lah a loikhat chu thing Ihang
lama ajam cheh tauve.

11 Gal hangsan mihat ho chun
Sodom le Gomorrah alokhum un
galman chah ho jouse chule nehle
chah ho jouse akichom khomun a
che tauve.

12 Amaho chun Lot, Abram sopipa
jong chu amanu vin Sodom a
chengpa chu anei thil le agou jouse
jong alah peh tauve.

13 Hinlah Lot insung mite khat
ana sohcha in, amapa chun Abram
Hebrew mipa aga seipeh tai, hiche
lai chun Abram chu Eshcol le Aner
sopipa, Amor mi Mamre gangpi
thing phung vel dunga chun ana
nalaiye, amaho jong chu Abram toh
ana pangkhom ahiuve.

14 Hichun Abram in asopipa Lot
kimat ajahdoh phat chun aman
natoh tohgon ahin neitan, mihen ja
thum le som le get phatah a galbol
kithem chuhsa ama insunga peng

cheh ahin Ihengdoh in ama tah in a
lamkai yin amaho chu Kedarlaomer
sepai ho chu Dan geiyin aga
nungdel peh’in ahi.

15 Hichun Abram in amaho chu
ahom khenin jankim laitah in
abulu’un Kedarlaomer sepai ho Chu
ajam cheh tauve, Abram in amaho
sepai ho chu gamla tah anojam’in
Damascus khopi sah lang Hobah
chan geiyin agadel peh-uvin ahi.

16 Hiti chun Abram injong asopipa
Lot jong, a thilkeo chengse toh,
numeiho ahiuvin mipi ahiuvin a
bonchan ahin nungpui soh tai.

17 Abram chun chedorlaomer
chu leh a pankhom pi leng ho a
ga joa ahung kinungle lam chun
Sodom lengpan Shaveh phaicham a
(Shaveh tichu lengpa phaicham tina
ahi), chun alamto ding in a hunge.
18 Hi chun Melchizedek Salem
lengpa chule Pathen thempu chung-
nung pen a pang pan Abram chu
lengpitwi chuleh chang-lhah ahin
poh peh e.

19 Melchizedek in Abram chu hiti
hin phat thei aboh in hitin aseije,
“Van le leiset hin phutdoh a Pathen
chungnung pen kom’a, Abram
phatthei boh chang hen,

20 Chule na galte nangma khut
lum’a lousah a, chungnung pen
Pathen chu loupi hen,” ati. Chu
in Abram in Melchizedek chu thil
jousea kon in hopsom a hopkhat
khat apesoh keiye.

21 Sodom lengpan Abram jah’a hi
tin aseije, “Kanam mite na hentup
ho chu nei nungpeh tan, amavang
thilkeo ho chengse nang in na mat

22

dohho vang chu nangma a din na
kikoi theiye,” atile,
22 Abram in Sodom lengpa hitin
adonbut in, “Van le leiset hin
phutdoh Pakai Pathen chungnung
pen koma ka ki hahsel ahi tai,
23 Keiman patse jang khat cha
hihen lang, kengchot khao jeng
cha hijong leh nang thil kiti pou
pou khatcha kalah louhel ding ahi,
nangman Abrham ka hao doh sah
tai,” tia nasei thei louna ding in;
24 Ahin keiman ka lah ding chu
gollhang hon aneh doh ule mihon
ana nehchai hobou chu ahi, chule
keiman ka dei Ihen pentah chu ahile
achen ding uva kilom thil le gouho
chu kaloi ka mite Aner, Eshcol
chule Mamre amaho petan.
Abram Kom’a Pathen Kitepna
15Phat chom khat jou nung
hin; Pathen in gaovin Abram
aki houlim pin hitin asei peh’e.
“Abram imacha kicha hih in, ajeh
chu keiman ka huh ding; Kipa man
jong atam a tam na chan ding ahi,”
ati.
2 Abram in adonbut in, “O Pakai
Pathen loupi pen nangma phatna na
phatthei ho hi keiman chapa ka nei
poi, ajeh chu nangman chate ding
nei peh lou jeh in, ka insung a soh a
pang Eliezer Damascus amapa bou
hin ka gou alo ding joh in aum tai.
3 Pathen nang man Keima chilhah
ding a chikhai ding, neipe ta pon,
hijeh a chu ka sohte lah a khat hin
ka gou alo ding ahi tai.
4 Pathen in ama chu a houlim pin,
“Ahipoi nangma soh hon na gou alo
thei lou ding ahi, nangma a kona



chapa um ding ama chun na gou alo
ding ahi.”

5 Hichun Pathen in Abram chu
polama akou doh in a ki hou pin,
“Vanchung lam ven Ahsi ho khu
simtem in nasim jou nah em?
Hitobang chu ahi na chilhah atam
ding dan chu,” ati.

6 Chu in Abram in jong Pakaija
tahsan na dihtah in aneitan ahile,
hichu ama ding in dihchan nan a
kisimpeh tai.

7 Chu jou vin Pathen in Abram a
houlimpi kit in, “Hiche gamhi nalo
ding in na pe-ing’e tia Chaldea gam
Ur khopia kona nangma na hin
puidoh a Pakai chu keima kahi,”
ati.

8 Hichun Abram in a donbut in, “O
Pakai ka Pathen hiche hi kalo ding
ahiti ipia iti kahet doh thei ding
ham?” ati.

9 Hi chun Pathen in Abram ahou
lim pin ajah a, “Bongnou kum
thum Ihingsa khat toh, kelngoi chal
kumthum lhingsa khat toh, chule
vahui nou khat le vapal nou khat ka
henga hin choi tan,” ati peh e.

10 Hichun Abram in hichengse chu
ape doh in a that in, hichun a hapsat
cheh in, ahap lang ton a lupsah in
Hinlah vacha ho vang chu a semkeh
poi.

11Chu in muthongho a hung
lenglhao vin hiche sa kikoi ho
chu ane kigo uvin ahile Abram in
muthongho chu a nodoh jin ahi.

12 Chu in nisa alhum dingkon
in Abram ahung imut soh tan,
chu jongle tijat umtah muthim
Ihangkhal ahung jing in amapa chu

ahin jinkhum tai.

13 Hichun Pathen in Abram a
houlimpi in, “Nangman thonlou
dinga nahet ding chu na chilhah
hohi gam danga hung mah thah diu
ahije, amaho se chu kum jali sunga
mi bol genthei thoh a ga um ding
ahiuve.

14 Ahin keiman hiche nam
sugenthei ho chu ka phulah ding
ahi, chule phat ahung sot a achaina
teng amaho chu hatah a nei le gou
ahin nei diu ahi.

15 Nangman vang lungmong sel’a
na pute heng na jot ding, chule na
kum Ihing set’a na hinkho kichai a
na kivui ding ahiye.

16 Chule amaho hi khangli ahung
Ihin phat le hiche gama hi hung ki
nungle kit diu ahi, ajeh chu tuchan
gei hin Amor mite khan gitlouna hi
pilhing lou lai ahije,” ati.

17 Chu in nisa alhum phat in mu
athim tan ahile, meikhu belsung
khat ah mei al-lenglung khat le
meivah tobang khat ahung kitol in,
hiche pi chu sa kihapsat a kikoi teni
kah a chun ahung kitol lelen ahi.
18 Hichun Pathen in Abram chu
hi tin a kihoulimpi in, kinoptona a
neilhon in hiche nichun, “Keiman
nason na chilhahte ka peh gam chu
hiche hi ahi, Egypt gamgi apat luipi
dung gei Euphrate vadung gei,

19 Gamsung tutua Kenites,
Kenizzites chule Kadmonites ten a
toupha se,

20 Hittites mite Perizzites mite
chule Rephaites miten a toupha se,
21 Amorites mite ahi-uvin, Canaan
mite ahiuvin, Girgash miho ahi



GENESIS

uvin, chule Jebus miho gam ahi
uve,” ati.
Hagar Leh Ishmael
1 Tun Abram jinu Sarai chun
cha anei thei tapon ahin lah
Sarai chun Egypt mi soh numei
khat ana neiyin amanu chu Hagar
ahi.
2 Chu in Sarai’in jong Abram jaha
aseije, “Ven Pakaiyin keila cha
eihin sah tapon, lungset tah in ka
sohnu koma ga lut tan; ijem itile
amanua kona khu ka inchen dohsah
thei na hi,” atile, Abram in jong
Sarai thu angai tai.
3 Hichun Sarai Abram in-neipin
Hagar chu apui jin Abram ji din a
petai, hiche phat laitah chu ahile
Abram kum som Canaan na achen
jou don ahi tai.
4 Hichun Abram toh Hagar chu a
kitimat Ihon tan, chu in Hagar chun
nao a hin vop tan hichun apinu
Sarai chu noise tah in ahin vepan
tan ahi.
5 Hijeh chun Sarai in Abram jaha
a seitai, “Hiche ho jouse hi nang
suhkhel ahi, ka sohnu hi nangma
dannoija ka koi ahin, Hinlah tuhin
amanun nao avop tan keima noise
tahin eive tan hijeh chun keile nang
kah a Pakai thu tan in hung pang
jeng hen!” atitai.
6 Abram’in a donbut in “Ven amanu
khu nasoh hilou ham, nangman pha
na sah dungjuiyin bol tang em?” ati.
Hichun Sarai in Hagar hatah in ahin
sugenthei pantan hichun amanun
(Hagar) a jamsan tai.
7 Pakai Vantil in gamthip Gama
twikhuh phung khat’a Hagar Chu

aga mudoh in ahi, hiche twi khuh
chu Shur jotna lampia um ah ahije.
8 Pakai Vantil chun aseije, “Hagar,
Sarai sohnu hoilanga kona hungsoh
doh na him? Hoilam jon ding na
him?” atile Hagar in a donbut in,
“Kapi nu Sarai kom’a kon a hung
jam doh kahi,” ati.

9 Hichun Pakai Vantil chun amanu
a houlimpi in, “Nangma na pinu
kom’a kinungle in chule amanu dan
noija na kun angaije.”

10 Hichun Pakai Vantil chun a
houlimpi na laijin, “Keiman na
chilhahte tamtah ka pehbe ding
nahi, sim jong na sim joulou ding
ahije,” ati.

11 Pakai Vantil chun a houlimpi
nalaijin, “Tua hi nangma naovop na
hitan chapa khat nahin ding, hiche
naosen chu amin Ishmael na sah
ding ahi. (Pathen in a ngailhi jing’e
tina ahi), ijeh inem itile Pakaiyin na
gimna chu na khongai peh tai.

12 Chule nachapa hi mihem laha
gama sangan lungthim bei bang
ding, mitin douna akhut Hinlahp a
chule mitin khut ama chunga hung
chu ding, chuleh a phunggol jouse
toh kido to a hung khosa ding ahi.”
13 Hiche jou chun Hagar in ajah a
thu hin sei Pakai chu amin in a sah
peh in, “Nangma hi keima eimudoh
a Pathen na hi,” ati. Ajeh chu
amanu’n “Tahbeh monga keiman
Pathen kamu a chule ama ka mu
nunga ka hing’a ka um nah lai
ham?” atin ahi.

14 Hi chun Twisam putna chu
amin Beerlahairai asah tai, hichu
Twikhuh hi Kadesh le Bered kikah



a um ah ahije.
15 Hichun Hagar in Abram chapa
khat ahin peh tai. Hichun Abram in
a chapa min chu Ishmael asah tai.
16 Hagar in Abram ding’a Ishmael
ahin peh chun Abram chu kum som
get le kum gup a lhing tan ahi.
Kitepna Melchihna Cheptan
1 Abram chu kum somko le
kumko alhin in Pathen in a
houlimpi in hitinaseipeh e, “Keima
Elshaddai Pathen chungnung kahi.
Hijeh chun lunglhaisel in nei hou
jing in lang, chule thenna hinkho
mang jing in,” ati.
2 Keiman nangma to ikikah a
kitepna nape ing ka-ting hichu
thonlou hela nangma chilhah
simsen lou ka peh ding nahi.
3 Hichun Abram in amai tol lang
aven hichun Pathen in ahin hou vin
hitin aseije,
4 Hiche hi keima le nangma kinop
tona ahi, keiman nangma hi nam
jouse mipa ka so ding nahi ati.
5 Abanna jong na min jong ka khel
peh ding, Abram nahi tahlou ding,
Hinlah nangma hi Abraham na Kiti
ding ahi tai, ajeh chu nangma hi
nam jouse mipa nahi ding ahi tai.
6 Keiman nangma hatah a kaga sah
ding, na lolhin ding na chilhah ten
nam tamtah ahin sondoh diu, chule
leng thupi tah tah jong amaho lah a
hung umdoh ding ahije.
7 Keiman a thah a nangma to iki
noptona chu na chilhahte to kaki
tepna avela ka phudoh kit ding
nangma nunga na chilhahte a dinga
jong, khang le khang kikah a jong,
hiche hi atonsot’a hiding, keima na

Pathen nu kahi jing ding chule na
nam, na chilhahte Pathen jong ka
hi jing ding ahi.

8 Keiman Canaan gam pumpi ahin,
tua nachen na gam kholjin banga
na chen nau hi nason na chilhahte
atonsot a goulo dinga ka peh ding,
chule amaho dinga jong a Pathen’u
ka hi jing ding ahi,” ati.

9 Hichun Pathen in Abraham a
houlimpi in, “Nangma tah in jong
kinopto na hi na jui ding, chule na
nunga nason na chilhahte dinga
jong a khang lhum kei uva ajui
ding’u ahi.

10 Hiche hi ahi kinopto na nangma
le na chilhahte jousen ajui cheh
ding, nangho lah a pasal jousen
chep aki tan soh kei ding’u ahi.

11 Nangman na bollou a hitheilou
chu na tahsa vun val abohlai Chu
na chelhah soh kei ding, hichun
avetsah chu ahile keima le nangma
kikah a ki nopto na hi jing ding ahi.
12 Hiche hi nangma insung mite
seh hilou vin, koi tobang nasoh na
kol nangma insunga dinga na choh
doh ho jouse jong ahop tha cheh
ding,

13 A boncha uva chep na Kkitan
cheh diu, na tahsa uva maha na
poh u-chu keima toh atonsot na iki
nopto na’uva um jing ding ahiye.
14 Koi tobang pasal khat tou hiche
kinopto na cheptan hi bol lou aumle
ama chu kinopto na insunga kon’a
paimanga um ding ahi, ajeh chu
kinopto na a juilou jeh ahi.

15 Hichun Pathen in Abraham a
houlimpi in “Sarai na Inneipi Sarai
na ti tahlou ding ahi, ijeh inem itile

amanu min jong hi tua patna Sarah
hi ding ahi tai.

16 Keiman amanu hi phatthei ka
boh a chu jongle ama nu akon a
hi chapa khat ka peh ding na hi,
hitia chu keiman amanu hi phatthei
kaboh a ama jong “Sarah” chitin
namtin nu hung hi ding mitin vaipi
leng ding ho jeng jong amanu a
kona hung peng doh ding ahiuve,”
ati.

17 Hichun Abraham jong akun
in tol lang aven anui tai, chu in a
lungthim in amale ama a kihou vin,
Keima hi kum jakhat kahi nunga
mipa kahi thei ding ham? Chule
ka Inneipi Sarah jong kum somko
le kum ko ahi jouva naosen iti anei
thei ding ham? ati.

18 Abraham in Pathen heng’a asei
in, “Ahi thei ding le Ishmael hi
nangma phatthei boh na noiya um
jing ta hen.”

19 Hinlah Pathen in a donbut in,
“Ahipoi Sarah na Inneipi in nangma
a dinga chapa khat nahin peh ding,
nangman hiche chapang chu amin
Isaac nasah ding ahi. Chule keiman
amale ama nunga ason a chilhahte
dinga kinopto na chu atonsot geiya
kinopto na a um jing dinga kaphu
doh ding ahi.

20 Ishmael jong chu phatthei kaboh
ding nangman nathum ma bang’a
, ama jeng jong hatah a kapun sah
ding, chule ama chilhahte ho jong
hatah a pung dingu ahi.

21 Hinlah keima kitepna vang chu
Sarah in khovei tulai phat’a hi
nahin ding Isaac chuto bou ka phu
doh ding ahi,” ati.

22 Pathen in thu a seijou phat chun
Abraham chu a dalha tai.
23 Hi chun Abraham in jong a
chapa Ishmael ahin, asoh pasal
ama insunga peng den hihen, sum a
achoh tho hi jongle, Abraham mite
lah a pasal jouse chu apuikhom in,
Pathen’in a seipeh bang bang chun
hiche nikho mama chun chep atan
peh soh kei in ahi.
24 Abraham in chep a kitan chun
akum kum somko le kumko ana
Ihing tai.
25 Chule achapa Ishmael in chep a
kitan chun kum som le kum thum
ana lhing tan ahi.
26 Ani lhon in Abraham le achapa
Ishmael chu nikhat na chep tan Ihon
gel ahi.
27 Chule a insunga pasal jouse,
insunga pengden hihen lang gam
dang mi soh dinga a kichoh tho hi
jongle aboncha amatoh tha khat’a
chep kitan thah cheh ahiuve.
Thutep Chapa lIsaac
1 8Mamre munna gangpi phung
komma chun Pakai chu
Abraham henga ahung kilah in ahi.
Nikhat hi nichangsat pettah hin
Abraham chu a ponbuh maiya ana
tou vin ahi.
2 Ama ahung dahdoh in ahile
akomma mithum ana din amun
ahi. Amaho chu a mu phat in ama
alhai jel in amaho lemnan tol ah
abohkhup in ahi.
3 Chu in Abraham in, “Ka Pakai,”
tin a donbut in, “Nanghon pha
nasah uleh phat chomkhat naki
ngah thei diu ham.
4 Nakeng sil na ding’u ka hin choi



kah in hiche thinglimnoi ja hin ana
kicholdo ta diu vin.

5 Chule nang hon na lhacha pa hi
khoto na neitah a nei hungvil ngal’u
ahi leh na kholjin na mano masang
in na tha kido na ding un na neh
ding’u them khat na hin gon peh
ing nge, ama hon aphai, nasei bang
chun hin bol tan ati uve.

6 Hichun Abraham chu a pon buh
kom langa alhai jel’in Sarah kom
ah a sei tan ahi, “Kinloi tah in
changbong ate na dimthum tedoh
in lang twi to mehnang in, chule
changlhah hin keng loi tem in,” aga
tin ahi.

7 Hichun Abraham’in gancha ho
kivah na lang ajon in bongnou a
thao pen asohte ho apen, gangtah in
ahin hon sah in ahi.

8 An neh ding ho amin phat in
Abraham in bongnoi ha le bongnoi
toh chule bongnou sa ahon u-chu
amaho angsung ah aneh diuvin aga
lui peh in amaho anneh laisen ama
jong thinglim a chun a ding jinge.

9 Chu in ama hon Abraham
jah’a “Na loinu Sarah hoilam a
um aham?” atiu leh Abraham’in
ponbuh sunga aum nai ati.

10 Chu in amaho lah a khat chun
aseijin, “Keima hi khovei tulai phat
mama le kahung ki nungle kit ding
ahi, vetan hiche phat teng chule
na Inneipi Sarah khun chapa khat
ana hin ding ahi,” ati chu anunga
ponbuh sunglam a um Sarah chun
angai lhin ahi.

11 Abraham le Sarah chu atahsa
kum Ihon chu atam gel lhon tan,
chule Sarah jong nao nei phat kum

akhel ahi tai.

12 Hichun Sarah guhthim in ama le
ama a ki nuisat in hi tin aseije, “Iti
hithei ding ham, kei tobang achiing
sa numeijin Kipana thilpha ka mu
ding ham, ka jipa jeng jong a kum
atam lheh tai,” ati.

13 Pathen in Abraham jah achun
aseije, “Ipi dinga Sarah khu nuija ka
teh nunga keiman cha ka nei tahbeh
mong ding hi nam,” ati ham?

14 Pakai Pathen a ding’a ipi ahahsa
um ham? keima khovei tulai phat
na ka hung kit ding chule Sarah in
cha pasal khat a nei ding ahi.”

15 Chuphat in Sarah chu a tija tan hi
chun Sarah in a seilep tan, “Keima
ka nuipoi” atin ahin la, “Pathen in a
donbut in nangma na nui nai,” ati.
Sadom Dinga Abraham Taona
16 Hichun pasal thum ho chu an
aneh jou un a ding doh un Sodom
lang chu galdot un, ama hon a dalha
uvin, Abraham chu amaho thah doh
ding tin lampi gei aga kilhonpin
ahi.

17 Pathen chun aseije, “Keiman ka
toh gon ho hi Abraham kom a kasei
lou ding ham?” ati.

18 Ajeh chu Abraham chu len tah
le nam hattah chule vannoi ja nam
jouse Abraham jeh a phatthei chang
ding ahi ngal’in.

19 Chule achapate le ama ban a a
insung mi aman thu apeh a, chutia
chu adih abol theiyu va, thu adih
a atan thei thei na dinguva Pakai
lampi ajui thei uva, chu tengle
Pakaiyin Abraham chung chang’a
a kitep nasa chu ahin molso theina
dinga ama hi kilheng doh ahiti la ka

henan,” ati.

20 Hichun Pathen in Abraham a
houlimpi in “Sodom le Gomorrah
douna thu Kisei a sangval tan chule
a chonset nau jong ase val tai,” ati.
21 Keima che suh ing ka ting ka
henga thu hung Kisei dungjuija hi
abol cheh’u ham, ahilou ham gapho
chen inge,” ati.

22 Hichun miho chu chukom a kon
in a ki heijun Sodom lang chu ajon
un ache tauve, ahin lah Abraham
chu Pakai masanga chun a ding
chah den jing in ahi.

23 Abraham in Pathen chu a
nailut in hi tin a seije, “Nangman
michonpha atheng chule mi phalou
a gilouho aboncha nasuh mang tha
ding ham,” ati.

24 ljem tin khopi sunga chun
michonpha som nga bang um ta leh,
asunga michonpha som nga ho jala
jong chu akhomun chu khen dehlou
hela nasuh mang jeng ding ham?
25 Nang dinga hitobang thil nabol
a, michonpha le migilou agoma
natha cheh a, michonpha le migilou
akibah ding chu bolda hel jengle
chun kati! Leiset thutan pan adih a
atan lou ding ham?” atile.

26 Hi chun Pathen’in a donbut
in, “keiman mi somnga thudih
thilpha bol Sodom khopi a kamu
doh theileh, amaho jalla chu khopi
kahuhdoh ding ahi.”

27 Hichun Abraham in a sei kit in,
“Ka Pakai nangman neiphal peh
thei dingle kasei ban ho ka jom
nom in keima vang bohse vutvai
tobang ka hin,

28 ljem tin mi somli le nga tobang

chonpha mitheng mi som nga sanga
lhomjo namuleh amaho jeha chu
khopi hi nasuh mang ding ham, mi
nga Ihahsam jeh chun, Pathen in
adonbut in, Keiman hiche khopi a
hi mi som li le nga kamu doh jouva
ahile sumang ponge,” ati.

29 Hichun Abraham in a deichat
angaichat avel in a seijin, “ljem
tin mi som li bou umta le,” atin
chuin Pakaiyin a houlimpi kit in,
“Keiman amaho mi somli jeh a chu
kasuh manglou hel ding ahi,” ati.
30 Ka Pakai lungset tah in lung
hanglou jenin, Abraham atao kit
leovin, neiphal peh theile chun ka
sei nom na laije, ljemtin mi som
thum muta le chun,” atile Pakai
Pathen in a houlimpi in “Keiman
mi somthum hijongle ka suhmang
lou ding ahi,” ati.

31 Hichun Abraham in a seikit in,
“Nangman neiphal peh theile ka
thusei hi ka jom nome, ljem tin mi
som ni hi jongle atile,” Pakaiyin a
donbut in, “Mi somni kamu jongle
ka suhmang lou ding ahi,” ati.

32 Abraham in achaina in asei peh
tan, “Ka Pakai Pathen nei lung han
hih beh in lang, khatvei neisei sah
kit le tia katao ahi, mi som muta
le chun” hi chun Pathen in a seije,
“Mi som kamu doh jongle kasuh
manglou ding ahi,” ati.

33 Hichun Abraham henga athusei
ding in aboncha a seisoh phat’in
Pakai chu ache tai; Abraham vang
chu a Inn mun lam a ahung kile kit
tai.



Sadom Leh Gomorrah Kisuh

Mang
1 Hiche ni nilhah lam in vantil
ni ahung Ihon in ahile Lot
chu Sodom khopi kelkot a anatou
pet ahin Lot in vantil teni amu phat
chun alamto ding in a kipat don in
amani masanga tol ah aboh khup’in
ahi.
2 Chu in Lot in hi tin a seije, “Ka
Pakai hung un ka insunga nakeng
hung kisop Ihon in, chule tujan ka
in a geh lhon inlang, jingpi matah
in thou lhon in lang na kholche na
Ihon aban na jom thei lhon ahi,”
atile, amanin ahi poi hithei ponte
ati [hon in “Keini tujan hiche mun a
ong dunga geh mai lhon tange,” ati.
3Hinlah Lot in aha sei behset jeh
chun amani jong Lot in lang a geh
din ache tauve, hichun Lot in amani
neh ding chol kisolou changlhah a
kanpeh in amani in jong ane Ihon
tai.
4 Hinlah anehjou don khojin
masang chun Sodom khopi sunga
khangthah, tehse, kiti jouse ahung
kikhom un amaho gena in chu aum
kimvel tauvin ahi.
5 Amaho chun Lot henga a sam
tauvin “Nangma koma ageh dinga
hungho chu hoilam a nakoi hitam?
amani chu hinpui doh in amani
chutoh ka lupkhom diu ahi tin a
thum tauve.”
6 Hichun Lotchu ahung pot doh in
amaho toh kihoulim din, anung lam
a kot chu akhah in ahi.
7 “Lungset tah in sopite ho” tin ama
atao tan, “Hitobang thilphalou hi
bolda uvin.”

8 Veuvin Keiman chanu nungah
thengsel ni ka neije. Keiman ka
chanu teni hin puidoh ing ting
nangho koma, amani chu nadei dei
a nabol theiyu ahi.

9 Hinlah amahon Lot chu “Kinung
chen,” ati uvin, chu jongle amahon
aseijun “Hiche pa hi ahung khopem
len chule eiho thutan na pang ding
akigo vehta! tua amaho (Vantil
teni), ki gim bol na ding sanga
nangma agilou cheh a kabol ding’u
nahi,” atiuve. Hiti chun Lot chu
hatah in anouvin kotpi jong chu
phutjal ding in ahin go tauve.

10 Hichun vantil teni chun Lot chu
akhut na aman Ihon in a kailut Ihon
in insunga kot chu akhah tauve.

11 Hichun vantil teni chun kotpi
phunga miho chu ateh jong a
khangthah jong a boncha uvin
amit’u a chosah lhon in ahile a
boncha uvin kotphung holmon a
kisu lungdong gam tauve.

12 Phatchom khat jou vin vantil
teni chun Lot jah ahi tin asei Ihon
e, “Hiche khopi a hi sopi ule nao
adang nanei nahlai em? na chanu
jipa ho hihen, na chapate hihen,
na chanu ho hihen lang koi dang
dang hi jongleh hiche khopi sunga
nangma mi pou pou chu a boncha
uvin hiche mun a kon hin pui
dohtan.”

13 Ajeh chu hiche khopi hi pumsuh
mang ding ka ti Ihon ahitai. Awgin
hung kithong hi aphatmo na alen
Iheh tan Pathen kom ahin pha tai,
chujeh a chu keini hi asumang dia
eihin sol Ihon ahi.

14 Hijeh chun Lot chu apot doh

in a chanute ni jipa ding teni jah a
chun, “Kinloi tah in hiche khopi a
kon hin potdoh loi Ihon in, ajeh chu
Pakaiyin hiche khopi a suhmang
ding ahi tai,” aga ti leh, a chanu teni
jipa ding teni chun a tot dan in ana
gel lhon e.

15 Kho ahung vahlhah a jingkah
chun vantil teni chu ahung kino
Iheh Ihon tan, “Gang in Lot,” tin
asei peh lhon, “na a jinu chule na
chanute pui doh in hikom a kon in
pot doh’in tutu hin a chuti louleh
nangma hiche khopi to hin suhmang
tha a na um ding ahije,” ati Ihon e.

16 Lot chu a khongai na laijin,
vantil teni chun ama khut, ajinu
khut, chule a chanute ni khut na
aman lhon in khopi pam lam ah
a jamdohpi lhon in ahi, ajeh chu
Pathen in amaho a ngailut Iheh jeng
in ahi.

17 Amaho khopi pam langa ahin
puidoh lhon phat in Vantil teni in
thu amop in “Naki hinso thei na
dingu vin jam dohloi jin hung jong
hung kinung hei hih uvin phaicham
dunga jong bangpa hihhel uvin,
thinglhang lam’a jam doh loijun a
chuti louleh nangma jong suhmanga
na um tha khah ding ahi,” ati peh
lhon e.

18 Hi chun Lot chun amani jah’a
“Ahipoi Ka Pakai,” atin!

19 Nangman neina ngailu lheh in
chule ka hinkho jong neina huhdoh
in chukeo hilouvin ngailut na
sangtah jong nei musah in, Hinlah
molsang langa ka che jou lou ding
ahije, thinan eiphah lo ding ahi, ka
hinkho ki chai ding ahi.

20 Vetem in khoneo phai-cham khat
muthei in aum’e, jamlut na ding in
a bailam in chule naicha bou ahi;
ka kihinso na ding in lungsettah in
hikom a khun nei jamlut sah tan,”
ati.

21 Vantil in a donbut in “aphai tua
na sei jong hi na nop peh ingting,
chule keiman hiche phaicham
gam’a um khopi nasei jong khu
sumangda tange.

22 Ahin kino gang un, jamdoh
loijun, Ajeh chu keiman ima ka
bolthei lou ding nangma ho khulam
na lhun kahseu vin,” (Hiche in
avetsah ahil chet chu khom in
chu Zoar Kiti ahin hiche chu ahile
khomun neocha tina ahi).

23 Lot Zoar mun agah Ihun chun
jingkah nisa hungso doh jou tah ahi.
24 Hichun Pathen in vanthamjolla
kon in meikong chule hui thanei
thina thei a kongthei hui Sodom le
Gomorrah chunga ajuh sah tai.

25 Chule Pathen in khopi teni jong,
phaicham geija a khopi teni sunga
cheng jouse ahin, tolla kehdoh
thingna louna a bonchan a sugam
hel tai.

26 Hinlah Lot Inneipi chu a ki
nunghei jin anunglam agah vet leh
chiphung asoh in khom bang in a
kitung den tai.

27 Chule Abraham chu ajing
jingkah matah in a che loijin Pakai
angsunga adinna mun a chun a ding
in,

28 Sodom le Gomorrah lam gam
chu agah vesuh in ahile, vetan agam
meikhu pi chu meihol kilhut bang
in akhu a kitung doh jen jun jeng



chu amu tan ahi.

29 Hinlah Pathen in Abraham taona
a geldoh in hijeh chun a sopipa Lot
chu phaicham khopi a suhmang
masang in a puidoh in, chujou
vin Lot chenna khopi teni chu a
sumang tai.

Moab Mite Leh Amon Mite
Penna

30 Chu in phat chom khat jouvin
Lot le a chanu te nin Zoar mun chu
a dalha uvin, thinglhang lam a jon
in, songko sung khat a a chanute ni
chu toh a cheng khom tauve.

31 Nikhat chu Lot chanu teni alenjo
nu chun a nao nu kom a hitin a seije
“Hikom gamsunga pasal gollhang
a um tapoi midangho banga ji enei
Ihon lou ding ahi tai. Chuleh eihing
hon Ipa jong hungvoija ateh lang
ahi tan, cha a neilou ding ahi tai.
32 Hung in Ipa hi khamna thei
donsah hitin, akham teng iki timatpi
Ihon ding ahije, hiche akona chu
eiho insung hi Ipa a kon a chilhah
enei doh Ihon ding ahibou ahi,” ati.
33 Hichun amanin hiche jan chun
Apa lengpi twi akham sah lhon in,
chuin alenjo nu chu asunglhan apa
to aga kiti mat Ihon tan ahin apa
chun achanu aluppet jong atho doh
pet jong ahepoi.

34 Ajing ni chun a lenjo nun anaonu
kom ah hitin aseije, “Keima janlhah
chun Ipa to kaki timat ka lum lhon
tai, tujan jong lengpi twija khamsah
hitin, tujan teng nangma gache in
lang ga ki timatpi in hiche a kona
eiho chilhah hi Ipa a kona bou
ikisem doh thei ding bou ahi,” ati.
35 Hiche jan chun amanin Apa lhon

lengpi twi a donkham sah lhon in
chuin a neojo nu aga sunglha kit
in Apa to aga ki timat lhon Kit tan,
amasa a bang chun achanu aneonu
ahung lup pet akitho dohpet jong
ahepoi.
36 Hiche jeh chun Lot chanute ni’n
Apa akon in nao ahin vop gel Ihon
tan ahi.
37 Achanu alenjo nu chun nao pasal
khat ahing tan amin chu Moab asah
tai, amapa chu nam khat ahung
hitan tua Moab mite kiti ho hi
ahiuve.
38 Aneojo nun nao pasal khat ahing
kit in, amanun achapa min chu Ben-
ammi asah tai. Amahi nam khat
mipa lamka ahung hin tua Ammon
mite hohi ahiuve.
Abraham Leh Abimelech
2 Hiche akon chun Abraham
chu Negev gam langa
akichon in Kadesh le Shur kikah a
phat chom khat ana cheng in, chu in
Gerar lang gei in aga cheng in ahi.
2 Abraham in a Inneipi Sarah chu
“Ka sopinu ahi,” tin ana phong don
in ahile Gerar lengpa Abimelech
chun mi asol’in Sarah chu aga pui
sah tai.
3 Hinlah hiche jan chun Pathen in
Abimelech amang in aki musah in
hi tin a seipeh’e, “Nangma hi athisa
nahi ahi tai, ajeh chu numei na kipui
hi aji nei numei ahi bouve!”
4 Ahin Abimelech chun amanu
(Sarah), chu akitimatpi loulai ahi,
hijeh chun Abimelech in “Pakai
nangin hiche imacha hechenlou
nam hi na suhmang mong ding
hitam?

5 Hitia chu Abraham tah in jong ka
sopinu ahi tia eina houlimpi hilou
ham? Chule amanun jong ka sopipa
ahi atia,” hijeh a chu keiman ka
lungthim a jong themmo na beihel
a chule ka khut teni jong atheng ahi
bouve ati.

6 Hijeh chunPathen in amang in a
donbut in, “Ahinai, keiman nangma
hetthem louna ho chu ka henai.
hiche ho jeh a chu nangma keima
douna a chonset a konna kasuh khen
a chule hiche ho jeh a chu numeinu
to ka ki timat sah lou na hi.

7 Tun numeinu chu a Inneipu
komma soltan, amapa a Inneipun
taona naman peh ding ahi, ajeh chu
ama themgao ahi, chuteng nangma
na dam Kit ding ahi tai. Ahin nahet
ding khat chu a Inneipi nanung peh
doh louleh nangma chule na mite
nathi gam diu ahi.

8 Hijeh chun Abimelech jong
jingkah ma tah in a kithu doh in
chu in asoh ho jouse gang tah in
akou khom tan, chu in Abimelech
in thusoh jouse chu asohte ho lah
a chun asei jin tijat na adim tauve.
9 Hichun Abimelech in Abraham
chu akou vin ajah’a “Ipibol a hiti
pia hi nei hung bol’u hitam? Itobang
a nang douna a ka na chonset hita,
hitia keile ka leng gam chunga
chonset nasatah hi nahin pohlut
ham? bol louhel ding thil nangman
neibol khum ahi tai,” ati.

10 Chu in Abimelech in Abraham
komma aseiye, “Nang in ipi nabol
na ham?”

11 Abraham in a donbut in, “Hiche
munhi  Pathen ginglou mihem

tamna mun ahitin ka gel in, ka
loinu chu ka sopinu ahi kiti leh ama
nu jeh a chu eitha lou diu ham Kati
ahi.”

12 Adihtah a sei dinga ka sopinu
jong ahi nai, kapa eihing lhonpa
khat ahin ka nu lhon vang achom
chom ahi. keiman kaji din kaki pui
tai.

13 Pathen in eina kou doh chun
kapa insung ka nada lhah chun
mun khat a patna mun chom a kana
vale Ihon lai chun kana seiye, thil
ngaichat ka neiye ka tin, hoilang hi
jongleh iche le naho gamsunga na
sopipa tin miho lah a neiphon doh
ding ahi tin kana seipeh e.”

14 Hichun Abimelech in a kelcha
ho le kelngoi hon ho chule abong
hon chule numei pasal asoh ho chu
Abraham ape tai. Abimelech in a
Inneipi Sarah jong chu anungsol
peh kit tai.

15 Hichun Abimelech in a donbut
in, “Dah’in lang vetem in ka gam
sung nang in na dei pen na mun a
na chen thei ahiye.”

16 Abimelech in Sarah jah’a aseije,
“Ven keiman na sopipa dangka
sang khat ka pen, hiche sum hi na
koma um chengse mitmu a asuh
khel kihet them to na dinga ka peh
ahi, chule japi angsunga nangma
boina nanei tapoi,” ati.

17 Hichun Abraham in Pathen
kom a taona amang in Pathen in
Abimelech asu dam tan, chule a
Inneipi le asoh numei ho jouse
naobu jouse jong cha aneithei na
diuvin aki hong gam tai.

18 Ajeh chu Abraham jinu Sarah



jeh a Pakaiyin Abimelech insunga
numei naobu jouse ana kha tan peh
ahije.
Isaac Pen Thu
2 Pakaiyin ana seisa bang
chun Sarah ahung vil in
Sarah chunga asuh bulhit peh tai.
2 Hichun Sarah in nao ahin vop’in,
Abraham chu atehset nung in
Pathen in atep peh phat don tah in
chapa khat ahin pe tan ahi.
3 Abraham in achapa chu amin
Isaac asah tan ahi.
4 Chule Isaac pen jou niget alhin
nin Abraham in Pathen thupeh bang
in achapa chu chep atan pehtai.
5 lIsaac ahung pen chun, Apa
Abraham chu kum jakhat ana lhing
tai.
6 Chu in Sarah in aphong doh in,
“Pathen in nuina eipei,” ati.
7 Chule aman, “Sarah hin chale nao
noi hinchep sah inte tin koipen in
Abraham kom a ana sei ngam dem?
ahin lah keiman atehset nung in
chapa khat kahin peh tai,” ati.
Hagar Leh Ismael Kisol Mang
8 lIsaac chu ahung khanglen diu
in an neh masa pen Abraham in
kipanan kikhop na asem e.
9 Hichun Sarah in jong achapa
chu Egypt mi Hagar’in Abraham
ahinpeh Ishmael to aki chep lhon
chu amudoh tai.
10 Hichun amanun Abraham kom
ah hitin a seije, “Hiche sohnu le
achapa chu solmang in ajeh chu
hiche chapang hin keima chapa toh
chanvou anei khom lhon ding aum
poi; Isaac toh ki komto thei lou
ding ahi.”

11 Hichun Abraham in nopmo asa
Iheh jeng in ajeh chu Ishmael jong
chu achapa ahije.

12 Hinlah Pathen in Abraham chu
ahoulimpi in, “nangman chapang
chung chang chule na sohnu jeh
in ima lungphat mo na nei hih in,
Sarah in bol in atiho chu bol in Ajeh
chu Isaac a konna bou na chilhah te
hung kisim ding bou ahi.”
13Hinlah keiman Hagar chapa jong
chu nam lentah khat kaso thou thou
ding ahi. Ajeh chu amapa jong chu
nangma chapa jong ahi thouve.”

14 Hichun Abraham ajing in matah
inakithouvin, nehdingbuasutup’in
chule twipoh na ding twibom Hagar
chu apen a lengkouva aledoh peh
tan ahi, hichun amanu le achapa
chu a solmang in, chu in Hagar
chu suhna ding helouvin Beersheba
gamthip noija avah lelei.

15 Hichun twi ahung bei chun
amanu (Hagar) chun naosen chu
hampa nang boh lim noi ah akoi tai.
16 Hichun amanu (Hagar) apot
doh in atou lha tan a chang seh in
lamsom tobang kikah in “Keiman
hiche chapang thi hi ka mu
nompoi,” atin amanu chu alhi along
in akap tai.

17 Hinlah Pathen in chapang ka
awgin chu ajan chuin Pakai Vantil
in vanna kon in Hagar chu ahin
kouvin, “Hagar ipi boina nanei
ham? Imacha kichatna nei hih in,
Pathen in chapang ka awgin chu
ajatai aumna muna kon in ati.

18 Kipat doh inlang nao khu gaki
dop loijin na khut in kipom chah
jon, ijeh inem itile keiman ama khu

nam lentah ka hisah ding ahi.”

19 Hichun Pathen in Hagar mit
chu kho amusah in chua twi
tamtah amusah tan, hichun amanun
gangtah in twipai chu asu dim in
chapang chu adon sah tai.

20 Chule chapang chu Pathen in
ahin umpi jing in neocha ahi a pat
gamthip gamnoi jenga ahung cheng
in, thalpi kap ahung them lheh jeng
in ahi.

21 Chule Ishmael chu Paran
gamthip noi a ana cheng in, chule
anun Egypt gama ama ji ding in
numei khat aga pui peh in ahi.
Abraham Leh Abimelech Kah’a

Kitepna

22 Hiche phatlai tah chun
Abimelech le a sepia jalamkai
Phicol chu  Abraham vil din

ahung’e. “Pathen in nangma hi na
umpi jing in, na thilbol na jouse ah
na kithopi jinge,” tin a hung seiye.

23 Pathen min’in kitem in, chule nei
joulhep louhel ding, ka chate jong
ahilou leh ka chilhah ho jong, kei
vang nangma a dia thilpha bolnom
jing, chule tu hin naki hahsel ding,
thilpha na bol jing ding hiche gam-
sunga maljin gampam na hi laisen,”
ati.

24 Abraham in a donbut in “Heng’e
ka ki tem e,” ati.

25 Hichun Abraham in Abimelech
komma lunglhai louna aphong
doh in Abimelech sohten twikul
namphu a Abraham sohte a ana lah
peh’u thu chu ahi.

26 “Tuchung hi hiche thu kajah
masah pen ahi,” tin Abimelech
in a donbut’e. “Keiman Hiche

chungchang hi koi oimo a, koi ngoh
ding ham ka hepoi. Ajeh chu phat
masan ima thu nana sei kha poi,”
ati.
27 Abraham in hichun a kelngoi
ho, kelcha ho, chule bonghon ho
Abimelech apen kinop tona anei
lhon’e.
28 Hichun Abraham in kelngoi nou
sagi ho chu achom a alheng doh’in
ahi.
29 Abimelech in Abraham chu a
donbut in “Hiche Kelngoi nou sagi
ho hi ipi tina ham? amaho hi na tum
Ihen doh in,” ati.
30 Abraham in a donbut in, “Hiche
twikhuh keiman ka laisa ahi, tia a
hetoh a neipan peh na dinga hiche
kelngoi pi sagi hi keima khut tah a
na kisan ding ahi,” ati.
31 Hijeh chun ama in hiche mun
chun Beersheba asah tai. Ajeh chu
mihem teni akihet tona mun lhon
ahiye.
32 Beersheba mun a kihet tona
muna aki muto jouvin, Abimelech
le Phicol sepai lamkai pa chu
Philistine mun lama a kinung le
Ihon tan ahi.
33 Abraham in Beersheba mun a
chun chahthing phung a phutdoh
in, hiche a chun aman Pathen chu
tonsot Pathen ahi tin a phongdoh e.
34 Hichun Abraham chu Phillistine
muna chun phat sottah acheng in
ahi.
Abraham Tahsan Kisuh Detpeh
2 Thil hijat pi kichai jouvin
Pathen in Abraham chu ave
patep in aman hitin aseiye, “Vo
Abraham,” atile, hikoma ka um e



Pakai ati.

2 Hichun Pathen in a seiye,
“Nangailut tah na chapa changkhat
seh Isaac chu pui jin lang Moriah
gama chen kei man ka hin seipeh
ding molsang khat pen pen chunga
chu pumgo thilto maicham a din
pedoh tan,” ati.

3 Chuti chun Abraham chu jingkah
matah in athoudoh in a sanngan
teni akigon tup in chule asoh pasal
ni akipui’in achapa lIsaac apuijin,
pumgo thilto a govamsa ding in
thing a kipoh in a kipat doh in
Pathen in a seipeh na mun chu ajon
tai.

4 Ani thum chanan Abraham chu
adah in aven ahile amun chu gal’a
kon in amu tai.

5 Abraham in asoh teni jah a asei
jin, “Nangni hikoma hin sangan
toh ana um tauvin, keile ka chapa
khulam a khun gache Ihon ta dinge,
Pathen kaga hou Ihon ding kahung
kinungle vah Ihon ding ahi.”

6 Abraham in thinglom maicham a
pumgo thilto halna ding chu Isaac
apohsah in chule achempai achoi
jin amani hiti chun akijot [hon in
ache lhon tai.

7 Chu in Isaac in apa Abraham
jah’a “Hepa” atile Abraham in jong
“Hoijo ka cha” ati, hichun Isaac in
“Veteh mei le thinglom la a umtan,
pumgo thilto kelngoi hoiba ham?”
ati leh.

8 Abraham in a donbut in “Pathen
ama tah in hin gong nante, kelngoi
pumgo maicham adin, ka chapa
deitah,” hichun amani a chebe lhon
in ahi.

9 Pathen in Abraham a seipeh
na mun ahung lhun lhon phat in
Abraham chun maicham khat a sem
in, thinglom chu agol chan ajam’in
chu in achapa Isaac chu a heltum in
maicham chunga alup sah tai.

10 Hichun aman achem chu apaija
kon in a ladon in, achapa chu sut
agon a kilam tai,

11 Hinlah vana kon in Pakai vantil
in “Abraham, Abraham” tin ahin
kouvin ahile, Abraham’in “Pakai
keima hikoma ka um’e,” ati.
12 Ama chun “chapang pa chunga
na khut nalha lou hel ding, imacha
jong nalo lou ding ahi, Ajeh chu
Pathen na gin jeh-in nangman na
chapa chang khat seh jeng jong
keima a din na khut kih poi, tihi tun
kichen tah in ka he doh tai,” ati.

13 Chuin Abraham adah doh in avet
leh, “Vetan a nunglanga nanglom
laha kelngoi chal khat akia kihen
amun ahi,” hichun Abraham jong
achen kelngoi chal chu aga kaijin
achapa khel chun maicham thilto
chun atoh’in ahi.

14 Hijeh chun Abraham in hiche
mun chu Pathen in hin ngaito nante
tin a sahtai (Yahweh-Yireh), tuni
geihin hiche “Pathen’in a molsang
chung ah hin kingaito nante,” ti
thuchih hi akisei jing nalaiye.

15 Pakai vantil chun vanna konin
Abraham tin a nivei nana hin koukit
in ahi.

16 Hitin aseiye, “Keima ka tahsa
tah a ka kihahsel ahitai, hitobang
a thilhi na bol ngam jenga na
chapa chang khat seh chunga khut
kih louva na pan jeng phat-in tin

Pakaiyin aseiye.

17 Keiman kitah tah a phatthei ka
boh ding na hi, chule na chilhahte
chunga ahsi jat ka phahsah ding
chule vadung panga neldi ja ka
so sah ding nahi, na chilhah ten
amelma teu kelkot ahin toupha diu
ahiye.

18 Chule nangman ka thusei nangai
jeh a leiset chunga namtin vaipi na
son na chilhah te vanga phatthei
hung kiboh ding ahiuve,” ati.

19 Hichun Abraham in asohpa
kom langa ahung Kinungle in,
chu in amaho Beersheba lam ajon
un, hichea chun Abraham chu
Beersheba a aum tai.

Nahor Chilhah Ho

20 Phat chom khat jou chun
Abraham chu thu aseipeh un
Milcah jong hin nasopi pa Nahor to
cha pasal phachompi ahing lhone.
21 Uz chu atahpen ahin, Buz hi
anichan na ahin, Aram hingpa
Kemuel ahin,

22 Chesed ahin, Hazo ahin, Pildash
ahin, Jidlaph ahin chule Bethuel ahi
uve,” ati.

23 Bethuel chun Rebekah a hing’e.
Abraham sopipa Nahor chu Milcah
cha hicheng get hi ana hin peh e.
24 Hicheng val in jong a thai-
kemnu amin Reumah kiti nu jong
chun Tebah toh, Gaham toh, Tahash
toh chule Maacah ana hing’e.
Abraham In Sarah Lhanmun

Achoh

2 Sarah chu kum jakhat le
kum somni le kum sagi jen

ahing in,

2 Sarah chu Kiriath-arba kiti muna

athi tan, hichu Hebron kiti Canaan
gam sunga um ahi, hichun Abraham
chu Sarah umlou jeh a lunghel le
mitlhi long in achup in ahi.

3 Hichun ajinu long adalhah ding
jeh in Hit mite ho kom ah asei jin,
4 “Keima gam chom mi kahin
nangho lah a maljin bou Kkahi.
Gambeh neo khat nei choh sah un,
chuti leh keiman ka jinu hi phaten
kivui thei ing’e,” ati.

5 Hit mite ho chun Abraham a
donbut un,

6 Ja umtah kapu ka thuseiju ngai
jin, nangma Pathen a leng chapa
banga kei ho laha uma keiho Ihan
khuh aphapen khat’a khun na
thilong chu vui jeng in, ka lah uva
mihem khat cha jonghi alhan khuh
na itpeh a na thilong na vuisah lou
ding aum poi,” atiuve.

7 Hichun Abraham ading doh in
agamsung mipite Hite miho chu
salam bol din aboh khup tai.

8 Abraham in aseijin, “Nangman
nei kithopi nom kahen ahithei
dingle Ephron Zohar chapa koma
neisei peh uvin.”

9 “Ajeh chu agamgi china um ama
Machpelah songlhan keo khu eipeh
theija ahile ken jong lhan muna
Kaman jing dingin nangho umpet
tah hin aman alhingset in peng
kate,” ati.

10 Ephron chu mipi laha atou pet
ahin, Abraham chu a donbut in
midang hon jong athusei chu aja
cheh un, Hite mite ho khopi sunga
um jouse jah ah hitin aseiye.

11 “Hithei ponte ka Pakai,” tin
Abraham chu adonbut’e, “Lungset



tah in ka thusei hi ngaijin, keiman
ka gam sunga adam lai, atong lai,
ka peh ding nahi. Tuhin mipi ho
masanga nangma ka peh ding nahi,
chule nangman naji nu a longdamsa
navui thei ahi.”

12 Abraham chu agam mipiho
masanga a bohkhup kit in,

13 Hichun Abraham in Ephron le
mipi atou cheng ho jah’a a seikit
in, “Hithei ponte, lungset tah in
ngaijun, nangho koma ka choh nom
Iheh e, keiman gam man chu ka peh
Ihing nom e, ka loinu longdamsa ka
vui thei na ding in,” ati.

14 Hichun Ephron in Abraham
adonbut in,

15 Ka Pakai lungset tah in ngaijin
hiche gam man hi dangka jali ahije,
amavang eini golcha kingailut nahi
mantam ahi? che inlang na loinu
long damsa chu gavui tan ati.

16 Hichun Abraham chun Ephron
in asei jat dangka jali chu apetan,
hiche lai phat na Kailhang thil man
dung jui jin, thil kichoh dan ho chu
Hit mite lah a tehse hon amu cheh
uve.

17Abraham in Ephron koma gam
Machpelah kiti Mamre koma um
chu acho doh tai. Hiche mun in
ahop chu ahile atong adam sung,
chule akoma thingphung um jouse
jong ahi.

18 Abraham dinga chu anei agou
ahitan, hichea chun Hit mite kelkot
kom a chenghon jong ahe soh un
ahi.

19 Phat chom khat jouvin
Abraham’in  ajinu  Sarah long
Machpelah a Mamre koma Hebron

kiti Canaan gamsunga avuitan ahi.
20 Aleimun le aleilaiya songlhan
keo chu Hittites miten alhun mun
dingin Abraham achan sah tauve.
Isaac Jinu Ding Kipui
2 Abraham chu akum ahung
tam Iheh tan Pathen in hatah
in a natoh na jouse ah phatthei a
boh sohkeiye.
2 Chu in Abraham in nikhat chu
asohte laha atahpen insung vaihom
pa heng ah hitin aseiye, “Nakhut
chu kaphei noiya koijin lang naki
hahsel ding ahi.”
3 Chu tengle Pakai van le leiset
sempa min in ki hahsel in hichu
nangman kamou ding hi Canaan
gamsung tua ichen nao muna konna
hi nahin puilou ding ahi.
4 Hinlah nangma che inlang keima
um nalui gam ka sopi holah a Isaac
ji ding naga pui peh ding ahi ati.
5Sohpan  Abraham  adonbut’in
“ljemtin numeinu chu keiho toh
hiche gama kanung hinjui ding
da tale ikalo ding hitam? Ahiloule
keiman nachapa lIsaac hi nangma
hung kondoh nagama chu kanung
pui kit thei ding ham?” ati.
6 Abraham in adonbut’in “hoitah
in gelchen in lang ka chapa vang
kholam a patna na hin nung pui lou
beh ding ahi.”
7 Pakai van Pathen kanam mite le
ka pa insunga kona eipui doh pa,
ka penna gama patna eihin puidoh
pan kitepna aneijin hitin eina seipeh
e, nangma chilhah te Hiche gamhi
kapeh ding na hiuve.
8 Hinlah numeinu chun na hinjui
nomlou le nangma keima dan

kitepna a kona ongthol na hitai, thil
khat chu ahile ka chapa hilanga kon
chun nahin nungpui lou ding ahi.”
9 Hichu Abraham sohpan apu
Abraham malnoija akhut akoijin
apun ahilna thudol ahin aki hahsel
tai.

10 Hichun asohpa chun sangongsao
som apupa Abraham kom ah
alan thil mantam ajat jat a pon
Mesopotamia lama Nahor khopi
jon din ache tai.

11Aman sangongsao ho chu twi
veina kotong koma khopi pam
a akichol sah in nilhah langkai
ahiphat in numei ho chu twi khai
dingin ahung potdoh un ahi.

12 Chu in Abraham sohpa chun,
“O Pakai kapu Abraham Pathen,
tunia neipi Ihin sah na dingin na-
angsunga kataove, kapu Abraham
dingin khoto na hinneiyin.”
13Vetan keima hiche twikhuh
phunga hin kadinge, chule hiche
khopi sunga miho Chanute Twi
khaija hung ding ahiuve.

14 Hichehi kangai chat ahi. Alah
uva khatpen pen chu ka doh ding,
lungset tah in nakhon a Twi chu
neidon sahin. Amanun hitia hi ahin
donbut leh, heng’e, don in, chule
na sangongsao ho jong keiman
hin donsah ing’e! Hiche nu chu
nangman lsaac inneipi a dinga
nalhen doh hiding ahi. Hiche akon
a chu keiman ichan geija kapu
chunga guitan lou ngailutna nachan
ham ti ka het ding ahi.

15 Asohpa taona achai masang in
Rebekah numei khangthah nu chun
aleng kouva Twibel ahin pun ahung

pot doh tan ahi, Amanu chu Bethuel
chanu, Abraham sopipa Nahor le
ajinu Milcah toh ahin lhon ahi.

16 Rebekah chu nungah melhoi
vetnom nom a melhoi khat ahin,
chule pasal tojong kitimat na
neikha lou hel lai ahiye. Amanu
chun Twikhuh sunga achelut in a
Twibel dimset in twi aga kithal in
chu jouvin ahung kaldoh tai.

17 Abraham sohpa chu Rebekah
kom lama alhai in hitin aseiye,
“Lungset tah in nabel a twi chu
themkhat neidon sah thei ding
ham,” atile,

18 Rebekah in jong “Henge kapu
nadon thei ma ma ahi,” chuin
amanun a twi poh chu a lengkouva
pat in ahin dom lhan Abraham
sohpa chu adonsah tai.

19 Chuin Rebekah in twi adonsah
jou chun, ana khongai ta din
“Keiman na sangongsao ho ding
jong twi gadom ta dinge ati, chule
na sangongsao hon adon chim
tokahsen keiman gathal peh ing’e,”
ati.

20 Hichun Rebekah Chu gangtah
in atwi poh Chu gancha ho twikong
sunga alheilhan, twikhuh langa
chun twithal dingin a Ihaijel kit’in
amapa sangongsao ho aboncha uvin
Twi adon chim sah soh keijin ahi.
21 Chuphat’in sohpan thipbeh in
Rebekah umchan chu aven ama a
kingaiton Pakaiyin ka hung kholjin
lona penhi a lolhin sah ding khat
hitam, hilou ham tin photchen ding
gon Rebekah um chan chu thip
behchan ave ave jeng in ahi.

22 Phat chom khat jouvin



sangongsao ho jousen twi ahin
donva cheh tauvin, hichun sohpan
sana bilba anah a budin ahin ladoh
in chule sana chao jang ni lentah
akhut cheng teni a bupeh din ahin
ladoh tai.

23 Amapan adong tan, “Nangma
hi koi chanu nahim? lungset tahin
eihin donbut in, napa in mun a chu
tujan kaki ngah thei diu ham?” ati.
24 Amanu’n adonbut in, “Keima
hi Bethuel chanu kahi atin, kapu le
kapi chu Nahor le Milcah ahi.

25 Henge, adih e, keihon pol tamtah
kanei jun sangongsao ho neh thei
ding, chule jin Ihun in jong ka nei
uve,” ati.

26 Hichun sohpa abohkhup in Pakai
Pathen athangvah tai.

27 Pathen vahchoijin um hen,
kapu pa Abraham Pathen ati tai.
“Pakaiyin a lungsetna longlou
chule phatkim na ka pu pa amusah
tai, ajeh chu ahile imacha boina
umlouva kapu sopite koma eipui
Ihungjel tai.”

28 Hichun khangthah nungahnu
chu gangtah in a inlama alhai jel
in ama chunga thilsoh um cheng a
insung mite aga hetsah in ahi.

29 Rebekah chun sopi Laban anei
jin, amapa chun Twikhuh kama
chun ahung gamkon ho kimu pi din
ahung tai.

30 Laban chun anah’a sana akiba
a akhuta sana chaojang akibu chu
amu tan, chuleh Rebekah in amaho
chungchang thu asei chengse chu
ajan, hichun ama alhaidoh pai jin
Twikhuh umna lama sangongsao
ho nunga adin chu amun ahi.

31 Laban chun sohpa koma aseije,
“Hung in keiho kom a na ge thei diu
ahi, Pathen in phatthei abohsa teho
khopam a iti nadin ding’u ham?
Keima in a nangho gena ding mun
aum e, chuleh na sangongsao te kol
na ding jong gonsan aum’e.”

32 Hichun amapa chun Laban toh
insung alut tauvin, Laban chun
sangongsao ho chu alham lhan
changpol ho apen aki choldo na
diu, chuleh aneh diu jong Twi jong
sohpa ding, chule sangongsao hoija
pang ho dinga akeng kisop ngim na
ding un apen ahi.

33 Hichun aneh diu an ahung kilui
doh tan ahin Abraham sohpan
aseije, “Imacha kaneh nompoi ka
hung na ajeh kasei masang in,”
aphai tin Laban in adon but in,
“Neisei peh un” ati.

34 “Keima hi Abraham sohpa
kahi,” tin aman asei tai.

35 Chule Pathen in kapu pa hi
hatah in phatthei aboh in ama nei
le gou jong ahao thei lheh tan ahi.
Chule Pathen in kelngoi hon, le sa
namkim jong anei sah tan, chule
sana dangka le soh numei le pasal,
sangongsao tamtah jong chule
sangan tamtah ape tan ahi.

36 Chu in kapu pa loinu Sarah chu
akum ahung teh jou nung in, ka
pupa chapa pasal khat ahing in,
kapu pan achapa chu anei agou
jouse ama ape dobh tai.

37 Hia chun kapu Abraham’in
eikitep sah in, Aman hiti aseije,
“Nangman hiche ka chapa hi
Canaan numei ho toh na kichen sah
lou hel ding ahi.”

38 “Amavang ka pate kom langa,
ka insung mite kom lang joh a
nache a ka chapa Isaac ji ding nei
gapui peh tan,” ati.

39 Hinlah keiman kapu ka donbut
in “keiman ipi kalo ding ham?
numei khangthah keima toh hung
kinung le ding ka mu thei lou leh
kati’e.

40 Aman ei donbut’in, “Pakai ama
umna limnoija eium pi pan avantil
te nahin solpeh ding na kin jong
thupi tah a na lolhin sah ding ahi.
Adih e! Hijeh a chu ka chapa aloinu
ding keima insung miho lah a nahin
pui tei ding ahi.

41 Hiche teng chule, keima a kona
na onthol ding ahitai. Kasopi ho
lah a naga chea amahon a chanu
u chu nangtoh hung ding anoplou
ule hiche a chu nangma na themmo
tapoi.

42 Hijeh chun tun in, keima hilai
twikhuh mun a hin ka touve, O
Pakai, kapu pa Abraham Pathen
tuchung hi ka hung ki gonna kin
hi lungset tahin neilo lhin sah in
kati’e.

43Ven, keima hilaija Twikhuh koma
kadin pet ahi, numei khangthah hon
hiche Twikhuh a twi thal a ahung
teng ule hitia hi kasei ding, lungset
tahin na khon na chun twi themkhat
nei donsah thei ding ham?

44 Ama nun henge ahi tia chule
keiman na sangongsao ho jouse
jong twi ka donsah soh ding ahin
tileh amanu chu kapupa chapa Isaac
ji ding in nei petai tia ka lah ding
ahi tai.

45 Keiman ka lungthima katao chai

40

masang in Rebekah in alengkou va
twibel ahin pun twikhuh lam ahin
jon in, hichun keiman amanu jah’a
hitin kaseije, lungset tah in don
ding twi neipen Kati’e.

46 Hichun Rebekah in jong gangtah
in a lengkouva twibel a twi aput chu
ahin domlhan hitin asei tai. Henge
aphai, twi nadon thei ahiye chule
keiman nagancha Sangongsao
ho jouse jong twi donva sah cheh
nange ati, hichun ken jong ka don
in la Sangongsao ho jong aboncha
uvin twi avahva cheh in ahi.

47 Hichun keiman ka dong in
nangma hi koi chanu nahim katile
aman eidonbut’in Bethuel chanu
kahin Nahor le Milcah chu kapu
le kapi ahi ati, Hichea chu keiman
anah a sana bilba kaba peh a akhut
teni a sana chaojang kabu peh ahi.
48 Hichun keima ka kun in ka boh
khup in Pakai kavah choije, kapu
pa Abraham Pathen chu, Ajeh chu
Pathen in lolhing tah in eipui jin
ama sopi atute kom lama achapa ji
puithei ding muna kaum tah jeh in
ati.

49 Neisei peh in, nangman kilungset
na longlou chule kingailut phot
chetna hi kapu pa nasuh bulhit sah
ding ham? ahilou leh ipi neilo ding
ham? hiche teng chule keiman aban
bolbe ding chu kigel tang kate.

50 Hichun Bethual le Laban in a
donbut Ihon in, “Pathen in hikoma
hi na hin pui uchu ka nom e keima
ho emacha seibe ding ka he pouve.”
51 Rebekah hi kipui jun che tauvin
nadei ma bang in na pupa chapa
inneipi din Kipui tauvin, Pathen in



nahin puiji mabang in atilhone.

52 Abraham sohpan hiche thu kisei
ho jouse chu ajah phat chun tol’a
abohkhup in Pathen a thangvah tai.
53 Hichun Abraham sohpan dangka
sum eng chule sana khivui, pon
mantam ho chu Rebekah apeuvin,
hiche tilou chun thil thupi mantam
tah Laban le anu jong apen ahi.

54 Hichun amahon an ane khomun
Abraham sohpa le ahin Ihonpi
ho jouse hiche jan chun ageh un,
Hinlah jingkah matah in, Abraham
sohpan hitin aseiye, “Ka pupa koma
kinungle din neisol tauvin,” ati.

55 Amavang Laban le anun
“Rebekah chu nisom tobang aum
be ding in adei Ihon nalaiye. Hiche
jouteng amanu chethei tante,”
atiuve.

56 Ahin sohpan neini chon sah sah
hih un, ajeh chu ka Pakai ka hung
na kin lenpen tah hi eilo lhin sah
peh ahi tai. Lungset tah in kapu pa
koma din eiki nungle sah tauvin.
57 “Aphai” ati uvin “Keima hon
Rebekah kouvu tin dong ute aman
ipi agel em.”

58 Hichun amahon Rebekah akou
vun, “Amapa toh in nache ding
hitam,” tin adong uve. Chuin ama
nun a donbut in “Henge ka che ding
ahi,” ati.

59 Hichun amahon damsel tauvin
tin Rebekah chu alhau vin, Abraham
sohpa toh ahin kilhonpi hotoh asol
tauvin ahi. Rebekah chu aneova
patna ahin sasah nu jong asol peh
thauvin amanu toh kilhon ding ahi.

60 Amaho Rebekah in adalhah
kon un hitin phatthei aboh un “Ka
sahtah u sopinu nangman mi asang
sang hin hing inlang, na chilhah
te jong hat jing’u hen. Amahon
amelma teu kelkot hinkal Ihah
jing’u hen,” atiuve.

61 Hichun Rebekah le asoh numei
ho chu sangonsao chunga kaldoh
un, Abraham sohpa nung chu ajui
tauve, Hiti chun Abraham soh pan
Rebekah chu apuiyun ahung tauve.
62 Hiche petna chu lsaac chu
Beerlahai-roi japat achenna mun
Negev lama ahung kinungle pettah
ahi.

63 Nilhah khat Isaac chu avah len
atao dinga ache le pet in phailei
lam agahven ahile sangong-sang ho
ahung chu amun ahi.

64 Chuin Rebekah agah khodah in
ahile Isaac amuphat in sangongsao
chunga kon in ahung kum lha tai.
65 “Koiham khulanga phailei lama
vah le a eiho eigal dot’u khu,” tin
Rebekah’in sohpa chu adongtan
ahi. Chuin  Abraham sohpan
adonbut’in “Ama khu kapupa ahi,”
hichun Rebekah’in adel alan akikhu
khume.

66 Hichun sohpan lIsaac chu ima
jouse thusoh ho chu asei peh tan
ahi.

67 Chu in Isaac in Rebekah chu anu
Sarah ponbuh in na ahin puilut in,
aman Rebekah chu aji din asang
tan hatah in alungset in, amanu chu
Isaac anun adalhah jou alung hem
na jouse jong amil tai.



GENESIS

Keturah Guija Peng Abraham
Chillhah Ho
2 Abraham in ji numei khat a
neibe kit in, amanu min chu
Keturah ahi.
2 Amanu chun cha hicheng hi ahing
in, amaho se chu Zimran ahin,
Jokshan ahin, Medan ahin, Ishbak
ahin, chule Shuak ahiuvin;
3 Jokshan chun Sheba le Dedan
ahingin, Dedan chilhah ho chu ahile
Assurite ho ahin, Leteshite ho ahin,
chule Leumimite jouse jong ahiuve.
4 Midian chate ho chu Ephah ahin,
Epher ahin, Hannoch ahin, Abida
ahin chule Eldaah amaho jouse hi
Abraham cha Keturah a konna peng
ahiuve.
5 Chule Abraham in anei jouse
achapa Isaac chu apetan ahi.
6 Amavang Abraham in athimasang
in aji kopte cha ho jouse jong thilpeh
anei soh keiyin chule nisolam
gamma abon un aki in chonsah tai.
Abraham Thi Le Akivui
7 Abraham chu kum jakhat le kum
som sagi le kum nga alhing in;
8 Hichun Abraham kum sottah
ahing in lolhing tah in ahinkho
amang in aleiset hinkho abeitali,
chuin ama apu apa amite to akivui
thatai.
9 Chule achate ni Isaac le Ishmael
in apa lhon Abraham chu songlhan
keova Machpelah achun avui Ihon
tai. Hichu Mamre kom ahin hiche
mun chu Ephron chapa Zohar
Hittites ho komma kicho doh anahi.
10 Hiche gam hi Abraham in Hite
mite ho koma a Inneipi Sarah
kivuina dinga ana choh doh mun

chu ahi.

11Abraham thijou chun, Pathen in
hatah in Isaac chu Beerlahoi-roi
Negev mun a phatthei abohtan ahi.
Ishmael Chilhah Ho

12 Hiche hohi Ishmael chilhah
Abraham chapa Hagar a kona
hung peng Egypt mite numei Sarah
sohnu a kon ahi.

13Anoija hohi Ishmael chilhah
amin, anam, aphung dungjui ja
kipe, apeng masa penpa Nebaioth
ahin, Kedar ahin, Adbeel ahin,
Mibsam ahin,

14 Mishma ahin,
Masah ahin,

15 Hadard ahin, Tema ahin, Jetur
ahin Naphish ahin chule Kedarmah
hicheng hi ahiuve.

16 Hichengse hi Ishmael chapate
ahiuvin, aminu jong a khotin a
kisem a chuleh angahmun dung-
juija akilah le aphung khaijin haosa
chapa cheh som le ni alhing uve.
17 Chule Ishmael chu kum jakhat le
kum somthum le kum sagi ahing in,
chu in ama aleiset hinkho abeitan
hichun apu apate along lup naova
ama jong akichol dotai.

18 Chule Ishmael chilhahte chun
gam leiset Havilah apat Shur chan
gei alodim un, hiche hi Assyria gam
jotna Egypt gamto kinai Asshur a
hung kipan ahi. Amaho chu asopi
ule nao hotoh kivet dagunset in ana
um jing uve.

Esau Leh Jacob Pen

19 Hiche hi lsaac Abraham chapa
insung chilhah thusim ahi.

20 Chuin Isaac kum som li alhin in
aji ding in Rebekah Paddan- Aram

Damah ahin,



gama Bethuel chanu Aramean mi
Laban sopinu chu a kipuiyin ahi.
21 lsaac ajinu ding in Pathen
heng’a ataovin ahi, ajeh chu aching
in cha neilouva aum phat in, hichun
Pathen’in Isaac taona chu asan
pehtan ahile Rebekah chu ahung
kikopmo tan naosen ni ahung Kijil
tan ahi.

22 Hinlah naosen teni chu anu
naobu sunga ahung kiboi jing
Ihonin hichun amanu Pathen dong
dingin achen Hiche hi iti dan ham?
ati.

23 Pathen in amanu ahoulim pi
in “ naobu sunga naocha teni chu
nampi ni hung hi ding Hiche nam
teni hi abulla patna hung kitoh mo
peh lhon ding ahi, nam teni lah a
khat hung hat intin, nacha teni lah
a aupan anaopa chu ahin jenle ding
ahi”.

24 Chuin naonei na ding phat ahung
Ihin chun Rebekah in naoni avop
chu ahin kihet chen bep’in ahi.

25 Chu in ahung peng masa pa chu
asan in atahsa pumpi chu amul in
atom in hichun ama chu Esau asah
tauvin ahi.

26 Phat chom khat jou chun
asopipa ahung peng lhatan akhut
teni a chun a upa keng atuh chah
kheh in, Hichea chu amapa min chu
Jacob asah un, ajinun amani ahin
peh pet hin Isaac chu kum som gup
ana lhingtai.

Esau In’a Upa Hina Akijoh

27 Chapang teni chu ahung
khanglen lhonin, Esau chu gamleng
sakap them gam vahmi ahung
hikhan, Jacob vang chu mi mong

khat ahin pondal buh a um jing mi
ahi.
28 lIsaac in Esau chu hatah in
angailun ahi, Ajeh chu asa delsa
ahin poh lut aneh jing jeh in,
Hinlahh Rebekah in Jacob chu a
lungset heh in ahi.
29 Nikhat chu Jacob in changchim
ahon pet in Esau chu agamlen na a
konin ahung lhung in, nasa tahin
agil akeltan atha alhasam lheh tan
ahi.
30 Hijeh chun Esau in Jacob jah
a hitin asei tai, “Kagil akel valtai
na changchim hon salenglung chu
them khat neipe tan” ati. Hijeh a
chu amapa min Edom kisah ahi.
31 Aphai, tin Jacob in adonbut in,
“Amasa pen in na upat nahina chu
neipe doh tan,” ati.
32 Esau in hitin aseije, “Keima
gilkella thi dinga um ka hitan Hiche
mi upa chu ipi ka phatchom pi ding
ham?”
33 Jacob in asei kit in, “Amasa pen
a naki hahsel angai je,” hichun Esau
chu aki hahsel tan mi upa ahina chu
Jacob komma akijoh doh tai.
34 Hichun Jacob in Esau chu
changlhah toh chang-noi apetan
hichun aman anevan adon chim
set’in akithou doh in achetai,
Hichun Esau in mi upa ahina chu
akijoh dohtai.
Isaac Leh Abimelech
2 Chuin  gamsunga  chun
nasatah in kel ahung lhatan,
hiche kel 1lhah chu Abraham
damlaija ahah tabang in, Isaac
chu Gerar langa Philistine lengpa
Abimelech henga a che tai.

2 Chuin Pathen in Isaac chu ahou
limpin hitin a seiye, “Keima thusei
ngaijin, Egypt langa nache thei lou
ding ahi.

3 Chule nangma hiche gam a hin
gampam kholjin mi bang in umin
keiman hatah a phatthei kaboh ding
nahi. chule gam jouse hi nangma le
na chilhahte jouse kapeh ding nahi,
Ajeh chu keiman napa Abraham
komma kaki hahselna kamolso tei
ding ahi.

4 Keiman nachilhahte van chunga
Ahsite jat banga kapun sah ding,
hiche gam ho jouse hi kapeh ding,
chule nangma chilhahte a konna
vannoi mi jouse phatthei kaboh
ding ahi.

5 Hiche ho jouse hi kabol ding
ahi. Ajeh chu Abraham in kathu
angaijin, kathu lhahna ahin, ka
thupeh ahin, ka chondan thu ahin,
chule ka danthu a nitsoh keijin ahi.
6 Hichun Isaac Gerar gamma
acheng tan ahi.

7 Hiche gamma cheng miho chun
Isaac jinu Rebekah chu koi ham
tia adoh ule aman a donbut in,
“Kasopinu ahi ati peh e,” ajeh
chu hiche miho hin Rebekah jeh
hin, “Keima eitha lo get uvinte tia
anagel jeh a ka sopinu ahi anati
ahiye. Ajeh chu amanu amelhoi jeh
ahi.”

8 Hinlah ni phabep jou chun
Abimelech  Phalistines lengpan
bangkot a kon agahven ahile vetan
Isaac in Rebekah aji bol’a a kinoupi
pet amudoh tai.

9 Hichun gang tah in Abimelech in
Isaac chu a kouvin, “Amanu chu na

jinu hilou ham? ibolla amanu chu
ka sopinu ahe tia nasei ham?” Isaac
in a donbut in, “Ka seina ajeh chu
ahile ka innneipi jeh a koi tabang
khat in eitha lo ding ham kati ahi.”

10 Abimelech in aseiye, “Ipi dinga
hiti pia chu neibol’u hitam? ilou
themkhat in ka mite lah a khat
touvin na jinu chu ana kipui hen ana
luppi kha ta hen lang hileh nangma
jeh a kei hon chonset lentah a
neilhah sah ding’u hita chula em.”

11 Hichun Abimelech in danpi khat
asem in mipi jouse henga aphong
doh in ahi, “Koihi jong leh hiche
mipa hihen ajinu hijong leh ahin
tongkha asuse aum leh thina chan a
gotna kipe ding ahi.”

12 Hiche kum chun Isaac in muchi
akitun ahile kum dang sang in ajat
jakhat val jena tamjon aki-aat e, hiti
chun Pakaiyin ama phatthei ana
boh’e.

13 Chua kon chun Isaac chu neile
gou in ahung hao doh tan, anei le
agou hatah in apun be cheh apun be
cheh jeng in ahi.

14 Hitobang chun neile gou keu
hilouvin kelngoi jong, keltah jong,
bonghon jong chule soh le kol jong
tamtah ahin neitan, hiche ho jeh hin
Phalistines miten nasatah in ahung
engse tauvin ahi.

15 Hichun Phalistine miho chu a
thangthip jeh’un lIsaac Twikhuh
jouse chu abonchan a suhbing peh
tauvin ahi. Hiche twikhuh ho sese
hi Apa Abraham adamlaija asohten
ana laihou chu ahi.

16 Chuin Abimelech in achaina
in Isaac komma aseije, “Nangma



keiho komma kon in chedoh tan
ajeh chu nangma keiho sang in
natha lhing jotai,” ati.

17 Hichun Isaac chu amaho komma
kon in achen Gerar phaicham ah
amaho ponbuh akison uvin hiche
mun a chun aching tauve.

18 Chuin Isaac in Apa Abraham
thi jouva Palestine mipiten ana
huhbing peh’u Twikhuh ho sese
chu alai hong kit’in Apa Abraham
in ana minsah Twikhuh min ho chu
avel sah kit in asem hoisah kit tai.
18 Isaac sohten Gerar phaicham
chu Twikhuh alai uva ahile Twisam
phung khat alai doh tauve.

19 Ahin Gerar gamma kelngoi
chinghon lIsaac kelngoi chingho
komma chun “hiche Twikhuh hi
keiho Twikhuh ahi,” atiuvin a
kinelpi tauvin ahi; hichun Isaac in
hiche Twikhuh chu “Esek” asah’in
hichun avetsah chu “Kiboina mun,”
tina ahi.

21 Hichun lsaac sohten Twikhuh
chom dang khat alai kit’un ahile
hiche mun jong chu boina ahung
um kittan hichun Isaac in “Sitnah”
(Tichu kitomona mun tina ahi) asah
tan ahi.

22 Chuin lIsaac in hiche mun chu
adalhan akichon in Twikhuh chom
beh khat alai kit in ahile hiche mun
a vang chun akinahpi tapouvin ahi,
hijeh chun Isaac in hiche mun chu
“Rehoboth” asah tai. “Ajeh chu tun
vang Pathen in eiho ding in gam
eihon peh tauve, agamsung ahin
eiho cha le nao vin pungjal tau
hite,” ati.

23 Hiche mun a pat chun Isaac in

Beersheba ah akichon Kittai.

24 Hiche jan lele chun Isaac henga
Pathen ahung kilah in “Keima napa
Abraham Pathen chu kahi, Imacha
gichat na nei hih behin ajeh chu
keiman nangma ka umpi jing nai,
chule phatthei ka boh ding na hi,
nason nachilhah te jong hatah a
ka punsah ding amaho nam lentah
ka so ding ahi. Hiche hohi kasuh
bulhing ding ahi. Ajeh chu ka sohpa
Abraham koma kana kitep nasa
ahi.”

25 Hichun Isaac in hiche mun a
chun maicham asem in Pathen
ahou tai, chule aman aponbuh jong
asongdoh kit in asohten twikhuh
khat alaikit un ahi.

26 Ni khat chu Abimelech jong
Gerar gamma pat na semangpa
Ahuzzath chule a sepai lamkai
Phicol akipuiyin Isaac to kimuto
dingin ahungtai.

27 lsaac in amaho chu adong in,
“Ipi dinga ka henga hung nahiuven
nei vetda uva nagam uva patna
neino doh hitalou ham?” ana ti.

28 Ama hon a don but’un, “Keihon
Pathen in nangma na umpi hi phate
chan kamu chen tauve. Hijeh chun
nangho le keiho kikah a kihou
cham ding ka nom ui, chule ikah
uva kitepna khat sem kanom uve.
29 Ahi theile ki hou cham na
inei thei ding’u dei a um lheh e,
keima hon jong nangho chunga
imacha bolse pou ving’e, kei hon
nang ho ka ngailu jing uve. Chule
lungdamsel a kasol doh joh na
hiuve. Ven! tun nangho Pathen in
nasatah in phatthei naboh tauve.



GENESIS

30 Hichun Isaac in kinopto na
ankong nehkhom na asem in
amahon a boncha uvin anekhom un
adonkhom un ahi.
31 Ajing in jingpi matah in akithou’
un amaho khat khat in kitepna anei
uvin, hichun Isaac in amaho chu a
in lam uva asolkit tan, amaho jong
lunglhai sel in a kinungle tauve.
32 Hiche ni ma ma chun Isaac
sohten Twisam thah khat alai doh’u
chu thu ahung peuvin amahon asei
jun, “Keihon Twisam thah khat
kamu uve,” ahung tiuve.
33 Hichun Isaac in Twisam thah
chu Shebath asah tai. (Shebath
tichu kinoptona tina ahi) Hiche nia
patna chu tuni gei a hi Beershiba
khopi kiti ahije.
34 Esau chu kum som li alhin chun
Hit mite numei BeeriJudith le Hit
mi mama Elon chanu Basemath chu
ji ding in akipui jin ahi.
35 Amavang Esau ji teni chu Isaac
le Rebekah din thoh lel aum lheh
jeng lhon in ahi.
Jacob In Isaac Phatthei Aboh
2 Ateh a kho amu chen lou
nung hin Nikhat hi Isaac in a
chapa alenjo pa chu akouve.
2 “Ka chapa! Keima hi ateh kahi
tai, Itih thi ding kahim kasei thei
tapoi,
3 Hijeh chun tun nangma kigong
in lang na man chah nathalpi kigot
inlang gamlah ah kei ding sa ga
kap’in,
4 Chutengleh keiman kadu lamtah
in hin honin lang hinchoi jin keiman
kaneh ding chuteng leh nangma hi
kahinkho abei masanga phatthei

kaboh ding nahi ati.

5 Ahin Isaac le Esau kihou na chu
Rebekah’in guhthim chan ana ngai
jin hichun Esau chu gamleng ding a
akon doh phat in;

6 Rebekah in Jacob jah’a hitin
aseije, “Ngaijin napa lIsaac in na
upa Esau hitin ahoulimpi kaja’e,”
ati.

7 “Sa neiga delpeh inlang kadu
lamtah in hinhon in lang hinchoi
in keiman ne ingting chule Pathen
masanga phatthei kaboh ding nahi,
kahinkho abei masang in,” ati.

8 Hijeh chun tun kachapa ka thusei
hi phate chan ngaijin kathu sei hohi
najui ding ahi.

9 “Nangma kelngoi hon lah a
gachen lang ahoitah cheh anouni
hinkai jin chutengle keiman napa
dulam tah a kahon peh ding,

10 Hiche teng chule nangman napa
komma nachoi ding aman aneh a
aneh jou teng phatthei na boh ding
ahi, ama ahinkho adampet ahi,” ati.
11 Ahin Jacob in anu Rebekah
adonbut in ajah’a, “Vetem in ka upa
Esau a tichung amul in ahin keima
vou nem a timul lou ka hi.

12 | kati ding ham? ka pa in eihin
jut le ta leh jou a ka bol ahin hetdoh
leh koi phatthei chan sanga sapset
na joh kachan joh ding ahi,” ati.

13 Hinlah anu Rebekah in adonbut
in, “Sapsetna ho aumle keiman
abon in keiman kipoh tang kate
ati, chapa bol in ka ti hohi na bol
angaije, che inlang kelngoi chu ka
henga hin kailut loijin ati!”

14 Hichun Jacob jong achen
kelngoi chu anu kom’a ahin kailut



tai. Chuin anun jong apa dulam tah
in ahon peh tai.

15 Hichun Esau von holah a
aphapen chu insunga kon in agala
doh in achapa aneojo pa Jacob chu
avonpeh tan ahi.

16 Chule kelngoi nou teni mulchu
akhut teni le angong amul bei lai a
chun atom peh in ahi.

17 Hichun Rebekah in sa twitah a
ahon chule changlhahama semsa
chu achapa Jacob khut ah apetan
ahi.

18 Hichun Jacob in changlhah le
kelsa chu apa aga pen “Hepa” atileh
aman jong “Hoijo koipen nahim
kachapa?”

19 Jacob’in a donbut in, “Keima
Esau na chapa apeng masa chu
kahi,” ati. “Keiman kahin subulhit
tai nei nganse na chu lungset tah in
kithou inlang ka hin choi sa Twitah
a kihon hi ne inlang phatthei neiboh
tan,” ati.

20 Chuin lIsaac in achapa chu
a donbut in, “Iti dan ham? man
gangtah in nahin vaidoh loijen in ka
chapa atile aman jong a donbut in
Pakai na Pathen in gangtah a eihin
lolhin sah ahi bouve,” ati.

21 Hichun lIsaac in Jacob henga,
“Hung ki khin nai jin katham phah
thei na din, nangma hi ka chapa
Esau nahi mong nam nahi lou ham
na jutle tem inge.

22 Hijeh chun Jacob in apa lIsaac
anailut in ahile ahin jutle tan ahi, a
awso hila Jacob awso ahin, akhut
teni vang hi Esau khut ahi ngal in
atin ahi.

23 Amavang Jacob ahi chu ahetchen

thei lou ahitai, ajeh chu Jacob khut
chu a upa Esau khut tobanga mul
ahi jeh in hichun Isaac chun Jacob
chu phatthei aboh tan ahi.

24 lIsaac in a dong pha kit leuvin,
“Nangma hi kachapa Esau nahi
mong hinam? atile, Jacob in a
donbut in “Ka hinai,” ati.

25 Chuphat in lsaac in a seije,
“Ka henga hindom naitan nangma
phatthei kaboh thei na dingin
kachapan gangtah a naga mat sa
na hon chu ne ing kate,” ati, chuin
Jacob in ahin doppeh phat in anen
chule lengpitwi jong ahin dop peh
in ahile Isaac chun adon tai.

26 Hichun apa lsaac chun ajah
a “eihin nailut in lang neihin
bengchop tem in ka chapa,” atile,
27 Jacob’in anai phei jin apa chu
abengchop tai, chu in Isaac kivonna
ho gimnam chu anah le len chu in
achapa chu phatthei aboh in hitin
aseije, “Vetan kachapa gimnam
hi Pakai phatthei bohsa gamlah
gimnam abang’e.

28 Tun Pakai Pathen in vana kon
in daitwi na chap jing hen, leiset’a
leipha lai lai nachan sah jing hen;
chule chang le mim chule juning
ninglhin sah jing hen.

29 Nam simsen lou vin naja hen
chule mihem tamtah nangma noija
kun cheh hen lang, nasopi ho
chunga vai hin hom jing in lang;
nanu sunga peng doh pasal jouse
jong na henga kun cheh uhen.
Nangma na gaosapte chu gaosap
chang hen, chuleh nangma phatthei
na bohte chu phatthei boh chang
hen!” ati.

30 Isaac in Jacob phatthei aboh chai
chai jin; Jacob in apa angsung agah
dalhah ding kon chet in a upa Esau
chu agam lena a kon in ahung lhung
pai jeng tai.

31 Chuin Esau in jong nehding a
althet in ahon peh in apa henga ahin
dop peh apa jah a aseitai. “Hepa
hung kithou in lang na hai hai pet’a
phatthei neiboh na ding in na chapa
thasa hi hung ne o!” ati.

32 Ahin Isaac in a donbut in, “Nang
koi nahim? Esau in a donbut in, “Na
chapa apeng masa Esau kahi,” ati.
33 Isaac hatah in ati a kithing tan
aseije, “Koiham ljo langa hin dom
a hung a chu, keiman ama hin dop
chu ka na ne tai. Nangma hung lhun
masang jep chun phat thei jong ka
boh jou tai; phatthei na jouse jong
ama a chang jou tai.”

34 Chuin Esau in apa thusei jouse
chu angai chai sohhel phat’in Esau
jong ha kan a kap’in hatah in a
lunghang in apa komma atao Kit’in,
“Hepa keima jong phatthei nei boh
tei tei in ong,” ati.

35 Hinlah Isaac in aseije, “Na
sopipa ahung in eihung lhem lha
tai, nang phatthei na chan ding
jouse nalah peh gam tai.”

36 Esau in adonbut in, “Hiche jeh
a chu amin Jacob kisah hitei jinte
ong? Ajeh chu aman nivei jen
eilhep Ihah ahitai, phat masa in ka
upat hina eina lah peh in, tun ka
phatthei chan ding ana kilah doh kit
e, atin hichun keiya dinga phatthei
khat beh jong neina khen pehlou
hitam?” atile.

37 lsaac in Esau a donbut in,

“keiman Jacob chu nangma chunga
vaihom ding in ka koi tai, chule a
sopite jouse ama noija kun cheh
diu, chule chang le mim ahin,
juning ahin, haothei na jong kapeh
ahitai,tua hijat nunga nangma ipi
kabolpeh thei nahlai ding ham
kachapa?” atitai.

38 Ahi vang in Esau in apa jah a “O
hepa phatthei na khat chabeh jong
um lou hitam? phatthei neiboh tei
tei yin ong Hepal!” atin apeng in
akap tai.

39 Chuin apa Isaac in ahoupin ajah
a “Nangma leichung phalou lah lah
a cheng ding na hitan, chule van
daitwi in jong hin chap khata ponte.
40 Nangma na chemjam a naki
vahding chule na sopipa noija na
um ding ahin nangma na hung
ki- ondoh teng vangle nangong
chang’a kona ama namkol chu na
pai Ihah ding ahi tai,” ati.

Haran Gam’a Jacob Kisol Mang
41 Hiche phat a pat chun Esau in
Jacob chu hatah in ahin vetda pan
ahi tai; ajeh chu apa Isaac in phatthei
na jouse Jacob aboh jeh ahi. Chule
Esau in alung thim sunga hitin agel
tan, “Ka pa hin nikho jong hi sotta
pon tin a kichai tengleh keiman ka
naopa Jacob hi ka tha ding ahi,” ati.
42 Ahin achapa alenjo Esau
lungthim  tohgon  jouse chu
Rebekah jah a aki seidoh khatan
ahin Rebekah in mi asol’in achapa
neojopa Jacob chu aga kousah
in ajah a asei pehtai, “Ngaijin na
upa Esau khun nang thana ding in
lungthim tohgon anei tai,

43 Chapa chingthei tah in ngai jin,



tun Kigong inlang kasopipa Laban
kom Haran langa jam tan.
44 Hiche mun a chun ni ejat hijong
leh ga um tan na upa Esau lungdam
kahsen.
45 Ama ahung lungdam a nabolset
naho asuhmil hel’a ahung lungdam
mong mong teng leh keiman mi
hinsol ing ting nahung holdoh sah
nang’e. Nang ni ucha nikhat a na
manthah Ihon ding ka nompoi.
46 Hichun Rebekah in Isaac komma
aseije, “Keiman hiche Hit mite
numei ho kathei chim behset jeng
tai, ljem tin Jacob in hiche numei
ho jin ahin kipui kit ding ka gel thei
poi kathi lo tei ding ahi,” ati.
Esau Leh Mahalath Kichen
2 Hichun Isaac in Jacob akou
vin, phatthei aboh-in chule
athu lhah in ajah a hitin aseije,
“Nangman hiche Canaan numei
hohi jia nakipui thei louhel ding
ahi;
2 Hijeh chun gangtah in kipat doh
in lang Padan-aram a nanu upa
Bethuel in a chen chukom a kon
chun nanu sopipa Laban Chanute
joh ga kipuitan.
3 Pa Pathen in phatthei na boh
henlang nacha nanao tha lhinsah
hen, na punsah hen, chule amaho
chu nam lentah hung himaiyu hen.
4 Pathen in nangma le nachilhahte
chunga phatthei naboh uhen, napu
Abraham kom a anaki tepna ho
chu tua nangma na khopem nagam
jong hi nahin losoh ding ahi, Ajeh
chu Pathen in Abraham ana pehsa
ahitai.
5 Chule lsaac in Jacob chu asol

mang tai, ama jong Padan-aram
langa Jacob le Esau hingnu
Rebekah sopipa Syrian mi Bethuel
chapa Laban henga ache tai.

6 Esau in ahechen tai apa Isaac in
Jacob phatthei aboh a Padan-aram
langa numei ji a gakipui dinga a
phatsah a, chule phatthei aboh pet’a
agihsal a “nangman hiche Canaan
numei ho ji a naki pui thei lou ding
ahi,” tia a sei peh jong aja tai.

7 Chule Jacob in apa le anu thu
angaiya Padan-aram lam ah achetai.
8 Chule Esau chun apa Isaac in
Canaan numei ho chunga a lunglhai
poi ti ahechen tai.

9 Hichun Esau jong apu Ishmael
henga achen Abraham chapa
Ishmael chanu Nebaioth sopinu
Mahalath chu aji masa teni belap
ding in aga kipui ben ahi.

Bethel’a Jacob Mang

10 Chule Jacob in Beersheba chu a
dalhan Haran lang ajon tai.

11 Hiti chun gamkim lai khat ahung
geidon hin nisan alhum den tali,
hichun ama jong jan chun chukom
muna agehdentai, Age na muna
songho khat chu alan lukhap in
aneijin alumden tai.

12 Ama hiti chun alup lhah chun
amang akalbi saotah akido amun
leiset apat vantham jol geiya
kidolut amun, hichun Jacob in
Pakai vantilte akaltou akumsuh
jingo chu amun ahi.

13 Chule kalbi a chung langa chun
Pakai adingin hitin aseiye, “Keima
Pakai Pathen napu Abraham Pathen
napa lIsaac Pathen kahi. Tua naki
choldo na mun hohi nangma leh

nachilhahte kapeh doh ahitai.

14 Na chilhahte chu tol a leivui
ja kaphahsah ding amaho chun
solam, lhumlam, sahlam, lhanglam
aboncha ahin lodim soh dingu ahi,
chule leiset chunga nangma le na
insung mite jeh a vannoi phatthei
kaboh ding ahi.

15 Itihchan hi jongle nangma ka
umpi jing ding nache nachan a
nikhat teng hiche gama hi kahin
nung pui lut kit ding nahi, ajeh
chu kaki tepna jouse ka suhbulhit
masangse a donlouva ka koi louhel
ding nahi.

16 Hichun Jacob a emutna kona
ahung khang doh in hitin a seije,
“Hikom a hin Pathen a um mong’e
tihi ka na hetphah lou ahi.”
17Hinlah ama chu tijat nan adim
in hitin aseije, “Hiche lai mun hi
Pathen In ahiloule thildang imacha
ahi tapoi; chu jongle hiche lai hi
vangam kelkot phung ahi bouve,”
ati.

18 Hichun Jacob jingkah matah in
a thouvin a lukhap song chu alan
khom phun aphut’in a chunga chun
thaotwi asun khum in ahi.

19 Hiche mun chu Bethel asah tai,
hichun avetsah chu Pathen hou In
tina ahi; phat masalai chun Luz tin
ana kihei.

20 Hichun Jacob in kigahna khat
aneiyin, “Keima Pathen in ei umpi
jingleh kakhol jinna hi kaneh ding
bu chuleh sil le chen eipeh ding
ahi,” ati.

21 Chule keima kapa in damsel a
ei nungpui lhung kitleh ama chu ka
Pakai Pathen dihtah mong ahi tia

ding det kahitai.
22 Chule hiche song khomphu a ka
phudoh hi Pathen houna in kiti ding
ahi. Chuleh Pathen in eipeh jouse hi
Hopsom a hopkhat nangma kapeh
ding ahi ati.
Jacob In Rachel Amudoh
2 Hichun Jacob akhol che chu
abanjom in solam mite gam
chu ahung lhung tai.
2 Chuin aman agah ven ahile loulai
a Twisam amun akomma chun
kelngoi hon loi thum a akol jong
amun hiche gancha ho chu twikulla
don ding Twi ngah ahiuve, chule
Twisam chu songpi lentah in adal
khum ahi.
3 Hitia chu kelngoi hon ho abonna
ahung kisuh kimteng uleh kelngoi
ching hon twikhuh kamsin songpi
chu akhin doh jiuva kelngoi te
twi achip sah jiuva achipva teng
ule song chu a kikoina ngai ngai
twikhuh kam a chu ale khin lut kit
jiu ahi.
4 Chuin Jacob in amaho jah a
“Sopiteho hoija hung kon na hiu
ham?” atile amahon adon but un
“Keiho Haran gama hung kon ka
hiuve,” ati.
5Amapan adong kit in amaho chu
“Nahor chapa Laban chu nahet
khah hih uvem?” atile “Amahon
jong kahe nauve,” atiuve.
6 Chuin Jacob in ajah uva “Ama
chu dam dam a hinam? tia adohle
amahon “henge adam jingnai ven
tua hung kelngoi hontoh hung
kilhon khu achanu Rachel hija
khu,” atiuve.
7 Jacob in ama ho jah a “Tuhin nisa



sangtah hinalai ja gancha hoi khom
phat bon hilou lai, kelngoi hon chu
twi chipsah uvin lang gavah pha
uvin,” ati.

8 Ama hon a donbut un, “Gancha
ho jouse ahung kikim tokah in
twi Kipethei ponte atiuve, hichun
kelngoi chingho chun songpi chu
twisam kot apat chun a tangdoh un
kelngoi hon jouse twija ka vah va
ding ahi,” atiuve.

9 Amahon hitia akihou lim pet tah
uchun Rachel chu apa kelngoi hon
hotoh ahung ki jot luttai, Ajeh chu
amanu jong kelngoi chinga pang
ahiye.

10 Hichun Jacob in anu sopipa
Laban chanu Rachel le anu sopipa
Laban kelngoite amu phat in anai
lut in twikhuh kamsin songpi chu
a lih doh in apupa kelngoi hon chu
twi achip sah in ahi.

11 Hichun Jacob’in Rachel chu
abeng chop in awging tah in akap’e.
12 Jacob in Rachel jah a apa sopinu
Rebekah chapa ahi thusim aseipeh
tan ahile Rachel chu achen apa aga
hetsah tan ahi.

13 Laban in Jacob a sopinu chapa
ahung lhun ahet chun akimu pin
akoi jin achop jeng in chuin a In
lama ahin puilut tai. Hichun Jacob
in ima jouse thusim ho chu a seipeh
tai.

14 Chuin Laban in Jacob henga
aseije, “Nangma hi kagu ka chang
chule ka phevou mong nahi,” ati.
Hichun Jacob chu apu Laban kom’a
Ihakhat sung aum tai.

15 Laban in Jacob henga aseiye,
“Nangma hi ka Insung mi nahi

vang in mohseh a tohman beija na
um ding chu adih thei poi, natoh
man ipi hiding ham neisei peh tem
in? tin adong tai.”

Jacob In Leah Leh Rachel Aki
Chenpi

16 Laban in chanu ni aneijin, a
lenjo nu min chu Leah ahin, chule a
neojo nu min chu Rachel ahi.
17Ahin Leah mit chu aleng thim
in ama vang Rachel chu amelhoi
jin, amaiso jong lungset a um lheh
jenge.

18 Jacob’in Rachel chu hatah
in adeichat jeh in hitin aseiye,
“Keiman nang ding in kum sagi na
nei tohsah in lang, na chanu a neojo
nu Rachel hi keima ji din kipui tang
kate,” ati.

19 Laban in a donbut’in, “Hithei
nante,” ati. “Ajeh chu keiman
midang ho kapeh sanga nangma
kapeh ding chu thilphajo ahibouve,
Hijeh chun keima koma um
jingtan,” ati.

20 Hichun Jacob in kum sagi sung
in Rachel man toh kitoh ding in
na atong tan, Hinlah Jacob in
Rachel angailut behset jeh chun ni
chomcha toh abahsah in ahi.
21Chu jouvin Jacob in Laban jah
a hitin aseije, “Keiman ka kitepna
ho jouse ka subulhit tai, ka jinu
tun neipe tan ka luppi nom tai,” tin
ahung thum tai.

22 Hichun Laban in jetle veija
cheng ule nao jouse akou khom soh
keijin kichen na golvah chu abol
tai.

23 Hinlah hiche jan ahung thim
phat chun Laban in Leah chu Jacob

koma aga that lut pehtan, Jacob in
hichenu chu alup khom petai.

24 Laban in asohnu Zilpah jong chu
Leah Kkithopi a pang ding in apeh
tha tai.

25 Ahin jingkah matah in Jacob
ahung kitho leh Leah joh anahin,
Jacob in Laban jah a aseiyin, “Ipi
iti a hiti a hi neibol hitam? kum
sagi hangma noija na kana toh chu
Rachel manding a katoh hilou ham?
“Ibol a nei jou Ihep ham? tin aseiye.
26 Laban in a donbut in “Kei ho
chondana a Unu umpet a hi anaonu
jinei doh thei lou ahi.”

27 Hiche hapta khat sunghi ji nei
dan hi subu Ihit ta din, hiche teng
chule Rachel jong ka peh ding na
hi, ahin nangman kum sagi ma kana
natoh kit ding ahi ati peh e.

28 Chuin Jacob in Leah chu hapta
khat Ihing in a kichen pin hiche jou
chun Laban in Rachel jong ajinu
ding in ape tai.

29 Laban’in asohnu Bilhah jong
chu achanu Rachel jenle a pang
dingin apehtha tai.

30 Hichun Jacob’in Rachel jong
alup khom pitan, aman Rachel
chu Leah sang in hatah in adei jon,
hichun Jacob in kum sagi ma Laban
na atong Kit’in ahi.

Jacob Chate

31 Ahin Pathen in Leah ki hot bol
chu a mudoh tan, hijeh chun anaobu
ahondoh peh in, amavang Rachel
chu aching in cha neilou in a um tai.
32 Leah vang chu achung agih tan;
chapa khat ahing in amin Reuben
asah tai, ljeh in em itile, “Pathen
in ka gimna ho eihet pehtai, hiche

jeh a hi ka jipan eilungset ding ahi
tai,” ati.
33 Chuin aman nao avop kit in
chapa khat ahing kit tai, ajeh chu
“Keima eikihot bolhi Pakaiyin ajah
doh phat’a chapa hiche jong hi
eipeh kit ahiye,” Hijeh a chu amin
Simeon asah tai.
34 Hichun Leah achung gih in, nao
avop kittan ama nun hitin aseije,
“Tua pat a hi ka jipa toh thakhat
tipum khat kahi Ihon ding ahi tai,
ajeh chu keiman cha pasal thum ka
hin pehtai hichun naosen chu amin
chu Levi asah tai.”
35 Chu jouvin Leah in nao avop kit
in chapa khat ahing in, “Tuchunga
vang Pakai ka thangvah na ding
ahi,” atin hijeh chun amin Judah
asah tai, chujou a pat in vang cha
abang tan ahi.
3 Hichun Rachel’in  Jacob
cha ahinpeh lou akihet chet
phat in a sopinu a thangset pin,
hijeh chun Jacob komma atao tan,
“Keijong cha le nao nei hinpeh in
achuti loule keima thi ding ka nom
jotai atin ahi.”
2 Jacob chu Rachel chunga alung
hang jah jeng in, “Keima Pathen ka
hipoi Ama ahi cha nei louva na koi,
na naobu khah tan a chu,” ati.
3 Hichun Rachel in a donbut in,
“Kasohnu Bilhah hi galup khompi
tan, chutile amanun nao eihin peh
intin chua konna chu keiman jong
ka chilhah insung kaki semdoh thei
ding ahi,” ati.
4 Rachel in Bilhah asohnu chu
Jacob ji din apetai chuin Jacob’in
Bilhah chu akitimat pitai.



5 Bilhah in nao ahinvop’in Jacob
ding in chapa khat ahin peh tai.

6 Hichun Rachel in aseije, “Pathen
in ka lunggel eisu bulhit pehtai,
chule kataona jong eisan peh in
chapa eipe tai atin hijeh chun
naosen min chu Dan asahtai.”

7 Chuin Rachel sohnu Bilhah chun
nao avop kit in Jacob chapa anina
ahin peh kittai.

8 Hichun Rachel’in, “Keiman ka
sopinu toh hatah a kaki set delna
lhon a keiman ka jou tai,” atin
hichun naosen min chu Napthali
asah tai.

9 Leah in nao aneikit tahlou ding
ahin kihet doh phat in asohnu
Zilpah chu ji din ape tai.

10 Hijeh chun Leah sohnu Zilpah
chun Jacob ding in chapa khat ahin
pehtai.

11 Hichun Leah in hitin aseije,
“Hamphat aum bouve,” atin naosen
min chu “Gad” asah tai. Hichun
avetsah chu, keima iti vangphat
kahi hitam tina ahi.

12 Hichun Leah sohnu Zilpah chun
Jacob chapa anina chu ahin peh
kitin ahi.

13 Leah chun aseiye, “Keija din iti
thanop um hitam, tua hi numei dang
jousen hatah a eiki papi diu ahitai,”
atin hiche naosen min chu Asher
asah tai.

14 Nikhat Reuben chu suhlou chang
vohlai in akon in ahile loulai a chun
*Joldei-Ai (Mandrake) amun anu
Leah ahin poh peh in ahile, hichun
Rachel in Leah koma “lungset tah
in na chapa Joldei-Ai hinpoh chu
kei jong nei hom thei ding ham tin

athum tai.”

15 Hinlah Leah in Rachel jah a, “Ka
inneipu neilah peh jong thil neocha
na bola, tua jong kachapa Joldei-
Ai hinpoh jong lahpeh ding neiti
ham?” atile Rachel in a donbut in,
“Chuti ahile nachapa Joldei-Ai poh
man ding in tujan Jacob’in nangma
na lupkhompi thei nante,” ati.

16 Hiche nilhah chun Jacob phailei
lama kona ahung ki nungle phat in
Leah achen aga kimu pin, “Tujan hi
keima toh ilupkhom ding ahi, Ajeh
chu tujan a dinga ka chapan nao
neitheina hinpoh a tujan a dinga ka
choh na hitai,” hichun Jacob chu
hiche jan chun Leah to ageh lhontai.
17 Pathen in Leah taona chu asan
pehtan, nao ahin voptan Jacob
chapa nga lhinna ahin neipeh tai.
18 Hichun Leah in a sei tan, “Ka
sohnu chu ka jipa ka pehdoh jeh
in Pathen in ka choh doh man eipe
tai,” atin hichun naosen min chu
Issachar asah tan ahi.

19 Chujouvin jong Leah chun nao
avop kit’in Jacob ding in chapa gup
Ihinna ahin peh kit tai.

20 Hichun Leah in asei tan, “Pathen
in keima numei thilken phatah tah
eiken peh tai, tua pat’in ka ji pan
ngailutna sangtah einei ding ahi tai,
ajeh chu chapa gup kaneipeh tai,”
hichun amanun naosen min chu
Zebulun asah tai.

21 Ahin phat chom khat jouvin nao
numei khat ahingin amin chu Dinah
asah in ahi.

22 Hichun Pathen in Rachel chu
asumil pon Pathen in ataona
asanpeh in anaobu chu ahon pehtai.

23 Hijeh chun Rachel in jong
nao ahin vop’in chapa khat ahin
neitai; hichun Rachel in hi tin a
seiye, “Pathen in kaja chatna jouse
asubeitai,” ati.

24 Rachel’in anao min chu Joseph
asah in hitin aseiye, “Pakaiyin
chapa dang khat jong eihin sah kit
tei tei hen o!” ati.

Jacob Leh Laban Kinoptona

25 Rachel in Joseph ahin neijou
phat chun, Jacob in Laban koma
asei tai, “Nei nungsol tan ka gam
lang uva,” ati.

26 Ka jite ka chate neipe dohtan
phat sottah nangma In a lhachan
ka pangtan, tua hi keima ki nungle
phat ahung hitai, chule ito banga
nangma na katoh peh nahim
nangman nakihet nai ati.

27Ahin Laban in Jacob jah a aseiye,
“Ahithei dingle lungset tah in neida
Ilha hih in ajeh chu nangma ka
insunga na hung lutna pat in Pathen
in phatthei eiboh Iheh jeng in ahi.
28 Chule Jacob in asei in, natoh
man ding ijat ham neisei peh tan
keiman kapeh ding nahi,” ati.

29 Chuin Jacob in a donbut in,
“Nangman na henai itobanga
nangma na katoh a na gancha ho
hung pung thei ham?” ati.

30 “Ajeh chu keima ka hung
masang chun themcha bou na neijin
tun apung jal tan, Pathen in hatah in
phatthei na boh tan ahi. Ahile itih
phat hi ding ham? keima insunga
ding katoh na ding,” ati.

31 Chule Laban in adong Kitin,
“Ipiba ka peh ding ham? Jacob’in
aseije, Imacha neipe hih in, ahin

thil khat neibol pehle chun keiman
nagancha na vettup peh nang’e ati.
32 Tun keiman na gancha kelngoi
ho ga khol sohkei jing ting, amaho
lah a chun apol jouse hin lheng
dohinting, chule keltah ho laha jong
apol thim hihen hapol a pol jouse
hin Iheng doh ingting, hichengse
chu keima natoh man in neibol
pehtan ati.

33 Khonung teng kana toh man
sutoh dinga nahung teng ka kitah
na nahin muchen thei na dingin,
kelchate lah a apol lou hihen, ha
pol a pol lou akimu doh khah a,
kelngoi lah a jong apol lou khattou
aum khah a ahile hiche ho se chu
nangma akona kaguh a kisim jeng
thei ding ahi,” ati.

34 Hichun Laban in a donbut in,
“Apha lheh jeng’e nangman nasei
bang chu himai tahen,” ati.

35 Hinlah Laban in hiche nikho
ma ma chun kelcha achal asandup
apol, chule abeh beh a kang kelcha
anu apol ho, chule kelngoi avom
ho jouse chu achapa koma abon in
agathah doh sah sohkei in ahi.

36 Hichun aman Jacob to nithum jen
lampi a kigam lat’in asol mangtai,
chule Jacob in Laban gancha aki
thah lou jouse chu aching jom jing
tan ahi.

37 Chuin Jacob in Almond le Shiga
phung bah ho chu amal ngim in
hiche thingbah avel akang lai ho
chu kelcha ho amusah in ahi.

38 Hichun Jacob in thingbah amal
ngim hon chu kelngoi ho twi donna
konga akoiyin, kelngoite twichip
dinga ahung ji teng ule kijang matji



ahi jeh uva akoi ahi.

39 Kelngoi ho chu thingbah akang
lai masanga chu ki jang mat ji, chu
teng chule kelngoite chun akang
pol jong, hapol a pol jong ahin hing
doh doh tauve.

40 Jacob in kelngoi ho chu
ahoikhen in Laban kelngoi hon
lah a akangpol ho leh avom ho chu
ahoikhen in ama chan ding chengse
chu atum in akhen doh in, Laban a
lah a chun ahoi lut tapoi.

41 Hiti chun kelngoi lah a asapha ho
chu aki jang mat teng ule thingbah
ho amu uva, aki jang mat theina
ding uvin Jacob in jong thingbah ho
amasang uva twi lonna kom laija
aga jam peh yin ahi.

42 Hinlah Jacob’in kelngoi atahsa
phalou ho ahi tengle aga jamle
jipoi, ajeh chu Laban a chu asapha
lou jeng ahin, Jacob a vang chu
asapha jeng ahiuve.

43 Hijeh chun Jacob chu ahung hao
thei lheh tan,kelngoi tamtah ahin
neitan, soh numei ahin soh pasal
ahin tamtah aneiyin, chule sangan
le neldi sangan jong tamtah anei
doh tai.

Jacob Apu Laban Akon Ajam

Mang

3 Jacob in Laban chapate ama
chung’a alung damlou’u thu

aja tan ama hon aseijun, “Jacob in

Ipau thil jouse akilah tan, chule anei

agou athil keu jouse khu Ipauva

konna akilam doh ahi,” ati tauve.

2 Chu jongle Jacob in Laban maiso

aven ahile alung lhailou lungthim

chom agel jong ahe chen tan ahi.

3 Hichun Pathen in Jacob chu a

houlimpin, “Nangma ki nungle
kit tan, napu napa chule na sopite
chenna gama kei man ka umpi jing
ding nahi,” ati.

4 Hichun Jacob in mi asol in loulam
a akelngoi chin nauva Rachel le
Leah aga kou sah tan ahi.

5 Chuin Jacob in hitin a seije,
“Keiman ka hechen tai, napa lhon
maiso kavet le lungthim chom
chom aneitai, masang tobang ahi
tapoi, hi jongle kapu ka pate Pathen
in ei umpi jingnai.

6 Nangnin jong nahe lhon nai,
katha nei sun kajo chan a napa lhon
ding na toh ka tonge.

7 Hinlah aman eijou lhep tan,
kanatoh man jong somvei tobang
eikhel pehtai, amavang Pathen
in keima chunga vang thilphalou
imacha a Ihunsah pon ahi.

8 Aman hi tin aseije, gancha apol
ho jouse chu nangma nikho tha man
hitante atile gancha ho chu apol
jeng she hatah in ahung pung tul tul
kit tan, hichun aman alunggel akhel
kit in gancha availang jenga pol ho
atikit leh gancha anou jouse chu
adung le avai langa pol bou apeng
kit tai.

9 Hitia hi Pa Pathen in na pa gancha
ho jouse alah a keima eipehsoh
ahitai.

10 Chuin phat chom khat jou
kelngoite kijang mat lai in jan mang
khat ka nei jin, ka khodah in ahile
kelpi chunga kal doh kelchal ho chu
apol hole adup ho aki timat piu ka
muli.

11 Chuin hitia mang ka nei pet in
Pakai vantil khat in eihin houpin

Jacob eihin tin kenjong “Hoijo
hikoma ka um e,” kati.

12 Chuin Pakai vantil chun dah in
lang gahve temin, kelpi ho chunga
kal doh kelchal ho khu apol, adup,
akangpol, availanga pol jeng in
amat e, ljeh enem itile Laban in na
bolsetna jouse keiman abonchan ka
musoh keiyai.

13 Keima na Pathen Bethel, muna
song khom thao nanu a na kigah na
Pathen chu kahi, tun kipat doh in
hiche gam hi dalhan lang na penna
gam langa kile kit tan.

14 Chuphat in Rachel le Leah in a
donbut in, “Keinin imacha boina ka
nei lhonpoi; ka pa lhon neile gou
chanvou ka chan Ihon ding um beh
ham?”

15 Aman dalpam mi a eigel lhon
hilou ham? Ajeh chu aman eijoh
doh Ihon a keini kichoh na sum
jouse jong eisuh mang peh tauve.
16 Chule nei le gou jouse Pathen in
ka pa lhona kon a alah mang peh
ho jouse chu eiho le ichate ho a ahi
bouve. Hijeh chun tun Pathen in
najah a asei jouse chu ipi hi jongle
bol jeng in,” ati Ihon tai.

17 Hichun Jacob akipat doh in ajite
le achate jouse chu Sangan chunga
a toudoh sah soh kei tan;

18 Chule agancha ho jouse
amasanga lamu va ahoiyin Padan-
aram gama anei agou jouse akKi
suhtup in Canaan gama apa lsaac
henga che dingin aumtai.

19 Chuin Laban chu kelngoi
mulvou dinga akon doh phat’in
Rachel in apa insung semthu pathen
chu ana kiguh mang tai.

20 Jacob’in jong Laban Syrian
mipa chu alhem lhan in, ajam doh
dingu jong aseipeh pon ahi.

21 Hichun Jacob in anei agou jouse
akipoh in Eupharate vadung apal
galkai in Gilead thing lhang lam
ahin jontai.

22 Ahin ni thum jouvin Jacob ajam
mang tai tithu chu Laban ahin
seipeh un;

23 Chuin Laban in asopi ho cheng
akou khom in, Jacob chu ahin nung
del tauvin ahile, nisagi Ihin ni chun
Gilead Ihang gamsunga ahin juilut
tan ahi.

24 Hinlah Pathen in Laban Syrean
mipa chu jan in ana kimu pin hitin
a seiye, “Kichih thei jin Jacob chu
imacha nalo theilou ding ahi,” ati.
25 Hichun Laban’in Jacob chu ahin
phatan, chule Jacob in thing-lhang
lah a chun apon buh akison tauvin,
chu in Laban le a U a naoten jong
Gelead thinglhang a Jacob to kigam
Ihat louvin aponbuh’u akison tauve.
26 Chuin Laban in Jacob jah’a
aseiye, “Ibolla hi tobanga hi neijou
Ilhep hitam ati, chule iti dana ka
chanu teni jong gal a sohchang ho
banga na bol jeng ham?

27 Ibolla guhthim cha a na jam
mang uham? Ibol’a neijou Ihep
ham ati, chule nache ding chu
iti dan a neihet sah lou beh ham?
Neina hetsah le chun thupi tah a
kilhahna ankong le laa ngei tah tah
kisan tin, tumging to kithoa kivai
Ihah ta dinga ati.

28 Nathil bol hohi ngolna in na
dimset’e, ka chanu teni cha ka
tute jong ka beng chop man tapon,



kilhahna jong ka na bol thei tapoi!
ati.

29 Tua hi nangma ka suhbei thei
nahi, Hinlah napu napate Pathen
in jan hi nilhah in eina kimuto pin
gihna jong eineiyin Jacob chu na
suhboi theilou ding ahi eiti!

30 Nangma lunggel na In lam a
nache ding na thanop na chu ka
hethem Iheh’e, kham thei jong na
hipoi, napa insung miho toh kimu to
kal nanga lel jong ka he nai, Hinlah
ibolla ka Pathen houna doiphung
chu na guh ham? ati.

31 Jacob in a donbut in, “Keiman
nangma kana ging lheh in ahi, ajeh
chu nang ma in, nachanu teho chu
namphu a nei lah peh ding ham tia
kana gel ahi.

32 Amavang nadoi bom vang chu
ahile nang man hol in lang namu
doh thei leh namu na michu koi hile
ahinkho subei jeng tan,” ati. Vhule
nangma thil ho jong keima sopiho
in anala kha aumle kanung peh
ding nahi; Jacob in vang Rachel in
analah chu ana het lou ahi.

33 Laban chu Jacob ponbuh a ache
masa pen in doibom hol in, aban
in Leah kom ah , hiche jou chun
Leah soh teni komah achen Hinlah
imacha amudoh pon, achaina in
Rachel pon buh a alut in ahi.

34 Rachel in Apa insung doibom
chu ana ladoh in Sangan pho kah
a chu ana sel’a chule achunga chu
ama ana tou ahi, hichun Laban in
ponbuh sung aning akah aphet vang
in imacha amudoh tapon ahi.
35Ama nun apa komma asei tai,
“Lungsettah in nei ngaidam in ka

Pakai keima numei hina lhinna ka
nei jin ka din theilou ding ahi,”
Laban vang ahol chu atang dehpon
amavang insung doibom chu
amudoh pon ahi.

36 Hichun Jacob hatah in ahung
lunghang tan Laban apupa jah’a a
sei tan ahi, “Keima ipi ka guchat na
ka jonna um ham atitan, chule ipi
mong ka bol khel a hichan geiya hi
ka nung neihin del a keima migucha
banga nei bol hitam?

37 Nang man ka nei ka thil koina
jouse naphet in aning akah geijin,
twin neivet sah in ipi na khol do
ham nang thil, hinpo doh in sopi ule
nao ho masang laitah ahin amahon
eini kah lah a thutan na neimaiyu
hen ati.

38 Nangma koma kum som ni na
gancha ho kana vettup peh in, na
gancha ho kelngoi ahin na kelcha
ho ahin imacha boina ana umpon
hiche kum hijat kana vettup sunga
chun kelngoi khat jong kana kilah
khapoi.

39 Keiman gamsa in, gancha ho
athasa jong kahin polut khapon,
athi amang ho jong keima nikhotha
to suhto din ka na bol jin, gancha
ho sun hileh jan hileh amang ho
jouse chu keima Ihalo toh suhto din
neikah pehyin ahi.

40 Hiche hi keima dinmun ana
hi,Hitipi chun sun teng nisan eihal
vampai gon, jan tengle dap kathoh
jin, kamit tenin la kei emut na him
him amupha pon ahi.

41 Hitobang a chu kum somni
nangma insunga kana ki man cha
ahi. keiman kum som le kum li

nangma insunga lhacha in ka na
pang in, na chanu teni lo na in kum
gup ka na tohbe in gancha ho lona
in chule ka na toh man somvei
tobang neikhel peh in ahi.

42 Kapate Pathen, Abraham Pathen,
ka pa Isaac ginpa chun eipanpi lou
hile tua hi nangman khut keohel tah
bah a neina solmang ding ahitai.
Pathen in ka gentheina le kakhut tah
a ka toh gimna hi amua jan nilhah a
chu na gihsal ahiye,” ati.

Laban Leh Jacob Kah’a Kitepna
43 Hichun Laban in hitin Jacob a
donbut in, “Hiche numei hohi ka
chanu ahin, hiche chapang hojong
ka chate ka tute ahi, chule gancha
ho jouse jong abonna keima gancha
ahi. Chule ipi hita le namu phah
chan hi aboncha keija jeng ahi cheh
nai. Amavang keiman tua hi ka
chanute chule achate ho chunga ipi
kabol ding hitam ati.

44 Hijeh chun hung in eini kikah a
kitepna nei hite hichun eini eikan
khom cheh Ihon ding ahi.”

45 Hichun Jacob’in hetjing na ding
in song khom khat aphut dohtai.

46 Hichun Jacob’in asopi ho lah a
aseiyin, “Song ho hin chom khom
un,” ati, amahon song chu khat
chunga khat asethop un, hichun
Jacob le Laban song kise thop
komma atou lhon in kitepna ankong
chuanekhom lhon tan ahi.

47 Songlhuh kise chu Laban in
Jegar-sahadutha asah-in, hiche ma
ma chu Jacob’in Galeed asah-e.

48 Hichun Laban in, “Tuni nikhoa
hiche song Ihuh hi kei le nang kah a
sakhia panga ahi tai,” tia, hiche jeh

chun amin jong Galeed asah in ahi.
49 Hiche mun jong hi Mizpah
aki tai, aman a sei jin, “Ajeh chu
nangma le keima jong khonung
teng jong leh gamla tah a um jongle
hen Pathen in ei umpi jing lhon
hen.”

50 Ka chanute ho na hin suh
genthei ja numei dang ho jia nahin
kipuiya ahile, koima chan muhih
jongle abon chan Pathen in amusoh
keiye, Pathen hi nangle kei ki kah
a kitepna a hiche thua hi pang jing
ding ahi.

51 Hiche song athopma kise ho hi
Jacob in Laban jah ah, “Vejing in
kei le nang kah a kihet themna hi
jing ding ahi tai.

52 Hiche song kise thop hile
songphu hi sakhia a pang ahin, ken
jong nangma suse dinga hiche hi
ka hin khokhel lou hel ding, nang
in jong keima suse dinga hiche hi
nahin khokhel louhel ding ahi.
53Abraham Pathen, Nahor Pathen
chule amani pa-Pathen chu eini
kah a thutan ding ahi tai,” ati. Hijeh
chun Jacob jong apa Isaac ginpa
min akihahsel tai.

54 HichunJacobinhiche molchunga
chun Pathen henga maicham asem
in kitepna ki hetthem na ankong
jong asem in, an neh anei jou u-chun
hiche jan machun molchunga chun
ageh tauve.

55 Laban ajing chun matah in
athoudoh in achanute ho le atute ho
jouse abonchan achop soh keiyin,
chule aboncha uvin phatthei aboh



soh keiyin, hichun ama a inlam ma
aki nungle kit tai.
Jacob Leh Esau Kimuto
3 Jacob chu akhol jinna
amachal jing in, chule Pakai
vantilten analam touvin ahi.
2 Jacob in amaho amu chun hitin
asejin, “Hilai mun hi Pathen Ki
choldo na mun ahi,” ati. hiche mun
chu Mahanaim asah atai.
3 Hichun Jacob in Seir gamsunga
Edom gamkaija a Upa Esau henga
ding in thupo ding in mi asol masan.
4 Aman hitin athumop in, “Kapu
Esau kom ahi tia hi nasei ding ahi.
na sohpa Jacob in hitin aseije, tuni
gei hin Laban komma kaum jing
nalaiye.
5 Keiman gancha bong hon ahin,
sangan hon ahin, kelngoi hon ahin,
kelcha hon ahin, sohle kol jong
tamtah ka neitai. Tua kaPakai pa
masanga ka hung tao ahi hichu
nangma mitmun ngailut ka chan
thei na ding tia nangma sei peh
dinga mi ka hinsol ahiye ati, tin ga
sei tauvin,” ati.
6 Thu hettoh sah ho ahung ki nungle
chun, Jacob komma hitin a sei un,
“Nasopi pa kaki muto piuvin, tua
hi ama nangtoh kimuto ding in mi
sang li toh ahung kon doh in ahi.”
7 Ahin Jacob chu hiche thu ajah
chun akicha lheh tan, hichun aman
a insung mite ahin, gancha kelngoi
ho jouse ahin, keltah ho se chule
sangongsao ho se ahin hop nin
ahom khen in ahije.
8 Jacob in hitin agel lin, “Esau vin
honkhat chu ahung bulu tah jongle
honkhat pa beh asocha theije,” ati.

9 Hichun Jacob ataovin, “Vo ka
pu Abraham Pathen, ka pa lIsaac
Pathen, O ka Pakai, “Nagam langa
ki nungle kit tan, na sopite lah a tin
neina houlim pin, keiman nang ding
in aphat phat nan bol peh nang’e,
tia seiya chu nang ma na hi.

10 Nasohpa na mi ngailut na, long
louva na kitah na ho chu keima
chang thei ka hipoi. Ajeh chu ka
tenggol keoseh puma hiche Jordan
hi hung galkaija ka hin, tun mehem
loini [hingset ka lamdoh tai.

11 O ka Pakai lungset tah in ka
sopipa Esau khut a kon in nei
huhhing teijin, keima ka ti aja lheh
jeng’e; Ajeh chu aman ka jite ho
chule ka chate ho jong eihung no
khum ding ahi tai.

12 Hinlah nangman, nang ding in
aphat phat nan bolpeh nange, na
chilhah te jeng jong twikhanglen
panga neldi jat hin phantin, tam
behseh jeng a kisim jou lou ding
ahi,” tin nana Kitep e,” ati.

13 Jacob chu hiche muna chun
ajan geh in athil poh ho lah a chun
alhengdoh in Esau asopipa peh ding
in,

14 Kelpi jani, kelchal somni,
kelngoipi jani chule kelngoi chal
som ni toh,

15 Sangongsao pi som thum toh,
anoute se toh, bongpi somli toh,
bongchal som toh, sanganpi somni
toh, chule sangan chal som toh
alheng doh e.

16 Hichun Jacob in hiche gancha ho
chu hopni in ahom in amaho vekol
ding chun soh khat cheh anganse in,
hichun asoh ho jah a hi tin aseije,

“Nanghon hiche gancha hotoh hin
keima masanglam a che tauvin
Hinlah gancha hon teni kikah a
chun mun ong umsah un,” ati.

17 Hichun ama hon lamkaipa jah a
chun hitin aseije, “ka sopipa Esau
to na kimuto lhon teng aman thu
na hin doh teng, nangho hi hoilam
jon ding na hiuvem? chule nangho
koi gam mi na hiuham? tua gancha
ho ahung masa ho chu koiya ham?
ahin ti teng leh,

18 Hiche teng chule hitia hi amaho
na donbut dingu ahi, “Hiche gancha
ho se hi na sohpa Jacob ma ahi,
amaho hi kipa thilpeh a dia kapu
Esau a dinga kahin poh ahije. Chule
ama jong ka nung lam uvah ahung
e,” tiuvin ati.

19 Hiti chun Jacob in soh masa pa
athuhil bang chun anina pa ahin,
athum napa geiyin gancha ho vetup
lamkai jouse chu asei peh cheh tan,
“Esau toh nakimu to tengu le na
thusei hou chu ki bang cheh ding
ahi.”

20 Chujong le vetan na sohpa Jacob
jong kei ho nunga ahung’e,’ tia na
seipeh ding’u ahi,” atin ahi. ljeh
inem itile Jacob gel a chu, “Ka
masanga kitol thilpeh chengse hin
ama jol lung dam thei khat ingting,
ajou teng amai ka mu thei ding ahi;
ijem atile bon eina sang jeng khat
inte,” tia angaito ahi.

21 Jacob in ngailut thilpeh ho
chu ache masang in asol tan ahi,
amavang hiche mun a chun ajan
geh in akhovah den tai.

Peniel Mun’a Jacob In Pathen
Aki Botpi

22 Hiche jan chun Jacob in ajite
ni chule asoh teni chule achate
pasal som le khat chu athoudoh tan
Jabbok vadung chu agal kai pitan
ahi.

23 Hichun Jacob in amaho chutoh
vadung agalkai phat chun anei agou
jouse toh asol tan ahi.

24 Hichun Jacob chu achanga
adalha tauvin, pasal khat in ama
chu khovah geijin akibot pin ahi.
25 Pasal akibot pipa chun ajolou
ding phat chun Jacob akonggu
ahomlai tah chu asuhboh pehtan
ahi.

26 Hichun pasal mihem pa chun
aseije, “Nei lhatan kho hungvah
ding ahitai.” Amavang Jacob in a
donbut in, “Phatthei neiboh toh kah
a nangma kalha lou ding nahi,” ati.
27 Mihem pasal pa chun adong in,
“na min ipi ham? ati, hichun aman
adonbut in, “Jacob ahi,” ati.

28 Mihem pa chun a donbut in, “Na
min hi Jacob hitalou ding, tua patna
Israel kiti ding nahitai. Ajeh chu
nangma Pathen to na kibot in jong
na hat in, mihemte jong na hinjo joh
ding ahi,” atipeh e.

29 Jacob in adong in, “Lungset tah
in na min neisei peh in,” ati, mipa
chun a donbut in, “Ibolla kamin chu
nahet nom ham,” ati. Hichun aman
Jacob chu hilai mun a chun phatthei
abohtan ahi.

30 Hichun Jacob in hiche mun chu
Peniel asahtai. “Ajeh chu keiman
Pathen kaki maito pitan chule kahin
kho jong ei huhdoh peh in ahi.”



31 Jacob in Peniel a dalhah chun
nisa ahung soh dohtan ahi, ajeh chu
akonggu anat jeh ahi.
32 Hiche jeh chun tuni geihin
Israel chaten akonggu to kijop
matna khelgu hon sunga thapigui
hi anepouve; ipijeh inem itile aman
Jacob konggu hom sunga thapigui
ana hebal peh in ahi.
Jacob Leh Essau Kichamna
3 Hichun Jacob a khodah in
avet a ahile “Ven Esau chu
mihem jali jen to ahung amu tan,”
chu in Jacob in jong achate chu
Leah le Rachel chule asoh numei
teni ahop peh soh keiyin,
2 hichun asoh numei le achate ho
jouse amasat sah in, abanin Leah le
achate achesah in, chule a chaina in
Rachel le Joseph apansah e.
3 Chuin Jacob ama mong mong
amaho jouse masanga chun achen,
aupa heng ahin phah toh kahsen
sagi vei jen tola aboh khup in ahi.
4 Hichun Esau alhai phei jin apum
koi jeng in, chule angong koiya
achop a ahile ani lhon in aki ka Ihon
tai.
5 Hichun Esau in numei ho chule
achate ho chu aven adong in,
“Amaho hi koi hiuva ham,” ati.
Jacob in a donbut in, “Hiche
chapang hohi Pathen in na sohpa
phatthei eibohna ahi,” ati.
6 Hichun soh numei teni le achate
hon ahin nailut un Esau masanga
chun aboh khup tauvin ahi.
7 Leah le achate jong ahung nai
lut uvin aboh khup’in a salam
uve; chule anu khah pen in Joseph
le Rachel ahung nailut lhon in

61

SEMTILBU

abohkhup lhon in salam abol lhon
tai.

8 Esau in a dong tan, “Ahile hiche
ka hin kitopi gancha honpi chu
ipi na bolna ham,” ati. Jacob’in
a donbut in, “Nangma masang’a
lunglhai na kimuna tei ding ka ti
ahi,” ati.

9 Esau in a donbut in, “Kanao
keiman jong tamtah ka nei nai ati,
nangma thil chu nang ding in ki koi
tan,” ati.

10 Ahin Jacob in a sei teijin,
“Nangman hiche kipa thilpeh hohi
nalah louva hithei lou ahi, keiman
nangma mai kamu hi Pathen mai
mu tobang ka hi, nangma mai kamu
theiya nanui awgin kajah hi thina a
kona galkai kahitai,” ati.

11 Lungset tahin hiche thilpeh
hohi neisan peh teijin, Pathen in
ka ngaichat jouse eipe tai, hichun
Jacob’in ahasei behset jeh chun
Esau chun thilpeh ho chu asang tai.
12 Esau in aseije, “Aphai atitai,
keiman na lamkai jing ting eini che
ta hite.”

13 Jacob’in a donbut in, “Ka Pakai
nei het them peh mai jin, chate ho hi
alhasam thei Iheh na laiyun, gancha
bongnou hole kelnou ho jong api
hon toh ki khen thei lou lai ahiuvin,
nikhat sunga hatah in kihoi pai
taleh gancha honte aboncha thigam
jeng thei ahiuve.

14 Hijeh chun lungset tah in na
sohpa masanga kapu ana masa
jeng in lang keiman olcha chan ka
masanga gancha ho ki kalvan bang
ule chapang te kikalvan bang bangu
hin, Seir gama kapu heng kahin

phah kah sen hung nange ati.
15 Apha lheh jenge tin Esau in a
donbut in, “Hinlah ka miteho them
khat tou dalhang kating nangho
lam hil ding chule boina le hahsat
na a pan lathei ding ati, Jacob in a
donbut in, “Hiche hochu ngai ponte,
lungset umtah a kapu neina lamdot
hi alhingset in ka sange,” ati.
16 Hichun Esau chu aki nunghei
jin Seir gam jon ding chun Hiche ni
mama chun ache kit tai.
17 Jacob vang chu ahile Succoth
lama achen hiche muna chun inlim
gancha ho din a song in, chule ama
chenna ding in jong in aki sahtai.
Hiche jeh a chu hiche mun chu
Succoth kiti ahi. (Succoth tichu
chenna mun tina ahi).
18 Phat chom khat jouvin Jacob
chu Padan-aram lammah kon in
Shechem Canaan gam ahung lhung
tan, hiche khopi phah masanga
chun ngah mun khat asem Kit tai.
19 Jacob’in Shechempa Hamor
chate khut akon chun gam leiset
phabep sum (Qesitah*) jakhat in
aki choh in hikom a chun ponbuh
a kison tai.
20 Hichun aman maicham atungdoh
in amin chu *El-Elohe Israel asah
tai.
Dinah Kisuh Thang Jeh’a Phu
Kilah
3 Jacob le Leah chanu Dinah
chu nikhat apot doh in hiche
gama cheng numei khangthah
hotoh kimuto din achen ahi.
2 Ahin hiche gama lengpa chapa
Shechem Homar Hivite kitipa chun
Dinah chu aman in a luppi tan ahi.

3Ahin amapa chun ahin ngailu lheh
tan, hichun aman thudih tah a kihou
limpi a nopsah ding chu adei Iheh
tai.

4 Shechem in apa Homar jah a a sei
tan, hiche numei nuhi neipui peh un
ka ji din ka deije ati.

5 Phat chom khat jouvin, Jacob in
thusoh aja tan Shechem in Dinah
aluppia asuhset chu ahe tan, ahin
Jacob in achate gamlah a gancha ho
ching ahi jeh u chun amaho ahung
lhun angah in kam chang khat jeng
cha jong akeh poi.

6 Hamor Shechem pa chu Jacob
henga kihoulim ding in ache dohtai.
7 Chuin Jacob chate loulam a kon in
ahung Ihung tauvin amahon hiche
thuho ajah uchun alung nommo
Iheh un ki dang jong asa Iheh uvin
hatah nin alunghang uvin, a sopinu
Dinah Shechem in asuhset na Jacob
insung asuhboi chu bollou ding
khat ahije atiuve.

8 Hamor in Jacob le achate aki
houlim pin, aman aseije, “Kachapa
Shechem in na chanu alungset lheh
jeng in ahi, lungset tah in amani chu
ki chensah uhite.

9 Ahithei dingle eiho chate kila tou
hite, kei hon nangho chanu ho kipui
uving ka tin, keima ho Chanute ho
jong nangho chapate ho din Kipui
un ati.

10 Hiche gamsunga hi ichen khom
theiyu ahi, chule khosa uvin bolthei
toh thei tong un, na nop chanu neile
gou jong na kilam theiyu ahi.”

11 Shechem chu Dinah sopiho le
apa jaha ataotan, “Lungset tah in
nei khotou vin, ahithei dingle ka ji



din kaki pui nom e chule nangma
hon na thum channu chu keiman ka
peh ding na hiuve.”

12 Numei nu chu ka ji dinga nei peh
pou ule keiman ipi thilpeh hijongle
suhto thei ding alen aneo hileh
kapeh ding ahi ati.

13 Hinlah Shechem in Dinah
ana luppi a asuhset tah jeh chun
Jacob chate chun Hamor le achapa
Shechem chu lungpha lou tah in a
houlimpi tauve.

14 Amahon a donbut un, “Hiche
hi keima ho moh nop lhah thei
ka hi pouve, ajeh chu nangho hi
chep tanlou na hiuvin, ka sopinu’u
nanghon nakipui dingu chu keiho
dinga jachat umtah khat hung hi
ding ahi.

15 Hinlah kihou cham theina khat
vang aum’e, hichu ahileh na pasal
ho jouse achep na tan thei diu le
atiuve.

16 Hiche teng chule ka chanu te
hou ka peh theiju, chule nang ho
chanu ho jong keima hon jong ka ki
pui thei dingu ahi atiuve.

17 Ahin nangho pasal hon acheptan
ding anop lou ule ka sopinu’u ka
peh theilou dingu ahi atiuve.

18 Hamor le achapa Shechem chun
amaho thilgon chu pha asa lhon in
ahi.

19 Shechem chu a lunglhai Iheh in
bol ding ho chu agei sang tapon,
ajeh chu Dinah Jacob chanu adei
behset jeh chun Shechem chu
amaho insung milah a jathei umdol
tah khat ahi.

20 Chuin Hamor le a chapa
Shechem khopi kelkot a ahung Ihon

in mipi ho laha aki hou na’u kinop
tona ho chu ahung phong doh Ihon
in hitin asei lhon in ahi.

21 Ama nin aphong doh lhon in
hiche miho hi mipha eiho mi ahi
ati Ihon e, veuvin gam jong lentah
enei uvin amaho chenna thei ding,
amaho toh chengkhom uhitin,
bolthei thei bol uhitin, eihon jong
amaho Chanute ijon thei ding’u
chule amahon jong eiho Chanute
aki chenpi thei dingu ahi,” ati.

22 Amaho toh eiho ichen khom thei
na diuvin thil khat aum e, hichu
ahileh eiho pasal jouse amaho
banga chep ekitan tengu le ichen
khom thei ding’u ahi.

23 Hinlah thilpha khat ihet dingu
chu ichen khom tengule, agancha
hou, anei agou hou jouse aboncha
a eiho a hung hithei ahi. Hijeh chun
amahon adei atup ho chu bolpeh
leuhen amaho jong eiho lah a chen
ding tha nom tah a hung cheng diu
ahi tai.

24 Hichun khopi sunga cheng
aching athem jouse Hamor Ile
achapa Shechem thupeh chu anom
cheh tauvin, chule pasal jousen
achep a kitan soh hel tauvin ahi.

25 Ahin nithum jou don chun
amaho cheptan na maha jong
damtheng loulai in Jacob chateni
Simon le Levi a sopinu Dinah toh
peng khom teni chu ahung kon lhon
in hiche khopi sunga pasal jouse
chemjam in asat lih Ihontan ahi.

26 Hiche athi ho lah a chun Hamor
le achapa Shechem jong ajao lhon
tai, Hichun Dinah chu Shechem in
muna kon in amaho inlam a ahin

pui Ihon tan ahi.
27 Phat chom khat jou in Jacob
chate ho ahung lhung cheh tauvin,
amahon khopi sunga mipi athi
amang akithat ho chu a sopinu u Ki
suhthang na khopi chu achom theng
hel uve.
28 Amahon a kelngoi hou ahin,
abongchal hou chule sangan ho
jouse phaicham khopi sungle
tollhang a thil keo jouse akilah
tauve.
29 Anei agou jouse jong alah
peh soh keijun, amaho jite chate
jong alah peh un, amaho hetkhah
nalouva apui mang tauve.
30 Jacob in phatchom khat jouvin
Simon le Levi koma hitin aseije,
“Keima hi neisuh mang lhon ahi
tai, hiche gam mite le Canaan mite
le Periz mite koma hin ka namse in
ka ui Iheh tai. chule eiho Ihomcha
ihiuvin amaho ahung kihou toh
tengule eiho eisuh mang dingu ahi.
keima ka hin ka insung pumpi kaki
chai helding ahitai,” ati.
31 Ama hon lung hang tah in asei
jun, “Ipi bol’a chu isopinu u chu
numei ki joh banga abolset ham?”
atiuve.
Bethen Mun’a Pathen In Jacob
Phatthei Abohna
35Hichun Pathen in Jacob a
houlimpin, “Kithouvin lang
Bethel lama kinungle kit inlang
hikom a chun gacheng tan, chule
naupa Esau koma nahung jampet’a
nahenga hung kilah Pathen ding
chun hikoma chun maicham khat
gasem in,” ati.
2 Chuin Jacob in a insung mite ahin

midang akoma cheng ho jah a hitin
aseije, “Doiphung jouse pai mang
un, natahsa kisuhthengun, vonthah
kivon un,

3 Tua eiho Bethel lama iche diu
Pathen henga maicham ka sem ding
ahi. Ajeh chu Pakai in ka hahsat
laitah a kataona eisan pehin, Ama
in kache na kalam jotna jouse a
eiumpi jinge,” ati.

4 Hichun amahon gamdang mite
indoi akoi jouseu chule abil uva
abilba u abon chan Jacob apeuvin
ahile Jacob’in abon chan Shechem
nai vel a gangpi phungnoi khat ah
agavui mang tai.

5 Amaho ahung kon doh uchun
Pathen a kona tijat na mipi adimun,
hijeh chun Jacob insung mite bulu
din koimacha ahung kondoh ngam
tapoi.

6 Jacob le a insung mite Luz Kiti
mun hichu Bethel Cannan gam
sunga um ahi. (Bethel ti chu Pathen
in tina ahi).

7 Chule hikom’a chun Jacob in
maicham khat asem in, hiche lai
mun chu EL-Bethel asah in ahi.
Ajeh chu aupa henga kona ahung
jam doh a chu hikoma chu Pathen
ama among mong ahenga hung
kiphong ahi.

8 Rebekah jenle nu Deborah athi a
chu Bethel noiya gangpi phungnoi
khat ah ana kivui ahin, hiche jeh a
chu hiche min chu lhilon na gangpi
phung kisah ahiye.

9 Hichun Pathen in Jacob Padan-
Arama kona ahung chun ana kimuto
pi kitin, chuin Bethel muna Pathen
in phatthei aboh kit in ahi.



10 Pathen in ahoulimpin ajah’a,
“Namin hi Jacob ahin tunia patha
hi nangma Jacob na Kiti talou ding
ahi. Amavang ISRAEL kiti ding na
hitai,” hichun Pathen in ama pa min
chu Israel asah tai.

11 Hichun Pathen in aseiye, “Keima
EL-Shaddai kahi. Pathen hattah ka
hi, hatah in ga un, hatah in pung tul
tul un, nam lentah ka so ding nahi,
chule chilhah jong tamtah kapeh
ding nahi,” ati.

12 Chule khatvei Abraham, lIsaac
kapeh gamchu nangma le na insung
mite kapeh kitding nahi, khonung
teng jongle nangma ka peh ding na
hi.

13 Hichun Pakai vantil chu Jacob a
kihoulimpin na akon in ache mang
tai.

14 Jacob’in Pakai to a kimuto na
melchihna ding in hiche muna chun
song khom khat aphut doh Kkitin,
hiche khom chunga chun kilhaina ju
asun khum in, chule hiche chunga
chun Olive thaotwi asun khume.

15 Chule Jacob’in hilai mun chu
Bethel asah tan ahi.

Benjamin Pen Leh Rachel Thi

16 Jacob le a insung miten Bethel
chu adalhau vin, Ephratha lam ajot
laitah un Rachel chu anaovop nat
ahung kipantan, akhol che nao jong
Ihung joujep lou lai ahin, amanu soh
dingin ha nat nat’in ahung natai.

17 Rachel chu soh dinga hanat’a
anat pet chun anaodom a pang
a sohnu numei ho chun hitin
ahoulimpi uve, “Nangma kicha hih
in, lungneo hih beh in, chapa khat
na neibe ding ahi,” atiuve.

65

SEMTILBU

18 Hinlah Rachel chu alhagao
apotdoh tai, ajeh chu amanu athia
ahitan ahi; hijeh chun aman jong
nao min chu Ben-oni asah in (Ben-
oni tichu, ka thoh gimpeta ka cha
tina ahi), apan vang Benjamin asah
tai. (Benjamin tichu, kajet lama
pang chapa tina ahi).

19 Rachel chu athitan Ephratha
lampia avui tau vin ahi.

20 Jacob’in angailut hetjing nan
Rachel lhan song asem peh in,tuni
gei hin hiche Rachel lhan hi aum
jing nalaiye.

21 Hichun Israel (Jacob) chu achen
pondal buh chu Eder intingvum
geiyin atung doh e.

Jacob Chapate Ho

22 lsrael chu che gamsunga ana
cheng nalaiyin, ahin Reuben in apa
jithahnu Bilhah chu ana chonsetpi
ana luppi tan, hiche thu chu Israel
in jong aja tai. Chule Jacob chapate
chu som le ni alhinguve.

23 Leah chapate chu Reuben, Jacob
chapa apeng masa pen, Simeon,
Levi, Judah, Issachar chule Zebulun
ahiuve.

24 Rachel chapate ni chu Joseph le
Benjamin ahi lhon’e.

25 Rachel sohnu Bilhah chapate
nichu Dan le Naphtali ahilhon in,
26 Leah sohnu Zilpah chapate ni
chu Gad le Asher ahi lhone. Hi
chengse hi Jacob’in Padan-Aram
gamsunga ahindoh achapate chu
ahiuve.

Isaac Thi Leh Aki Vuina

27 Hichun Jacob apa Isaac koma
ahung kinungle kit tan Mamre a
Kiriath-arba gam (Hebron tia jong

kisei) phat khat laia Abraham le
Isaac maljin na ana umna’u mun
chu ahi.
28 lsaac chu akum kum jakhat le
kum som get ana lhing tan ahi.
29 Hichun Isaac ahaitan in ahinkho
abei tai, anam mite ho jouse ateh
akhang aboncha uvin a nilhum gei
in op cheh un, chuin achate ni Esau
le Jacob in avui lhon tai.
Esau Chilhah Ho
3 6Hiche hose hi Esau phunggui
Edom tia jong ki sei ahi.
2 Esau in Canaan nungah ni aji din
ana ki pui’in khat nu chu Hitites
mi Adah Elton ahi, anina nu chu
ahile Oholibamah Anah chanu ahin
Zibeon Hiv te dinga atunuu ahi.
3 Chule Esau in asopinu Basemath
Ishmael chanu Nebaioth naonu
jong ajidin aki puiye.
4 Adah chun chapa amin Eliphaz
Esau ahin peh in Basemath chun
chapa Reul ahing in ahi.
5 Oholibamath chun Canaan gama
achen laijin chapa thum Esau din
ana hinpeh in, amaho min chu ahile
Jeush, Jalam, chule Korah ahiuve.
6 Esau in ajite le achate cheng
aboncha uvin, agancha ho jouse,
abongchal ho jouse, chule anei
agou thil jouse Canaan gama achen
laiya alam doh jouse apon mun
chom ajon tan, a sopipa Jacob chu
adalha tan ahi.
7 ljeh inem itile amaho anei agou
ho chu apung lheh tan, aum khom
ding’u ahahsa lheh tan, chule
gamsung jong adam jou tapon,
amani gancha ho lhat khom na ding
jong ahi thei tapon ahi.

8 Hijeh a chu Esau (Edom) chu
thinglhang lam a Seir kiti muna
acheng tai.

9 Hiche hohi Esau thusim Edomite
pa Seir thinglhanga ahung chen
namun chu ahi.

10 Ama hohi Esau chilhahte ho
min ahi, Eliphaz kitipa hi Adah in
ahin chule Reul kitipa hi Esau loinu
Basemath in ahin ahiye.

11 Eliphaz chilhah ho Teman,
Omar, Canaan chule Kanaz ahiuve.
12 Timna, Eliphaz jithahnu chapa
khat ahing in amin chu Amalek
ahi. Amaho se hi Esau jinu Adah in
ahin ama hung kikhailha chilhah ho
ahiuve.

13 Reul chapate ho chu Nahath,
Zerath, Shammah chule Mizzah ahi.
Amaho se hi Esau jinu Basemath
chilhah ho ahiuve.

14 Esau chate ho Aholibamath in
ahin ho chu, Jeush, Jalam, chule
Korah ahi uvin, Aholibamah hi
Anah chanu Zibeon dinga atute
ahung hitai.

15 Hiche hohi Esau chate chilhahte
phung choma hung lamkai ho ahi
uve, Esau chapa tahpen chilhah
ho Eliphaz a hung kikhai Iha ho,
Teman, Omar, Zepho, Kenaz ahin,
16 Korah chule Gatam chule
Amalek amaho se hi Eliphaz phung
lamkai Edom gamsunga cheng
ahiuvin, amaho jouse hi Esau jinu
Adah chilhah a kona hung peng doh
ahiuve.

17 Esau chapa Reul a kona hung
pengdoh ho phung lamkai ho
chu, Nahath, Zertah, Shammath
chule Mizzah ahiuve. Amaho



chenghi phung lamkai Edom gam
sunga Reul chate ahin, Esau jinu
Basemath chilhah a kona hung
peng doh ahiuve.

18 Esau chate ho Oholibamah toh
ahin ho Jeush, Jalam chule Korah
ahiuve. Amaho se hi phung lamkai
cheh jong ahung hitauvin, hiche
phung lamkai ho sese hi Esau loinu
Oholibamah kitinu Anah chanu
chilhah a hung kon doh ahiuve.

19 Hiche phung hohi Esau a kona
hung kon doh cheh ahiuvin, amaho
hi Edom mi jong a kitiuve.

Seir Chilhah Leh Ason

20 Seir Horite kitipa chate chengse
hiche gama ana cheng ho chu
amaho hi ahiuve, Lotan, Shobal,
Anah chule Zeboan ahiuve.

21 Edom gama cheng Seir chate
langa pangho chu Horite chilhah
ho chu Disshan, Ezer, chule Dishon
ahiuve.

22 Chule Lotan chate ho chub Hori
le Heman ahin, Lotan sopinu min
chu ahile Timna ahi.

23 Shobal chapate chu Alvan ahin,
Manahath ahin, Ebal ahin, Shepho
ahin, chule Onam ahi.

24 Zibeon chateni min chu Aiah le
Anah ahilhone. Zibeon chapa Anah
kitipa hin apa gancha sangante
achin peta nel gamgo laha twisam
putna ana mudoh ahi.

25 Anah chate ni chu Dishon le
Anah chanu Oholibamah ahi lhone.
26 Dishon chapate chu Hemdan
le Eshban toh, Ithran toh, chule
Cheran toh ahiuve.

27 Ezer chate ho chu Bilhan ahin,
Zaavan ahin, chule Akan ahiuve.

28 Dishan chate ni chu Uz le Arana
hi lhone.

29 Horite mi upa lamkai ho chu
Lotan ahin, Shobal ahin, Zibeon
ahin, Anah ahin,

30 Dishon, Ezer chule Dishan
amaho cheng hi Horite mi upa
ho amaho phung dungjuia Seir
gamsunga cheng ahiuve.

Edom Leng Ho

31 Hiche lengho hi Edom gamsunga
vai ana hom un amaho masanga
Israel mite lah a leng vaipo ana um
khalou lai ahi.

32 Beor chapa Bela chun Edom
gamsunga lengvai anapon, ama
khopi chu amin Dinhabah ahiye.
33 Bila athi jou chun Zerah chapa
Johab chapa chu Bozrah gamsunga
vaipon ahung pang in ahi.

34 Johab athi jou chun Husham
Temanite gam mipa chun lengvai
ahin hom Kit tai.

35 Hosham athi jou chun Bedal
chapa Hadah chu lengvai ahinpon,
ama chenna khopi Avith a pat’in
Moab gamsunga Midianite ho
jouse gal’a ahin joutan ahi.

36 Hadah athi jou chun Masrekah
khopi a cheng Somlah in lengvai
ahinpo kit tai.

37 Samlah athi jou chun Rehoboth
vadung toh kinai khopi a cheng
Saul chu ahung vai hom in ahi.

38 Saul thi jou chun Achor chapa
Baal-Hannan Kitipa chun lengvai
ahipo kitin ahi.

39 Achor chapa Baal-Hannan athi
jouchun, Hadar in Pau khopi a pat
in lengvai ahipo pantan, Hadar jinu
min chu Mehetabel ahin Matred

chanu Mazehab dinga atunu ahitai.
40 Amaho phung lamkai jouse hi
Esau chilhah a kona hung kondoh
cheh ahiuvin, Timna gama cheng
ahiuvin, mi upa Alvah ahin, mi upa
Jetheth ahin,
41 Mi upa Oholibamah ahin, mi
upa Elah ahin, mi upa Pinon ahin,
42 Mi upa Kenaz ahin, mi upa
Teman ahin, mi upa Mibzar ahin,
43 Mi upa Magdiel ahin, chule
mi upa Iram ahi; hicheng hi leiset
atoupha na gamsung uva akho mun
dung jui uva Edom chilhah a kon a
mi upa ho chu ahiuve.
Joshep Leh Asopite
3 Hichun Jacob Canaan chu
apa khopem na Canaan
gamsunga anung chen kit tai.
2 Hiche thusim hohi Jacob insung
mitea ahi, Joseph kum som le sagi
alhinin apa kelngoi ho asopi ho toh
aching tup jingin avahva jingun,
asopi ho apa jithah chate ho Bilhah
le Zilpah chate ho toh natong khom
jing ahiuve. Ahin nikhat chu Joseph
in asopiho umchan phatlou dan apa
kom ahin lhut tan ahi.
4 Amavang asopite hon Joseph chu
avetda cheh un ahi, Ajeh chu apan
midang ho sanga Joseph a ngailut
najeh in amahon Joseph henga
ngailut thucheng thupha sei ding
hahsa asa lheh un ahi.
5 Joseph in nikhat mang anei in
amang chu asopiho asei pehle
amahon avetda cheh un ahi.
6 Aman aseije, “Ngaijun ka mang
ho kasei ding ahi.
7 Ehon phailei lama chang phel ikan
khom un, hiche tah chun hetman

louvin keima changphal ho chu
ading doh in, nangho changphal
ho chu keima changphal masanga
aboh khup uve,” ati.

8 Hichun asopi hon a donbut un,
“Amapa chun keiho chunga vai
hom ding kigong nahim? Ahiloule
keiho chunga thanei ding kigo
mong nahim,” atiuve. Hichun
amahon amang neitoh athusei doh
ho jeh in hatah in avetdau vin ahi.
9 Joseph in mang khat aneibe kit
in chuin asopi ho chu asei peh kit
in aman aseije, “Ngaijun mang
khat ka neibe Kitne ati, tun nisa,
Iha, chule ahsi som le khat ho jong
keima masanga aboh khup cheh
uve,” ati.

10 Tua mang aneipa hi Joseph in
apa chule asopite ho jouse jong
abon chan aseipeh soh keijin ahi.
Ahin apa in aphoh thip’in,” hiche
mang chu ipi tina ham tin a donbut
e, “nanu toh kei chule nasopi teho
jouse atahbeh a kahung uva nang
masanga ka hung boh khup dingu
ham?”

11 Ama vang Joseph sopiho chu
alung ahang lheh un a thangthip
thei lheh un, apa vang chun hiche
mang chu ipi tina ham ahet thei lou
jeh in alung adong Iheh in ahi.
Joshep Kijoh Doh

12 Phat chom khat jou chun Joseph
sopiho chu Schechem lama apa
kelngoi ching ding in ache Kit
tauvin ahi.

13 Amaho che doh jou phat chom
khat jouvin, Jacob in Joseph koma
aseije, “Nasopite ho Schechem lam
a kelngoi hon ho aga vah un ahin,



nangma naga che lou khoh ahi atin,
Joseph in adonbut in, “keima kaga
che ding ahi,” ati.

14 Jacob in adon but in, “Nangma
gache inlang na sopite ho chule
kelngoi ho iti hina uvem gaven ati.
Amaho thusoh kajah nom Kitne,
Hebron phaicham a pat in asol tan,
hichun Joseph hiche Schechem chu
ahung lhung tan ahi.

15 Ahin vetan gamlah a lampi
akimansah a ava koile na a mi khat
in atoh khan mipa chun adongin
“Ipi ham nahol 1e?” atile.

16 Joseph in a donbut in, “Ka sopite
ho kahol ahi atin, hoi langa gancha
ho achin uham neisei peh thei ding
ham,” ati.

17 Mipa chun a donbut in, “Amaho
kihou limna ka jan eiho Dothan
lama che tau hite,” aki tiuve.

18 Joseph ahung chun a sopihon
gam la thimtah ahivang in ahe pai
tauvin, ama ahung Ihun masang in
asopite hon Joseph thadoh nading
tohgon anei tauvin ahi.

19 “Tuhin mang neipa ahung tai,”
amahon atiuve.

20 Hung un amahi that doh taute,
chule hiche kotong ho sung khat a
pai mang taute. Ipa’u koma hitin
seiju hite, “Gancha khat in Joseph
chu a nedoh tai, chule eihon veu
hite ama amang ho chu hunggui
Ihung nam,” atiuve.

21 Ahin Reuben in amaho tohgon
lung thim ho chu ahet phat in
Joseph kitho pi ding in ahungin,
“Aman asei tai Joseph hi tha datau
hite,” ati.

22 Ibola thisan imoh lonsah ding’u

ham? hilai kotong gamgo lah a
seplut leuhen ama cham in eihon
that hih jong leu hen ama thi ta lou
ding ham. Reuben chu a lungthima
Joseph chu huhdoh tei ding tichu
ama dei ahi.

23 Hichun Joseph ahung lhun chun
asopite hon a sangkhol chol hoitah
chu asut Ihah peh pai tauvin ahi.

24 Hichun amahon Joseph chu adah
a aman uvin kotong sunga a seplut
tauvin, hiche kotong chu imacha
umlou twi jong veilou ahi.

25 Chule amaho sun an ne dinga
aumlai tah un, aga dadoh uva ahile
vetan Gilead a kona hung sumkol
veile Ishmael miho a sangan ho
toh hung kilhona bego le thingthao
namtwi toh chule lou namtwi
hinpoa Egypt gam lang jonsuh ding
amu uvin ahi.

26 Hichun Judah in a sopiho jah
a asei jin, “l sopipau itha doh uva
ipi apha chom ding um ham,” ati,
chule athi san isel mang uva chu ipi
phachom ding ham?

27 Hung uvin Joseph hi Ishmael
te koma joh doh tau hite, isopi nah
nah iphe ivou nah nah chu a chunga
jong ikhut Ihapou hite,” atile a
sopiten jong asei angai cheh tauve.
28 Hiti chun Egypt gama Kivei
miho chun apui tauvin Joseph chu
a sopihon kotong a kon in a kaidoh
un, Ishmael miho Midianite miho
koma dangka somni in a kijoh doh
tauve.

29 Phat chom khat jouvin, Reuben
chu kokhuh langa chun ache kit’in
ahile Joseph chu kokhuh sunga ana
umtapoi, hichun Reuben chu alung

akham lheh jengtan asang khol ho
chu abottel in ahi.

30 Hichun Reuben a sopiho lah’a
akinungle kit in lungkham tah
in, “Joseph chu aum tapoi! tua hi
keiman ipi kabol ding hitam,” ati.
31 Hichun Joseph sopihon kelnou
khat athat uvin, athisan chu Joseph
sangkhol a chun anu tauve.

32 Amahon hichu sangkhol thisan
anu u-chu apau Jacob athot un,
mihon jong apau henga achoi uvin,
“Hiche pi hi ka mudoh uve, vetem
in na chapa sangkholchol hija ham
hilou ham,” atiuve.

33 Jacob’in gangtah in ahedoh pai
in, hitin asei tai, “Hiche hi kachapa
sangkhol ahi monge gamsa khat
in vang anehdoh ahitai ati, Joseph
vang hi aphe avou lahthei hita
ponte,” ati.

34 Hichun Jacob’in apon ho chu
abot tel in Khaodip pon akikhu
khum tan, Ama ni sottah lung
hemin genthei tah in achapa pul
adoutan ahi.

35 Jacob chate jouse le achanute
jousen lhepbi ding agong un, ahin
amavang lhepbi jou ahitapoi, hitin
amapan aseiye, “Keima lunghem
pum in kachapa lhankhuh jon tang
kate, tin Jacob chu akap e.”

36 Phat chom khat jouchun Midian
miho chun Joseph chu Potiphar
kitipa Pharoah Egypt lengpa koma
semang pachong pa koma ajoh doh
tauve. Potiphar natoh chu ahile
sepai lah a semang pachong ahi.
Judah Leh’a Mounu Tamar
38Hiche phatlai tah chun
Judah chun asopite adalhan

Adullan kiti muna Hirah kitipa toh
ana cheng khom lhon in ahi.

2 Chule Judah in Canan numei
amin Shua kitinu chu aki chenpin
chule ana kiti matpi tan ahi.
3Amanu chu ahung kivopmon nao
ahin neitan chule nao min chu Er
asahtan ahi.

4 Chuin amanu akivopmo kit in nao
pasal khat ahin hinbekit in nao min
chu Onam asah tai.

5Abanin amanun nao pasal athum
lhinna pa chu amin Sheila asah in,
Sheila apen lai tah a chu amaho
Kezib kiti muna achen laitah’u
ahiye.

6 Phat chom khat jouvin, Judah in
achapa atah pen Er ding in numei
khang thah amin Tamar chu aji din
apui peh e.

7 Hinlah Er chu migilou miphamo
tah ahijeh chun Pakaiyin ahinkho
ala dohtai.

8 Hichun Judah Onam Kitipa, Er
sopipa koma hitin aseije, “Nangma
che inlang Tamar khu gaki chenpi
tan ati, ajeh chu pasal khat insunga
ahinkho abeitah le dan in aphal ahi,
a sopipan avet thei ding, na sopipa
dinga chilhah nasem doh peh tei
ding ahi.”

9 Amavang Onan Kitipa chu
anompon ama chilhah ahilou ding
chu, hijeh chun a sopi pa ji toh alup
khom lhona a Kkitimat teng abotwi
ho chu tollhanga abolha jin, hijeh
chun Tamar chun nao avop thei
tapon asopipa a din jong chilhah
gou aum doh jou tapon ahi.

10 Amavang Pakaiyin Onan
umchan chu gilou engse asa lheh in



asopi pa athisa adin chapa ahin peh
nom lou athang thip jeh ahi, hijeh
chun Pakaiyin Onan hinkho jong
asuh chom pehtai.

11 Hichun Judah in Tamar amounu
jah a hitin aseiye, “Kachapa Sheila
kikhan Ihit kah in napa ina meithai
jin ga umdoh tan,” ati. ljeh-inem
itile a sopite ni bang in ama jong
thiget in te tia anagel ahi. Hijeh
chun Tamar jong achen apa ina aga
chengtai.

12 Phat chom khat jou in Shua
chanu Judah jinu jong athi tai; ahin
Judah chu aki Ihep lung mong dom
phat in agolpa Adullam mi Hirah
chutoh Timnah a akelngoi mul vou
ho henga aga che tauve.

13 Koiham khat in Tamar chu
a seipeh in, “Ven na tehpu khu
Timnah a kelngoi mul vou ding in
ache touve,” a kiti peh e.

14 Chuphat in amanun jong
ameithai von chu akhel loijin,
ponlu akikhun, akitomjol in Timnah
lampia Enaim lamkot’a chun atou
tai; ijeh-inem itile Sheila kikhan
Ihit ahitan, aji dinga amanu akipeh
lou akimu ahitai.

15 Judah in amanu (Tamar), chu
amun ahin Judah in numei ki joh
ho ahisah in ahi, ajeh chu amanun
amai asel jeh ahi.

16 Hichun Judah akihei jin, Tamar
umna lampi koma amapan asei jin,
“Eini kitimat hite atin,” amapan
amounu ahilam chu ahet doh lou
ahin, hichun Tamar in adong tan
“Ipi ijat neipeh ding ham ilupkhom

Ihon ding leh,” ati.

17 Chuin Judah in adonbut in,
“Keima kelnou lah a khat nahin
thah peh nang’e,” ati, hichun ama
nun asei jin, “Nakitep naho chu
ahung guilhun kaha iti ka tahsan
thei ding ham,” ati.

18 Judah in adong in, “Itobang
kitepna na dei ham ati,” amanun
adonbut in, “Na Mohor le nakhao
toh chule nakhut a nachoi na
tenggol chu toh,” ati. Hijeh chun
amapan hichengse chu apen amanu
chu aluppin ahile aman jong nao
avop tai.

19 Phat chom khat jouvin, Tamar a
in lama a kinungle kit in a sangkhol
chol akoi Ihan masanga akivon na
lui meithai sangkhol chu akivon in
til a bang chun hinkho amang kit
tai.

20 Judah chun kelnou chu aloipa
Adullam mipa khut’a numeinu
henga khamgah na thil Ihat doh
dinga aga thah sah a ahile, Adullam
mipan amanu chu agahol motan
ahi.

21 Hichun Adullam mipa Hira in hi
koma cheng ho chu adong in, “Ena-
im jotna a tou numeinu aki johnu
chu hoilam a che hitam, ama hon a
donbut un, “Keima hon hikoma hin
numei phalou atahsa joh kamu kha
pouve,” atiuve.

22 Hichun Adullam mipa Hirah
ahung ki nunglen thu umchan ho
chu Judah asei peh tan ahi, “Keiman
amanu umna chu ka hol doh jou
tapoi, chule chua cheng mihon jong
hi tobang numei phalou atahsa joh
aum poi,” atiuve.

23 Judah in aseije, “Thil ka na peh
ho chu ama nun eina koi peh maita
hen, ka ki nopto na lhon dungjui
a kelcha nou khat ka pen ahin
nangman na holmo tan, amanu chu
enung hol kit le khosunga mijousen
ei nuisat ding’u ahi tai.”

24 Lhathum jou don chun Judah chu
mihon asei peh tauvin, “Tamar na
mounu chu numei kijoh banga ana
bol thu ahije, chule tuhin amanun
nao avoptai atiuve.” Hichun Judah
in aseije, “Amanu chu hinpui doh
unlang halvam tauvin,” ati.

25 Amavang amahon Tamar chu
tha dingin ahin puidoh tauvin,
Tamar in atehpu thu athot in hitin
aseiye, “Hiche thil neipa tenggol
ahin, khaodip ahin, Mahor ahin, koi
thil pen ham? Ipi dinga thip beh cha
um a ham hiche neipa akona hi nao
kavop ahi,” ati.

26 Judah in gangtah in ama nei
le gou chu amu mun agel doh
paitan ahi, “Tamar hi keima sanga
chonpha jo ahiye ati. Ajeh chu
keiman kachapa Sheila toh akichen
Ihon na ding imacha kana gonlou
jeh ahi,” ati, chupet tah chun Judah
chu Tamar toh apum ki timat tapoi.
27 Tamar dinga nao neina phat
ahung naitan, amanun nao pasal ni
pengkop ding ahi chu ahe tauvin
ahi.

28 Naoso nat akipan tan hiche pet
tah chun naocha teni lah a khatpa
a khut ahung doh in hichun numei
Ihacha a pangho chun patsan
akhut’a akan peh un, “Hichepa hi
hung peng masa ahi,” atiuve.

29 Hinlah hiche naocha chun akhut

a kailut kit tan, a sopipa joh ahung
peng masa tai. Hichun numei
Ihacha ho chun “Hiche hi ipi ham
atiuve.” Nang in iti dan’a amasa a
peng dingpa nahin chop khup ham
atiuve.” Hichun amapa min chu
Perez asah tauve.
30 Chu jouvin, naosen patsan a
akhut kikanpa chu ahung peng tan
hichun amapa min chun Zerah asah
tauve.
Joshep Leh Potiphar Jinu
3 Joseph chu Egypt gama
ana puijun hiche a pata
chu Ishmaelite sum-kolvei mihon
Potiphar Kiti pa koma ana joh un
ahi. Potiphar natoh chu Egypt
lengpa Pharaoh sepai lamkai a pang
ahi.
2 Pathen in Joseph chu aumpi jing
in , hijeh chun Egypt gamsunga
abol lam jouse a alolhing jingin ahi.
3 Joseph chu Pathen in aumpi chu
athil bol na jousea kon in apupan
ahin muchen tan ahi.
4 Hichun Potiphar chu Joseph
chunga alunglhai lheh jeng in,
Joseph chu ama ban tah in akoi tan
ahi. chule Potiphar in Joseph chu a
insung jouse chule anei agou jouse
vetup ding in a tungdoh tan ahi.
5 Hiche nia pat’a chu Joseph chu
apupa Potiphar insunga ima jouse
vetup in anganse tai, chule Joseph
chonphat jeh chun Potiphar insung
chu Pakai phatthei bohna chu
Potiphar nei jouse chungle ainsung
chung chule alouma chungah a chu
tan ahi.
6 Hichun Potiphar in Joseph chu
ama insung vetup dingle anei agou



ho jouse vetup ding in thanei na
jouse ape dohtai, chule Joseph um
jeh chun aman imacha ah akisaboi
tapon, lungkham na jong aum
tapon, chule aneh ding anneh tilou
thil dang thil dang imacha ahepha
tapoi. Joseph chu mi melhoitah
vetnom nom um khat ahi.

7 Chule phat chom khat jouvin,
apupa loinun Joseph chu ahin velel
tan, “Hung in eini lumkhom hitin
kitimat hite tin Joseph chu ajol tai.”
8 Amavang Joseph anom pon,
Joseph in Potiphar inneipi chu
hitin adonbut e, “Ka pupan hiche
insunga thil ho jouse vetup dinga ei
nganse ahi,” ati.

9 Hiche insunga hi keima tilou
thanei dang aum poi, kapu pan
nangma chung a thaneina eipe poi,
ajeh chu nangma aloinu nahi jeh in
hi tobang thilpha lou chu iti keiman
katoh a Pathen douna a chonset
kabol ding ham ati.

10 Hiti chun ama nun aniseh
in Joseph chu ano ano jeng in,
amavang Joseph chu amanu toh
lupkhom a ki timat ding chu
pum noplou ahin, ahithei chan a
jammang ding joh chu agot ahiye.
11Nikhat vang chu koima cha
umlou na a chun Joseph chu ama
ngaiya natong ding in achen.

12 Amanu chu ahung lut in a
sangkhol ah akai jin, “Hung loijin
eini ilup khom lhon ding ahi,”
ati. Hichun Joseph in a sangkhol
asut Ihan aki tom doh tai. Ahin a
sangkhol chu Potiphar loinu khutna
a dalha den tan ahi.

13 Hichun Joseph la ajamdoh tan

ahin amanun akhut a um a sangkhol
chu achoi jin,

14 Amanun insunga asohte jouse
akou khom soh kei jin, hiche phat
chun aja jousen ahin dellut cheh
un, amanun hitin aseiye, “Kaloipan
hiche Hebrew sohpa hi buhon,
anneh sem dinga ahin puilut in,
amahi ka insung demna a ahunglut
in suhset ding eigon ahin keima
awsangtah in kapeng in ahi,” ati.
15 Keima hatah a awsangtah a
kapen phat in polam a ajam doh in
ahin aman asangkhol chu kakoma
ada Iha dentai.

16 Hiti chun amanun sangkhol
chun aloipa in ahung lhun masang
in phate chan a koitup sel in ahi.

17 Hichun amanun aloipa koma
thusoh ho chu asei tai; “Hebrew
sohpa nahin puilut pa khun insunga
ahung lut in suhset ding eigoi,” ati
tai.

18Amavang keima awsangtah a
kapen phat in polam ah ajam doh in
a sangkhol ada lhah ahi.

19 Hichun Potiphar chu hatah in
alung hang Iheh tan ajinu thusim
ho Joseph in abolset kigot na thu ho
ajah doh phat chun.

20 Hichun Potiphar in Joseph chu
songkul a akoitan chule lengpan
songkul a umho to akihen khom un,
ama jong hiti chun aum den tai.

21 Ahin Pathen in Joseph chu
songkul a jong aumpi jing in,
angailut na ho jong a vetsah jing in
chule Pathen in Joseph chu songkul
ngahpa toh jong kingailut na ape kit
tai.

22 Phat chomkhat jouvin songkul
ngahpan Joseph chu songkul a
umho lah a alenpen in akoitan,
hiche songkul sunga thil soh bouina
jouse chu Joseph thaneina noija
akoi tai.
23Pathen in Joseph chu aumpi jeh
in imacha boina aumtapoi, athil
bolna anatoh na jouse alolhingsel
inhijeh chun songkul ngah pa
jong imacha aboita poi, ajeh chu
thil jouse Joseph in anga jeh chun
imacha aphamo ding aumpoi.
Joshep In Janmang Ale Peh
4 Hicheng thilsoh kichai nung
chun Pharaoh lengpa natong
ju vaihompa le an vai hompan
apupa Egypt lengpa doumah abol
Ihon in achonse Ihontai.
2 Hiche lamkai teni chunga hi
Pharaoh nasatah in a lunghang tan
ahi.
3 Chuin Pharaoh in amani chu
Joseph umna lengpa songkul
natong ho umna ah akoijin ahi.
4 Songkul ngahpan amani chu
Joseph thanei na noija a umsah in
Joseph in jong amani chu vetkolna
anei jing in ahi.
5 Jan khat chun songkul insunga
kihen teni Egypt lengpa juvaihompa
le an vaihompa chun mang khat
cheh, a mang ledohna toh kilhon
cheh-in anei lhon in ahi.
6 Hichun Joseph in amani chu
jingkah lama amailhon lunglhai
louchu ahedohtan Joseph in amani
chu adongin, ibola nang teni namai
Ihon kipah lou ham ati.
7 Joseph in adong in, “Sopiteni
ibola namai Ihon lhailou ham,” ati.

8 Amanin adon but Ihon in, “Janlhah
in keinin mang kanei gel lhon in
amavang koi machan kamang ipi
kisei na ahi aledoh thei aumpoi ati
Ihon e, ahin Joseph in a donbut in,”
mang in ipi ahetsah dichu Pathen
kin ahi. Chule namang lhon chu
neisei peh lhon in ati.

9 Hichun khon dom le a pang
lamkai pa chun Joseph chu amang
ho chu asei peh tai. Ka manga
lengpi bah ka masanga ka mun.

10 Hiche lengpi phunga chun
abah thum ajam kamun, gang tah
in ahung mum in chu in apah Iha
tai, hiche aga hochu lengpithei ga
ahung hitai.

11 Pharaoh chakhon chu ka khut
chunga ana umin, hichun keiman
lengpi ga chu ka sujot in atwi chu
Pharaoh khona ka sun peh e.

12 Joseph in hitin aseije, “Lengpi
bah thum ho chu nithum tina ahi.
13 Nithum sunga hi Pharaoh in
nithum jou teng nadom sang in
tin, chule masanga nana toh na a
nanung koi kit ding ahi.

14 Chule nangma koma katao ahi,
chanvou pha nahung chan teng
neihin sumil hih beh in Pharaoh
koma hitobang kathil bol hohi eina
seipeh in, ajeh chu songkula kona
eilha doh thei na ding in,” ati.

15 Ajeh chu Hebrew gam a ka in a
pat a eikiman doh tua hiche songkul
a kaum hi mona neilou bolkhel ka
neipoi.

16 Hichun changlhah homa lamkai
pa chu Joseph in amang hoitah a
ale chu amu le ama jong atha anom
Iheh in; Joseph jah ah hitin aseije,



“Keiman jong jan mang kaneije, ka
manga chun paipeh thum changlhah
dimset kalu chunga ka poi.
17 Paipeh achuna pa sunga chun
changlhah ajat lhingsel in a um
in, Pharaoh a ding ahi, ahin vacha
ho ahung leng un ka luchunga
changlhah ho chu ane doh tauve.”
18 Joseph in amang chu ale pehtan,
“Paipeh thum chun nithum ma
avetsah ahin,
19 Nithum sunga hi Pharaoh in nalu
adopsang ding thing phunga nakhai
sang a, vachaten naphe anehchai
ding’u ahi.”
20 Pharaoh in nithum jou in ama
penni kipapina in anoija a semang
pachonga pang jouse akou khom in
hiche a pang dinga chu juvai hom
lamkai pa le an vaihom lamkaipa
chu alhadoh gel in,
21 Ju vai hom pa chu aju vaihom
na ma man apansah kit’in, aman
jong jukhon chu Pharaoh khut a
agapetai.
22 Ahin an vaihom lamkaipa vang
chu Joseph in amani henga mang
alepeh bang chun akhai lih tan ahi.
23 Hichun ju vaihom lamkaipan
Joseph chu ageldoh tapon asumil
deltai.
Joshep In Pharao Mang Ale Peh
4 Kum ni nungin Pharaoh in
mang anei in ahile, vetan
ama Nile vadung panga ana ding
in ahi.
2 Amanga chun bongchal sagi
athao a thao cheh ahung kal doh un
hamhing lah a chun alhaovin ahi.
3 Chujou in ama ho nunga chun
bongchal sagi ma agon a gong cheh

Nile vadunga kon chun ahung doh
un, vadung panga bongchal sagi
dangho koma chun ading uvin ahi.
4 Hichun bongchal agongho chun
bongchal athao sagi ho chu aval
lhum tauvin ahi. Hiche mang anei
pet tah chun Pharaoh chu ahung

khang doh tai.
5 Ahin Pharaoh a imulhu kit in
mang anivei na aneijin, hiche

amanga hin changphal sagi hoitah
vetnom nom um phung khat a kona
hung kikhai Iha amun ahi.

6 Hichun changphal sagi amanga
amu kit’in ahin hiche changphal ho
chu ageo cheh chuh jeng in, solam
huijin amut geo lheh jeng ahi.

7 Chuin hiche geo chih banga
changphal ho chun changphal lom
sagi ahoi phung khat a kikhai lha
ho chu aval lhum kittai. Hichun
Pharaoh ahung doh kit’in ahile ajan
mang ahichu agel doh in ahi.

8 Hiche ni ajingkah apat’in Pharaoh
chu amang ho jeh chun a suboi lheh
in aum thei tapoi. Hichun Pharaoh
in amaho jouse koma amang chu
asei tan, ahin amaho lah a khat beh
in jong ipi kiseina ham tia chu a
donbut thei aum pouve.

9 Phat achai na langtah chun
lengpa jukhon doma lamkai pa chu
ahung ding doh in, “Tunia keiman
geldoh khat kaneije phat masa a
kana chatvai na atin Pharaoh koma
aseitan ahi.

10 Nangman nasoh teni chunga na
na lunglhai pon changlhah hom
lamkaipa le keima chunga, hijeh
chun keini hi lengpa songkul a
neina koijin ahi.

11 Nikhat chu changlhah hompa
le keiman mang chom cheh kanei
Ilhon in ka mang lhon jong chu
thusim chom cheh kanei lhon in,
12 Hiche laiphat chun Hebrew
khangthah khat lengpa songkul a
chun keiho toh ana um in, ama chu
lengpa semang pachong pa soh a
jong ana pang ahi,kamang nei Ihon
chu kasei Ihon in ahile chu’in aman
kamang Ihon chu eile doh peh lhon
e,” ati.

13 Chule aman eiledoh peh lhon
bang bang chun ahung guilhung
cheh in ahi, keiman kana toh ngai
ngai eikitohsah in an vaihompa
akikhai lihtan ahi.”

14 Pharaoh in Joseph chu ahol in
mi asol paijeng tan ama chu agan
a gang in songkul a kon in ahin
puidoh jeng uvin, chuin avon ho
akikhel in chule akhamul ho a
kisuhtheng in, hichun ama Pharaoh
toh kimuto din alut tai.

15 Hichun Pharaoh in Joseph
koma asei tai, “Keiman janlhah
in mang ka neijin koima chan ale
doh theipon ahin keiman ka jah
chu ahile mang kiti hohi nang man
hetthei na nanei chu kana jai.”

16 Joseph in a donbut in, “Hiche ho
chu keima a dinga thil hahsa ahi ati.
Amavang Pathen in hiche ipi tina
ham chu nahetsah thei je,” ati.

17 Chuin Pharaoh mang chu Joseph
koma a seitai, aman hitin aseije,
“Ka mang in Nile vadung panga
kana ding in.

18 Hiche a che a chun bongchal sagi
hoitah kivah thao cheh vadunga
kon chun ahung doh in chule hilaija

hampa dong ho chu ane pantan ahi.
19 Hinlah keiman chom khat jouvin
bongchal adang sagi agong a gong
ahoima cheh ahung potdoh kit ka
mun, keiman hita bang gancha
gong aphe umlou Egypt gamsunga
ka hinkhon kana mukha hih laije.
20 Hiche bong agong melse tah
hochun bongchal sagi athao ho chu
aval Ihum tan ahi.

21 Amahon aval Ihum jou chun
koiman ipi kabol ham tia ahethei
jong aumpoi, amahon aval lhum
jou uchun abep bep ahiuvin, hichun
keima ka hung khang dohtai.

22 Hichun keima kaimu lhu kit’in,
chule keiman mang khat kaneibe
kit’in, hichea kamang a chun
changvui sagi vetnom umtah phung
khat a ga ka mun ahi.

23 Chule chang vui sagi machu
akiveigeosa akeoseh cheh,nisolam
khohui mut geosa cheh, khat ho
nunga chun ahungdoh doh uvin ahi.
24 Chuin changvui ageosa ho chun
changvui hoitah hochu avallhum
kittan, hiche kamang hohi doithem
ho koma kaseijin, Hinlah ka
mangho chu ipi kisei na ham koima
chan eihil chen theipoi ati.

25 Joseph in a donbut in, “Pharaoh
mang teni hi thakhat ahi, Pathen in
Pharaoh hi ipi abol ding ahin hetsah
masah ahi bouve.

26 Bongchal sagi athao ahoi ho
chule changvui sagi vetnom nom
um a, aga hon avet sah nom chu
ahile kum sagi sunga hi neh le chah
neng ding avetsah ahi,” ati.

27 Chule bongchal sagi agong hole
Changvui sagi ageosa aphunga



goden solam huijin asemgot denhon
avetsah chu ahile, kum sagi nasa tah
a kel hunglha ding chu avetsah ahi.
28 Hiche hohi keiman ka phon
doh banga hung guilhung ding
ahi, ajeh chu Pathen in Pharaoh hi
aphat ahung Ihun masanga ipi abol
dingho chu ahin hetsah ahije ati.
29 Tua patna Egypt gamsung a hi
kum sagi hatah a neh le chah hung
neng ding ahi.

30 Amavang hiche joule chun kum
sagi ma kel nasatah in hung lhan tin,
chuteng chule chun Egypt gamsung
ima ma ana tha Ihing chu kisumil
gama, kel Ihah chun agamsung
abah gam jeng ding ahi tai.

31 Hiche kel hung khoh hi gimnei
kheh jeng ding kum tamtah neh le
chah ana ninglhin na ho jouse chu
koiman agel doh lou ding ahitai.
32 Pharaoh mang teni ahung Ki
hetsah na thupi pen tah chu ahile,
Pathen in na ahin toh vah ding ahiti
gontup sa ahi tai, hung lhung vah
tei ding ahi ati.

33 Hijeh a chu Pharaoh in chingthei
tah pasal chule thil hethem tah

koitobang aholdoh a Egypt
gamsung pumpia mopothei ahol
angai tai.

34 Hichun Pharaoh in agam agam
a lamkai avetup ding mi lhengdoh
henlang hiche teng chule louga
sohho kum sagi neh anen sung chun
hop nga lah a hop khat koidoh uhen
lang,

35 Pharaoh thanei na noija tua
patna neh le chah hiche kum sunga
hatah a anen pet ahin changpang
ahin koi dimset un, phate chan

koitup uhen lang chule a ngah jong
um jing hen; kho nung chan geija
khopi sunga neh le chah um jing
thei nadin ati.

36 Tua chang le mim ho jouse hi
phatechan mun khat a gamsung
pumpin koikhom uhen, chutile
kum sagi sunga nasatah a kel ahung
khoh teng Egypt gam sunga mipi
jouse kihinso thei ding ahi.

Egypt Gamsung’a Joshep
Vaihom
37 Hiche lungthim tohgon hi

Pharaoh ahin, ama semang pachong
hon jong pha asa cheh tauvin ahi.
38 Hichun Pharaoh in amaho chu
adongin, “Eihon hitobang pasal
Pathen Ihagao chenna hi imujou
dingu hi nam,” ati.

39 Hiche pet chun Pharaoh in Joseph
a houlimpi in, “Ajeh chu Pathen in
ema jouse nangma nahetsah tah jeh
in nang tobang koimacha ahethem
le aching aumta poi.

40 Nangma keima leng touna a
natou ding ahitai, kamiten nangma
thupeh jouse ajui cheh dingu ahitai.
chule thil khat bou ikikhet na ding
chu keima kalengvai pohna bou
lenjo ding kahi,” ati.

41 Pharaoh in Joseph jah ah a sei
tan, “Keiman nangma hi Egypt gam
sunga thanei na le mopoh na kapeh
doh nahi tai,” ati.

42 Hichun Pharaoh in akhut a sana
khutjem chu ala doh in, Joseph khut
a abupeh tai, Aman vonkang hoitah
aki vonsah in chule sana khi jong
angong a aki osah tai.

43 Hichun lengpan Joseph chu
asakol chunga atousah in amasanga

chun, “Mihon dilsu vo tin asamuvin
ahi.” Hiti hin aman Joseph chu
Egypt gam pumpi semang in ana
pansah tai.

44 Chule Pharaoh in Joseph kom a
hitin aseije, “Nangma phatsah louva
Egypt gamsunga koima chan akhut
alapthei lou ding, keima amina bou
Pharaoh kahi ding ahi,” ati.

45 Hichun Pharaoh in Joseph chu
Egypt te min thah apen, Zaphenath-
paneah Potiphera chanu Asenath
chu Joseph ji din Pharaoh in
agontup peh in ahi; hiche apatna
chu Joseph in Egypt gamsung a
mopoh na alah ahitai.

46 Egypt lengpa Pharach koma
anatong dinga alut chun Joseph
kum somthum alhing tai. Chuin
Joseph chu Pharaoh angsunga
konin apotdoh in Egypt gam leiset
pumpi aga kholsoh keijin ahi.

47 Ana kisei bang chun kum sagi
sung chun neh le chah lousoh hatah
in apungin ahi.

48 Hiche kum sagi sunga chun
Joseph in chang le mim Egypt
gamsunga kimu jouse chu mun khat
a akoikhom soh kei in, chule khopi
jousea akoina mun asem soh kei in
ahi.

49 Hichun Joseph in chang le mim
chu tamtah avum leo in akhol khom
in, vadung panga neldi bang in atam
valtah jeh chun hetlut jou jong ahita
pon, achaina langa chun simsen lou
ahitan sim jong asim tapouve,

50 Kellhah kum hung Ihun masang
chun On thempu pa Potiphera
chanu Asenath chun Joseph dingin
chapa ni ana hinpeh-in

51 Joseph in achapa atahjo pa min
chu Manasseh asah in, aman aseijin,
“Hiche hi ka Pathen in kagenthei na
jouse eisuh milsahtai, chule kapa
insung jong abonchaovin kasumil
sohtai tina ahi.” (Manasseh: genthei
tintang jouse suhmil na, chule
insung mite jong mil jouta tina ahi).
52 Joseph in achapa aneojo pa min
chuEphraim asah tai, Aman hitin
aseije, “Ka Pathen ka hahsat na le
kagenthei na jeh in lolhin na eipe
tai,” ati.

53 Egypt gamsunga kum sagi sunga
chang le mim mang ketkut a ga
jouse chu ahung kichai gamtan ahi.
54 Hichun kum sagi kel hah ahung
kipantan, Joseph in anasei doh
mabang in hiche a nasa tah a kel
hah chun anaivel a gam ho jouse
jong asuboi soh heltai, ama vang
Egypt gamsunga chun neh le chah
ahahsat na emacha aumpoi.

55 Egypt gamsunga kel ahung khoh
Iheh jeng tan, hichun mipi ho chu
neh le chah ngaichat jeh in Pharaoh
koma ahung un, hichun Pharaoh in
Egypt mipi teho chu “Joseph koma
asol in aman bol un atiho chu bol
uvin,” ati.

56 Hiti chun kel Ihah chu hatah in
ahung khohse cheh tan, gamsung
jouse aboilou aumta pon, Joseph
in chang pang ho jouse chu ahong
doh tan, Egypt mipite chu aki choh
sah tai. Ajeh chu Egypt gamsunga
kelkhoh chu asang Iheh in hitobang
kel hah chu ana umkha hihlaiye.

57 Chule gam dang dang Egypt
gam kimvel a jousen neh le chah



akichoh thei nadiuvin Joseph
heng ahinnai lut tauvin, ajeh chu
hitobang kel hah chu vannoi leiset
chung jouse asuhboi cheh ahi.
Joshep Sopite Egypt Ahung
4 Hichun Egypt ma anneh
anendan chu Jacob in ahe
tan, achate jah a asei tai, “Ibola na
din chet chut uva kiveto nahiuham?
2 Keiman thusoh kajan Egypt gam
lama chang aum e, hijeh chun
nangho cheuvin lang neh ding
gacho tauvin, eima ho ikihinso thei
nadingu vin,” ati.
3 Hichun Joseph sopite ho mi som
nehcho ding in Egypt lama asuh
chetauvin ahi.
4 Hinlah Jacob in vang Joseph
sopipa Benjamin chu amaho lah a
asol tapoi, aman asei jin, “Keima
katija Iheh tai ajole kisuh khah na le
boina toh khante,” ati.
5 Canaan gam kel hah aum tah jeh
chun Israel (Jacob) chate chu Egypt
lama anneh hol din mijouse toh
ahung Ihung khom tauve.
6 Tua hi Joseph chu Egypt gama
chu gam vaihom ahitan, chule
chang johna dinga thanei na jouse
Joseph kipe ahi tan, hiche pettah
chun a sopite ahung lhung tauvin,
amaho ahung lhun lhun un, hikoma
chun tola ama ho abohkhup un
akunsoh tauve.
7 Joseph’in asopite chu amuphat in
a boncha uvin ahe soh keijin, ahi
vang in amaho chu hetphah lou bol
in, hutot tah-in ahouvin, chule ajah
uva, “Hoija kona hung na hiuvem
ong?” atile amahon jong “Canaan
gama kon kahiuvin, puhsui dinga

hung kahiuve,” atiuvin ahi.

8 Joseph in asopiho chu ahet vang
in amahon ahe doh jou pouve.

9 Hichun Joseph in kum tamtah
masang a asopi ho mang ana mat ho
chu ahin geldoh in asopi ho koma
hitin aseije, “Nangho hi miphalou
le migucha nahiuve, keima ho
gam hi lah mangthei ham ahiloule
akihongbit joupouve, tia neihung
khol leuahi,” ati.

10 Ahipoi Ka Pakai tin ama hon a
donbut uvin, “Nasoh teho hi puhsui
anneh hol a choh ding joh ka hi
bouve.

11 Keiho jouse hi Pa khata hung
peng cheh kahi bouve, milung theng
ka hiuve, nasoh hohi miphalou kahi
pouve!”

12 Ahin Joseph in a sei kit leuvin,
“Ahipoi nangho hi ka gam’u hi gam
ong kivaipoh achavaije tia nei hung
khol leu ahi,” ati.

13 Hinlah ama hon a donbut uvin,
“Nasoh teho hi ucha pasal som le
ni kahiuvin, pa khatna hung peng
ka hiuvin, Canaan gama incheng
tuchung hin aneopen pa hi ka
paotoh ka hin dalha uvin, chule mi
khatpa vang aum tapoi.”

14 Joseph in a donbut in, “Keiman
kasei banga nang ho hi michom
miphalou na hiuve,” ati.

15 Hichea hi nangma ho kapatep
ding na hiuve, Pharaoh Hinlahi sea
hiche mun hi nada Ihah lou ding’u,
chule nasopi pau a lhumpen pa na
hinpui kah seuva ati.

16 Nangho lah a mikhat kisol uvin
lang amapa chun na sopi pau chu
hinpui henlang, chule adang ho se

hilaiya na um ding’u, na thusei’u
hi dihnam tia ka khol chil ding ahi;
amavang hichu ahiloule Pharaoh
ahin laisea nang ho hi michom,
miphalou Kiti chu na hiuve.

17 Hichun Joseph in amaho chu a
boncha uvin songkul a nithum jen
ahen in ahi.

18 Nithum Ihin nin Joseph in asei
jin, “Hiche hi bol uvin nahin thei na
ding uvin, ajeh chu keiman Pathen
ka ging lheh jeng’e ati.

19 Nangho hi milung theng na
hiu leh nangho lah a mikhat hi
songkul’a umden uvin lang, ahin
adangse sevang ki nungle cheh
uvin, na insung mite din chang le
mim kipoh un che tauvin ati.

20 Chule na sopi pau alhumpen pa
chu keima koma nahin pui dingu,
na thusei houchu dihnam tia kakhol
chil ding ahi. Chule nangho nathi
lou dingu,” hiti chun amahon jong
akisei chu abol un ahije.

21 Hichun amaho khat le khat
akihou lim un, “Adih tah a sei dinga
eiho hi isopi pau Joseph ibolset jeh
uva gotna ichan’u ahi tai atiuve.
Ajeh chu eihon imusoh kei jun
aman ahinkho huhdoh na ding in a
taovin, hinlah eihon inahsah pouve,
hiche ho jeh a chu tua hi gotna ho hi
eiho chunga hung chu ahitai atiuve.
22 Hichun Reuben in amaho chu
hitin a donbut in, “Keiman kasei
hilou ham, chapang chu imachan
bolse hih un, ahin ka thusei nangai
pouvin, tua eihon ama thisan man
chu isah diu ahitai.”

23Ahin amahon Joseph thusei chu
ahe doh pouve, ajeh chu amaho Ki

kah lah a paole apan jehjal ahi.
Joshep Sopite Canaan Gam Akile
24 Hinlah Joseph a kihei doh in
achom lang angan akap tai, ahin
ama ahung kinung hei kitin avel in
amaho jah thei dingin ahoulim in,
hichun amaho lah a Simeon chu
alheng doh in amaho mitmu tah in
akan tup tai.

25 Hichun Joseph in thu apen,
amaho dipsunga chun chang khum
peh uvin, chule sum ho jong chu
ama ama dipsunga nung hetpeh
un, chule lampia aneh dingu jong
gonpeh uvin hiti chun amaho din
thil gontup in aumtai.

26 Hichun a sopi hon sangan chuna
chun nehding chang chu ahengdoh
un a inlamu ahin jon tauve.

27 Ahin jan na akingah naova
amaho lah a mikhat pa chun sangan
an neh peh ding agotan adipsung
chu agah hondoh le adip sunga sum
dangka chu ahin mudoh tan ahi.

28 Veuvin tin a sopiho jah a asei
jin, “Kasum hohi ka dipsunga eiki
nungkoi peh kit tai,” hichun amaho
chu alungu alhadeh tauvin kithing
pum pum in khat le khat akihou
khom un, “Pathen in ipi eito sah u
hi tante,” atiuve.

29 Hichun amahon apao Jacob
heng Canaan gamsung ahung lhung
kit tauvin, hichun ama hon Jacob
koma thil ahinto hou chu aseipeh
un, hitin asei jui.

30 “Gamneipa chun hiti hin aw
sangtah in keiho jah din asam in,
chule keiho hi miphalou gamsunga
thilse bol ding in eigingmo un ahi.
31 Hinlah keihon amapa chu ka



donbut un, keiho hi milung theng
miki tah ka hi bouve ka tiuvin,
chule keiho miphaloute ka hipouve.
32 Chule keima hohi ucha sopi som
le ni solam a hung kon ka hiuvin,
Pakhat in eihin’u ahin, mikhat vang
ahing tapon chule aneo pen pa vang
tuhin ka pao toh Canaan gamsunga
ka hin dalha uve.

33 Hichun gamsung a lamkai pipu
pa chun hitin eisei peh uve, nangma
ho hi hitia ka bol ding mipha
milung theng nahiu kahet doh
nadin, nangho lah a khat ki dalhau
vin, chule adang hon an neh ding
chang le mim pouvin lang na inkote
kom lang nung che tauvin.

34 Hinlah na sopipau alhumpen
pa chu ka henga na hin puilut tei
ding’u ahi ati, chule keiman hiche
jou teng chule nang hohi mipha
midih tah nahiu, michom le mikhol
na hi pouve tichu kahet chet ding
ahitai. Hiche teng chule nasopi
pau chu kanung peh kit diu chule
nanghon boina umlouva navah sel a
an jong nakihol theiju ahi,” ati.

35 Adip’u chu alhei lha uvin ahile
vetan amitakip in a sumchun cheh
chu ama ama dip sung cheh a
ana umsoh Kkeijin; ama hon jong
apaovin jong a sumchun chengseu
chu amudoh phat uvin akihot lhul
gam tauve.

36 Jacob chu tija tah in a houlim
in, “Nangho hin ka chate ho neiguh
mang peh cheh dingu ahi tai,
Joseph jong aum ta pon, Simeon
jong aum ta pon, chule tua nang
hon Benjamin jong nei pui mang
peh kigo kit’un, na thil bol jouseu

hi keima douna jeng ahi tai!”
37 Hichun Reuben in apa Jacob
chu a donbut in, “Benjamin chu
ka hin nungpui louleh ka chate ni
hi na deidei nalo thei ahitai, chule
keiman Benjamin nading in mopo
nang kate ati, chule thonlouva kahin
nungpui kit tei tei ding ahi,” ati.
38 Ahin Jacob in a donbut in, “Ka
chapa chu nangma toh chelou ding
ahi, ajeh chu aupa Joseph jong athi
tan, tua ka nei ka lungmonpi ama
bou ahi tai; ijem tin lamkim lang
nagei tengu le lamkah lah a toset
tohkha ta hen lang hile kasam kan
nung jenga jong lunghema thikhol
khul a neilhoh lut pai tah bah dingu
ahibouve,” ati.
Benjamin Apui Uva Egypt Ajot-U
4 Tuhin Canaan gamsunga kel
lhah chu akhoh cheh cheh
jeng in ahi.
2 Egypt gama kon a ahinpoh’u
anchang aneh chai phat un hichun
apao Jacob in achate jah a aseitali,
“Nung che kit unlang neh ding
gacho kit tauvin,” ati.
3 Ahin Judah in apa Jacob a donbut
in, “Gamsung lamkai pa chun hatah
in eigah un, na sopi pao chu nahin
puilou ule kamai namu lou dingu
ahi,” ati.
4 Benjamin keiho toh na sol khom
le kache dingu anchang kaga choh
dingu ahi ati.
5 Amavang Benjamin che ding
naphal loule keiho jong ka che
lou hel ding’u ahi tai ti geldoh in,
ajeh chu gamsung lamkai pa chun
aseije, “Na sopi pao alhum pen pa
chu nahin pui lou ule kamai namu

lou dingu ahi atisa ahi.”

6 Hichun Jacob in a donbut in,
“Ibol a nang hon nei suh genthei
ju hitam, hiche gamvai popa koma
chu sopi khat ka nei nalai uve tia
nahin seidoh uham,” ati.

7 Amahon a donbut un, “Hiche
gamsung lamkai pa chun eiho
insung chan chin thu hoitah in
aman thudoh eineijun, napao dam
nalai em tin eidong un, hiche a chun
keihon amapa thudoh ho chu ka
donbut cheh un, chule keima hon
iti ka het thei diu ham? na sopi pao
hinpui yun ati ding chu,” atiuve.

8 Judah in apa Israel koma asei tan,
“Chapang pa chu hin sol in hiche
teng chule keiho kaga che diu ahi,
chule eiho jouse le echateu jouse iki
hinso thei ding’u ahi ati.

9 Chule keima ka tahsa tah in mopo
nang kate ijem tia boina aum khah
le, ahin Benjamin chu kahin nung
pui loule boina jouse keiman mo
ka poh ding ahi ati; chule nangma
angsunga mopoh na thepmo na
jouse keima chunga chu jeng hen
ati.

10 Amavang eiho ana geisang hih
leu hen tuphat a hi nivei tobang
kilhung thei ding ahitai.”
11Chuphat in apao Israel chun ajah
uva, ‘Chuti ding mong ahiya ahile
hiti hin ki gong uvin, gamsunga
thingga phalai cheh lheng khom
uvin lang, thingnai, lou them khat
le khoiju them khat toh, thil namtwi
toh, thei chang toh, chule jonmot
chang toh nadip sunguva mipa peh
ding chun posuh uvin,” ati.

12 Chule dangka jong athop in

pohbe un, ajeh chu na dip sung
uva anaki koi chu koitobang khat
in jong anabol khel jong himai thei
ahi.

13 Hijeh chun nasopi pao hi pui jun
lang gamsung lamkai heng a nung
che tauvin.

14 Chule Hatchung nung Pathen
in phatthei naboh maiyuhen, hiche
gamsung vaipo mit mua jong
ngailut na mel na chan thei na
diuvin ati, chule nangma hon na
sopi pao Simeon chule Benjamin na
hin hen ohna lou dingu vin, chule
keima vang ka chate jala thilo pai
ding ka hitai,” ati.

15 Hichun amahon Jacob thilpeh ho
chu agongtup un, chule adipsung
uva sum jong athop in apoh be uvin,
Benjamin toh akilhon tauve; hichun
amaho Egypt gam alhung taovin
Joseph masanga adding tauvin ahi.
16 Chuin Joseph in Benjamin
amaho lah a ahung chu amutan,
hichun aman a insunga lhacha a
pangho jah a hitin aseiye, “Amaho
tohin tunia an nekho ding ka hiuvin
hijeh chun insung lama ana puilut
un, chule gancha ana that un, kin
thupi tah ki mang ding ahi.”

17 Hichun lhacha hon Joseph in
asei bang chun abol un, amaho se se
chu Joseph inlam a apuitau vin ahi.
18 Joseph insung a akipui lut jengu
amudoh phat” uvinmiho chu aki
chau vin, “Iche masah uva idip
sunguva sum anaki nung hetlut jeh
a hikoma hi eipui lut’uva, chutia
chu mi khat hin hehset neu neuva,
kitaole na einei dingu chutengle
eiho chengse soh a einei uva chule



isangan teu aboncha akilah got hiya
ahitai,” akiti uve.

19 Judah le asopihon Joseph
insunga lhacha lamkai pa koma
ache un akelkot koma hitin asei
uve.

20 Amaho ataovun; Ja umtah pu,
keima ho hi phat masa chun Egypt
gama anchang cho a ka hung uve.
21Ahin keiho kaki nungle uchun
jan ahiphat in ka dip sungu kahon
doh ule hichun keihon ka dipsung
uva dangka thil choh na man ho chu
mijouse dipsunga ana umsoh keije,
tuhin hiche dangka ho chu ka hin
nungpoh cheh nauve.

22 Chule keihon chang chohbe
nading dangka jong ka hin pohbe
uvin, koi tobang ham khat in
dangka ho ka dipsung uva ana koi
jong chu ka pum het pouve.

23 Imacha lungboina nei hih un,
tin insung lhacha pa chun aseije,
Na Pakai na pate Pathen chun na
dipsung uva nahin koipeh’u ahi, na
dangka hou jong keima koma aum
nai; hichun aman Simeon chu alha
kang in amaho laha ahinpui dohtan
ahi.

24 Insung lhacha pa chun miho chu
Joseph leng insung lama apuilut
tauvin ahi, insung lhacha pan twi
akengu kisil ngim na ding apen
chule sangan ho ding anneh jong
ape uvin ahi.

25 Hichun amahon Joseph peh
dinga ahin athilpoh houchu akigon
tup uvin, chule amahon aja tauvin
suntengle Joseph toh an aneh khom
ding’u thu chu;

26 Hichun Joseph in ahung lhun

chun amahon athil poh’u chu ahin
la doh un Joseph masanga tola
abohkhup tauvin ahi.

27 Amahon alemjou chun adong
tan napao akum atam tai nati pao
chu “Dam jinga hinam, ama chu,
dam dam a hinam tin adong in ahi.”
28 Amahon adon but un, “Henge
adam dam nai atiuve, Chule
nasohte keiho dinga ka pao chu
adam in ahing na laiye,” chuin
amaho Joseph ma sanga aboh khup
kit uvin ahi.

29 Hichun Joseph in a sopipa
Benjamin chu aven, “Amahi ham
na sopiu alhum pen pa na tiu chu
tin Joseph in a dong tai,” Pathen in
na umpi jingta hen O ka chapa!” ati.
30 Hichun Joseph ama umna
insung dena kon in apot doh in,
ajeh chu asopipa amu chun ama
akitim joutapon, hichun ama indan
sungnunga alutin agakaptan ahi.

31 Chuin amai akiphet jouvin ama
ahung potdoh kit in nasatah in
akitim ham ham in, “An neh ding
hinthuh taovin,” ati.

32 Hijeh chun amahon Joseph ding
atum in, amaho ding atumin, chule
ama toh nekhom ding Egypt mite
ding atumin ankong asem tauve,
ijeh inem itile Egypt miten Hebrew
mite toh an aneh khom ngailouvu,
neh khom ding chu Egypt mite
dinga bohna khat hija ahije.

33 Joseph in asopiho chu atouna
din akoi peh cheh in, ama hon jong
ajalheh jeng un, amaho tahsa kum
alen penna pat aneopen pa gei in
atou nao agontup peh in atou sah
tan ahi.

34 Amoho chan ding chu Joseph
chan lah akon in asoh doh uvin
ahi; chujongle Benjamin chan chu
amaho khat chan jat sangin chan
ajat ngan atam joi. Hitobang chun
ama hon Joseph chutoh an ane
khom uvin a don khom tauvin ahi.
Joshep Khon Kiholmo
4 Hichun asopiho chu che ding
in aki gong tauvin, Joseph
in insung Ihacha ho lah a asei tan,
“Amaho dipsunga chun apohthei
jat u dimset in anchang kipoh sah
un, chule dangka ahin kipoh hou
chu nunghet peh cheh kitun,” ati.
2 Chuteng le keima sum eng
chakhon chu a Ihumpen pa
dipsunga achung tho pena koi jun
chule chang choh na dinga sum
ahin kipoh toh chun koi than, hiti
chun insung Ihacha pan jong Joseph
in asei bang chun abol tan ahi.
3 Jingkah matah in a kipat doh un
ache tauve, a sangan ho jong vumlet
set in neh ding apon alampiu majon
ding in a sol tauve.
4 Amaho chu khopia kon chun
achedoh nauvin gamla pi agei
masang uvin Joseph in jong
ainsung thil chingpa jah a chun,
“Kipat doh in lang miho nung
chu del loiyin, amaho chu naphah
tengle ajah uva, “Ipi ding pen tah
a ka phat nau thilpha chu git louva
na lethuh u-hitam ong? Ipi dinga
keima dangka khon chu nana guh
mangu ham?
5 Nangho hin ibola kapupa sum eng
cha khon na guh’u hitam? Aman
hiche chu aman chah a thil ahung
Ilhung ding ho hetna a aneiji ahi;

nanghon thilpha loutah na boldoh’u
hi talou ham,” ati.

6 Insung lhacha pan amaho chu
amat tup jouvin hitin aseitai.

7 Amahon amapa koma hi tin asei
uve, “Keima ho hi na soh ka hiuvin,
chule keima hon hi tobang chu ka
bol lou beh ding’u ahi,” ati.

8\Ven keiho Canaan gama apatna
sum dangka chu ka hin ki choi cheh
nauve, chule ka dip sung uva ana
umho chu ka Pakai pa inna kona
kei hon iti dana sum eng chakhon
chu ka guh doh thei diu ham atiuve.
9 Nasohte lah a koi hijongle ala ana
umtah le ama jong chu thidoh maita
hen, chule keiho jong ka pakai pa
koma soh chang ding kahi tauve.
10 Hiche chu apha Iheh jenge tin
ama pan a donbut e, “Hinlah ka
chakhon gupa bou chu ka soh a
pang ding ahi ati tai, adangho vang
imacha kalo louding adang ho che
tauvin,” ati.

11 Amahon gangtah in adip hou
chu sangan chunga kon in adom lha
uvin ahong doh un ahi.

12 Hiphat chun insung lhacha pan
alenpen apat in aneo pen pa gei
in adip sung ahin kholtan ahile
sum eng chakhon chu Benjamin
dipsunga ahin mudoh tan ahi.

13 Hichun ama hon a sangkhol’u
abot tel tel tauvin, apot hou chu a
sangan chunga aheng doh kit un,
khopi lam ahin nung jot kit tauve.
14 Judah le asopi ho ahung lhun u
chun Joseph chu a in na ana um na
laiye, chule amaho Joseph masanga
tol ah aboh khup tauvin ahi.



15 Chuin Joseph in amaho jah
a asei jin, “Ipi ham nanghon na
bol’u hi? Nang hon na het lou’u
ham hitobang mihem ho hi keiman
amaho khonung ding ka sei thei
ahi,” ati.

16 Hichun Judah in asei tai, “Ipi
ka sei dingu hi tam? keima ho iti
them ka kichan diu hitam Pathen
in nasohte chonsetna hohi ahin het
dohsah ahi tai. Hijeh chun keiho ka
boncha uva sum eng chakhon kimat
doh na pa toh ka pakai pa soh a
pang ding ka hitauve.

17 Hinlah Joseph in adonbut in,
“Hiche ho chu keija kon in kigam
la maihen, keiman bolda jeng inge,
hiche pasal pa ka khon kimu doh
na pa bou chu ka soh a pang ding,
adang se sevang damsel in napa
koma nung che tauvin,” ati.
Benjamin Alhadoh Dia Judah
Taona

18 Hichun Judah aphei chen asei
tai, “Lungset tah in ka pakai koma
nasoh pan thu chang khat tou ka
sei thei ding ham? lungset tah in
nei lunghan khum hih in, nangma
Pharaoh toh nalal na lhon jong ki
bang ahitan;

19 Ka pakai pan phat masa chun
nasohte ho nei dong uvin, nangma
hon sopi nanei juvem ahiloule na
pa’u um nalai em natin,

20 Chuin keima hon ka donbut un,
henge ka pakai pa ka tiuvin kapa’u
jong adam nalaiye ahin amavang
ateh lheh tai ka tiuve, chule achapa
aneopen pa chu ateh jou nungsanga
ahin ahi. Asopipa jong athi tan,
amabou chu anu sunga hing doh

ahin, hijeh a chu apan jong hatah a
angailut ahi,” ati.

21 Nangman thu neina peh jal a
amapa chu hinpui un keiman kamit
taha kamu nom e natin;

22 Ahin keima hon kana donbut un,
ka pakai pa’u chu hiche chapang
chun apa adalha thei poi ajeh chu
apa thilo thei ahi.

23Ahin nangman thu neina mop kit
un, nasopi pa’u alhum pen pa ahung
tokah a nanghon kamai namu kitlou
dingu ahitai nati.

24 Hichun keiho kaki nungle un, na
sohpa kapa’u kom lang a ka pakai
pa uvin thugahna neisei peh hou
chu ama koma ka na lhut tauve.

25 Hichun ka paovin eidonbut un,
‘Keima ho ka che thei lou dingu
ahi na chapa alhum pen pa ache lou
dingle kasopiu alhumpen Benjamin
ajao lou le ei kimu pi lou dingu ahi.
27 Hichun nalhacha pa kapa uvin
hitin aseiye, nangma hon nahe uvin
ka loinu Rachel in cha ni eihin peh
in ahi.

28 Chule amani lah akhat pa eida
lhatan ahung ki nungle tapon;
gamsa hon ahal hal a abotel ding in
ginmo aum lheh tan, hiche a patna
chun tugei hin ka mu kha tapoi ati.

29 Tua amapa a sopipa hi na puidoh
uva boina hahsat na hintoh le tua ka
sam kan jouva thina lunghem na nei
tosah kit diu ahi,” ati.

30 Tun ka pakai keima ka pa henga
hiche chapang jao lou vin ki nungle
thei pong Ka te ati, ajeh chu kapa’u
hinkho le hiche chapang pa hinkho
hi aman khom lhon ahije.

31 Kapan hiche chapang hi amulou

le thilo tei ding ahi, nasoh teho hin
kapa’u samkan jouva thina kato sah
kit dingu ahi tai atiuve.
32 Amonga jong na sohpa hi kapa
henga hiche chapang khel’a hung
kipe doh jenga hitia hi, keiman ama
hi naheng kahin nunglhut kit louva
ahile nahenga hinkho lhumkei jin
themmo chang jeng ing kate, Kati
ahi.
33 Hijeh chu kapu lungset tah in
ahithei dingle hiche chapang khel
in keima hi nangma soh din um
tang kate, chule ahithei dingle
hiche chapang hi a u-teho toh ki
nungle tau hen.
34 Keima iti kapa koma ka Ki
nungle kit ding ham hiche chapang
pa beija hi ati, kapa in gim genthei
athoh ding chu iti kavet jou ding
ham ati.
Joshep Laina Tah’a Akiphon
45Hichun Joseph ana
tohkhompi ho masanga ama
le ama akitim jou tapon hichun
awthong jejun akaptan, mijouse
hikoma kon in asoldoh in ama asopi
ho lah a akiphong doh tan ahi.
2 Chuin ama hatah in akaptan
ahile Egypt miten jong aja uvin,
chule hiche thu kisei chu apet petin
Pharaoh in ajatan ahi.
3 Joseph asopi ho lah a akiphongtai
“keima Joseph chu kahi kapa
chu dam nalai hinam ati, Hinlah
asopihon adonbut thei tapouve ajeh
inem itile ama angsung laitah a chu
moh tijat a thigam ahitauve.
4 Hung kikhin naijun ati, amapan
hichun ama hon anai lut un, chuin
ama aki phongdoh kit in “Keima

hi Joseph kahi,” ati, na sopiu soh
chang dinga Egypt gama na joh
pa’u chu kahi ati.

5 Ahin nang hon nopmo sahih un,
chule nangho lunghan khat jong
bolda tauvin, keima hiche gama
neina joh doh uhi hichu Pathen
thil gon ahi bouve, nangho hinkho
huhdoh na dinga Pathen in eina
masol ahibouve ati.

6 Hiche gamsung a hi kum ni bou
kel hah hung kipan bep ahin, ahung
lhung ding kum nga sunga chang
um talou ding ahije.

7 Pathen in nangho huh doh dinga
eina sol masat joh ahi, nangho le na
insung mite thilouva leichunga achi
aman na lou ding ahi.

8 Hiche chu nanghon na bol ahipon,
Pathen in eina masol joh ahi, chule
Pathen in Pharaoh hithei ding ama
lenggam ma Egypt gamsung a
semang a pang ka hi tai.

9 Hijeh chun gangtah in kino uvin
lang kapa koma thu galhut loijun,
gahet sah un, nachapa Joseph
in hitin ga seijun ati; Pathen in
Egypt gamsunga vaipo alen pen in
eipansah tai hungsuh loijun geisang
lou jen in ati.

10Nangho Goshem gamsunga na
chen dingu ahi, keima toh kinai tah
a naum dingu nachate chule natute
geiya chule na gancha ho lenangho
na boncha uva kakom a na um
dingu ahi ati.

11 Hikoma chu keiman neh le
chah na nato nange, ijeh inem itile
kel Ihah na ding hi kum nga jen
aum nalaiye, achuti louva ahile na
insung mi chule nanei jouse navai



mah thahpai dingu ahi,” ati ga
tiuvin.

12 Hichun Joseph in a thusei ajom
in, “Veuvin nangho che un, ka
sopipa Benjamin neiven keima
Joseph ka hi,” ati.

13 Che uvin lang kapa Jacob chu
gasei peh loi un, mun phatah hiche
Egypt gamsunga kanei uve, chule
amachu thil namu jouse seipeh un,
chule aganna thei chan in hilanga
hinpui jun ati.

14 Hichun Joseph in Benjamin
chu angong koi jin akap tai, chuti
ma chun Benjamin in jong akoi jin
akap tai.

15 Joseph in asopi ho chengse chu
akoi jin akap tai, chule asopite hon
lungthoi na um louvin aki houlimpi
tauve.

16 Joseph sopi ho ahung lhung
tauve tithu chu Pharaoh le a insung
miten jong aja tauve, chule amaho
jong akipa pi lheh un ahi.

17 Hichun Pharaoh in Joseph koma
asei jin, “Na sopi ho chu seipeh in
gangtah in na sangan chung uva
napot hou chu hengdoh unlang
gangtah in Canaan gam a ki nungle
loijun,” ati.

18 Chule napa ahin adang insung
mite jouse keima koma hinle pui
loijun Egypt gamsunga a phapen ka
peh diu nahi; chule agam ga soh a
hoipen na neh diu ahi ati.

19 Hichun Pharaoh in Joseph koma
a sei in, “Na sopiho chu seipeh tan
amahon kangtalai chu Kipuiju hen
lang chapang ho le a jiteho’u chule
napa’u chu ka henga hinpui jun.
20Nangma ho thil neocha nangma

lannaija na nei hou chu boipi da
tauvin, ajeh chu Egypt gamsunga a
hoipen a phapen jouse nang ho a hi
ding ahitai.”

21 Hichun Israel chaten amaho
thu Kkisei peh bang chun abol un,
Joseph in jong kangtalai ho chu a
gontup peh in Pharaoh in aphatsah
le athupeh dungjui in, chule lampi
kah a neh le chah ding jong agontup
peh in ahi.

22 Chule aman asopiho chu vonthah
apecheh in, Benjamin vang chu
govah von nga chule dangka sum
eng jathum to apen ahi.

23 Joseph in apa din sangan chal
ho poh thei Egypt gamsunga atwi
aphapen ho jouse athot in chule
sangan anu som dimset changlhah a
pohsah in lampi kah a a kihinso thei
na dingu ahi.

24 Hichun Joseph in asopiho chu
alha doh in, amaho a Kkipatdoh
ding kon un, Joseph in amaho chu
availhah in “Lampi najot lai un
nangho kina pa hih un,” ati.

25 Chuin amahon Egypt chu adalha
uvin Canaan gam lang apa Jacob
kom anung lhun kit tauve.

26 Amahon apao chu a seipeh un
hitin atiuve, “Joseph chu ana hing
nalaiyin, chule Egypt gam pumpia
vaipoa khu ama hijah ahiye,”
atiuve. Ahinah vang chun Jacob
in la amaho a tahsan loujeh in a
lungthim a kiloh dehpoi.

27 Ahin amahon Joseph thusei chu
avel vel in apao chu a seipeh un,
chule Joseph in apa pohna dinga
kangtalai chu agah ven amuphat in
apao Jacob lhagao chu a kidodoh

kit tai.
28 Hichun Israel in aphong doh
tai, “Keima kanomtai adih ahitai,
Joseph hi ahing mong nai ka hinkho
abei masang in ka ga kimupi ding
ahi,” ati.
Jacob Leh’a Insungmi Egypt Jon
A Hung
4 Hichun Jacob chu Egypt
gam jon din akipat dohtan
anei agou jouse jong apon Bersheba
ahung lhungin hiche jan chun apa
Isaac Pathen min maicham asem in
ahi.
2 Hiche jan chun Pathen in gaova
a kihoulim pin, “Jacob Jacob tin a
kouvin,” hichun aman jong, “Hoijo
Pakai keima hikoma ka ume,” ati.
3 Keima napu napate Pathen ka hi
tin a houlim pin, nangma Egypt
gam langa suh che ding kicha hih
beh in ajeh chu keiman nangma
hiche muna chu nam lentah ka so
ding nahi ati.
4 Keiman Egypt lama na suh che
teng ka kilhonpi ding nahi, chule
keiman nangma ka hin nungpui kit
ding nahi ati; chule Joseph in namit
ha geija najen ding ahi.
5 Hichun Jacob in Beersheba a
dalhan chule achate sen Egypt
lama apui tauvin, kangtalai chunga
ama ahin chapang neosen ho jong
chule ajite ho chengse jong Pharaoh
in ima ma agontup peh bang in
apuisuh tauvin ahi.
6 Amahon anei agou jouse chule
agancha hou jouse Canaan
gamsunga ana kilamdoh ho jouse
jong apo tauvin ahi.
7 Achate ho se se chule atute ho

jouse jong chule a chanute ho jong
chule a chanute chate jouse jong
ama chilhah namkim jouse to Egypt
ahin jon tauve.

8 Tua min hung Kipe ho chengse
hi Israel chilhah Jacob chate Egypt
gamaanache ho chu ahiuve, Reuben
chu Jacob chate lah a atahpen ahi.
9 Reuben chate ho Hanoch, Pallu,
Hezron, chule Carmi ahiuve.

10 Simeon chate amaho hi ahiuve,
Jenuel, Jamin, Ohad, Jakin, Johan.
11Levi chate ho, Gershon, Kohath,
chule Merari, ahiuve.

12 Judah chate ho chu, Er, Onan,
Shelah, Perez, chule Zezah ahiuve.
Er le Onan chu Canaan gama ana
thi lhon tai; Perez chate ho Hezron
le Hamul ahiuve.

13 lIssachar chate ho chu, Tolah,
Puvah, Jashub, chule Simron
ahiuve.

14 Zebulun chate ho chu Sered,
Elon, chule Zahleel ahiuve.

15 Hiche pasal min hung kijih hohi
Jacob le Leah Padan-aram gama
achen lai uva peng ho se ahiuve,
chule amaho tilouva apenbe chu
ahile achanu Dinah jong ahi; Jacob
chate jouse numei le pasal abon a
Leah a kona hung peng doh jouse
chu agoma som-thum le thum
ahiuve.

16 Gad chate ho chu, Zephon ahin,
Hggi ahin, Shumi ahin, Ezbon ahin,
Eri ahin, Arodi chule Areli ahiuve.
17 Asher chilhah ho chu, Imnah
ahin, Isvah ahin, Ishvi chule Beriah
ahiuve; chule Serah chu asopinu
ahin Beriah chate ho Heber chule
Malkaiel ahiuve.



18 Hiche pasal ho se sehi Zilpah
chate ho Laeh sohnun a kon a Jacob
chilhah ho ahiuvin agom a som le
gup ahiuve.

19 Jacob chilhah Rachel in ahinpeh
Joseph le Benjamin ahi.

20 Joseph chate ni Egypt gama
peng Mannaseh le Ephhraim ahi
Ihone, amani nu min chu Asenath
Potiphera chanu On gama thempu
pa chanu ahiye.

21 Benjamin chate ho chu, Bela
ahin, Bekar ahin, Ashbel ahin, Gera
ahin, Namaan ahin, Ehi ahin, Rosh
ahin, Muppim ahin, Huppim ahin,
chule Ard ahiuve.

22 Hiche a pasal hung kijih hohi
Rachel le Jacob ma kona hung peng
doh abonchauva som le li ahiuve.
23 Dan chapa chu, Hushim ahi.

24 Napthali chate ho chu, Jahzeel
ahin, Guni ahin, Jezer ahin chule
Shillem ahiuve.

25 Hiche pasal ho hi Jacob chate
Bilhah in ahin peh Laban in Rachel
soh dinga apeh nu akon a chu ahi,
abon un cha pasal sagi ahing Ihone.
26 Jacob chilhah te Egypt ma
amatoh che ho chu achate jiho
sim louvin mihem somgup le gup
ahiuve.

27 Hiche tilou chun Jacob in Egypt
ma cha pasal ni aneiben hijeh chun
a boncha uvin Jacob insung mite
chu Egypt gama anachen laiyu
chun mihem som sagi alhingset un
ahi.

28 Amaho alamjot naova alhun
nadiu ahung naithim tan, Jacob in
Judah chu Goshem jotna lamhil
hedin asol in, chuin phat chom khat

jouvin amaho alhung tauve.
29 Joseph asakol kangtalai chunga
atou doh in apa Jacob chu Goshem
lama aga kimuto pitai, Hichun
Joseph in apa Jacob amu phat chun
phat sottah a ngongkoi in akap tai.
30 Hichun Jacob in ahin hou in,
Joseph koma a seitai, “Keima tua
hi thithei ka hitai, Ajeh chu nangma
nana hing nalai in tu hin namai ka
mutai,” ati.
31 Hichun Joseph in asopite le apa
insung mite jah a “Keima chetou
ing ting Pharaoh jah a thu galhut
ing ka ting ajah a, ‘Canaan gama
cheng ka sopite le ka pa insung
mite ka heng ahung Ihung tauve!
32 Amaho hi kelngoi ching mi
ahiuvin, chule amahon anei thil
jouse le agancha hou jong ahin
Kipui uve gati ing’e.
33 Ahin Pharaoh in nahin hou teng
ule nahin doh dingu ahin, “Nangma
hohi ipi na natoh ji uham ahin ti
ding ahi.
34 Nangma hon hitia hi na donbut
dingu ahi, keiho nasoh te ho hi ka
neo uva patna kapate kapute banga
kelngoi ching ka hung hitauve nati
diu ahi, chuteng chule Pharaoh in
Goshem lhanglam a na hin chen
sah diu ahi; ajeh chu Egypt miten
kelngoi chingho a thei nom pouve.”
Goshem Mun Alo Diuva Kipe
4 Hiti chun Joseph ache lut in
Pharaoh henga thu agalhut
in, “Kapa le ka sopite a kelngoi
ho jouse le aganchau toh chule
aneijouseu toh kilhon in Canaan
gama kon in ahung lhung tauve;
tihin Goshem gamsunga aum uve,”

aga ti.

2 Chuin Joseph in asopi ho lah a mi
nga alhengdoh in Pharaoh henga
phondoh na aneijin ahi.

3Chuin Pharaoh in amaho chu thu
adong tan, “Nangma ho ipi natong
nahiu ham?” amahon a donbut
un, “Keima ho nasohte ho hi kapu
kapate khanga patna kelngoi ching
ka hiuve atiuvin ahi.”

4 Amahon Pharaoh henga a houlim
un, hiche gama cheng dinga hi
keiho ka hung taovu ahe, ajeh chu
nasoh te ho hi kelngoi vah ka hiuvin,
hamdong jong Canaan lhang lama
aum tapoi; Hijeh chun lungset tah
in Goshem lhang langa nei chen sah
un kel hah sung in atiuvin ahi.

5 Hichun Pharaoh in Joseph jah
a aseije, “Napa ahin, na sopi ho
nangma koma din ahung tauve.

6 Nangman lhen peh tan Egypt
gamsung pumpia amaho achen thei
na diuvin, chule Egypt gamsung
a apha pen chu pen ati; Hichun
Goshem lhang lam chu pen amaho
din ati. Chule amaho lah a miching
thepna nei aumle keima gancha ho
vetup din nei koi peh in,” ati.

7 Hichun Joseph in apa Jacob chu
Pharaoh koma ahin puijin akihet
toh sah in chujouvin Jacob in
Pharaoh chu phatthei aboh in ahi.

8 Chuin Pharaoh in “Kum ijat na
hitam tin Jacob chu adong in ahi.”
9 Jacob in a donbut in, “Keima hi
leiset chunga lam ka hin jotna patna
hi kum ja khat le som thum tobang
ka hitai; Amavang ka hinkho hi
kapate ho kapute ho sang in achom
jo na laije,” ati.

10 Hichun Jacob in Pharaoh avel in
adalhah masang in avel in phatthei
aboh kit in ahi.

11 Joseph in apa Jacob ahin
a sopiho a boncha uvin Egypt
gamsunga a chensah tan, chule nei
le gou jong apen gam jong apha pen
Ramases lhangjol lam chu Pharaoh
thupeh dungjui in ape tan ahi.

12 Chuin Joseph in apa ahin,
asopite ahin a boncha uvin amahon
angaichat dungjui in ape sohkei jin,
chule chapang neocha cha ho gei
ding in jong ape jeng tan ahi.
Joshep In Kellhah Sung’a Egyp
Gam Vai Ahom Dan

13 Phat chom khat jouvin neh-Ileh-
chah ahah Iheh jeng tan, anchang
kikoi jouse jong ane chai gam
tauve, Egypt gamsung le Canaan
gamsunga mipite jouse neh le chah
hahsat jeh in mipi thi ding in aum
gam tan ahi.

14 Joseph in sum le pai akhol doh
jouse chu Egypt gamsung ahin
Canaan gamsunga anchang achoh
nau sum jouse chu Pharaoh gou
kholna muna ahin polut tai.

15 Mipite jouse Egypt akon ahin,
Canaan a kon ahin, sum le pai jouse
alhahsam phat in, Joseph koma
ahung taovun ahi, Amaho akap’un
“Sum le pai Sana le dangka ho jouse
a kichai tai; an neh ding neipeh
lou ule nangma mitmua thiding ka
hitauve atiuvin ahi.”

16 Hichun Joseph in a donbut
in, “Na dangka hou abei tah le
nagancha hou keima henga hinkai
jun, keiman nangho gancha hotoh
kitoh ding an neh ding kalhet peh



ding na hiuve ati.

17 Hichun amahon an nehtoh lheh
ding in agancha hou jouse Joseph
koma ahin kaiyun, chule sakol hon
ho ahin, kelngoi hon hole keltah
hon ho ahin chule abong hon ho le
sangan ho jouse jong Joseph koma
alheh cheh un hichun aman kum
khat an neh ding apeh be kit tan ahi.
18 Amavang hiche kum chu
akichaikit tan, kumthat ahung
Ihung kittan hichun amahon a seikit
tauve, “Nangma akon in imacha
ka im thei tapouve, Ajeh chu ka
dangka hou se la aki chaitan, ka
gancha hou ka bong hou la abei tan,
tua hi keima hon imacha peh ding
ka neita pouve, tua hi ka tahsao le
ka leiset bou’u aum tai.

19 Nangma mitmua iti ka moh thi
thei diu ham keima ho tahsa ahin
ka leiset’u hi an neh ding toh Iheh
jeng tau vinge atiuve; ka leiset u
ahin ka tahsau ahin Pharaoh soh
in umtau ving kate, hijeh chun
anchang neh ding neipe uvin, kathi
lou na diuvin, chule leiset gam chu
mohseh a umlou a a setna lou ding
in atiuve.

20 Hichun Joseph in Egypt
gamsunga leiset jouse Pharaoh din
Egypt mite koma kon in achodoh
soh tan ahi.

21 Mipi ho vang chu ahile khopi
akon in gam ong thinglhang lama
asol in Egypt gamsunga mun khat a
patin mun chom a asol in ahi.

22 Gam leiset Joseph in ana choh
lou chu ahile thempu ho gam ahi.
Ajeh chu hitobang thempu ho chu
ana kipe doh aum in, amaho chun

Pharaoh a kona an neh ana kisan’u
ahi jeh ahi, chule agam leiset’u jong
kichol ngai lou ahi.

23 Hichun Joseph in mipite laha a
houlim in, “Veuvin tunia keiman
nangho chule nagam leiset’u
Pharaoh a dia ka chohdoh ahitai
keiman nangho muchi kapeh ding
nanghon na phailei uva chang na tu
theiju ahitai.

24 Chule nangman n chang na
at teng hop nga lah a hop khat
Pharaoh adia napeh ding hopli chu
nangma muchi a dia na kikoi diu,
chule nangma ho insung mite an
neh a pang ding aneocha cha ho
geija kapeh na hiuve.”

25 Amahon aphong doh un, “Keima
ho hinkho hi nangman neihuh doh
peh’u ahi atiuve, chule nangma
phatsah bang hi jeng hen; chule
lungset tah in ka pakai pa Pharaoh
soh in pangmai jeng tau vinge
atiuvin ahi.”

26 Chule Joseph in dan a sem in
Egypt gama tuni geih in aki mang
na laiye, hichu ahile Pharaoh in hop
nga lah a hopkhat ane jing na laiyin,
thempu ho a tilou chu gam leiset
abona Pharaoh a ahi tai.

Jacob Lhahna Thusei

27 Hichun phat chom khat jouvin,
Israel mipite chun Egypt gamsunga
Goshem lhanglam chu a lodim
tauvin, hichea pat chun amahon nei
le gou a kilamdoh un, abol jouse’u
jong nasatah in apung tul tul jengun
ahi.

28 Hichun Jacob chu Egypt ahung
Ihun jouvin kum som le kum sagi
ahinbe in Jacob hin nikho abon

bon’a kum jakhat le kum som li le
kum sagi alhing in ahi.
29 lsrael chu athi tei ding nikho
ahung nai tul tul phat in aman jong
achapa Joseph akouvin ajah a “Na
mit mua nangma ka lung lhaisah
jouva ahile gunchu tah le kitah
tah a nei bolna ding in kataipi gui
noi tuh in lang Egypt gama neihin
vuilouhel na dingin kitep in;
30 Keima ka hinkho ahung beiteng
lungset tah in ka tahsa hi Egypt a
kon in eipo doh inlang kapu kapate
Kivui na muna neivui in, hichun
Joseph jong aki hahsel in, “Keiman
nangma seibang bang in hinbol peh
nang kate,” ati.
31 Hichun Jacob in avel in aseikti
in, “Nangma kitep in ati, hichun
Joseph a kihahsel tan, chuin Jacob
chu alupna a akhup lang in alum
tai.”
Jacob In Ephraim Le Manasseh
Phatthei Aboh Na
4 Tun hitin ahung um phat
chom khat jouin nikhat chu
Joseph chu thu asei peh un, “Napa
chu alha suh lheh jengtai; hichun
Joseph chu apa kimu pi dinachen
achate teni Ephraim le Manasseh
jong akipui in ahi.”
2 Chuin Jacob chu a seipeh un,
“Ven nachapa Joseph chu nangma
kom ahin jone,” hichun Jacob atha
ahung kido in alupna apat in athou
doh in a toutai.
3 Hichun Jacob in Joseph chu
ahoulimpin, “Pathen hatchungnung
in Luz muna Canaan gama eiki
mupi chun phatthei eiboh e ati.
4 Chuin aman eihoulim pin “Ven

nangma kaga sah ding chule kapun
sah ding chu jongleh nangma
chilhah tamtah a kasem doh ding
nahi; nachi Ihah te chu Canaan gam
hi amaho nei le goudia a tonsot a
kapeh ding ahitai tin eihou limpi’e.
5 Keima hung lhun masanga Egypt
gamsunga nacha teni Manasseh
le Ephraim hi keima a hiding ahi;
Reuben le Simeon keija ahitobang
hi amani jong hi keija ahi lhon’e.

6 Hinlah chapang naosen tu
khonunga peng ho vang nangma a
hiding ahitai; chule amaho se chu
asopi ho goulo min lah a ki simtha
ding ahi Ihon e.

7 Phat khat lai chun keima Padan-
Aram lama kahung kinunglen
Rachel chu Canaan gama athipa tan
keimaho Ephrathah toh kikah gamla
thim lheh nalaiyin lung kham tah
in Rachel chu EphrathaJerusalem
lampi noija kahin vuitai.”

8 Hichun Jacob in chapang teni chu
aven adong kit in “Hiche chapang
teni hi nangma chate ham ati.”

9 Joseph in a donbut in adih e ati,
“Hiche chate ni hi Pathen in hiche
Egypt gamsunga eipeh ahi.” Jacob
in a donbut in “Amani chu keima
koma hinpui nai uvin phatthei
kaboh ding ahi.”

10 Jacob chu a kum atam phat in
amittha jong alhasam lheh jeng
tai, ajeh chu aha muchen joutapoi;
hichun Joseph in achateni chu apa
kom Jacob naideu in ahin pui in
chuin apan amani chu achop in
akoijin ahi.

11 Israel in Joseph koma aseijin,
“Keiman nangma maichang mu



kitdinga hi kana kigin chat lou
ahitai, ahin tuhin Pathen in na chate
ni jong eimusah tai,” ati.

12 Hichun Joseph in achateni chu
apa lIsrael khupa kon in akhin doh
in amai tolang angan a bohkhup tai.
13 Joseph chun a chate ni chu
ani tah lhon in a kaiyin, Ephraim
chu a khut jet lam in Israel khut
veilama chun akai lutpeh-in, chule
Manasseh chu Israel khut jetlam a,
akhut veilam in akai lut in anilhon
chun amapa henga apuiluttai.

14 Ahin lsrael in Ephraim chu
aneojo ahivangin akhut jetlam chu
achunga angamtan, chule Manasseh
chu apeng masa ahivang in Israel in
akhut veilam chu Manasseh chunga
angam tan ahi.

15 Hichun Jacob in Joseph phatthei
aboh in hitin aseije, “Ka Pathen
kapu Abraham kapa Isaac masanga
lamkai jingpa ka Pakai kelngoi
chinga hung pang jing ka hinkho
pumpi tuni geija eipui hoipa;

16 Thil gilou tinchenga kona eina
Ihatdoh jing vantil chun chapang
teni hi phatthei hin boh hen; chule
amani chunga hin keima min le
kapu Abraham min, kapa Isaac min
hung kihedoh jing jeng hen; chu
jongle amani hi leiset vaipi jalah a
mipi atama tam in hung pung Ihon
hen,” ati.

17Ahin Joseph chu a lunglhai
molheh jeng in apa lIsaac in akhut
jetlam Ephraim chunga angap jeh
chun, ahin Joseph in apa khut chu
atuh in a jetlam chu Manasseh
chunga angap sah in akhut veilam
chu Ephraim chunga angap sah tai.

18 “Hepa ahipoi ati amapa joh hi
apeng masa ahi bouve, nangma
khut jetlam chu Manasseh chung
joh ahin ngamtan,” ati.
19 Amavang apa Israel anom
poi, ka hethem nai chapa keiman
Manasseh jong ama chilhah te jong
hunglen diu mitamtah hiding ahin
anaopa amasanga hung nasa joding
ahi, chule ama chilhah ho chu ham
tamtah hung hiding ahibouve.
20 Hichun Israel in chapang teni
chu phatthei aboh in hiche ni chun
ama a kona phatthei jouse abol
tai; nangma min a Israel in hiche
phatthei hi naboh ding ahi, Pa
Pathen in nangma hi Ephraim le
Manasseh bang in pung jing tahen.
21 Hichun Jacob in Joseph koma
asei tai, “Ven keima kathi na ding
anaitai, ahin Pathen in phatthei
naboh ding, chule Canaan a napu na
pate gama nanung pui kit ding ahi.
22 Na sopite ho kapeh sanga nang
ma lentah gam ka peh be ding nahi;
chule leiset gam Amorite mite khut
a kona kachoh dohsa Shechem
molbih khat kapei atin ahi.
Achate Kom’a Jacob Lhahna
Thusei
4 Hichun Jacob in achate jouse
akou khom in hitin aseije,
“Keima naivel a hung kikhom
un, chule keiman nangho thuguh
kasei peh ding nahiuve, khonunga
ipi hung lhung ding ham naseipeh
uvinge,” ati.
2 Hung un chule ngaijun, nangho
Jacob chate ho napao Israel thusei
ngai jun,
3 Reuben kachapa atahpen katha

hat pen laiya kanei, ka khanghoi lai
tah a ka hin chule nangma amasa
penna jana chang chule nangma
amasa pena thahat chang nahi.

4 Nangma twi kimang banga phatna
najouta poi, ajeh chu napa lupna
jalkhun nasuboh tai.

5 Simeon le Levi sopi khat ahilhoneg,
chule aman chah lhon ho chu galsat
na ding bou ahi.

6 Keima lhagao vang amaho lah a
jaoda mai hen, chule amaho natoh
gon jong jahda ding kanome; ahin
amaho alunghan teng ule mihem
hinkho ahin suhbei dingu ahi,
chule amaho deilah a bongchal ho
ahinhellhuh diu ahi.

7 Jacob chate ho lah a kahop
khen ding keiman Israel sunga
amaho chu kathe cheh ding ahitai,
alunghan nau sapset ahitai, ajeh
chu tijat umtah, alunghan nao jong
phalou tah ahi.

8 Judah nangma nasopi houvin
nathang at ui, nangma namel mate
angonga na matchah ding, nasopi
ho jouse nangma masanga kun cheh
diu ahi.

9 Judah ka chapa hi keipi nou
tobang ama chu a neh jou tobang
pet ahi, keipi bangin akitaulei,
chule keipi nou konba anodoh jou
ding gam.

10 Hiche tenggol chu Judah a kona
potdoh lou ding ahi, chule dan
thempu a kona akeng teni kikah a
jong pot doh lou ding Shiloh a hung
lhun to kahsea anam miten athu
angai jing dingu ahi.

11Aman a sangan chu lengpi thei
phunga ahen in chule sangan nou

chu abah hoipen lengpi bah a
ahenin, chule apon ho chu lengpi
twija asop in chule ama von ho chu
lengpi twija asop ngime.

12 Amit teni chu lengpi twi sangin
asangjon chule ahatu jouse chu
bongnoi twi bang phet phut ding
ahi.

13 Zebulun chu twi-khanglen
panga cheng ding ahi, chule ama
koma chu kongho kinga ding chule
agamgi chu Sidon geija cheng diu
ahi.

14 Issachar vang chu ahile sangan
hattah ahi, ama chu hahsat na molni
kikah a um ahi.

15 Aman ngahmun khat amudoh in,
chule agam nop dan jong chu dei
chat um ahi; hijeh chun aman thilpo
ding in a lengkou adon, namphu in
soh dingin a Kipelut tai.

16 Dan vang chu amite ding in
lungmon ahin, bolpeh ding Israel te
phung khat hin na ahin to ding ahi.
17 Dan chu lampi lhanglang a gul
tobang ahi, chule lampi a gulse
kijam tobang ahin, ama chun sakol
keng achuh le aachunga toupa
akinung le Ihah tai.

18 Keiman nangma katahsan e
huhhingna kachan thei na din O ka
Pakai.

19 Mipihon Gad chunga lam ajot
diu ahin achaina aman amaho
chunga lam ahin jot ding ahi.

20 Asher chu an neh neng ding
ahiye, chule aman lengho neh thei
ding hoitah le twitah a ahon thei
ding ahi.

21 Napthali chu sajuhpi kihen lou
tobang ahin, aman thu ngei tah a



pao doh ding ahi.

22 Joseph hi lengpi thingga phatah
tobang ahi, chule twinah phung
thingbah ga phatah ahi, abah hon
jong bang akhokhel gamtai.

23 Thalpi kapthem hon avetda
Iheh un, amapa akap un chule abol
genthei Iheh jeng uve.

24 Ahin amapa thalpi alhou lheh
in suhset bun aum poi. Chule aban
thahat na jong aki peh ben, Jacob
Pathen thahat na chun aumpi jing’e;
chule kelngoi chingpa chu lIsrael te
hongpi a pang ahi.

25 Chule na panpi Pathen in na
kithopi jeh in hatchung nung pen
phatthei naboh mai hen, chujong
leh van chunga phattheina tin
changmai jin, chule leithol noilanga
twi dim bang in phatthei na chang
jing in, chule noitwi akon, naobu
akon phatthei na jouse chang tan.
26 Napan phatthei na bohna ho chu
masanga napute phatthei na ho sang
in phat thei joh hi maihen, chule
molsang pen ho sang in sangpen
main. Hiche phatthei na ho jouse hi
Joseph chunga um jing tahen, ajeh
chu amahi asopite lah a dinga leng
cha ahi.

27 Benjamin chu Sial tobang ahi,
ajeh chu jingkah lam le amelmate
chu aval Thum jin nilhah lam teng
alotup ho chu ahomkhen jenge.

28 Amaho se hi Israel phung som
le phung ni ahiuve, hiche thucheng
ho hi apan asei peh’u ahi; amaho
jouse chu phatthei aboh in chule
ki lhahna thu cheng aneijin, chule
amaho jouse khat khat in ama hina
cheh in phatthei aboh cheh in ahi.

Jacob Thi Le Akivui
29 Hichun Jacob in hitin ahile,
amaho se chu keima hi thivah ding
kahitai, chule kapute kapate ho lah
a jaovah ding kahitai, Ephron Hite
gama kapute kapate kivui na muna
chu kei jong neivui un ati.
30 Abraham in hiche songlhan chu
Machpelah loumun Mamre nisolam
Canaan gamsunga um ahin, ama
lhan mun dinga Hite mipa Ephron
henga loumun ana choh doh ahi.
31 Hiche muna chun Abraham le
Sarah akivui lhon in, chule hiche
mun chu Isaac le aloinu Rabekah
jong aki vuijin chule keiman jong
hilai mun a chu Leah kana vui ahi.
32 Hiche gam chu phaicham
kotong lam chu kapu Abraham in
Hite mipa koma ana choh doh ahi.
33 Hichun Jacob chu achapate athu
lhah chai in jalkhun chunga akeng
teni asep doh in, ama ahaitan tai,
chuin ama amite to akivui tha tai.
Joshep In Apa Pul Adou
5 Hichun Joseph apa mai
senan akinei jin apa chunga
kap pum in akoi jin achop in ahi.
2 Chuin Joseph in asohte louthem
ho chu apa longdamsa tom din thu
apen, hichun louthem ho chun atom
tauvin ahi.
3 Hitobanga longdamsa kitom chu
nisom li tobang lut jia ahi; chule
Egypt miho ama chu nisom sagi
alunghem pi vin ahi.
4 Hichun lunghem na nikho ho chu
ahung kichai tan, Joseph in lengpa
Pharaoh insung mite chu ahoulimpi,
“Lungset tah in kadei khat neibol
peh thei diu ham Pharach koma

keima khel in neiga sei peh dingu
kanom e,” ati.

5 Kapa in adamlai in eina kihahsel
sah in hitin aseije, “Keima ka
hinkho beivah ding ahitai, hijeh
chun keima tahsa hi Canaan gama
nei nung lhut teijin ati, chule keima
kivui na dia Ihan ka kisem na muna
nei vui tei ding ahi ati. Hijeh chun
lungset tah in neisol inlang kapa ga
kivui ingting kin kivuina a kichai
teng tep son louva ka hung kinungle
ding ahi tai.

6 Chuin Pharaoh in a donbut in,
“Napan nangma na Kitep sah na
bang in gachen lang napa chu gaki
vuitan,” ati.

7 Hichun Joseph chu apa Israel vui
din ache tan ahile Pharaoh in alhon
piding in Egypt gamsunga alen
alal ho ahin asohte ahin, asemang
pachong ho jouse toh asol than ahi.
8 Joseph in a insung mite ahin
asopite ahinpui in chule chapang
neocha hole gancha hole kelcha ho
ahin, sangan hole bongho le adang
ho se vang Goshem a ahin dalhau
vin ahi.

9 Chuin amaho jouse toh sakol
kangtalai toh sakol chunga atou
unJoseph chu alhon piuvin ahi.

10 Hichun amaho Jordan vadunga
Atad chang vohna mun ahung Ihun
un amaho gimna tah in a lunghem
na aneijun lhase tah in aum un
Joseph in jong nisa gi jen lunghem
tah in aum in ahi.

11 Chuin hiche a cheng Canaan

gam miten Atad chang voh na
muna amaho lunghem tah a aumu
chu amu uvin , hichun amahon hitin
asei uve, “Tu hi Egypt mite dinga
nasa taha lunghem Ihaset phat ahin
hijeh chun hiche mun chu Abel
Mizraim asah tauvin ahi.”

12 Hichun Jacob chaten ama in
athupeh bang bang in abol peh’un
ahi.

13 Ama hon apa longdamsa
chu Canaan gama apolut tauvin
Macphelah kotong phailei a Mamre
koma Abraham in hiche mun chu
Ephron Hititte pa koma a tonsot a
kivui thei na dinga ana choh doh
ahitai.

14 Aman apa Jacob chu avui jou
chun Joseph ahin asopite ho jouse
chule midang a kilhon pi jouse
Egypt gama ahung ki nungle tauvin
ahi.

Joshep In
Alhamonna
15 Ahin tua hi amaho apao umtah
luo jeh Chun Joseph sopi ho chu
hatah in ahung tija tauvin, amahon
aseijun, “Joseph chun alunghan na
ho eihon inabolset nau jouse chu
ahin phulah ding ahi,” atiuve.

16 Hijeh chun amahon hiche
thucheng ho hi Joseph hetdin athot
tauve, napa athi masang chun hiche
thuguh ho eina seipeh uve.

17 Joseph henga hiti hin sei peh
uvin lang, “Na heng’a ka tao ahi,
na sopiten na chunga thil gilou abol
uva suhkhel anei nau chu ngaidam

Avel’a  Asopite



in,” ‘tin aseije tiuvin,” ati. Hijeh
chun keiho na henga katao vui, na
hingpa napa Pathen sohte suhkhel
na chu ngaidam tan atiuve; ajah a
athusei jeh-u chun Joseph akap tai.
18 Hichun asopi ho ahung un ama
masanga akun un hitin aseiyun,
“keima ho hi nangma soh kahiuve.”
19 Ahin Joseph in amaho chu a
houlimpi in, “Nangho tija hih un,
keima Pathen khel a ka hipoi?”

20 Nangma hon thil phalou nana
gong un ahin Pathen in aphalam tah
in ahin gong in tu tua mutheija um
mihem tamtah hinkho huhhinga um
thei ahi.

21 Hijeh chun nangma ho kicha hih
un, nangma ho ahin nachate hou
ahin, kangailut na kajom jing ding
ahi, chule Joseph in avel in angailut
avetsah in thu ngeitah in ama ho
chu ahoulim pin ahi.

Joshep Hinkho Beita

22 Joseph ahin asopite ho jouse
Egypt ma acheng soh keijin, Joseph
chu atahsa kum ja khat le kum som
alhing tan ahi.

23 Chuin Joseph in khang thum

chan na geija Ephraim chilhah ho
jong amun chu jong leh Joseph
thagui a peng Manasseh

chapa Machir chate jong ana mupeh
in ahi.

24 Chuin Joseph in asopite jah a,
“Keivang kathina ding anai lam
tan, ahivang in Pathen in nangho
nahungvil tei yun tin, hiche gam
a kon hin Abraham, lIsaac chule
Jacob henga anaki hahsel nagama
dingin nahin puitou vunte,” ati.

25 Hichun Joseph in Israel chate
chu aki tepsah in chuin aman
hitin aseiye, “Path9en in nahin
kithopiuva hiche muna kona
nahung pui teng ule hiche muna
kona kagu kachang

ho hi na nungpoh tei tei diu ahi,”
ati.

26 Hichun Joseph kum jakhat le
kum som ahin ahinkho abei tai.
Hichun Egypt miten Joseph long
damsa chu atom un athi kong chu
Egypt gam sunga thingkong sunga
akoi tauve.



MOSE LEKHABU NINA EXODUS
POTDOHBU

Potdohbu sung thu umdan

Pathen’in Israel nampi lhunna ding mun komu peh Potdohbu akon
in Israel mite kicha pum a akijot nau le akidel khum nauva kon thusim
saotah hangsan na avetsah in ahi. Pathen in Israelte asoh chan nauva konna
a huhdohna chule ama ho chu Pathen’a kitah tah in ading jou ji pouvin,
tahsan’nan ana-lhasam jiuve tijong avetsah’in ahi. Hijeh chun atahsan nau
Ihahsam jia kon’in kihil nathei tampi aum’e ti muchet ahi: Mi lhasam hon
jong Pathen akimu theijun, chule Pathen in amaho lungsetna bukimsel’in
angailu jin ahi.

Potdohbu hi nia akihom khen in ahi. Bung-khat (1) apat bung-som le ko
(19) chan hin Israel mite soh achan nauva kon akilha ong nau asei jin,
chule Bung-somni (20) apat bung-somli (40) chan hin Dan ajui uva Pathen
kin abol diu aseijin ahi. Potdohbu akon in bannei chan Pathen thanei na,
loupina Chule ngaidam na le lungsetna Ihingsel’a a natoh ho a kilah in ahi.
Potdohbu hin Pathen le mihemte kah’a thusim che dol avetsah in, Pathen
ngailu jouse Aman ki dangtah in alhunna ding mun alhunsah teiyin
angailu’n ahi. Ajeh chu Pathen’in Mose angailu’n akithopin ahile, Mose
chu Israel mite chung’a lamkai pipu’n ahung pang tan ahi. Pakai, Pathen hi
mihemte a lhahsam nauva kon na kivengpha ho chung’a alung-Ihai jin ahi.
Ajeh chu Pathen tailou kinepna ding dang umlou ahi.

Lekhabu jihpa chule akijih kum

Potdohbu hi Mose’n 1440 BC, vela anajih ahi.

Israel Mite Apunnau Le Kihen  Jacob chilhah chengse chu som
Ohna sagi alhing un chule Joseph vang
Israel mite (Hichu Jacob  agamsung’a ana umjengsa ahitai.

chapate), ama insung mi cheh 6 Hiche phat laija miho chule,
hin Kkipuija Egypt gam-sung’a  Joseph le asopi chengse jaonan a
kitollut ho min chu hicheng hi  thigam tauvin ahi.

ahiuve: 7 Ahinlah Israel chate chu apung
2 Reuben, simeon, Levi, Judah. Iheh jeng un, ahung hatdoh cheh
3 Issachar, Zebulun le Benjamin cheh un gamsung pumpi ahin luo
4 Dan, Naphtali, Gad chule Asher  dim tauve.

amaho cheng hi ahiuve. 8 Egypt gamsunga chun Joseph

5 Abon cha uvin, Egypt gamsung’a  chung chang thu le ana toh hephalou

mikhat leng thaneina ahung chang
tan ahi.

9 Amapa chun amite henga thu
aseijin, “Vetem un! Israel mite hi
eiho sang in apung un ahat lheh
jeng tauve.

10 Hijeh chun ngaito tem un,
amaho hi apunbe na lou diuvin,
suthip tauhite. Achuti louva ahile
hung hatdoh untin imelma teu ahin
panpi diu eihin dou’uva gamsunga
kon’a jamdoh ding ahi uve,” ati.

11 Chuin Egypt miten Isarel chate
jouse soh in a mangcha tauvin,
pohgih tampi pohsah in anoi uva a
kunsah un soh in agoi uvin, Israel
chaten jong lengpa thilkholna ding
in Pithom leh Rameses khopi chu
asaovin ahi.

12 Ahinlah Egypt mite’n amaho
a suhgim chan’un apung be uvin
akithejal cheh jo tauvin ahi, Egypt
mite chu kichat nan aum jo tauvin
ahi.

13 Hiti chun Egypt mite hon Israel
mite thoh gim hahsa athohsah uvin
na atohsah un ahi.

14 A ki manchah na jouse uva
gimna alhunsah un, bon ngan
achilsah un, leilhang asemsah un,
loujaova natoh jouse atohsah un,
atoh nalam jouse uva gimbolna
achansah tauvin ahi.

15 Chuin Pharoah, Egypt lengpa’n
Hebrew mi nao dom teni Shiphrah
leh Puah henga hiche thupeh hi
aneiyin.

16 “Hebrew numei hon nao anei
uva nao dom a na pan teng lhon le,
hichu phatah in vechil lhon in lang,
naosen chu pasal ahileh natha Ihon

ding; numei ahile vang na hinghoi
lhon ding ahi,” ati.
17Ama vang nao dom teni chun
Pathen aging lhon in, Lengpa
thupeh chu anahsah lhon tapon,
naosen pasal a hungpeng lha
kitiphot chu ahing hoilhon tan ahi.
18 Chu in lengpan nao dom teni chu
ahenga akou vin, “Ipi jeh a hiche hi
nabol lhon hitam?” tin adong in,
chule “Ipi jeh a naosen pasalhochu,
nahing hoi lhon ham?” tin ajah lhon
a aseiyin ahi.
19 Naodom teni’n a donbut in.
“Hebrew numei ho hi Egypt numei
hotoh abang pouve,” ajeh chu
amaho hi athoh hat un nao dom
ho “Aheng uva alhun masang’in
amaho le ama ho beilam tah’in ana
ki domlha jitauvin, a phatcha’n
akilap jipoi, tin asei lhonne.
20 Pathen chu naodom teni din
aphalheh jeng in, Israelte chu
apungbe cheh cheh taovin ahile,
athanei naojong ahung hatdoh cheh
cheh jing tan ahi
21 Ajeh chu, naodom teni’n Pathen
agin lhon jal in, Pathen in amani
chu a in chen dohsah lhon in ahi.
22 Chuin Pharoah in amite jouse
thupeh hiche thupeh hi cheng hi
aneiyin:
Hebrew naosen a penglha Kiti phot
Nile vadung lam’a na pailhah jeng
diu, ahin lah numeiya hung peng
chengse vang chu hing hoiyun,” ati.
Mose Pen

Hiche phat laihin, Levi insung

akon’in pasal khat’in Levi
insung numei a ki chenpi’n ahi.
2 Numeinu chu agaijin chapa khat



EXODUS

ahing’e, achapa chu aven ahile
lunglhai umtah ahin, achapa chu
Ihathum sung’in asel tan ahi.

3 Amanun jong achapa chu asel
joulou phat in, sinkhup Pyparus
nanga kisa khat agalan twilut na
lou ding’in avonglai jouse ahubit
sohkeije. Chuin sinkhup sung’a
naocha chu akhum’in Nile vadung
pang phaipheng lah achun alha lut
tai.

4 Naocha nu jong gamlha thim
akon’in ading’in naosen pasal chu
iatidem tin agalvet’in ahi.

5 Chu jouvin Pharoah chanu
vadung’a Kisil ding in ahung suh
tan, asot tolle hojong vadung achun
avah le uvin ahi. Chuin lengpa
chanun phaipheng phung lah’a
sinkhup chu ahin mudoh tan ahile,
aman jong asoh ho henga hiche
sinkhup khu nei galah peh’un tin
asol tauvin ahi.

6 Lengpa chanun jong sinkhup chu
ahongdoh in, avet leh naocha chu
amupaiye. Chu in naocha pasal
chu a kap’in, amanun jong nao chu
lungsetna neijin ahebol lheh in,
“Hiche hi Hebrew mite cha hitei
ding ahi,” ati.

7 Hichun naosen sopinu jong
Lengpa chanu heng ahung lhung
paijin. Hiti hin aseije, “Keima
Hebrew mite henga kaga che a
naosen don ding khat kagapui peh
ding ham?” tin adong’e

8 Lengpa chanu’n jong a donbut in,
“Henge, ka nome!” chen lang gapui
jinati. Numeinu jong ache’n naosen
hingnu mama chu aga puiye.

9 Chuin lengpa chanu’n jong naosen

hingnu jah’a aseijin, “Naosen hi
lanlang neidon peh’in.” “Keiman
na don man ka peh ding nahi,” ati.
Chuin numeinu’n jong naosen chu
a inlam’a adom’in amapa chu adon
tan ahi.

10 Khonung in, cha-pang pa jong
akhang len tan ahile, anu’n amapa
chu lengpa chanu henga ahung
thah tan, amapa chu lengpa chanu
chapa in ahung pang tai. Lengpa
chanu’n jong amin Mose asah tan,
a manun jong asei in, ajeh chu kei
man amapa hi twi lah’a kon ka loi
doh ahi,” ati.

Median Gam’a Mose Ajamlut

11 Kum phabep ache nung in, Mose
jong ahung khang lentan, amapa
jong asopiho vil din ache toutan,
aman jong asopi Hebrew mite
hunam’a a kitohsah nau amit tah’in
aga mudoh tai. Hiche pat tah chun,
Egypt mikhat in asopi Hebrew
mikhat chunga akhut alha chu amu
paijin ahi.

12 Chu in aman jong ajet avei aven
koima aumlou phat in, Egypt mipa
chu athat in neldi lah a avuitan ahi.
13 Ajing nikho’in, asopi ho vildin
Mose akaltou kit tan ahile, asopi
Hebrew mini akinah Ihon aga toh
kha tai. Kinah hin pan’a athem
mopa henga Mose’n thudoh aneijin,
“Ipi jeh a na sopipa chunga khut na
Ihah ham?” tin thudoh anei paije.
14 Kinah hinpan’a athemmo pan
jong Mose adonbut in, “Koiham
nangma keiho chunga leng’a na
pansah le thutan ding’a thaneina
nape? Janni’a Egypt mipa natha
banga chu keima jong tha ding

100



neigot ham?” tin aseijin ahileh,
Mose jong lungkham pum in “Ka
thil bol pihi mihon ahet gam’a ahi
dem tin angai ton ahi.”

15 Mose thilbol chu Pharoah
lengpan jong ahin hedoh tahbeh
tan ahile, aman jong Mose tha din
ahol le tai. Chuphat in Mose jong
Pharoah angsung’a kon in Median
gamsung’a ajamlut in, Median
gamsung alhun’in Mose jong twikul
pang khat’a atouvin akichol’in ahi.
16 Median lengpa chun nungah
sagi jen aneijin amaho chengse chu
apao kelngoi te twi chipsah ding
thal in ahung un ahi.

17 Ahinlah kelngoi ching midang
phabep ahung uvin amaho chu
anodoh gam tauvin. Chuin Mose
jong achomdoh jeng’in kelngoi
ching dang hoa kon chun ahuhdoh
uvin, amaho kelngoite ding twi chu
athal peh’in ahi.

18 Nungah ho chu apao Reul heng
ale lhun phat uvin, apauvin jong
adong un, “Ipi jeh’a tuni nahung
kimale uham?” ati’in ahile,

19 amahon jong apau adonbut uvin,
“Egypt mi khat in kelngoi ching
midang hoa kon in eihuh doh uvin,
amapa chun keiho ding le kelngoi
hon ho ding Twi eithal peh jeh’u
ahi, atiuve.

20 Chu in apa uvin adonbut un,
“Amapa hoija um’a hitam?” ati.
Chu in ipi ding’a amapa chu nahin
dalhah jeng uham?” Che uvin lang
gapui jun ankong isokhom diu ahi,
ati.

21 Mose’n jong Median lengpan
akouna chu asanpeh in, lengpa

toh chun phat chomkhat acheng
khom tan ahi. Hiche phat lai chun,
Reuel’in achanu Zipporah chu
Mose ji ding in ape tan ahi.
22 Phatchom khat jouvin, amanu’n
chapa khat ahing in, Mose’n achapa
chu Gershon asah tai “Ajeh chu
keima hi gamchom beh’a khosa ka
hi,” tina ahi.
23 Kum phabep ache nung in, Egypt
lengpa athitan. Hinlah Israelte
chu soh kihen ohna noiya khosa’a
natong jing nalai ahiuve. Panpi
ngaiyin akap un, aka awgin’nu chu
Pathen angsung alhung tan ahi.
24 Aka awgin u Pathen in ajah
phat’in, Abraham, Isaac leh Jacob
heng’a akitepna ahin geldoh tan
ahi.
25 Hichun Aman Israelte chu
avesuh in ahile, aum chan jouse’u
ahedoh’in tunvang panpi ngaicha
mong ahi tauve, ati.
Mose Chule Hamboh Akon
Meikong
Mose’n nikhat anupa pa Median
thempu pa Jethro* kelngoi achin
laijin. Kelgoi hon chu gamthip lah
Sinai* lam, Pathen molsang lam’a
chun ahung tan ahi.
2 Hiche laimun’a chun Pathen
vantil meikong in hamboh lah’a
ahung kilah tan, hamboh chu akong
jeng in hinlah akavam deh pon ahi.
3 Chuin Mose ama leh ama aki
houlim in, “Hiche hi datmah umtah
thil ahiye, ipijeh pentah’a hiche hi
kavam lou ham? kache ding kavet
tei angaiye.”
4 Mose’'n jong hilam chu aven
anailut jep jep’e ti Pakaiyin

amuphat’in, Pathen’in  hamboh
lailung akon in ahin kouvin, “Mose!
Mose!” tin akouvin ahile, Mose in
jong a donbut in “Keima hilaija ka
um’e,” ati.

5 “Nangman neihin nailut hihbeh
in” tin Pakaiyin agih tan ahi.
“Nakeng chot kisut in, ajeh chu
nang ma muntheng’a na ding’e, ati.
6 Keima na Pathen le na Pakai kahi:
Abraham Pathen, Isaac Pathen leh
Jacob Pathen chu kahi”, ati. Hichu
Mose’n ajah phat’in, aman jong
Pathen lam vengam talouvin amai
akhu tan ahi.

7 Pakaiyin Mose henga aseijin,
“Egypt’a kamite kibol gimna ka
musoh tai. Achung uva thanei ja
tohvai hom hon asuh gimnau aka
awgin’u kajasoh tan ahi. Heng’e, a
thohgim nau abonchan ka hechen
tai, ati.

8 Keima hikoma hung kumlha
kahi, ajeh chu Egypt mite thannei
nanoiya kon’a amaho huhdoh ding
le Egypt gam’a kon’a gampha tah,
khoiju le bongnoi lon nagam hichu-
Canaan mite, Hit mite, Amor mite,
Periz mite, Hivi mite Chule Jebus
mite tua achenna’u gam’a puilut
ding kahi, ati.

9 Vetan! Israel chate ka awgin ka
angsung ahung lhung tai, chule
Egypt mite’n asuh gimnau kichen
tah in kamutai, ati.

10 Tun nangma chen, ajeh chu
Keiman nanghi Pharoah henga
kasol nahiye. Kami lIsraelte Egypt
gama kona nahin puidoh ding ahi,”
ati.

11 Hinlah Mose’n kipha lam

pum’in, “Kei koi kahi’a Pharoah
henga kaga kilah ding ham? Kei koi
ka hi’a Israelte Egypt gam’a kon’a
ka hin puidoh ding ham?” ati.

12 Pathen in adonbut in ajah’a,
“Keiman ka umpi jing ding nahiye.
Keiman kasol na, nangma dia
melchihna hiche hi ahi: Nangman
Israelte Egypt gama kona nahin
puidoh teng leh, hiche molsang
chung’a hi Pathen kin nabol diu
ahi,” ati.

13 Mose’n jong ki songlal pum’in,
“Keima Israel chate henga kachea
ajah uva hitia hi kaseiya, ‘Napu
napateu khang’a pat na Pathen’uvin
na heng uva eihinsol ahi,” chu teng
amahon eihin dong diu, ‘Amin
ipi ham?” ahin ti teng uleh, iti ka
donbut diu ham?,” ati.

14 Pathen in Mose a donbut in
ajah’a, “Keima hi Keima ka hi
jeng’e. hitia hi Israelte heng’a na
seipeh ding ahi: Keima chun na
heng uva eihinsol ahi,” tin seiyin
ati.

15 Pathen in jong Mose heng’a
aseijin, “Hiche hi Israelte heng’a
seipeh un: Yahweh,* hi tonsot
a ding’a ka min ahin, na khang
na khang uva nageldoh jing diu
hichu “Napu napate’u khang’a pat
na Pathen pau Abraham Pathen,
Isaac Pathen chule Jacob Pathen in
naheng uva eihin sol ahi tin seijin.
16 Tun nangma chenlang Israel
sung’a upa ho gakou khom tan.
Aheng uva seipeh tem in “Na
Pakaiju, napu napau khanga pat na
Pathen’u Abraham Pathen, Isaac
Pathen chule Jacob Pathen chu

kahenga akilah in ahi. Ama chun
kajah a hiti hin aseije, “Egypt miten
nabol gimnau abon chan keiman
kave lhih jeng’e,” ati.

17 Keiman Egypt mite akon gim
genthei nathoh nauva kon huh doh
ding’a kakitep na ahi. “Keiman
khoiju leh bongnoi lon’na gam’a
chu kapuilut ding nahiuve. Hichu
Canaan mite, Hit mite, Amor mite,
Periz mite, Hivi mite Chule Jebus
mite tua achen na’u mun khu ahi,”
ati.

18 “Israel upa chengho chun
nathupeh ahin ngaidiuva ahi.
Chuteng nang leh Israel upa
chengse Egypt lengpa heng’a
nacheuva ahenga hitia hi nagasei
diu ahi’*Pakai, Hebrew mite Pathen
chun, eikimu peuve. Nithum
sung’a gamthip lam’a kakhol jin
uva ka Pakai uleh ka Pathen diuva
Maicham ka sem na ding un neiphal
peh tauvin”.

19 “Amavang Egypt lengpa
chu alung atah in khut thahat in
alungthim atoh khah kahse’a nahin
soldoh lou diu ahi tichu keiman
kahenai,” ati.

20 “Keiman kakhut ka Ihan jah’a
Egypt mite chung’a hahsat na ka
Ihunsah ding, alah uva thil kidang
tahtah jong kalhun sah ding ahi.
Ajona le Aman nahin soldoh ding’u
ahi, ati.

21 Chule keiman Egypt mite
mitvet’a lungsetna ka hin chan sah
ding na hiuve. Ama hon thilpeh na
hin peh diu nangho nahung teng
ule khatcha jeng jong nahin dalhah
loudi chule khut goh keova jong na

hung lou diu ahiye.
22 lIsrael numei jousen sana leh
dangka chule ponsil akinaipi’u
Egypt mite leh gamchom mi
hokom’a akithum cheh ding’u
ahiye. Na chanu teu leh na chapa
teu navon peh diu, Egypt mite
haosatna jouse nalah mang kei diu
ahi,” ati.
Pathen In Mose Atilkhou
Mose’n avel in kisonglel
pum’in asei jin, “Tahsan lelna
leh kathusei nahsah louna anei lou
diu ham? Chu leh “Nangma heng’a
Pakai iti kilah ding ham?” tia asei
bep ding’u ahi, ati.
2 Chuin Pakaiyin ajah’a asei jin,
“Nakhut a nachoi chu ipi ham?” tia
adoh le, Mose’n jong a donbut in
“Tenggol ahi,” ati.
3 Pakaiyin Mose jah’a aseijin,
“Hichu tollah seplhan,” ati. Mose’n
jong tenggol chu tol’ah asep lhan
ahile, hichu gul akisoh tan ahi!
Mose jong tija tah in anung chal in
ahi.
4 Chuin Pakaiyin Mose heng’a
aseijin, “Hichu ameijin khaisang
tem’in,” ati. Mose’n jong gul chu
ameijin akhaisang in ahile, hichu
kelngoi chinna tenggol ahung kisoh
doh kit tan ahi.
5 Pakaiyin Mose henga aseijin,
“Hiche melchih nahi na Kkilah
sah ding ahi,” ati. Chuteng apu
apate’u Pathen, Abraham Pathen,
Isaac Pathen leh Jacob Pathen chu
nangma heng’a akilah mong’e tia,
ahin tahsan diu ahi,” ati.
6 Chuin Pakaiyin Mose heng’a
aseijin, “Tun na khut chu nadip a

koijin,” atile, Mose’n jong akhut
chu adip a akoijin, akhut chu alah
doh kit’a ahile, akhut chu tiphah
maha bang in angouset jeng in ahi.
7 Pakaiyin Mose heng’a aseijin,
“Tun nakhut chu nadip’a avel’in
koikit tem in,” atile Mose’n jong
akhut chu adip’a akoikit in ahile,
angaija bang’a atahsa asohdoh kit
in ahi.

8 Pakaiyin Mose heng’a asei jin,
“Melchihna masapen jeng’a jong
atahsan theilou uva ahile, melchina
anichanna’a vang atahsan thei diu
ahi tai,” ati.

9 “Chule hiche melchih na teni
jeng’a jong atahsan thei lou’uva
ahile, Nile vadung akon in Twi
themkhat lan lang tolgo laija nasun
Ihah ding ahi. Hichu nabol teng le,
Nile vadung Twi chu tolgo laija
nasun lhah teng thisan kisoh ding
ahi,” ati.

10 Ahin Mose Pakai heng’a ataovin,
“O Pakai, keima thusei them
kahipoi. Achesa phat hihen chule
tujeng in jong, kahenga thu hijatpi
naseidoh nung hijong leh, keima hi
lei kileh themlou kahi bouve. Ajeh
chu thuseija ngongkai tah kahi,” ati.
11 Pakaiyin Mose adonbut paijin,
“Koiham nangma kam sempa chu?
Mihem chunga paomo hel le, na
ngong’a umsah jia, khomu theija
micho a Iha ji? Hichu Keima kahi hi
louham, Na Pakai pa tin a donbut’in
ahi.”

12 Tun nangma chien! “na sei teng
ka umpi jing ding, chule na thusei
ding dan keiman kahil ding nahi,”
ati.

13 Ahinlah Mose avel in Pakai
heng’a ataovin, “Pakai lungset
tah’in! ka khel in midang sol tan,”
ati.

14 Chuin Pakai, Mose heng’a alung
hang’in, hiti hin aseije. “Ahile
aphai,” “Na sopipa Levi mi Aaron
um’a hilou ham? Keiman kahei
aman lei kileh pel’in thu aseithei
jin ahi. Chule vetan! Tun nang toh
kimuto ding in ahung tai. Nang toh
kimu ding lung thanop na’a dim
ahi,” ati.

15 Amatoh kihou limlen lang, thu
hichengse hi akamsung’a mop in
ati. Keiman na ni lhonna ka umpi
ding, thilbol ding dan nahil lhon
nang’e, ati.

16 “Aaron hi nangma khel’in miho
lah’a thuseija pang le ding ahi.
Nakam sung’a pang ding chule
Aaron ding’a nangma hi Pathen
tabang nahi ding, Sei ding jouse
nahil ding ahi,” ati.

17 Na tenggol hi kichoi jing inlang,
“Melchih na bol ding’a ka thumop
chengse nabol nading ahi,” ati.
Mose Egypt Lam Ache

18 Mose jong anu-pa-pa Jethro heng
lam’a akile tan ahi. Mose’n anupapa
heng’a hiti hin aseije. “Lungset
tah’in kasopi ho khopemna Egypt
gam’a kile tange.” kasopi ho dam
jing’a hina uvem gave ing’e”
atitan ahile, Jethro in a donbut’in
“Lungmong in chen,” ati peh tai.
19 Mose’n Median gamsung
adalhah kon in Pakaiyin hiti hin
asei peh’e, “Egypt gam Kile Kittan,
nangma that ding’a kigo ho aboncha
uvin athi gam taove,” ati.

20 Mose’n aji achate ho akipui jin,
thilho sangan apoh sah’un Egypt
gam a achetau vin, akhut’a chun
Pathen tenggol chu achoi jin ahi.
21 Pakaiyin Mose henga aseiyin,
“Egypt gamsung nalhun teng,
keiman ka thumop bang’in Pharoah
lengpa henga thil kidang melchih
naho jouse abonchan gakilah sah
tan, ati. Ahinlah Keiman alungthim
kasuh tahding chuteng miho
asoldoh lou ding ahi,” ati.

22 “Chule nangman aheng’a nasei
ding, Pakai thusei hichehi ahiye:
Israel hi keima chapa peng masa
pen ahi.”

23 Keiman ka thupeh nahi, “Ka
chapa soldoh tan, chute leh aman
keima Kkin abol thei ding ahi.
Amavang nah sah louvin na koi
jing nah laiye, keiman na chapa
masapen kasuh mang peh ding
nahi!” ati.

Mose Egypt Ahung Kilena

24 Egypt gam jon’a lampi, Ajan
ge nau ngahmun khat’a Pakaiyin
Mose a kimupin, Pakaiyin Mose
chu tha ding ago tan ahi.

25 Chuphat’in Mose jinu Zipporah,
injong songil songhem khat alan
achapa chep atan peh inahi. Athisan
chu akeng ah aloinat peh in hiti hin
aseije, “Tua hi nangma hiche thisan
jal’a hi ka jipa na hitai,” ati.

26 (Hichea kipat chep tan vanga
“Thisan jala ka jipa nahitai” tia
ama’nun aseiphat chun), Pakaiyin
ahing hoijin adalha tai.

27 Tun Pakaiyin Aaron henga hiti
hin asei peh in, “Gamthip lam’a
khun chien lang Mose ga kimupi

tem in,” ati. Aaron jong Pathen
molsang lam’a achien Mose aga
kimu pen,a angkoijin ahi.
28 Mose’n jong Aaron jah’a
Pakaiyin athumop nabang chun thil
jouse ajah’a asei peh’in ahi. Chule
thil kidang melchih naho akilah
ding dan abonchan asei soh keiyin
ahi.
29 Chu in Mose le Aaron in Egypt
gam ahung kile lhon’in Israel upa
jouse abonchan akoukhom lhon tan
ahi.
30 Aaron’in jong Pakaiyin Mose
athumop chengse chu abonchan
amaho jah a aseipeh soh Kkeijin,
Chule Mose injong melchihna thil
kidang hochu aheng uvah akilahsah
in avetsah soh kei uve.
31 Hiti chun Israelte’n Mose leh
Aaron chu Pathen in ahin solmong
ahi ti atahsan taove. Pakaiyin
agim hesoh najouseo ahesoh tai ti
ahetdoh phat un, aboncha uvin boh
khup uvin Pathen chibai aboh’un
ahi.
Pharoah Toh AKi
Pen Lhon

Hicheng jouse chu lIsrael upa

hole lamkai chengse heng’a
asei peh chai Ihon phat’in, Mose
le Aaron jong Pharoah heng’a ache
lhon in ajah ah hitihin aseilhon
tai. “Hiche hi ahi lsraelte Pakai,
Pathen’in asei chu: gamthip noiya
kami Israelte’n keima henga kut
khat abol na diuvin soltaovin,”
atilhon tai.
2 Pharoah in jong a donbut in,
“Hichu ham?” atin, “Pakai Kitipa
chu koiham? Ama ipi hija athu

Muto Masat



EXODUS

kangaiya lIsraelte chu kasol doh
ding ham? Pakai Kitipa chu keiman
kahekha hih’e, chule keiman
Israelte kasol doh lou ding ahi,”
atipeh lhon tai.

3Ahinlah  Aaron leh Mose’n
jong adonbut lhon in, “Hebrew
mite Pathen chun eikimupi lhon
ahi,” hijeh chun ni thum sung’a
gamthip’a kache uva ka Pakaiju
maicham ka ga sem na diuvin
neisol tau vin. A chuti louva ahile,
Pakaiyin gamna hise ahinlan sah
ding chemjam’a eisat gam diu ahi
tai, ati lhon’e.”

4 Pharoah in a donbut in, “Mose
leh Aaron, ipi ding’a Israel mite
ana toh nauva konna suh tang ding
na got Ihon ham, a toh diuva kilom
tohsah lhon in,” ati.

5 \etem’in!  “Gamsung ahin
namiteu adimset jenge, ipi dinga
anatoh nauva kon’a na tansah lhon
hi tam,” ati.

6 Hiche nikho mama chun Pharoah
in Egypt mite ding’a natoh lamkai
hole mipi ho chu thu ape pai tan ahi:
7 “Masang’a bang in leitang semna
din changpol pe tahih’un. Ama ama
cheh in changpol akihol diuvin
seipeh taovin!

8 Chule masang’a na bolsah ngai
bang uvin, leitang nasem sah jat
bang’un lhom jong Ihom theilou
ding, angai ngaija nasem sah diu
ahi. Ajeh chu athase gam tauve.
Hijeh chun amahon cheu hitin
I-Pathen’u henga maicham Ki
Ihaina gasem ta’u hite tin asam sam
jeng uve, ati.

9 Achung uva natoh hahsa cheh

Ihunsah un! A-ulsa’u lonsah un!
Hiti chun jousei abol nalou diuvin
hil un!” ati.

10 Chuin natoh lamkai hochu ache
uvin mipi ho heng’a asei peh tau
vin: Pharoah vin hiti hin aseije: Tua
pat changpol na kipe talou diu ahi.
11 Che uvin lang nangma nangma’n
ga kipoh uvin. Hoilaija namu thei
diu ham ga kihol tauvin. Ahinlah
leitang, masang nga toh kibang
chet’a na sem diu kemsuh theilou
ding ahi,” ati.

12 Mipi jong Egypt gamtin ah bon
toh chil tha ding changpol hol nan
aki salal gam tauvin ahi.

13 ljeh in em itile, Egypt gammi
natong lamkai hon mipi chu a
thupeh uva ahi. “Niseh le changpol
naman doh ngai bang uva, leitang
jong nasem doh jat bep bep’u na
sem doh ding’u ahi atipeh uve.”

14 Chu in Israel mite chunga
lamkai dinga Pharoah in angense
Egypt miho chun mipi chung’a
khut alhataovi. Ipi ding’a jannia
natoh chai diu chu tuni channa na
toh uham atiuvin ahi.

15 Chuphat in Israel sung’a lamkai
cheng Pharoah heng’a ache uvin,
“Ipi ding’a nasoh teho hitia hi na
hilchah hitam?” tin aga sei tauve.
16 “Chang pol la eipe tapouvin
ahin, ahinlah nasoh tehon “leitang
semloi jun” tin eino-no jing tauvin
ka chung uva jong khut alha un,
hiche hi keiho themmo ahi poi! Na
soh teho joh themmo chang ding
ahi,” tin asei uve.

17 Pharoah apeng jah jeng in,
“Nangho na thase uve! a thase na

hiuve! Hijeh chun hiti hin nasei
uve, “Che’u hitin, gamthip lah a i
Pakai ju heng’a maicham ga sem
ute na tiuve,” ati.

18 “Tun nangho natong din Kileu
vin! Changpol khat jeng cha na
kipe lou diu, ahinlah angaija bang
bang’a na tohdoh jat cheh’u leitang
nasem diu ahi,” ati.

19 “Niseh’a leitang na semjat bang
uva nasem diu, na kemsuh sah
theilou ding’u ahi,” ati phat’in,
Israel natong lamkai honjong hena
sasa’a eibol gim mong’u ahi bouve
atiuvin ahi.”

20 Pharoah angsung’a kon’a apot
doh phat un, Mose leh Aaron
aki mupi uvin, ajeh chu aman in
pamlam’a amaho cheng chu anga
jing Ihon ahi.

21 Chuin natong lamkai hochun
ajah Ihonna asei peh uve, “Pakaiyin
nachung chang thulhon tanta hen,
ajeh chu nangni jal’in tun keiho
Pharoah leh anung jui ho jouse
akon’in suhgim bena ka chan lo
tauvin, nangnin amaho khut a
chemjam na koipeh lhon in, neitha
gamhel sah kigot uva ahitai,”
atiuve.

Pathen’in Amaho Huhdoh Dinga
Kitepna Asem

22 Chu in Mose Pakai heng’a achen
hitihin aga seitai. “Ipi ding’a namite
chung’a hitabang gimna hi nalhun
sah hitam Pakai? Ipi ding’a keima
nei sol hitam?”

23 Nangma thalheng’a Pharoah
kom’a neisol hilou ham? Tun ama
namite chunga a lungsou cheh
tan, ipi ding’a hiche hi na lhunsah

hitam, ipi ding’a nangman amaho
na huhdoh lou ham? tin asei tan,
ahi.

Pakaiyin Mose henga hiti hin

asei peh’e, “Tua hi keiman
Pharoah chung’a ipi ka bol em
namu ding ahiye. Aman ka ban
thahat na ahin hetdoh ding, chu
teng mipi che tauvin ahin tiding,
chule aman athanei sun’a ahin
soldoh ding’u ahiye.”
2 Chule Pathen in Mose henga asei
jin, “Keima Yaweh Pakai kahi.
3 Abraham, lsaac Chule Jacob
henga Elshadai Hatchung nung
Pathen keima aheng uva ka kilah in
ahi amavang kamin Yaweh, kahi ti
amaho heng’a ka kiphong doh poi,”
ati.
4 Chule keiman amaho kholjin’a
vah le a achen nauva konna Canaan
gam, alhun theina diuva kakitepna
chu kaphut det tan ahi.
5 “Tahbeh mong’in Egypt mite
akonna Israel mite soh achan’uva.
athoh gimnau keiman ka hedoh tan,
chule amaho toh ka kitepna jong
kahe jing nai,” ati.
6 “Hiche jeh chun, Israel mite
henga seiyin: “Keima Pakai kahi.
Egypt mite akonna nathoh gimnao
kalha ong diu, chule soh na chan
nauva kona kahuh doh ding na
hiuve. Keiman nangho kaban thahat
nakonna thutan’a chule lhatdamna
nachan diu ahi, ati.
7 Kamite nahi mong uve tia kakisan
diu, “Ajeh chu keima nangho
Pathen kahi’n Chuteng nanghon
Egypt gamma konna chamlhat
eichansah pau i-Pakai uleh Pathen

chu amahi ahiye nati diu ahi.”

8 “Keiman Abraham, Isaac leh
Jacob heng’a kateppehna gam achu
ka hin puilut ding na hiuve. Hiche
gam pumpi chu nalo diu ahi. Ajeh
chu keima Pakai kahi, ati.”

9 Pakaiyin athupeh bang’in Mose’n
jong lIsrael mite heng’a asei peh
tauvin, ahinlah amahon angai
nahsah tapouvin ahi. Ajeh chu
amaho soh achennauva chun aki
sugim val ta’uvin ahi.

10 Chu in Pakaiyin Mose heng’a a
seipeh kit in,

11 “Egypt lengpa Pharaoh heng’a
che kit tan, chule Israel miten
na gamsung dalha tauhen tin ga
seijin,” ati.

12 Mose alung opkai jin, “Ahinlah
Pakai! Ka sopi hon ka thusei ei
ngaipeh tapo’u vinte, Pharoah in
ka thu angai mong ding ham? Ajeh
chu keima kam mol kahi”, ati.

13 Ahinlah Pakaiyin Mose leh
Aaron heng’a lIsraelte ding leh
Egypt lengpa Pharoah ding’in
thupeh anei jin, “Pakaiyin Israelte
Egypt akon puidoh ding’a Mose leh
Aaron atundoh ahi,” tin asei tai.
Mose Leh Aaron Khang Chedol
14 Hichengse hi apu apate’u khang
chedola amaho insung upa ho ahiye:
Israel insung’a apeng masapen
Reuben chapate se chu: “Hanoch,
Pallu, Hezron, chule Carmi. Amaho
chi lhahse hi Reuben insung kon
ahiuve.”

15 Simeon chapate se chu:
“Jemuel, Jamin, Ohad, Jakin, Zohar
leh Shaul ahiuve. (Shaul hingnu
vangchu ahile, Canaan mi ahi),

amaho chi lhahse hi Simeon insung
kon ahiuve.”

16 Levi chilhahte se vang amaho
insung dungjui ya amin uchu:
“Levi chapate, Gershon, Kohath
leh Merari”. (Levi chu kum ja le
somthum le sagi ana hing’e).

17 Gershon chapa teni chu insung
chedol’a akisim leh: Libni leh
Shimei ahi lhonne.

18 Kohath chilhah vang chu:
“Amram, Izhar, Hebron leh Uzziel
ahiuve.” (Kohath chu kum ja le
somthum le thum ana hing e).

19 Merari chilhahte chu: “ Mabhli
leh Mushi ahi lhon’e.” Ama ho
chengse hi Levi insung chedol a
amin cheh uchu ahiye.

20 Amram chun apa haonu
Jochebed chu jin aneiyin, amanun
chapa ahin hochu, Aaron leh Mose
ahi lhon’e. (Amram chu kum jale
somthu le sagi ana hing e).

21 lzhar chapate hochu Korah,
Nepheg leh Zicri ahiuve.

22 Uzziel chapate ho chu, Mishael,
Elzaphan leh Sithri ahiuve.
23Aaron’in Elisheba aki chen pin,
amachu Amminadab chanu chule
Nahson ding’a anaonu ahi. Amanu
chapa hochu Nadab, Abihu, Eleazar
leh Ithamar ahiuve.

24 Korah chapate hochu Assir,
Elkanah leh Abiasaph ahiuvin,
amaho chenghi Korah insung mi
ahiuve.

25 Aaron chapa Eleazar chun Putiel
chanu khat ji’in aneiyin, amanun
chapa khat ahing’in Phinehas ahi.
26 Aaron leh Mose hi hichelaija
kimin phah bang’in, Pakaiyin



Egypt gamma kon Israelte aloi loija
ahinpui lhon dia angensen “Israel
mite chu Egypt gamma kon in
galsat tebang in ahin lamkai lhon
in ahi.”

27 Pharoah lengpa koma Israel mite
Egypt gama konna puidoh ding’a
thusei chu, Mose leh Aaron ahi
Ihon’e.

Mose Khel’a Aaron’in  Thu
Aseina

28 Egypt gam’a Pakaiyin Mose
ahoulim pin,

29 Hiti hin aseije, “Egypt lengpa
Pharoah henga seijin, “Keima Pakai
kahi! tia Egypt lengpa Pharoah
heng’a ima jouse ka seipeh nai,” ati.
30 Ahinlah Mose’n Pakai akinil
pin, aseije, “Hichu ka bol thei lou
ding ahi! ajeh chu keima kammol
kahi!'Pharoah lengpan ka thusei iti
alah mong ding ham?” ati.

Mose heng’a asei jin, “Hiche

hi phate chan ngaiyin. Pharoah
lengpa koma Pathen tabang’a
kasem ding nahiye, chule na sopipa,
Aaron, hi nang dia themgaova pang
ding ahi.”
2 “Kathupeh chengse hi Aaron
jah’a sei in lang, Aaron injong
Pharoah heng’a aseija Israel mite
agamsung’a kon’a asol doh na
ding’a nasei ding ahi.”
3  “Ahinlah Keiman Pharoah
lungthim ka suhtah ding, aman
melchihna thil kidang tampi Egypt
gamsung’a ato ding ahi.”
4 “Hiche ajong chu Pharoah vinna
thu angai lou lai ding ahi. Keiman
Egypt gamsung’a amasa pen ding’a
ka khut kahin lhanjah ding. Keiman

ka thaneina kon kami Israelte
vang’a Egypt gama thutanna ka
Ihunsah ding teng ka huh doh ding
ahiuve,” ati.

5 “Keiman ka khut ban thahat ka
hinlhan’a Egypt gama kon Israelte
kahin puidoh ding ahi. Chuteng
Egypt miten Pakai keima thilbol
ahin hetdoh diu ahitai.”

6 Pakai thupeh bang’in Mose leh
Aaron injong abollhon tan, ahi.

7 Pharoah heng’a Pakai thupehho
aga sei lai lhon chun, Mose kum
somget ahitan chule Aaron chu
kum som get leh kum thum ahiye.
Tenggol Gul Kisoh

8 Chuin Pakaiyin Mose leh Aaron
heng ah thu asei jin,

9 “Pharoah in ahinsei ding chu,
‘tahbeh mong nahi lhon hinam,
melchihna nei musah lhon in tia
ahinsei ding,’chuteng Aaron jah’a
seiyin lang ‘nateng gol chu tollah
sep Ihan, hichu gul hung kisoh ding
ahi.”

10 Mose leh Aaron jong Pharoah
heng’a ache lhon in, Pakaiyin
athupeh bang’in abol lhon tai.
Aaron’in tenggol chu Pharoah le
asoh teho angsung’a chun asep lhan
ahile, tenggol chu gul akisoh tai!
11 Hichun Pharoah’in jong miching
le doithem ho a boncha uvin a
koukhom in, Egypt gamma mitphel
doithem hon jong hiche tabang
bang chu abol thei uve.

12 Chuin tenggol kichoi jousen
tol la a seplha cheh uvin ahile, a
bonchan gul aki sohtai! Ahinlah
Aaron tenggol gulchun midang ho
a jouse chu a bonchan avel lThum

soh keiye.

13 Hicheng nung jeng hin jong
Pakaiyin aseima bang in Pharoah
lungthim chu atah jing nalai jin,
ima ngaisah in akoi hih laiye.

Twi Thisan Kisoh

14 Chuin Pakaiyin Mose heng’a
asei jin, “Pharoah lungthim ki sutah
nalai ahiye, aman mipiho asoldoh
loulai ding ahi,” ati.

15 “Jingkah teng Pharoah vadung
lam’a hung ding ahin chu teng
nangma na che ding. Nile vadung
pam’a ding inlang, hikoma chun
gaki mupi tan. Chule na tenggol gul
kisoh ji chu kichoi jing in,”

16 Chuteng akoma hiti hin sei
jin, Hebrew mite Pakai, Pathen
in nakoma thusei ja eihin sol ahi:
“Kami Israelte soldoh tauvin
amaho cheuva gamthip lah keima
eihou na ding uvin,” ati. Ahinlah
nangman ama thusei iman na
ngaisah hihlaiye.

17 Hiche hi ahi Pakaiyin asei:
“Keima Pakai kahina ka kilah sah
ding ahi.” Vetan! Ka khut’a um
tenngol hi mang cha’a Nile twipi
kajep ding, chu teng vadung pumpi
hi thisan kisoh jeng ding ahi, ati.
18 Chu teng vadung’a um ngajouse
thi ding, twijong nensoh helding,
“Egypt miten Nile vadung’a twi
adon thei lou hel diu ahitai,” ati.

19 Pakaiyin Mose heng ah asei jin:
“Aaron jah a seijin, “Na khut jah
inlang, Egypt gam’a luipang jouse,
vadung jouse, twinah jouse, luikhuh
jouse chunga tenggol chu jah Ihatan
chuti leh Egypt gam pumpia twi
jouse thisan kisoh jeng ding, twi

sung’a um songpi ho jousea jong

thisan hungpot doh’a, veidim lha

jeng ding ahi tai, tin sei jin,” ati.

20 Mose leh Aaron in jong Pakai

thupeh bang’in abol lhon tan ahile,

Pharoah le anung juija asoh teho

jousen aveuvin, Aaron in jong a

tenggol ajahdoh’in Nile luidung

chu ajep jeng tan ahile, Vadung twi
jouse apumpin thisan a kisoh hel
tan, ahi.

21 Luidunga ngajouse athisoh

heltan chule Luidung a twi jouse

jong abonchan anengam tan ahile;

Egypt miten jong twidon ding

amaimo taovin; ajeh chu Egypt

gamsung pumpi chu thisan in achup

Ihah ahitai.

22 Egypt gam’a mitphel doithem

hon jong hitabang thilho chu anabol

jiuvin twijong thisan asosah jiuvin
ahile, Pharoah lungthim chu atah
jing nalaije. Pakaiyin asei bang in

Pharoah in jong Mose leh Aaron

thusei chu nahsah in anei hihlaiye.

23 Pharoah jong a inlam ah akilen,

hicheng thilsoh nung jeng in jong

alungthim’a gel lut kham asa hih
laiye.

24 Ahinlah Egypt miten luipang

dung alai thuh’un twi akihol letau

vin ahi, ajeh chu amahon Nile
luidung a twichu a donthei tapouvin
ahi.

25 Pakaiyin Nile luidung ajep kal

nisagi alhing tan ahi.

Egypt Gamsung’a Ukengte
Pakaiyin Mose heng’a asei jin,
“Pharoah heng ah chen lang hiti

hin gasei kit tem in, “Hiche hi Pakai

thusei ahi: Kamite soldoh jeng tan,

chutileh amahon keima kin abol
ding’u ahiye.”

2 “Nahsah moa amaho nasol doh
louva ahileh, nagam sung pumpia
ukeng kahin lansah ding ahi.”

3 “Nile luidung jong ukeng dimlha
jeng ding ahi. Na insung leh na
lupna channa hungkal doh diu!
Na mite leh na nung jui ho jouse
kom channa lhung ding, na chang
Ihah meh nau jouse’a jong hung lut
dimset ding ahiuve.”

4 “Ukengte chung leh nanung juiho
jouse chung’a chom le ding’u ahi.”
5 Chuin Pakaiyin Mose heng’a
asei jin, “Aaron jah’a sei jin lang,
‘Egypt gamsung pumpi ukeng ten
ahinlo dim nading in, natenggol jah
in, twinah jouse, twilam jouse leh
luidung jouse chu jeptan! Ukengten
Egypt gam pumpi hinluo dim
tante,tin seipeh in,” ati.

6 Aaron’in jong Egypt gamsung
twichung’a akhut ajah’in ajep tan
ahile, ukengte ahung potdoh un
Egypt gamsung pumpi alodim jeng
tan!

7 Ahinlah Egypt gam’a mitphel
doithem hon jong hitabang chun
abol thei uve. Ukengte chu
gamsung’a alhalut thei un ahile gam
pumpi chu ukengte adim lhatai.

8 Chu phat’in Pharoah in Mose
leh Aaron akouvin hiti hin aseije,
“Pakai heng’a tao lhon tan, ajeh
chu keima le ka mite jouse’a konna
ukengte alah doh na ding in, chu
teng keiman namite’u ka soldoh
ding, amaho che uva Pakai kin aga
bol diu ahi,” ati.

9 Mose’n adonbut in, “Nang le

na sohte, chule namite ding’a itih
phat’a katao ding nei seipeh in
ati. Chuteng na in dung jouse’a
ukengte Nile vadung lam’a Kitol
ding ahitai,” ati.

10 Pharoah’in adonbut in ajah a,
“Jing teng bol in,” ati. Mose’n
henge, “Nasei bang bang hita hen.
Chuti leh nangman keiho Pakai,
Pathen tailou dang aum poi ti nahin
hetdoh ding ahi,” ati.

11 *“Ukengten nangma leh na
nungjui  ho jouse le namite
naboncha uva na dalhah diu, Nile
luidung abou umden diu ahi,” ati.
12 Chuin Mose leh Aaron jong
Pharoah angsung’a kon in ache doh
lhon in, Mose chu Pakai lam sang
in kap pum in ataovin, Pharoah le
amite akon in ukengte ladoh tan ati.
13 Pakaiyin Mose taona chu
asanpeh tan, indung jouse, lou
jao leh gamsung’a ukeng jouse a
sumang hel tan ahi.

14 Egypt miten ukeng thisa hochu
aloh  khom’un ahile gamsung
pumpi a uilha jeng tan ahi

15 Ahinlah Pharoah’in dinmun
ahung oldom tai ti ahin hetdoh phat
in, angaija bang in a lungthim atah
kit tai. Pakaiyin aseidohsa bang in
Mose leh Aaron thusei chu anahsah
kit tapoi.
Egypt
Vaibong
16 Chuin Pakaiyin Mose heng’a
asei jin, “Aaron heng’a sei inlang,
‘Na tenggol jandoh in tol lhang
jep tem in. Chuteng Egypt gam
pumpi’a thousi vaishi chule nen’in
ahin lodim jeng ding ahi,” ati.

Gamsung’a  Thousi-

17 Pakai thupeh bang in Mose
leh Aaron’in jong abol lhontan.
Aaron’in  jong akhut ajah’in
atenggol’a tol lham chu ajep’a
ahile, thousi vaibong tamtah in
Egypt gam pumpi le gamsa jouse
a lodim jeng tan chule boh nen in
gamsung alodimjeng in ahi.

18 Pharoah doithem choihon
atabang bang abol thei jing vang
uvin, tunvang alosam tauvin abol
thei tapouvin ahi. Thousi vaibong’in
mipi hole gamsung’a gancha jouse
atomlha tauvin ahi.

19 Hiti chun doithem choihon jong
Pharoah heng’a asei un, “Hiche
hi Pathen khutnung mong ahi,”
atitauve. Ahinlah Pharoah lungthim
chu angaija bang’in atah jing na
laije. Pakaiyin a seidoh sa bang in,
Pharoah’injong amaho thusei chu
anahsah deh pon ahi.

20 Chuin Pakaiyin Mose henga
hitihin a seikit tai, “Jingkah teng
Nile vadung lam’a Pharoah hung
ding chuteng nangman na kimu
piding.” Ajah’a Pakaiyin hiti hin
asei je: “Kamite soldoh tan, ajeh
chu amahon keima kin abol ding’u
ahi,” tia nasei ding ahi, ati.

21 Na soldoh louva ahile, “Keiman
namite, nanung juiho chule na
insung jousea thousi vaisi kahin
lansah ding ahi. Egypt mite in jouse
thousi vaisin atomlhah jeng ding,
Gam leiset pumpi jong dimlha jeng
ding ahi, ati.

22 Ahinlah kamite chenna Goshen
achom beh’a kahoidoh ding ahi.
Thousi khatcha lenglut louhel ding
ahi. Chuteng leiset pumpin keima

hi Pakai kitipa chu kahi ti nahin
hetdoh diu ahi,” ati.

23 Keiman kamite leh na mite kah’a
kikhenna ka sem doh ding, “Hiche
thil kidang meilchihna hi jing nikho
teng soh ding ahi,” ati.

24 Pakaiyin aseidoh bang’in abol
tan. “Thousi vaibong te chun
Pharoah insung, anungjui ho
ingsung leh gamsung in jousea a
lenglut tauvin adimlha jeng tai.”
Thousi vaibong ahon hon in Egypt
gamsung’a ahung kitol lut tan ahile
gamsung pumpi chu athim lha jeng
tan ahi.

25 Chuphat in Pharoah in Mose leh
Aaron aga kouvin, hiti hin aseije,
“Apha tai! che uvin lang Pakai
maicham gasem taovin, ati.” Aman
asei jin “Hichu Egypt gamsung’a
na bol ding’u ahi,” ati.

26 Mose’n a donbut in hitin aseije,
“Hichu adih thei poi. Keihon Ka-
Pakaiju le Ka-Pathen’u angsung’a
kilhaina maicham kasem diu chu,
hiche lai Egypt mite adia thil kitoh
thei louding ahiye. Ven! Hitabang
thilho pi chu bol taleng’u Egypt
miten song’a eise lih gam ding’u
ahi,” ati.

27 “Ka-Pakaiju leh ka-Pathen’u
angsung’a kilhaina hi nithum sung
hitei ding ahi, hichu Pakaiyin keima
hodia a seidohsa ahi, ati.”

28 Pharoah’in adonbut in ajah’a hiti
hin aseije, “Apha tai, che tauvin,”
keiman nangho gamthip noija na-
Pakai ju kinbol ding’in kaphal tai,
amavang na che gamlhat louhel
ding’u ahi. “Tun che uvin lang
keima ding in neitao peh’un,” ati.



29 Mose’n a donbut’in, “Na
angsung’a konna ka potdoh ding,
jing nikho teng leh nangma akon
leh namite chule na insung jouse
uva akonna thousi vaisi apot doh na
ding’a ka tao tei ding ahi, ka gihna
ahiye nangma Pharoah in jong nei
joulhep da uvin lang Israel miten
jong Pakai dia kilhaina hi boldao
hen na tilou beh ding ahi,” ati.
30 Pharoah angsung’a kon in Mose
apotdoh tan, thousi vaibong jouse
aki tolmang hel na ding’in aga tao
tan ahi.
31 Pakaiyin Mose taona a sanpeh
tan, Pharoah akon, anungjui holeh
amite hojousea konin, thousi
vaibong abonchan akitolmang tan,
khatcha jeng jong akimudoh tapon
ahi.

32 Ahinlah angaiya bang in Pharoah

lungthim atah kit tan ahileh, Israel

mipi asol doh deh tapoi.

Egypt Mite Gancha Thigamna
Pakaiyin Mose thupeh anei
jin,“Pharoah heng’a che kit in

lang ajah’a hiti hin sei jin. Hiche hi
ahi Hebrew mite Pakai, Pathen’in
asei chu: Kamite che’u hen lang,
Keima kin gabol uhen.
2 Na soldoh louva Israel mite hi na
umsah jeng ding’a ahile,
3 Na loujaova na gancha jouse na
sa kolte, sangante, sangongsao
te, gancha hon, kelngoite leh na
kelchate chung’a gamna hise kahin
lansah ding thigam kei ding ahiuve,
ati.

4 Ahin lah Pakaiyin Isrrael te

gancha ho leh Egypt mite gancha

ho chung’a chom khenna ahin sem

ding, Israel mite ganchaho vang
chu khatcha jong thilou ding ahi!

5 “Pakaiyin hiche gamna hise ahin
lan sah ding ahitai. Aman aseije
jing nikho teng gamsung pumpia
ahinlan sah ding ahi.”

6 Pakaiyin aseidoh bang in abol tai.
Ajing jingkah in Egypt mite gancha
athigam hel tan, ahinlah Israel mite
gancha vang chu khatcha jong athi
hih beh jeng’e.

7 Thilsoh umchan dol khol chil
ding’in Pharoah’vin asohte hochu
asoltan ahile, Israel mite gancha
hochu khat cha jeng jong athi pon
ahi! Ama vang Pharoah lung thim
chu angaiya bang’in atah jing
nalaiyin* aman mipiho chu asol
doh dehpon ahi.

Egypt Gamsung’a Uilut Natna

8 Chuin Pakaiyin Mose leh Aaron
heng’a asei jin, “lhum sung’a kon
in vutdi tampi kiham lhon’in, hichu
Pharoah mitmu chang tah’a Mose’n
vanlam’a athe tou ding ahi,” ati.

9 “Egypt gamsung pumpi chu
vulvai nelsel chun alodim jeng
ding, chuteng mihem chung hile
gancha chung hile uilut natna
huoisen alhundan jeng diu ahi,” ati.
10 “Chuin amanin jong lhumsung’a
konin vutdi aki ham lhonin,
Mose angsung’a ading lhon tai,”
Pharoah’vin avet jing laiyin,
Mose’n vutdi chengse chu vanlam
angan athetou le, vutdi niel chun
gampumpi aluodim jing tan mihem
le gancha hochung’a uilut natna
huoisi alang’ tai.

11 Egypt gama doithem choiya
thilbol ho chung’a jong achutan

Mose angsung’a ading ngam ta
pouvin, ajeh chu uilut natna huoisi
chun amahole Egypt mite jouse
alhun den jeng ahitai.

12 Ahinlah Pakaiyin Pharoah
lungthim asutah nalaijin, “Pakaiyin
Mose heng’a aseidohsa bang’in,
Pharoah in ngainahsa in anei hih
laiye.”

Egypt Gamsung’a Gielchang

13 Pakaiyin Mose heng’a asei yin,
“Jingkah matah’in thouvin Pharoah
angsung’a ga ding’in lang, ajah’a
seijin. Hebrew mite Pakai Pathen in
hiti hin aseije: “Kamite soldoh tan,
keima kin agabol na ding uvin.”

14 “Na soldoh louva ahile, keiman
natna huoisi ka hin lansah benah
lai ding nangma le nanung juiho
chule namite chung’a ka hin lansah
cheh ding, chuteng nangman keima
Pakai tailou leiset’a Pathen dang
aum poi ti na hin hetdoh ding ahi,”
ati.

15“Tu jeng ajong keiman ka khut
ka Ihan jah’a nangma le namite
chung’a gamna huise ka lansah’a
leiset chung’a hi kasuh mang hel
jeng thei na hiye.”

16 “Ahinlah keiman leiset pumpia
ka thaneina ka musah bou na hin
hichu leiset pumpia kithe jal ding
ahi.”

17 “Ahinlah hicheng jouse nung
injong nangma leh nangma na
kichoisang gunset in, kamite na
soldoh hih laije.”

18 *Jing nikho tuphat dontah le
keiman gilchang nasatah Egypt
gamsung’a ima tichanna analha
khaloulai chu kahin lhahsah ding

ahiye.”

19 “Kino tan! Na loujaova gancha
ho jouse hoitup ding in namite sol
loijin, achuti louva ahile hi tabang
gilchang ahung kheh teng lou jaova
mihem hihen gancha hijong le aki
dalha chan chu gelchang’in ase’a
thi jeng ding ahi,” ati.

20 Pharoah nungjuiho mi phabep
chu Pakaiyin hitia asei jeh chun
aki cha tauve. Amaho acheloi jun
loujaova gancha hole asohte ho’u
chu aga puilut taovin ahi.

21 Ahinlah Pakai thusei ija sep
louse vangchun a loujao dung uva
kihong tah’in gancha alha thang
nalai uve.

22 Chuin Pakaiyin Mose heng’a
aseijin, “Egypt gamsung loujao tin
cheng’a gelchang ahung kheh’a
mihem ahin gancha ahin chule
loujaova thingphung jouse hihen
lang, Egypt gamsung pumpia
thil um jouse ase khah na ding in
vanlam nganlang na khut Ihang jah
tan,” tin asei tai.

23 Chuin Mose’n jong vanlam
asang in a tenggol chu agah jah doh
jeng le,Pakaiyin van thamjol aki
thinsah’in gelchang ahung khe tan,
leiset chung geijin meikong ahung
leng Iha tan, Egypt gam pumpia
Pakaiyin gilchang goju toh ki bang
chat in a khehsah tan ahi.

24 Imatih chan a jong hitobang
gilchang chu Egypt gamsunga
anakhe khalou lai ahin, tanglou
hel’in gelchang chu akhe tan
meikou apah lha jeng in ahi.

25 Hitobang gelchang chun Egypt
gamsung pumpi alodim lhajeng

tan, chule lou jaova um gancha
hihen mihem hijong le aum jouse
chu asep lhu jeng tan, gamsunga
thingphung jouse jong asep thang
deh tan ahi.

26 Goshen mun Israel mite chenna
mun bou chu ahoidoh tan ahi.

27 Hitia thil asophat chun, Pharoah
in jong mi asol loijin Mose leh
Aaron agakousah tan hiti hin
aseiye, “Tun vang keima chonse ka
hitai,” tin kilhaina aneiyin “Pakai hi
thudih tanpa ahin, keima le kamite
ka dih tapouve,” ati.

28 Pakai henga nei tao peh lhon
tan, ajeh chu vanthamjol aging jeng
jung’e! gilchang na satah in akhe
jing nalaijin ahi. Ka gim val taove.
Keiman na soldoh tau ving’e; um
jong umsot ta hih’un, ati.

29 Mose’n a donbut in, “Ahile
aphai”, Khopi sung hi ka dalhah
Ihah leh keiman jong Pakai heng’a
ka tao ding ahi. Vanthamjol gin
hung thip ding, gilchang khejong
hung tang jeng ding, nangman jong
leiset pumpi hi Pakaiya ahi ti na het
doh ding ahi,” ati.

0 “Ahinlah keiman kahe jing
nalaije, nangma leh nasoh ten
tuchan’in Pakai na ging hih lai
uve,” ati.

31 Hiti chun gamsung’a Phaipheng
jouse leh sakol chang abonchan
amangthah hel jeng tai, sakol chang
chu avui ado laitah ahin chule
phaipheng chu ahung don doh laita
ahiye.

32 Hiche lah achun suhlou chang leh
butun chang vang ahoidoh nai, ajeh
chu suhlou chang leh butuchang

chu aduo aum lou laiphat ana hiye.
33 Chu in Mose jong Pharoah
angsung khopi dalhan ache tai.
Pakai lam asang in ataovin ahile,
vanthamjol kithin le gelchang khe
chu atang jeng tan, leiset pumpia
gojuh jeng jong atang hel tan ahi.
34 Pharoah’ in jong gojuh, van ki
thin, leh gelchang kheh akitang tai
ti ahin hetdoh phat’in amale anung
jui ho achonse kittao vin, angaiya
bang’in Pharoah lungthim atah kit
tai.
35 Pakaiyin Mose heng’a ana
seidoh sa bang in Pharoah lung-
thim angaiya bang’in atah Kittan,
Pharoah’in jong Israel mite asoldoh
deh poi.
Egypt Gamsung’a Khaokhote
1 Chuin Pakaiyin Mose heng’a
asei jin, “Pharoah heng’a che
kit inlang, ga seikit tan. Keiman
ama leh a sohte ho lungthim ka
suhtah ahin, melchihna hicheng
jouse hi ka kilah sah ding ahi,” ati.
2 “Chule nangman jong na chapate
leh natupa te jah’a ichan geija ka
gimsah uva chule melchihna tampi
ka musah uve ti na jahsah thei na
diuva kasei ahiye. Nangho jeng in
jong keima hi Pakai kitipa chu kahi
ti na hetdoh jeng diu ahi,” ati.
3 Mose leh Aaron jong Pharoah
heng’a achie Ihonin asei lhon tai,
“Hebrew mite Pakai, Pathen’in
hitihin aseiye: Itih chan  ka-
angsung’a kunding da nahitam?
Keima kin agabol na ding uvin,
kamite soldoh tan.
4 Nanop louva ahile, vetan!
Jing nikho teng le na gamsung’a

khaokho te kahin lansah ding ahi.

5 Gam pumpi a lodim soh uva tol
Iham jong na muthei louding ahi.
Gilchang’in akheh lih lou amoh
chengse khaokho ten aneh gam
hel diu, loujaova keh thingphung
hojouse jong anehchai kei ding’u
ahiye.

6 Nangma insung hinhen nasohte
insung hi jong leh Egypt gam
insung jouse ahin lodim soh hel
jeng diu, hiche tabang thilsoh
gimnei hi napu napateo khang’a pat
na gamsung uva anaum khalou lai
ahi, tin ahenga agasei Ihon tai, chuin
Mose jong Pharoah angsung’a kon
in a potdoh tan ahi.

7 Pharaoh sohte hojong ahung uvin
Pharoah heng’a asei tauve. “amapa
hi itih chan lom lom eiho ding’a
hahsatna a lhunsah ding hitam?
Mipi hohi chie uva a Pathen kin
abol na diuvin soltan! Egypt mite
pihi jou le nal’a mangthah gamding
ahitauve ti na hetdoh hih laiyem?”
8 Chuin Mose leh Aaron chu
Pharoah heng’a ding in ahin puilut
kit tauvin. Pharoah in jong amani
jah’a aseiyin,”che uvin lang na-
Pakaiju leh Na-Pathen kin gabol
taovin. Ahile koipen mong hi
nahiuvem ache ding? tin amani chu
adong tan, ahi.

9 Mose’n a donbut’in, *“ateh-
akhang, kacha pate hou ahin ka
chanu teho’u jaona khatcha kidalha
lou ding ka hiuve. Ka kelngoi
jouseo leh gancha jouse aboncha
ka puisoh kei diu, chule keihon kut
chu alouthei louva ka gabol teitei
ding’u ahi,” ati.

10 Pharoah’in jong asei jin, “kei
man nangho nacha sen gei uva
kasol doh tha ngei ngeija ahile
Pakai umpi nachu chang un! Na
lungthim sung lhonna lungthim
phalou na keng lhon’e.

11 “Hiche vang chu hithei louhel
ding ahi! Nangho lah’a Pasal
chengse che uvin lang na Pakai ju
kin gabol tauvin, hichu natup tenten
uva hilou ham? Hiche phat chun
Pharoah angsung’a kon in a soldoh
tauvin ahi.”

Khaokhopite Alan

12 Chuin Pakaiyin Mose heng’a
aseijin, “Egypt gamsung pumpia
khaokhopite alan na ding in na khut
jah doh jeng tan. Egypt gamsung’a
hamphung gelchang in a khehlih
moh chengse aboncha aneh gamset
diu ahi,” ati.

13 Mose’ atenggol chu Egypt
gamsung pumpi chungvum a
ajahdoh jeng tan ahile, hiche nikho
chun Pakaiyin Egypt gamsung
pumpi nilhum keileh khovah hel’in
huiphalou solama kon’in tanglou
vin anun sah tai. Jingkah in solam
akon hui jin khaokhote ahon hon’in
ahinpolut taovin ahi.

14 Chule Egypt gam pumpi chu
khaokhoten alosoh hel jeng tan, hi
tabang’a gamsunga khaokhote chu
imatih channa ana um kha loulai
ahiye.

15 Khaokhoten gamsung pumpi
alodim Ihatau vin ahile mu athim
Iha jeng tai. Gelchang in akheh moh
chengse gam leiset’a thing phung
jouse jong anemang hel taovin,
Egypt gamsung pumpi thingphung

chule hamphung abonchan ana
do khat jeng cha jong umlou vin
khaokho ten anechai hel jeng taove.
16 Chuphat in Pharoah in jong
asohte ho asol loiyin, Mose leh
Aaron agakousah un, hiti hin
aseiye. “Keiman na Pakai leh
nangni chung’a chonset phat louna
kabol kha tai,” ati.

17 “Ka chonset na nei ngaidam
Ihon’in, Pakai heng’a neitao peh
teitei lhon tan, hiche thi gamna
huise hi keima angsung’a kon in
tolmang jeng lhon tan,” ati.

18 Mose jong Pharoah angsung’a
kon in a kondoh in Pakai heng’a
aga tao tai,

19 Pakaiyin nisolam a kon in
hui hattah ahin nunsah’in ahile,
hiche huipi chun khaokhote jouse
twikhanglen dung laiya alhoh lut
soh hel jeng tai. Egypt gamsung
pumpia khaokhote chu khat jeng
cha jong aum ta hih hel jeng’in ahi.
20 Ahinlah Pakaiyin Pharoah
lungthim asutah jeng na laijin,
Pharoah in jong mipi ho chu asol
doh hih laiye.

Egypt Gamsunga Muthim

21 Chuin Pakaiyin Mose heng’a
aseijin, “Nakhut ban jah’in lang
vanlam sang tem in, Egypt gamsung
pumpi muthim’in alo soh hel jeng
ding ahi,” ati.

22 Mose’n jong Pakaiyin athupeh
bang’in vanlam asan jeng’a ahile,
“Egypt gamsung pumpi nithum
sung mu athim Iha jeng tan, ahi.”
23 Hiche phatsung chun khat le

khat akimu thei tapouvin, koimacha
jeng jong pot le thei lou ahi tai.
Ahinlah Israel chate chenna mun
vang chu khovah’in aumpi jing uve.
24 Ajonan Pharoah in jong Mose
a koukit tan, a heng’a aseije,
“Cheuvin lang Pakai kin gabol
tauvin,” nachate’u kipui jun lang,
ahinlah na kelngoi hon teu vang na
dalhah ding’u ahi,” ati.

25 Mose’n adon but in, “hichu
hithei him him ponte.” Ka gancha
te’u chu nei puisah tei teiju angaije,
ajeh chu ka Pakai u-leh ka Pathen
angsung’a kilhaina a kaman chah
ding’u ahi, ati.”

26 “Ka gancha teu abon cha, ka pui
teitei diu ahiye; khat jeng cha jong
ka dalhah thei louhel diu ahi. Ajeh
chu ka ganchate’u lah a konna hi
keihon Pakai angsung’a kilhaina’a
kat doh ding’a ka lhen doh cheh
cheh diu ahi. Chule amun ka lhun
kahse uva itilam dol’a Pakai kin
ka bol diu ham ti ka hechen nai
pouve,” ati.

27 Ahinlah Pakaiyin Pharoah
lungthim chu khatvei a sutah kit
nalai jin, Pharoah’in jong mipiho
chu asol doh hih laiye.

28 Chuin Pharoah jong apeng jah
jeng tan, “Mose henga aseiyin, ka-
angsunga kon in potdoh jeng’in!”
ati.  “Keiman nangma ka gih
nahiye. Avel’a nei hung kinung
mupi Kitthei lou hel ding ahi! Nei
kimupi kit ngai ngaiya ahile hiche
nikhoa chu nathi jeng ding ahi,” ati.
29 Mose’n a donbut in, “Apha
jenge,” “Avella ka kimaito pi tah
lou ding nahiye,” ati.

Egypt Gamsung’a Gamna Hoise
Achaina
1 Pakaiyin Mose heng’a asei
jin, “Keiman Egypt gamsung
leh Pharoah chung’a ka hin lhunsah
ding hoise khat aki vat nalaije.
Hiche hi aso chai chai teng le,
Pharoah in agam sung dalha ding’a
nahin no jeng ding’u ahitai,” ati.
2 “lIsrael mite heng’a seipeh in
lang, ama ama cheh’in aheng akom
Egypt mite sana dangka akijep na
ding uvin kithum cheh taohen,” ati.
3Tun Pakaiyin Israel chate chu
Egypt mite mitmun lunglhai na
achan sah tai. Chule Mose chu
Egypt gamsung pumpia amin
akithang in, Pharoah mitmu chang
leh mipite mitmun amin che lheh
jeng tan ahi.
4 Chuin Mose’n Pharoah heng’a
asei jin Hiche hi Pakaiyin aseiye:
“Keiman jankim tah le Egypt mite
lungthim kahin suhthou ding ahi.”
5 Egypt gamsung’a chapang peng
masa jouse, Pharoah chapa peng
masapen ahin, a laltouna’a peng
masa penpa ahin, a sum buh laiya
chang bong goija pang a sohnu
chapa changei ja a boncha uva
thigam kei ding, gancha peng masa
jouse jong a boncha thisoh hel ding
ahiye,” ati.
6 “Chu teng Egypt gamsung
pumpia ka le mao kithong lhading,
ajeh chu hitabang thilsoh gimnei hi
imatih channa anaum kha loulaiya
ahin, Avella hung kilah kit talou
ding chu ahi.”
7 “Ahinlah Israel mite vang chu
lungmon nan aumpi jing diu, uicha

jeng jong hampoh lou ding ahi.
Chu teng Pakaiyin Egypt mite leh
Israel mite kikah’a ijakai datkhenna
asemdoh tai, hichu nanghon na
hetdoh cheh ding’u ahi,” ati.
8 “Chu teng Egypt gam’a nanung
juiho leh nasohte aboncha uva
keima lam’a hung kipelut ding’u
hitia hi asei diu ahi, khaiye!
“Nangma leh nanung juiho a
boncha wuvin hikoma kon hin
potdoh tauvin,” tin aseije atipeh tai.
Chuin Mose jong lungphamo tah’in
Pharoah angsung’a kon in a che
doh tan ahi.
9 Tun Pakaiyin Mose heng’a
aseijin, “Pharoah in nangma thusei
ahin moh ngai thei lou ding, ahinlah
keiman Egypt gamsung’a thil
kidang melchihna ka bolbe nahlai
ding ahi,” ati.
10 Mose leh Aaron’in jong Egypt
gam Pharoah angsung’a thil kidang
melchihna tampi aki lahsah Ihon’in,
ahinlah Pakaiyin Pharoah lungthim
chu ki dang tah in asutah jing
nalaijin ahile, Pharoah’vin Israel
mite chu Egypt gamsung a kon in
ana soldoh hih laiye.
Kalchuh Kut
1 Israel mite Egypt gamma
aum jing laijun, Pakaiyin
Mose leh Aaron heng’a hicheng hi
thupeh aneiye:
2 “Tuapat hiche Iha hi nang ho
ding’a lha kipatna ahin, kumkhat
adia Iha kipatna’a kisim ding ahi
tai,” ati.
3 “Israelte kikhop khomna munpi
jouse ah ga seipeh lhon tan. Hiche
Ihasung nisom alhin niteng leh ama

ama cheh in apu apateu insung kai
Ihah apat, insung khat cheh akon
kelngoi khat cheh kat doh ding’a
ahin kai diu ahiye.”

4 Kelngoinou khat kitha ding’a
insung khat’a mijat chu alhom
khah’a ahile, inneipu le aheng
akoma pa kinop to ding kelngoi
nou adol ding cha bep khat chu aga
kimat Ihon ding, amichan cheh’in
aneh khopset ding kelngoinou khat
ding mijat chu phate cha nasim toh
Ihon ding ahi.

5 “Kelngoinou chu nolna beihel
hiding, kumkhat Ihingsa hitei ding,
hiche kelngoinou chu kelngoi
honlah’a  konna hihen kelcha
honnlah konna hijong leh athah beh
mong mong’a na kimat ding’u ahi.”
6  “Hichea  manchah  ding
kelngoinou chu hiche Iha nisom leh
nili Thinni geija nahen cheh diug’u
hichu nilhum lam teng leh Israel
kikhom pumpi chun ama amacheh
adia akitha ding’u ahiye.”

7 Gancha kithat thisan chu phabep a
sodoh diu, hichu kelngoinou thisan
a chu in kotpi phung le inkam’a
aloinat cheh cheh diu ahi.”

8 “Hicheni jan teng chule
kelngoinou sa chu meija akihul min
uva aneh cheh diu, hichu cholso lou
changlhah leh anchekha toh ametha
cheh cheh diu ahiye.”

9 “Hiche sa chu asel puma hihen
twija  kihonminsa hijong leh
koimachan naneh thei lou hel diu
ahi. Sa pumpi aluchang le akeng
chule asung jouse jaona meija na
kihulmin tho uva naneh cheh diu
ahi,” ati.

10 “Sahel moh neocha jong jingkah
chan’na na khovah sah louhel diu
ahi. Jingkah geija ana um taphot
chu meija na govam jeng ding’u
ahiye.”

11 “Hicheng hi sa naneh teng ule
najui cheh ding’u ahiye: nangma
cheh na kivon Ihingsel uva, nakeng
chot ho’u na kisi cheh diu, chule
nakhut uva tenggol na Kiphu soh
kei ding’u ahi. Chu teng naneh
khom soh kei uva hichu Pakaiya dia
kalchuh kut ahiye,” ati.

12 “Hiche jan teng chule keiman
Egypt gamsung kahin jotpa’a
mihem leh gancha a boncha apeng
lha masa jouse kasuh gam hel
ding ahi. Chule Egypt gamsung’a
milim doi kisemthu jouse chung’a
jong thu katan ding ahiye, ajeh chu
keima Pakai kahi!” ati.

13 “Ahinlah nangho jouse ding’a
hiche thisan kiso chu melchihna
hung kilah tading, keiman Egypt
gampumpi ka hinsuh mang ding,
hiche thisan chu kahin mudoh jiteng
keiman nangho jouse chung’a natna
hoise hung lang theijouse akonna
kaven doh ding na hiuve,” ati.

14 “Hiche nikho hi nangho ding’a
het jing na nikho’a pang jeng ding
ahitai. Hichu kumsih chule akhang
akhang’a Pakaiya dia kut nikho
ahi ti na gel doh jeng ding’u ahiye.
Na khang Ihumkei uva chonna dan
hiti’a nanit jing diu ahitai,” ati.

15 “Ni sagi sung’a cholso lou chang
Ihah jeng naneh ding’u ahi. Ni sagi
alhinni teng leh nangma insung
cheh’a chol um jouse pamlamma
na paidoh soh kei ding’u ahi.

Nalah uva koitabang khat chun
hiche cholso lou changlhah, ni sagi
Ihinnia pat naneh khah ngeingei
uva ahile, amachu Israel mite lah’a
konna kisumang jeng ding ahi,” ati.
16 “Kut kipat nikho masa pen’ni
teng khompi len khat nanei uva,
ni sagi alhinni teng jong leh
khompilen theng khatma nanei diu
ahi. Hiche nikho teni hi atumbeh
a nanit cheh diu, amichan’in aneh
khop ding nabol peh teitei ding’u
ahi,” ati.

17 “Hiche hi Cholsolou chang lhah
kut’a naman diu ahiye, ajechu hiche
nikhoa hi keiman nang ho Egypt
gamsung’a konna ka hin puidoh
nau na geldoh jing diu, nakhang
Ihumkei uva nangho jousen hiche
nikho chu chonna dan ahi tia nanit
jom jing ding’u ahi,” ati.

18 “Lhamasa nisom le nili lhin
nikho nilhah lam teng leh na
boncha uva hiche chol solou chang
Ihah chu naneh pan diu ahi”

19 “Ni sagi sungse’a vang chu
nangma nangma insung cheh’a,
chol sosa changlhah khat jeng cha
jong kilah lou ding ahiye. Kholjin
mi ahin agamsung cheng den miho
hijong leochun cholsosa changlhah
nekha tapou chu, Israel khompi
akonna ki sumang jeng ding ahi,”
ati.

20°Hiche phat sung hin amitakip’in
cholsosa changlhah kiti phot na neh
lou hel ding’u ahiye. Ajeh chu chol
solou changlhah jeng naneh diu
ahi.”

21 “Chu in Mose’n jong Israel
sung’a upa ho jouse akou khom

in aheng uvah asei peh tai, “Che
uvin, nangma cheh insung ding
kelngoinou gakikai jun lang, chule
kal chuh kut’a ding’in kithauvin.”
22 “Khutsilna kong’a gan
thisan chu koi jun. Chule hichu
hyssop nado phabep lauvin lang
dekot’uvin. Hissop chu lauvin lang
thisan achun kotpi khom teni ahin
kotpi chunglah inkam a chun loinat
soh Kkei uvin. Jing khovah kahse’a
koima chan hichu a kallhah theilou
ding ahi,” ati.

23 Ajeh chu “Pakaiyin Egypt mite
jouse sugamma hung ding kahi,
chuteng Pakaiyin kotpi chung lah’a
thisan kiloinat hochu amu ding,
hitia chu a suh gam ding hojal achu
hiche insung chu apeldoh ding
ahiye, ati.”

24 “Geldoh jing’un, thupeh
hichengse hi nangho jouse ding leh
nachateo khang geija chonna dan
ahi tia na jui jing ding’u ahi,” ati.
25 “Pakaiyin nangho peh ding’a
aki tepna sa gamsung na lhun teng
ujong leh hiche chonna dan hi najui
jing diu ahi,” ati.

26 “Chule hiche chonna hi na chate
u vin ipi ding’a kibol ham, ti na hin
doh ding’u ahi.”

27 “Nang hon jong na donbut uva,
“hiche chonna dan hi Pakai ja dia
gantha kilhaina ahin chule Pakaiyin
Egypt mite anatha gamlai chun
Aman Israel mite inn hochu ana
kalchuh ji’e tia nasei peh ding’u ahi.
Chuin Mose’n thupeh hichengse
chu achai phat’in mipi jouse Pakai
angsung’a akunlha sohkei uvin
chibai aboh tauve.

28 Pakaiyin Mose leh Aaron
athupeh bang’in Israel mite’n jong
abol tauvin ahi.

Potdoh Kipatna

29 Chule hiche Jan khangkim chun
Pakaiyin Egypt gamsung’a nao cha
pengmasa jouse, Pharoah chapa
apeng masapen alatouna toupa
akipat, akimvella cheng asohpa
chapa peng masapen ahin, chule
gancha peng masa jouse athat gam
hel tan ahi.

30 Jankim laijin Pharoah, asohteho
chule Egypt mite aboncha uvin
athou doh taovin, Egypt gamsung
pumpia kale mao awgin akithong
helsoh tai. Ajeh chu intin chang’a
mi thina lou umlouva ahi tai.

31 Jankim lai jin Pharoah’vin Mose
le Aaron aga kousah tauvin, “Ka
mite dalhan che tauvin chule Israel
mite Kipui jin che tauvin! Nei tepna
bang un che uvin lang Pakai kin
chu gabol jeng tauvin,” ati.

32 “Na seima bang in na kelngoi
jouseo leh nagan cha jouse'u
abonchan ki pui unlang, che tauvin,
nei dalhah ding tah jeh’un keima
jong phatthei neichan lhon ding
ahiye,” ati.

33 Egypt miten aboncha wuvin
Israelte ding in a kisaboi Iheh jeng
tauvin, Egypt gamsung’a konna
Israel mite soldoh loiding lunggel
akeng tauvin, ama hon hiti hin ase
uve; “Keiho ka boncha uva thigam
ding kahi tauve! tin asei uve.”

34 lIsrael mite’n jong chang bong
neldi anei jouse’u aki hamkhom
tauvin. Chang bong ameh nau
Ihengkam jouse jao nan poh ding’in

aki got cheh tauvin ahi.

35 Mose’n athu peh bang bang
uvin, Israel mite’n jong abol tauvin
ahi; Egypt mite akon’in sana le
dangka kijep na ding jouse akithum
doh gam tauvin ahi.

36 Pakaiyin Israel mite chu Egypt
mite mitmun alunglhaisah soh
keijun ahile, Egypt miten jong anei
chasun uchu itcha louhel lin ana
pesoh kei uvin. Egypt mite haona
jouse toh akon tauvin ahi!

37 Hiche jan chun Israel mite
Rameses khopia kon in Succoth
lam’a ding’in akipat doh tauvin ahi.
Numei chapang simtha louvin keng
lamma che pasal jat mong chu sang
jagup alhing uve.

38 Amaho ahiuvin chule miphum
miphah, gancha ho, kelngoi hon
tampi le gancha hon tampi jaonan
aki tol tauve.

39 Egypt gamsung’a aum lai
uva kisem chang bong chu alhon
lhon’in aki ken jiuvin ahi. Egypt
gam’a kino tah’a ki soldoh ahiyeh
uvin amahon chang lhah chu chol
aso man tah louvu, chule ama cheh
nehding jeng jong ana kigon man
tapo uve.

40 Israel mite chu Egypt gamsung’a
kum jali le kum som thum ana
cheng uve.

Kalchuh Kut Dan

41 Chuin, Kum jali le kum somthum
Ihin’nin Pakai thanei jin Israel mite
chu Egypt gama kon’in ahin puidoh
tauvin ahi.

42 Hiche jan chun Pakaiyin Israel
mite Egypt gam’a kon’na ahinpui
doh ding kitepna aneijin ahi. Hiche

jan hi Pakai ding’a mong ahin,
hijeh achu Israel mite’n akhang
akhang’uva anit jing diu ahiye.
43Chuin Pakaiyin Mose le Aaron
heng’a aseijin, “Hichengse hi
kalchuh kut kibol ding dan ahi.
Kalchuh kut ankong hi kholjin min
anehthei lou hel ding ahi.”

44 Amavang hiche mihem chu
sum’a kichodohsa le cheptan sa
ahile aneh jeng thei ahinai,” ati.

45 “Kholjin maimai le tha’a kila
akigoimi hon jong aneh thei lou
ding ahi.”

46 “Insung cheh’a kalchuh kut an
chu kine ding ahi. Inpolam’a naneh
thei lou diu chule sagu hel neocha
jong kipodoh thei lou ding ahiye.”
47 “Hiche hi Isreal khompi jousen
phatecha anit cheh diuva ahi.”

48 “Gamdang mikhat tou ahung
kholjin khah’a Pakai kalchuh kut’a
ajaonom’a ahile pasal kiti phot chun
achep kitan cheh uhen, chuteng
kalchuh kut chu anailut’uva aneh
thei ding chuteng amaho chu Israel
mite bang’a lhathei ding ahiye.”

49 “Hiche thupeh hi amitakip
ading ahin, agammi Israelte hihen
gamdang mi hijong le dan khat’a
um cheh ding ahi,” ati.

50 Pakaiyin Mose le Aaron athupeh
bang’in Israel mite’n jong abolsoh
kei uve.

51 Hiche nikho chun Pakaiyin
Israel mite Egypt gamsung a kon in
galsat sepaite bang in ahin puidoh
tauvin ahi.

Naopeng Masa Thensona
1 Chuin Pakaiyin Mose heng’a
asei jin.
2 “Israel mite lah’a apeng lhamasa
phot kaheng’a na katdoh ding ahi.
Mihem hihen gancha hijong leh
aboncha keija ahi,” ati.
3 “Mose’n mipiho heng’a asei jin,
“Hiche nikho hi imatih chan’na
gedoh jing uvin Egypt gamma
nasoh chan nauva konna nahung
kitoldoh nikhou chu ahiye. Tunin
Pakaiyin aban thahat pan’nan nahin
puidoh tauve.” (geldoh jing un,
cholsolou changlhah jeng naneh
ding’u ahi),” ati.
4 “Hiche nikho hi phalbi matah
hichu Abid* nikhoa hi na boncha
uva chamlhat tah’a na potdoh
sohkei ding’u ahiye.”
5 *“Pakaiyin nangho chan dia
napu napateu heng’a akitepna
Canaan gam mite, Hit mite, Amor
mite, Hivi mite chule Jebus mite
chenna (khoiju le bongnoi lonna
gamsung’a nahin puilut teng uleh
hiche Ihasung’a chu nangman jong
hiche chonna dan chu nabol ding
ahi),” ati.
6 “Ni sagi sung’a chol solou
changlhah jeng naneh diu ahi.
Ni sagi lhin ni teng le vang Pakai
heng’a kut khat nabol diu ahi.”
7 “Ni sagi sung’a cholsolou
changlhah jeng bou naneh thei diu
ahi. Tahbeh’in hiche nikho sagi
sungse’a hi na gamsung kimvel’u a
boncha koiman cholsosa changlhah
kiti toh naum khom louhel diu ahi.”
8 “Ni sagi lhinni teng leh na chate
hou heng’a na sei uva, ‘Egypt

gamsung’a keima ka um laija
Pakaiyin hiche melchihna hi eibol
peh ahiye,” nati ding ahi.

9 “Hiche golvah nahi melchihna
khat’a pang jing ding, chule namit
jeng ajong hetjing na a pang ding,
hiche kihilna hi na kamsung’a
navop jing ding ahi: Pakaiyin
nangma aban thahat pan’a Egypt
gamsung’a kon’na nahin puidoh
ahi,” ati.

10 “Hijeh chun hiche golvahna hi
kumseh’a ngai ngai ja bang’a na
bol jing ding ahi.”

11 “Hiche chonna dan hi Pakaiyin
khanglui ja pat’a Kitepna anei
bang’a hichu aguilhun kahse’a
nabol jom jing ding, nangman
Canaan mite chenna nalhun teng
leh nabol ding ahiye,” ati.

12 “Hijeh achu Israel sung’a konna
pasal pengdoh masapen mihem
hihen gancha hijong le Pakaiya
dia napeh doh jing ding ahi, hichu
Pakaiya ahi.”

13 “Hiti achu sangan nou penglha
masa chan chu kelngoi nouva
nalhat ding, nalhat tah lou jong le
sangan nou hochu angong chang na
hekelep ding ahi. Chule na chapate
lah’a apeng masa chan nale Ihat
doh cheh cheh ding ahi.”

14 “Chule khonung teng, nachapan
thil umchan dol’a nahin doh ding,
hiche ho jouse hi ipijeh pentah’a
kibol ham?” Nangman hitia hi na
donbut ding, “Egypt gam’a soh
ichan lai uva Pakaiyin aban thahat
pan’na mipi jouse leh gancha a
boncha ehin puidoh uva ahiye,” na
ti ding ahi, ati.

15 “Pharoah ana lungtah lheh jing
in ahile, Egypt gama konna ipotdoh
diu chu ana phal tapon, ajonan
Pakaiyin Egypt gamsung’a pasal
peng masa jouse leh gancha jouse
abonchan athat chaikeiye. Hijeh
achu tuahi keiman Pakaiya dia
kilhaina kasem ahin hibang’a chu
keiman ka chapate lah’a peng masa
pen chan chu lhatdohna kaneiji
ahi.” tia na seipeh ding ahi,” ati.

16 “Hiche chondan hi nakhut teni
ahin, namit teni chule na nah lhong
geija melchina thil’a navop jing
ding ahiye. Hichu Pakaiyin aban
thahat pan’na Egypt gam’a kon’na
nahin puidoh het jing na ahi.”
Twisan Dung Agalkaiju

17 Ajonan Pharoah in Israel mite
ahin soldoh tan ahile, gamtepna
lamlhun’na naicha ahi vang chun,
Pathen’in Philistine galbol hojih
chun lampia ahinpui pouvin ahi.
Pathen’in aseiye, “Kamite hon
galtoh khata le alung heikhao vintin
Egypt lam’a kile ding ahiuve,” ati.
18 Pathen’in amaho chu gamthip
lah’a ahinpui leuvin, vadung san*
lammun chu ahin jon tauvin ahi.
Israel mite chu galsat mibang in
ahung kitol taovin ahi.

19 Mose’n jong Joseph gu-le chang
ahin choijin, ajeh chu Joseph in
hiche thulhah nahi ana neijin, hiti
hin aseiye, “Pathen nangho kithopia
hung jing ding ahi. Aman nangho
nahin panpi teng ule, hiche kagu
kachang hi nahin poh jing ding’u
ahi,” ati.

20 Israel miten Succoth mun ahinda
Iha uvin gamthip lah Etham Kiti

mun ahung lhung tauvin hiche

mun’na chun ngahmun akisem

tauve.”

21 Pakaiyin amite chu malam’a

alhon pijing in, “Sunteng meibol

khompi bang in alhon pe uvin, jan

teng meivah khompi bang in alhon

pi jiuve.”

22 Pakaiyin amite dalha louvin

mei-lhang meivah’in aum pi jing

uve.

Twipi San Apal Galkai

1 Pakaiyin ~ Mose  heng’a
thupeh hicheng hi anei jin:

2 “lIsrael mite heng’a seiyin nung

lam’a a kihei uva Pi-hahiroth

le Migdol kikah san-dung chule

Baalzephon gal lamma ngahmun

asem  naiduvin  aheng uvah
seipeh’un,” ati.

3 Chutileh Pharoah in hitia
hi angaito ding, “Israel mite
alungdong tauvin, suhna ding

helouvin gamthip noija akitol le
tauve, ati ding ahi.”

4 “Hitia chu keima avel’a Pharoah
lungthim ka suhtah ding, aman
nangho nung ahin delding ahi.*
Ajeh chu keiman ka gontupsa
ahitai, Pharoah le agalsat mite
chung’a ka loupina kakilah sah ding
ahi. Chuteng Egypt mite’n keima
Pakai kahi ahin hetdoh diu ahitai!
Aheng uva kisei peh bang’in Israel
mite’n hiche munna chun ngahmun
akisem tauvin ahi.

5 “Pharoah lengpa le asohte ho
heng’a Israel mite ajam tauve tithu
alhun phat in, Pharoah leh asohte
lungthim akikhel kit tan, “Ipi khat
ibol uva Israel mite asoh chan

nauva kon’na jam gam’u hitam?”
tin asei uve.

6 Pharoah in jong agalsat miho le
sakol kangtalai hochu agon tupsah
loijin ahi.

7 “Pharoah in sakol-kangtalai
hatcheh jagup le Egypt gamsung’a
sakol kangtalai dangho jouse
abonchan vaihom mitam pichu atou
tauvin ahi.”

8 “Pakaiyin Pharoah kiti Egypt
lengpa lungthim asutah nalai jin
ahile, aman jong Egypt gamsung
dalha’a jam Israel mite nungchu
adel tan ahi.”

9 “Egypt mite’n jong lsraelte chu
Pharoah’in galsat miho thaneina
Ihingset apen anung adel tauvin a
sakol jouseo leh sakol-kangtalai
jouse, sakol touthem jouse le
agalsat mijouse aboncha uvin
adimlha tauvin ahi.”

10 Pharoah jong Israel mite
umnalam anailut jep phat’in
amahon Pharoah lam chu avetou
uvin, hichun amahon anung lam
uva Egypt mite ahung Kitol chu
amu tauve. Aboncha uvin Pakali
heng’a atao uvin,

11 Mose heng’a asei un, “Ipi ding’a
gamthip noija hi thigam ding’a
neihin puidoh’u hitam? Hitia ka thi
gam sang uva Egypt mite khut noija
soh’a ka um’mu phajo lou ham? Ka
chung uva ipi nabol jing hitam? Ipi
dinga Egypt gamsung’a kona nei
puidoh’u ham?

12 Egypt gamsung kaum lai uva
chu, hi tabanghi soh tei ding ahi
tia ka seiju hilou ham? Tun jong na
henga ka seiju ahi, “Nei dalha jeng

tauvin! Egypt mite khut noija soh in
umkit tau vinge. Hiche laimunna ka
thigam sang uvin Egypt mite khut
noija soh’a ka um’u apha joi!” tin
asei tauve.

13 Ahinlah Mose’n mipi heng’a
asei jin, “Kicha hihhel un, dingdet
jing un veuvin, tunia hi Pakaiyin na
huhdoh diu ahiye. Chule tunia kipat
avella Egypt mite namukit tah lou
diu ahi,” ati.

14 “Pakai amatah’in
galsat’a pang ding ahi.”
15 Chuin Pakaiyin Mose heng’a
asei jin, “Ipi ding’a keima heng’a
tao na hiuvem? Mipiho ma lamma
akitol na diuvin seijin!

16 “Na-tenggol jan doh tem in
twikhanglen-dung vum chu jep tan.
Twipi chu sukhen’in chutileh Israel
mite twikhanglen lai lung tolgo lah
achu ki jot ding’u ahi.”

17 “Chule keiman Egypt mite
lungthim kasuh tah ding, amahon
Israel mite thagam na ding angai
to diu ahi, chuteng asakol kangtalai
jouseo, asakol tounau nangho that
gam ding’a hungkon ahiuvin,
aboncha uva keiman kathaneina
aheng uva ka kilah sah ding ahi.”
18 “Egypt mite ma-sang’a
kaloupina kakimusah ding ahijoi,
chuteng keima Pakai kahi ahin
hetdoh diu ahi!” ati.

19 Chuin Pakai vantil’in Israel mite
ahin lhonpi’n. Mipi masang lam’a
meilom chu nunglam joh’a ahung
tan ahi.

20 Chuin meilom chu Israel mite
le Egypt mite kah’a ahung umtai.
Mu-athim lha jeng tan, meilom

nangho

jong meikong a kisoh’in kho ahung
thim tan ahile, jan khovah keijin
Israel mite chu Egypt miten ahin
del pha tapo uvin ahi.

21 Chuin Mose’n a tenggol chu
twikhanglen san-dung vumma ajah
doh jing’a ahile, chuin Pakaiyin
twikhanglen dung chu solamma
kon hui ahung nung in ahinsem
hoh tan ahi. Jan khovah keijin
huijin twikhanglen chu asem in,
twikhanglen jong aki khen’in tol
Iham golai ahung umdoh tan ahi.
22 Chuphat’in Israel mite aboncha
uvin tolgo laija chun akitol’un
alang alang’a bang-bang’in twi chu
kiting tan ahi!

23 Chuin Egypt mite Pharoah galsat
sakol jouse, sakol kangtalai jouse
chule sakol touthem jouse jaona’n
Twikhanglen lailung’a kitol Israel
mite chu adel tauvin ahi.

24 “Jingpi ahi phat in Pakaiyin
Egypt mite chu meikong leh
meilom mangchan ahin vesuh
tauvin ahile, chuin Egypt galsat
miho chu a boncha uvin suh na ding
beijin a nohgam tauvin ahi.

25 Pakaiyin a kangtalai jouse’u a
bonchan a tuhtang gam tan ahile,
kangtalai hochu a bonchan a kitang
den gam tai. Egypt miten jong
aseita’u vin! “Israel mite angsung’a
kon’in jamdoh loiju hite,” ajeh
chu “Pakaiyin Israel mite apan pin
Egypt mite chung’a gal asat tai,”
atiuve.

26 lsrael mite agalkai phat uvin,
Pakaiyin Mose heng’a aseijin,
“Egypt mite twijin ale lonkhum na
ding’in na tenggol jahdoh inlang

twipilen chungvum hi jep tem in,
ati.”
27 Nisa ahung sodoh toh ki Ihon’in,
Pakaiyin a thupeh bang in Mose’n
Twipilen chung vumma akhut ajah
tan ahile, Twipilen jong angai ja
bang bang in ahung um doh kit tai.
28 Chuin Twi akitol mat Kit tan,
Israel mite nung hindel a Egypt
galsat miho le sakol touthem jouse,
kangtalai jouse a boncha uvin Twi
jin achup gam hel taovin khat jeng
cha jong asohcha tapouvin ahi.
29 Ahinlah Israel mite chu Twipilen
lailung’a tolgo achun akitol jing
uvin, twipi jing jong ajet aveija
akisong den jeng in ahi.
30 Hiche nikho’a hi Pakaiyin Israel
mite chu Egypt mite khut akon’in
ahu doh’in Israel mite’n amit tah
uvin twi-khanglen galla Egypt mite
thilong kijam hochu amutaovin ahi.
31 Egypt miten Isreal mite douna
anei uva Pakai thahat le natoh Ki
dang amuchen ta uvin ahile, Israel
mite’n Pakai chu aging tauve. Pakai
le alhachapa Mose jong aging uvin,
tahsan ki phudetna anei tauvin ahi.
Mose La-Bol
1 Chuin Mose le Israel mite’n
Pakai avahchoijun la asa
uve: “Keiman Pakai vahchoila ka
sah ding, ajeh chu aman loupitah
in gal ajou tai; sakol ahin achung
toupa Pakaiyin Twikhang len
lailunga aseplut tan ahi.”
2 “Pakai hi kei dinga, ka thahat nale
ka vahchoi ding’a lomtah ahi; ajeh
chu aman galjona eipetai.” Amahi
ka Pathen, ka vahchoi ding ahi,
chule kapau Pathen ahin, choiat

ding’a lom Ama bou ahi!

3 “Pakai hi galhattah ahin, ajeh chu
amin jong Yaweh ahiye!”.

4 “Pharoah kangtalai jouse le
agalsat jouse, Pakaiyin Twikhang
len lailunga asep lut tauvin;
Pharoah deitum le alhen tumho
a boncha uvin Twikhanglen san
dunga aseplut gamtauvin ahi”.

5 “Twikhanglen kinong in achup
gamsoh heljing uvin; abonchaovin
songtum bangin Twinoi lamma a
Ihalhum gam tauve.”

6 “O Pakai nakhut jetlam hi loupe
le thahat chungnung ahi. Melmate
jeng jong a sugam hel tan ahi.”

7 “Na lalna leh na loupina jal in
na melmate naleh khup jing e,
Nalunghan na nasatah in nahin
tahlang jitan ahile; a boncha uvin
meiyin changpol akah vamkei
bang’in a kavam soh hel tauve.”

8 “Nangma husan akonin twipi
kinong jeng jong alhuh den in ahile
atang jeng tai! Chule twikhanglen
lailung’a twi kitangjong chu ale
chupsoh heljeng in ahi.”

9 “Chuin Melmapa chun hitin
aseiye, keiman anung ka del ding ka
phah tei ding ahi. Thil kiladoh kale
lah ding chule ka deichat bangtah’a
kakile lah ding ahiye; kachem jam
ka sadoh ding, a boncha uva kasat
chap jeng ding ahiuve.”

10 “Ahinlah nangman na haikhum
in ahile, a boncha uvin twikhanglen
in a chup tauve. Twipi hattah
lailung’a alhum gam tauvin ahi.

11 “O Pakai, Pathen dangho jouse
lah jeng’a jong koi macha nang kal
Ihah aumpon, amaho chu imacha

toh a kite thei deh pouvin, nangma
kala koima cha thenna chang
ding aum hih e. Loupi na leh tijat
umtah’a thilbola koiham?”

12 “Nangman nakhut jetlam
najahdoh in ahile, hichun leiset’a
melmate avallhum gam tauve.”

13 Na lungsetna long louvin, na
Ihatdohsa mite aumpi jing in ahi.
Na chena mun geijin namite nahin
puilhung tai.”

14 “Mitin vaipin hichu ahin jasoh
tauvin ahile; Philistine gamsung’a
cheng jouse din nat hesoh achang
tauve.”

15 “Edom gamsung’a lamkai
kitiphot alung thomlhao gamtan;
Moab gamma lamkai jouse jong aki
thing soh hel tauve. Canaaan gam’a
cheng jouse jong alung thoi gamta
uve.”

17 “Nangman namite nahin puilut
ding nangma molsang chungvum
a chu na tundoh ding ahiye; ajeh
chu nangman hiche laimun chu
na chenna dinga na tundoh sa ahi
tai, O Pakai nangman mun theng
laijeng jong chu na khut te nia na
tundoh ahi tai, ati.”

18 “Pakai hi tonsot tonsot’a chung
nung chang ahi tai!”

19 Ajeh chu Pharaoh sakol kangtalai
jouse twikhanglen lailung’a atol lut
in, Pakai thahat chun achungvum
uvah twikhangklen chu alechup
sah gam ahitai. Ahinlah Israel chate
aboncha uvin twi-khanglen lailung
tolgo lah achun akijot galkai sah
tauvin ahi.

20 Chuin Aaron a sopinu, themgao
Miriam akhut’a khutbeh khat chu

akilah in, numeija kaijousen amanu
nung chu ajui tauvin, khutbeh
jaonan apotdoh uvin alam uve.

21Chule Miriam chun hiche jaila hi
a-oijin ahi: “Pakai vahchoila sa’u
hite, Aman loupitah’in gal asat’in
ajou tai; sakol chung’a toupa jeng
jong twikhang len lailung’a aleh

khup jeng tai.”
Mara Munna Twi-Kha
22 Mose’n jong twikhanglen

San akon’in Israelte chu ahin pui
nalaijun, chuin Shur Kkiti neldi
gam’a akitol lut tauvin ahi. twi don
ding thei louvin nithum sung’in
akitol tauve.

23 Marah mun ahung geitauvin
ahile hiche mun’na twichu akha’n
don thei ahi tapoi. Hijeh chun
hichelai munchu Marah asah tauvin
ahi (hichu akha tina ahi).

24 Chuin mipi Mose chung’a
aphunchel gamtaovin hiti  hin
aseyuve, “Ipi kadon diuva hitam?”
25 Mose jong Pakai lamsang in
kap pum in atao tai. Pakaiyin thing
Ihon neokhat avetsah in hichu asat
doh’in twilah chu akho lut’a ahile
twichu donthei ahung sohdoh tan
ahi. Chuin Pakaiyin hiche Marah
munna chun Israelte ding in chonna
dan khat a sempeh’in Ama’a akitah
jing na diuvin jong hilchetna aneijin
ahi.

26 “Aman hiti hin aseije, “Nangman
ching thei tah’in na Pakai na Pathen
thusei ngaijin, Ama mitmu’a thudih
jeng’a na chon ding, a thupeh jouse
na nit ding, hi tia chu Egypt mite
chung’a gamna hoise ka lan sah
chu nangho chung’a ka lansah

louhel ding ahiye, ajeh chu keima
nadamsah na Pakai chu kahi,” ati.
27 Marah mun adalhah phat’uvin
Israel mite jong Elim Kkiti twiko
somleni putdoh namun tom-thing
somsagi kenna munna twipang
achun ngahmun akisem tauvin ahi.
Vamim Le Manna Kipe
1 Elim akon’in Israel mipi
akitol uvin  Sin*  Kiti
gammang lam hichu Elim le Sinai
molsang kahlah ahiye. Hiche
mun chu Egypt gamsung’a konna
ahungpotdoh kal’u Ihani alhing tan,
hiche lhasung nisom le ninga lhinin
ahunglhung taovin ahi.
2 Hiche mun jeng ajong chun
Isreal mite Mose le Aaron heng’a
aphunchil taovin ahi.
3Ama hon aseiyun, “Kada tangei
uve! Egypt gamsunga kana um
laiyun saneh ding hihen changlhah
hijong le adimlha jeng jin, tun
nangman hiche gamthip noiya hi
kelthohsah’a thi gam sah ding nei
got uhi tam,” atiuve.
4 Chuin Pakaiyin Mose heng’a
aseijin, “Vetan! Vanna konna
keiman nangma changlhah
kahinpeh ding nahiye. Nisih niseh’a
aneh diu adeichannu agakilo ding’u
ahi. Keiman amaho kapatep ding
ahiuve, ajeh chu kathu angai nah
uvem.”
5 “Nigup Ihinni teng keiman
aneh khopset diuva an’neh kahin
pehding ahiuve, hichu anehkhopset
diu ajatnia tam hiding ahi.”
6 Chuin Mose le Aaron’injong
Israel mite heng’a aseipeh Ihon tan,
“Nilhah lam teng na hetdoh ding’u

ahiye, ajeh chu koiham Egypt
gamsung’a konna nahin puidoh
paochu,” atipeh Ihon tai.

7 “Chule jingkah lamteng Pakai
loupina namudiu ahi, ajeh chu
nangho nakiphin nau awgin Aman
ajasoh tai, hichu Amadia doumah
um ahin, hichu keini chung’a
doumah naneijin phun hihhel un,
ati lhon’e.”

8 Mose’n asei aseikit in, “Pakaiyin
nilhah lamma naneh diu sa nahin
peh diu, jingkah lama naneh diu
changlhah nahin peh diu ahi, ajeh
chu Pakaiyin nangho na phunchel
uva ama douna thu na seinau aja soh
tai. Keiniakonipijeh’anakiphin’nu
ham? Henge, na phunchel nau chu
keini douna hilouvin, Pathen douna
ahijoi,” ati Ihonne.

9 Chuin Mose’n jong Aaron heng’a
aseijin, “Israel mite jouse heng’a
seipeh tem in: Nangma cheh Pakai
angsung’a kipe lut uvin, ajeh chu
Aman nang ho phunchel na ajahsoh
ahi tai, tin seiyin,” ati.

10 Aaron’injong Isreal mite jouse
heng’a aseiyin ahile, amahon
gammang lah chu avel le jeng
tauvin ahi. Amahon Pathen loupina
thil chu vanlam’a amu tauvin ahi.
11 Chu in Pakaiyin Mose heng’a
asei jin,

12 “Keiman Israel mite phunchelna
ka jahsoh tan ahi. Tun nangman
aheng uvah seijin, nilhah lamteng
naneh diuva sa ka hin peh ding na
hiuvin chule jingkah lamteng naneh
diuva changlhah kahin peh ding na
hiuve. Chuteng nanghon keima hi



na-Pakai u-leh Na-Pathen’u kahi na
hetdoh ding’u ahi,” ati.

13 Hiche nilhah lam chun vamimte
ahung kitol tauvin ahile ngahmun
chu alo dimlha jeng tauve. Jingkah
khovah machun ngahmun kim vel
lah jouse chu daitwi jin ana chup in
ahi.

14 Chuin daitwi hochu ahung kihoh
dohtan ahile, gammang lah akon
chun thilpha tah khat alomlom chan
ahung umtan, hichu abeh beh’a
kigol’in anaum in ahi.

15 Israel miten jong hichu
ahinmudoh taovin ahile, amaho
akidong tochheh un, “hiche khu
ipi ahidem?” amahon ipi ahichu
ahedoh jou pouvin ahile. Chu in
Mose’n ahil chen un, “Hiche hi
nehding’a Pakaiyin napeh uvah
ahi,” ati.

16 “Hicheng hi Pakaiyin aseije:
Nangma insung cheh’in naneh
khopset diu kilah unlang, chule
mikhat’in  vamim jatnia tamjo
napon buh sung uvah kichoi lut
un,” ati.

17 Pakaiyin athupeh bang’in
Israel mite’n jong abol tauvin ahi,
kimkhat in tampi a kichoi jun, akim
khatma chun achoi khambep cheh
aki choi uve.

18 Ahinlah Omer dimkhat cheh
atetoh uvin ahileh, tamtah hinkilah
ho ahin chule ama ding khambep
hin kilah ho jong hiti chun, kitam
lah chom leh kilhom lah chom um
louvin; a boncha uvin kitoh chat
chat’in akihom uvin aki choiyuve.
19 Chuin Mose’n aheng uvah
aseiyin, “Jingkah khovah lhah

channa ahelsi cha jeng jong na koi
loudiu ahi,” ati.

20 Kimkhat chun a ngaisah pouvin
changlhah aneh moh uchu jingkah
lam chan in akoi jun ahile, chang
Ihah akoi den hou chu thaan achu
tan a uilha gam tai, Mose jong ama
ho chung’a chun a lungpha mo tan
ahi.

21 Jingkah sih’in Mipiho chun aneh
khop cheh diu changlhah chu aga
kilo jiuvin, nisa ahungsat doh teng
levang changlhah hochu ajunmang
jitan ahi.

22 Nigup Ihinni teng le changlhah
chu achan jatbep cheh diuvin akilo
jiuvin, hitia abol’u toh kilhon chun
khompi lamkai ho ahung uvin Mose
heng’a asei jiuvin ahi.

23Aman aheng uvah aseiyin,
“Pakaiyin hiti hin aseije: Jing nikho
teng nangho nakicholdo diu ahi,
ajeh chu Pakaiya dia Sabbath nikho
theng ahi. Changlhah na kisem
theijat channu tunin kisem unlang,
hiche hochu jinglam’a ding jong
kikoi doh taovin,” ati.

24 Mose’n athupeh bang’un,
changlhah phabep chu achom in
jingkah khovah chan in akoi jun
ahi. Jingkah’in changlhah hochu
ima ati tapon than jong chu louvin
hoitah’in ana um’e.

25 Mose’n aseijin, “Hiche
changlhah hi tunin neuvin, ajeh chu
tunikho hi Pakaiya dia Sabbath ahi.
Ajeh chu tol lhamma chang lhah
um lou ding ahiye,” ati.

26 Nigup sung’a changlhah na kilo
cheh diu, ni sagi niteng nalo thei
lou ding’u ahiye,” ati.

27 Kim khat chu Sabbath nikhon
changlhah kilo din ache uvin,
hinlah changlhah khat jeng cha
jong amu tapouve.

28 Pakaiyin Mose heng’a aseijin,
“hiche mite hin itih chan kathu peh
apalkeh diu hitam?

29 “Amahon ageldoh diu chu
Sabbath nikho hi Pakaiya akon ahin
Aman eipeh’u ahiye. Hijeh achu
Pakajin nigup sung’in changlhah
neh ding na peuvin, nigup lhinni
man nini sung’a neh ding changlhah
na peuve. Nalah uva koi hijong leu
chun naum na cheh uva umthim beh
jeng uvin lang,” nisagi lhinni teng
koima cha achenna munna konin
pamlama potda jeng tahen,” ati.

30 Nisagi Ihin ni leh na boncha uvin
ima ne louvin a kicholdo tauvin ahi.
31 Israel miten chang lhah chu
Manna asah tauvin ahi. Hichu
muchi mu tabang bang ahin, atwi
dan jong khoiju ta bang ahiye.

32 Mose’n asei in, “Pakai thupeh
chu hiche hi ahiye: “Nakhang
lhumkei uva um jing ding in
Manna ki hamdoh cheh uvin, hichu
nakhang lhumkei uva mite hon
Egypt gamsung’a konna ka hinpui
uva gammang thip lah’a Manna’a
kahin vah nao ahidan ahetdoh thei

ding’u ahi,” ati.
33 Mose’n jong Aaron heng’a
aseijin, “Belneo khat latem’in

asung’a chun Manna phabep khat
khum’in. Hichu akhang akhang’a
umjing dia Pakai ansung’a nagakoi
ding ahi,” ati.

34 Pakaiyin Mose athupeh bang’in
Aaron in jong abol tan ahi. Pakai

angsunga akhang akhang’a het
tohsah’a pang ding’in kitepna
thingkong maiya chun akoi tan ahi.
35 lIsrael mite’n jong achenna diu
mun ahin phah kahseo vin, kum
somli sung sen Manna jeng ahin
neuvin, Canaan gam ahung lhun
kahse uva ding’in Manna jeng chu
ahin ne tauvin ahi.
36 Manna Omer dimkhat chu
Ephah khatseh hopsomma hop khat
toh aki bang in ahi.
Songpi Akon Twi
1 Pakai thupeh bang in Israel
chate a boncha uvin Sin*
gammang akon in akitol uvin mun
khat akon munchom khat’a akitol
leuvin ahi. Rephidem kiti mun’na
ngahmun akisem’uvin hinlah hiche
lai mun’na chun twi don ding aumta
pon ahi.
2 Mipi jong Mose heng’a avel lin
a phunchel kit tauvin, “Don ding
twi neipe uvin,” ati tauve. Mose’n a
donbut in ajah uva, “Ipi ding’a kei
koma ki phin’a na hiuvem? Chule
ipi ding’a nang hon Pakai na patep
u ham?”
3 Mipihon twi angaicha jing uvin
Mose dounan thu aseijun akiphin
gam tauvin, “Ipi ding’a Egypt
gamsung’a kon’na nei hin puidoh
mong mong’u hitam? Nangman
keiho le, ka chate’u chule ka gan
chate’u ka boncha uva dangchah’a
thigam sah ding nei got uva hitam?”
tin asei uve.
4 Chuin Mose jong Pathen heng’a
kap pum’in ataovin, “Hiche miteho
ding’a ipi kabol ding hitam? Song’a
selih ding eigo tauve,” ati.



5 “Chuin Pakaiyin Mose heng’a
aseijin, “Mipiho  ma’sang a
konchun ki khen doh tem’in chule
Nile vadung San najepna tenggol
chu kichoijin lang Israel upaho
phabep Kipuijin.”

6 “Keiman Sinai molsang* songpi
chungvum’ma ka dinpi ding nahiye,
chuteng songpi chu jep lechun twi
hung kikho doh jeng ding, Israel
miten adon thei diu ahitai,” ati.

7 Mose’n jong hiche mun chu
Massah asah tan ahi (hichu “‘patepna’
tia kihe ahi) Chule Maribah (hichu
‘ki khoh doh’ tina ahi) ajeh chu
Isreal mite Mose heng’a aphunchil
uva, Pakai doumah jing asei doh
uvin, “Na Pakaiyin keiho hikoma hi
ei umpi mong uva hinam?” atiuvin
ahi.

Amalek Mite Sat Gamna

8 lsrael mite Rephidim mun aum
jinglai yun, Amalek mite ahung kon
uvin akisat petauve.

9 Chuin Mose’n jong Joshua heng’a
thupeh aneijin, “Amalek mite toh
kisat ding pasal galsat ding phabep
khat lheng doh tem’in. Jing nikho
le keima gamlah molsang’a ka din
ding hichea chu Pathen bantha hat
ka dopsang’a ka pan ding ahi,” ati.
10 Mose thupeh bang’in, Joshua’n
jong Galsat ding pasal phabep
alheng doh tan Amalek mite chu gal
akisat pi tauvin ahi. Chuin Mose,
Aaron leh Hur amaho cheng chu
gam lah molsang lam’a akal tou
tauvin ahi.

11 Mose’n akhut teni a dopsang
chan in Israel mite ahat be cheh
jiuvin, chule akhutteni akham teng

le vang Amelek mite ahat jita uvin
ahi.
12 Mose khut teni chu ahung khaam
tan ahile aman jong adomsang
joutapon chuin Aaron le Hur’in
jong akhut ngap nading’in song
ahol le hontan, a khut teni chu song
chung’a angam lhan toumun in
nilhum keijin akhut chu chol lou
helin a domsang thei tan ahiye.
13 Ajonan Joshua le agalsat mihon
Amelek mite chu ajoutaovin ahi.
14 Gal ajo phat uvin, Pakaiyin Mose
heng’a aseijin, “Het jing na ding’in
lekhajol khat lanlang hiche gal kisat
chung chang thu hi sunlut’in lang
Joshua nabeng’a avella nasim peh
tan: vannoiya Amalek kihetna Kiti
keiman kasuh mang hel ahitai,” ati.
15 Mose’n jong hiche lai munna
chun maicham asem in, “YAWEH-
NISSI” (Pakai chu kaponlop ahi)
tin asah tai.
16 Aman aseijin, “Amalek mite’n
Pakai doumah’a chon masao ahin,
tunvang! Pakaiyin imatih channa
Amalek mite akidou peding ahitai,”
ati.
Jethro’n Ahung Vilna
1 Mose ding’a anupa pa, Jethro
Midian thempupa’n Mose
le asopi Israel mite chung’a Pakai
natoh thil kidang abol ho ajadoh tai.
Amapan jong Pakaiyin Israel mite
Egypt gam’ma kon’na ahin Ihatdoh
chu ki dang asaval jeng’in ahi.
2 Mose’n jong anupa pa, Jethro
heng’a ajinu Zipporah le achapateni
chu asol’in, chuin amahon insung’a
apuilut uvin ahi.
3 Mose chapa pengmasa min chu

Gershom ahin*, achapa apen lhah
chun Mose’n hiti hin aseiye. “Mi
gamsung’a khosa kahi,” tia ana
minsah chu ahi.

4 Ani channa achapa min chu
Eliezer* asah in, Mose’n hiti hin
aseije, “Keima khangluiya pat ka
Pathen chun Pharoah chemjam
akon eihuh hing ahi,” tia asah ahi.
5 Mose nupa pa, Jethro chu Mose
vil lin gammang lam’a ahung tan
ahile. Aman ajinu le achapa teni
chu ahin puijin, Mose le amiten
gamthip lah Pathen molsang kom’a
ngahmun akisem nau mun’na
ahinpha taovin ahi.

6 Jethro’in jong Mose chu thu
athot tan, “Keima Jethro nanupa pa
kahin, keima nangma vil’a najinu le
na chapa teni jaona hung kahi,” ati.
7 Mose jong pamlam’a agache
doh’in anupa pa chu agakimu
pitai. Amajong akum lhan abeng
achop peh tan ahi. Hiti chun khat le
khat akilem touvin Mose chen’na
ponbuh sung’a alut taovin ahi.

8 Mose’n jong anupa pa heng’a
Pakaiyin ichangeiya Egypt gam’a
konna Israel mite chung’a na-
ahintoh ham tithudol’a aseipeh’in
ahi.Chule lamkah jouse’a thohgim
hahsa athoh nau le agenthei
najouseo abonchan anupa pa heng’a
asei peh in ahi.

9 Pakaiyin Israelte ichangeiya
Egypt mite khut’a kon ahin panpi
hitam tithu le ahin huhdohna
thudol phatah’a ahet chet phat’in
alungthim akipah Iheh jeng in ahi.
10 Jethro’n hiti hin aseiye, “Pathen
thangvah in um hen.” “Ajeh chu

Aman Pharoah le Egypt mite akona
nahin huhdoh jal in. Henge, Pakai
bou chu ahiye Egypt mite thanei na
konna na huh doh uva! ati.”

11 “Tun keiman ka hechen sel taije,
Pakai hi pakai jouse lah a thanei
chung nungpen Pakai ahiye. Ajeh
chu Aman aban tha hat apan’in
Egypt mite akiletsah nauva kon’na
ahin huhdoh ahi,” ati.

12 Chuin Jethro amachu Mose
ding’a anupa pan jong Pathen
angsung’a pumgo thilto Kilhaina
asem in ahi. Aaron le Israel sung’a
upaho ahung uvin Pathen angsung’a
kilhaina ankong chu asoh khom
uve.

13 Ajing nikhon Mose’n jong
atouna a kon’nin mipiho thutan
ding’in ahung doh tan ahile, mipiho
jong chu nilhum Keijin ading tauve.
14 Mose nupa pan, hitia mipiho
chung’a athilbol amudoh phat’in
aman Mose heng’a aseijin, “Hiche
laimunna hi ipi mong mong
tongdoh inge nati ham? Ipi bol
mong inge natia jingkah’a Kipat
nilhah lamchan geiya mipiho hi
nahiti din sah hitam?” ati.

15 Mose’n adonbut’in ajah’a,
“Ajeh chu mipiho hi kaheng’a hung
uva Pathen akon kavai hopna hi
akilah mang kigot uva ahi.”

16 “Amaho hi ahung kinah komu le
kaheng ahin jonlut jiuvin, chuteng
keiman thu katan peh jiuvin, Pathen
akon nun leh khan dan toh kitoh’a
Pathen phatsah bang’a ka hilchen
jiuva ahiye,” ati.

17 Chuin Mose nupa pan ajah

aseiyin, “na thilbol hi adih poije!”
ati.

18 “Mipi ahin nangma nahin na
bon’uva na gimna diuva ahi bouve
ajeh chu nathilbol hi abeipon ahi.
Nangma changseh adin thil hah
satah khat ahiye,” ati.

19 “Tun keiman kahil nahiye, ajeh
chu keiman kultah’a kahil nahi
ngaijin lang Pathen’in naum pijing
hen. Mipiho jouse khella hi Pathen
ansung’ading jing nahin, akibaotam
nao jouse Pathen angsung’a nha
selhah ding ahijoi,” ati.

20 “Mipiho hi Pathen akon chonna
Danho le phatsahna ho hilchen
in lang,hichu abol tei na diuva na
thumop’a chule ajui cheh na diuva
jong nasei ngaija ahi.”

21 “Ahinlah mipiho lah akonna
thilbol thei miman tam, Pathen
ging, nehguh chah guh beija natong
thei ding nalhen doh ding ahi.
Amaho chun mijakhat lah hihen
sangkhat lah hihen jakhat lah
hijong le aloi loija vaihomma na
pansah ding ahiye.”

22 “Phat tinna mipi thutan na
napan sah diu, thupi diuva thutanna
ding aumvang le nangma heng’a
hinpuiyun tin, thuneo hojouse vang
chu amahon ama chamma atan lhah
jeng theiju ahi. Nangma dia jong
agom lam hijo ding chule amahon
jong nangma nahin Kithopi nau
jong ahi,” ati.

23 “Hichengse hi na juija ahile,
nangma chunga Pathen in tohding
nahin peh teng doujou’na tha
naneijoh ding chule mipihon jong
lungmoung sella ama ama in cheh

akile jut thei diu ahi.”
24 Mose’n jong anupa pa Jethro
thusei chu angaijin, aman aseibang
bang’in abol tan ahile apha lheh
jeng tai.
25 lIsrael mite lah akonin thilbol
thei miman tam cheh alheng doh
tan. Amaho chengse chu Israel mite
lah’a lamkaija pang ding hichu mi
sangkhat, jakhat chung’a vaihomin
apan sah soh kei uve.
26 Amaho chun kiphunna le baotam
na nei ho chu Mose heng’a ahin
lhut lut jiuvin ahi. Thuneo boina
hovang chu amahon acham’un a
sulham jiuvin ahi,
27 Hicheho jouse nung hin, Mose’n
anupa pa asol in, anupa pa Jethro in
jong alam pi ahung’na mama chu
ahoh in akile tan ahi.
Sinai Mol
1 Israel miten Egypt gamsung*
ahin dalhah kalseo Ihani
Ihin’in Sinai mun gamthip ahung
Ihung atovin ahi.
2 Rephidim ngahmun ahin sukeh
un ahin dalha tauvin, chuin Sinai
mun’na ngahmun a kisem uvin
hichu Sinai ngahmun tin aminsah
uve.
3 Mose molchung lam akaltou
tan Pakai toh agakimu ton ahile,
Pakaiyin molchung’a kon’in ahin
kouvin aseije, “Thupeh hicheng hi;
Jacob insung le Israel mite heng’a
seipeh tauvin:
4 “Egypt mite chung’a ipiti
lamdolla na katoh, nang hon na
musoh kei uve. Keiman nangho
muvanlai Ihaving’a kahin pui uve ti
namu chenset tauvin ahi.”

5 Chule tua hi kathu nangai uva
kakitepna nakoi jing uva ahileh,
nangho hi vannoi mite jouse lah’a
keima dia atumbeh’a naum diu;
ajeh chu vannoi leiset pumpi hi
keima’a ahi.”

6 “Chule keima lenggam machu
nangho naleng chan diu, kagam
theng nalo ding’u ahi. Hiche thu
hi nangman Israel mite heng’a
naseipeh teiding ahi,” ati.

7 Chuin Mose molchung akon’in
akumsuh’in Israel sung’a upa ho
akou khom’in Pakaiyin a thupeh
chengse a bonchan a seipeh soh kei
uve.

8 Chuin amahon adonbut cheh
uvin, “ljakai Pakai thupeh bang’a
keihon kabol diu ahi,” atiuve.

9 Chuin Pakaiyin Mose heng’a
aseijin, “Keima naheng’a meilhang
kiheh bang’a kahung ding, Nangma
Mose kahin houpi teng Israel miten
ajah cheh diu, chuteng amahon
jong nangma nahin tahsan jing
diu ahitai,” ati. Mose’n jong lIsrael
miten adonbut’na chu Pakai heng’a
aseijin ahi.

10 Chuin Pakajin Mose heng’a asei
in, “Kumsuh inlang keima kahung
nading’in Israel mite gongtup tan,
tuni le jing nikhoa din seipeh uvin
chule avon jeng u-jong kisop theng
cheh u-hen,” ati.

11 “Nithum lhin’nia  ding’in
kigontup sah soh kei uvin, nithum
Ihin niteng a mitmu tah uva Pakai
chu Sinai Mol chung’a pat hung
kumlha ding ahi tipeh’un,” ati.

12 “Mipiho a boncha wuvin
akimvel’uva melchih’na sempeh’in

lang, seijin, Kichih thei un! Koima
molchung lam’a kaldoh hih hel’un
chule akim vellah jeng jong koiman
natham khah theilou diunahi. Koi
hile molchung tham khachan chu
thi jeng ding ahi,” ati.

13 “Melchihna pal kallhah khut
kiti phot’in atohkhah’a ahile,
hichejeh’a chu; song’a selih jeng
ding, ahilou jong le, thalpi’a kap
lih ding gancha hihen mihem
hile hitabang’a chonchu ahing’a
kiumsah ngailou ding ahi, tin
seipeh un. Sumkon ahung kimut
gin apat mipi jong molchung lam’a
hung kitol diu ahiye.”

14 Mose’n jong mipi lam chu ahin
jonsuh tan. Aman mipi thenso’na
anei jin, mipihon jong ama ama von
cheh akisop theng uvin ahi.

15 Aman mipi heng’a asei jin,
Nithum lhin nia ding in ki gotup
cheh uvin chule numei angsung ki
tia jong na lut louhel ding’u ahi,”
ati.

16 Nithum lhin’ni jingkah khovah
lam’in vanthamjol aki thing’in
kolphe avah in, molchung vum
chu meilhang’in atom lha jeng tan
ahi. Sumkon hatah’in ahung ging
tan ahile, ngahmun sung lam’a um
mipi a boncha uvin akicha lheh
jeng tauve.

17 Mose’n jong mipi abonchan
Pathen toh kimaito ding’in ahin
pui uvin, chuin mipi aboncha uvin
molchung kipatna lam’a chun
adding den gam tauve.

18 Sinai molchung akon in Pakai
chu meikong’in  ahung kum
lhan ahile, Thum sung’a kon’na

meikhu bang’in ahung khudoh’in
ahintomlha jeng tan, ling jong
akihot lha jeng’in ahi.

19 Sumkon gin chu ahat cheh cheh
jeng tan ahile, Mose jong akipat’in
hiti hin aseije, van gin kithong lah
akon’in Pathen’in ahin houpin ahi.
20 Pakai chu Sinai molchung vum’a
kon’in ahung kumsuh tan chuin,
Molchung vum’a kon’in Pakaiyin
Mose ahin kouvin ahi. Mose jong
akipatdoh’in molchung lam’a chun
akal touvin ahi.

21 Pakaiyin Mose heng’a asei
in, “Kumsuh inlang mipi heng’a
seipeh loijin, ajeh chu Pakai
ahinmu nomuva pal kigen khu ahin
tumlhah ngai uva ahile thigam bep
ding’u ahiye,” ati.

22 Chule thempu ho jeng jong
atahsao amacheh kithenso uva
eihin nailut thei diu bou ahi.
Chutile Pakaiyin amaho lam pal
chu atumkeh lou ding ahi, ati.

23 Mose’n jong Pakai heng’a
aseijin, ahinlah Pakai in, mipi a
boncha wuva Sinai molchung’a
hung kal theilou diu ahi. Ajeh chu
nangma thupeh bang’a molchung
kimvella pal gen uvin, tia nei
thupeh sa’u ahiye, ati.

24 Ahinlah Pakaiyin Mose heng’a
aseiyin. “Chesuh inlang Aaron
gakipuiyin lang hinki lhon pitan.
Amavang mipi aboncha uvin
thupeh neijin lang khat cha jeng
jong paltum keh’a Pakai lam’a
hung theilou ding’u ahiye,” ati.

25 Pakajin athupeh bang in Mose
achesuh in mipi ho heng’a aga
seipeh soh kei uve.

Thupeh Som
20Chuin Pakaiyin mipi heng’a
thupeh hichengse hi anei in.
2 Keima na-Pakai u-leh na-Pathen
chu kahi, Egypt gamsung’a nasoh
chan nauva konna nalhatdoh pau
chu keima kahi,” ati.
3 “Keima tailou Pathen dang nanei
louhel diu ahi.”
4 “Nang hon vannoi leiset hihen
twikhanglen a um thil hijong leh
alim na semthu uva pathen lim’a
naman theilou ding’u ahi.”
5 “Hicheng ho ang sung’a chu
naboh khup louhel diu, ajeh chu
keima, na-Pakaiyu-leh na-Pathen-u
kahin pathen dang na kisem uva
ahileh, keiman nangho heng’a ka
lethuh diu napu na pate’u le nangma
insung cheh chule a khang thum le
li na channa lethuh ding kahi,” ati.
6 “Keima thupeh nit jinga, eingailu
mi chu asang aja chung’a kalungset
nalong lou chu ka umsah jing ding
ahiye,” ati.
7 “Nangman Na-Pakai le Na-Pathen
min jeng jong ajehbeija namin phah
lou ding ahi. Ajeh chu Pakaiyin
Ama min ajehbeija minphah
chung’a themmo achansah ding
ahi.”
8 “Cholngah nikho hi atheng’a
nanit jing ding ahiti, sumil hih
hel’in.”
9 “Natoh ding cheng nigup sungse’a
natoh chai ding,
10 Ni sagi lhinni hi na-Pakaiya dia
cholngah nikho, hiche nikhoa hi
nangman natoh ima nabol louhel
ding chule nangma nahin, nachapa,
nachanu, na sohpa, na sohnu, na
gancha jouse le na kelkot phung

hungsung lha’a na kholjin mi
naboncha uva ima natoh thei lou
hel diuva ahiye.”

11 “Ajeh chu Pakaiyin nigup
sungsen van le leiset, twikhanglen
le asung’a um jouse ana sem
in; hiche nikhoa chu Pakaiyin
cholngah nikho hi phatthei aboh’a
ana lhandohsa ahi tai,” ati.

12 “Chule Pakai na-Pathen in
napehsa hiche leiset chunga na
hinkho asot thei na ding in nanu
napa ging jing in.”

13 “Toltha nabol lou ding ahi.”

14 “Mitoh jon nabol lou ding.”

15 “Guchat nabol lou ding.”

16 “Na sopi muda man’na thuse
pole a napan lou ding.”

17 “Na kinaipi khat inchen chu na
thangsetpi lou ding ahi. Na sopi ji
khat chu na deichat lou ding, chule
asohpa ahin, asohnu ahin abong
chal ahin, asangan hijong le na
sopi chule na kinaipi koma thil ima
navet lal lou hel ding ahi,” ati.

18 Mipihon van gin nasa tah chu
aja tauvin, kolphe jeng jong amu
tauvin, sumkon gin jing jong athong
jeju jeng tan, molchung lam’a kon
meikhu amukit tauvin ahile amaho
chung’a kichatna alhung ta, chuin
amahon anailut ngam tapouvin
ahile gamlha tah’in aum den tauve.
19 “Chu in mipihon jong Mose
heng’a asei tauvin, ‘Sei ding a
na deisah chan keima ho heng’a
seijeng tan, na sei kangai diu ahiye,
ajeh chu Pathen in keiho heng’a thu
seikha taleh mohseh’a ka thi gam
Ihah jeng ding’u ahi!”

20 “Mose’n a donbut uvin hiti hin

aseiye, “Kicha hih un,” Pathen na
gin diu chule na chonset thei lou na
diuva, nangho sudet ding’a Pathen
hung’a ahi joi!” ati.

21 *“Meilhang kiheh muthim’in
atom nalah Pathen angsung’a chun
Mose ache lut tan ahile, mipi jong
chu akicha uvin gamlha thimma
chun ading densoh kei tauve.”

22 Pakaiyin Mose heng’a aseijin,
“Hiche hi Isarel mite heng’a seipeh
tauvin: vanna kon in nang ho toh
kihouna kaneije, tihi na mit tah uvin
namu tauve,” ati.

23 “Geldoh jing un, ka masang’a
dangka’a kijem patthen dang na
sem louhel diu, dangka’a ki sem
pathen dang kiti phot khat jeng cha
jong nasem lou beh diu ahiye,” ati.
24 “Keima ding’in vannoi leiset na
maicham khat nasem ding, hiche
maicham chung’a chu pumgo thilto,
chule chamna thilto jouse jaona
kelngoi nou ahin, bongchal thilto
a ding chengse jong na todoh ding,
hoichan’na hijong le Keima geldoh
jing’na ding’a naheng’a kahung
jing ding phatthei ka chansah ding
nahiye,” ati.

25 “Chule nangman song maicham
kiti khat nasem ding’a ahile, hicha
song naman chah ding chu kijem
pol ding chule songchung’a chu
khut themma thiljem najihlut ding
kitup tah’a na koi ding ahiye.

26 “Maicham chungvum lam’a
kalbi nado son ding chule nangma
na sagohkeo jeng jong kimusah
louva, ding-chang khenna na um

ding ahiye,” ati.
Soh-ho chon ding Dan
21“Hicheng se hi Israel mite
chon’na ding dan ahiye.
2 “Hebrew mi soh ding’a na choh
teng le, amachun kumgup sungse’a
sohna chu atoh jing ding, kumsagi
ahung Ihin teng vang le soh’a kivul
michu chamlhat chang ding che
ding ahitai,” ati.
3 “Soh’a pangpa chu amachang seh
seh bou ahileh, amabou kile ding
Chule, jineisa ahi khah tah le, ajinu
jaona anilhon’na kilhon doh Ihon
ding ahi.”
4 “Hiche sohpa chu apupan ji
aholpeh’a ahile, achate sese leh
sohpa jinu chu apupa chang ding,
ajona teng le sohpa chu achang
seh’a che ding ahi.”
5 Ahinlah sohpa chu hitia asei
ding, ka pupa ahin ka jinu chule ka
chate aboncha uvin kalha ngaijin,’
chamlhat chang din che da jeng
ing’e tia aseija,
6 Hichepa chu apupan Pathen
heng’a ahin puiding, hiche asohpa
chu kotphung gei hihen kotphung
khom chang hijongh leh ahin
puija, chuteng apupan thihtul
khat’a asohpa bilkol a vuhom peh
ding, hiche teng chule sohpa chun
nilhum keija apupa kin’a kisa lal
ding ahiye.
7 Pasal khat bang chun achanu soh
ding’a akijoh doh ding’a ahile,
amanu chu soh pasal ho bang’a
kisol doh lou ding ahi.
8 Hiche sohnu chun apupa
lunglhaina mong mong abol doh
jou louding’a ahile, apupan jong mi

dang akilhat doh sah thei jeng ding,
apupan hiche sohnu chu kitahna nei
louvin anabol tan ahile amanu chu
apupan jong gamchom ma joh doh
son nading ima agel lou ding ahi.

9 “Ahinlah hiche sohnu chu apupan
achapa sohnu a pang ding a agella
ahile amanu chu achanu ngai ngai
banga bol ding ahiye.”

10 “lbang khat a achapa chun
amading’a ji achom akipui khah tah
a ahile, sohnu chu aji hina’a an-neh
ding, sil-le-chen ding leh athaneina
ima asuhnem peh chom lou ding
ahi.”

11 “Asohnu dinga chu hicheng
thum ho chu abol peh louva ahile,
asohnu chun bat ima neilouva sum
jong pelouva adalhah jeng thei ding
ahi.”

Mithat Michom Ding’a Dan
Kisem

12 “Khat touvin midang chun’a
akhut alha khah’a ahile, akhut Ihapa
chu tha tei tei ding ahi.”

13 “Ahinlah kihetkhelna maimaija
konna ahile, hichu Pathen in
amosah lou ding, keiman nangma
munding kasem pehsa nahiye atia
ahile hiche laimuna chu mivolihpa
jamlut’a kihuh hing thei ding ahi.”
14 “Amavang, khat touvin aloipa
hamkhat chu atha jeng’a ahile,
hiche mithat pachu keima maicham
phung’a konna tha ding’a napuidoh
ding ahi, ati.”

15 “Kaoi hile, anuham apa ham vo’a
achung’a khut lha aumma ahile
ama chu tha jeng ding ahi.”

16 “Mihem gumang aum’a,
amiguhpa bang chu ana johdoh



EXODUS

tah’a chule akomma ana um nah
laija, akomma aum pet hichu
amatoh kimudoh khom hijong leh,
akimu doh pa chu tha jeng ding
ahiye.”

17 “Koiman anu apa a engbol
thei lou ding amavang anu engbol
mihem chu tha jeng ding ahiye.”
18 “Tun, Pasal khat le pasal khat
akinah a, khatpan jong khat pa chu
song tum’a asuh ham akhut tumma
akhet hamma ahile hiche amisuh pa
chu thipei dehlouva ahile jalkhun
anga ding ahi.”

19 “Ahinlah alhupa chu ahung
kitho doh’a tenggol mangcha a ava
le theiya ahile, ama anasukhapa
chu achung chang kisutheng thei
ding, anat nasung’a aki jenna phat
mansah chengse alepeh ding chule
ajen dam sel ding ahiye.”

20 “Mihem khat touvin asohpa ham
asohnu ham chung’a khut alha’a
athikhah a ahile, soh neipa chu
thina chang ding ahiye.”

21 “Ahinlah hiche soh kijep penchu
nikhat ahilou le nini sung’a adam
theng tah’a ahile, sohchung’a khut
Iha mihem chu thina chang lou ding
ahiye. Ajeh chu soh kivul michu
ama nei gou khat ahi.”

22 “Tun tekah nan, Pasal khat
le pasal khat akinah tan, numei
naovop lai chu asuh khah tah
lhonna anaovop chu kisuhmo’a
aphat louva ahungpot doh khah tah
le, numeinu suhkha penpen chu
ajipan jong anop channa aman adel
khum jeng thei ahi. Ahinlah apeh
ding chengse chu thutan vaihom
hon aphatsah peh’u angaiye.”

23 “Amavang numeinu kisuklhahna
khonung’a ahung nat khat tah ahile:
hiche hinkho khel ding’a chu hin
kho khat ma lepeh ding ahi.”

24 Mitchang khella michang
hiding, haa khella haa hiding, khut
khel la khut hiding, keng khel la
keng na peh ding ahi,

25 Meijin akah’a ahile meikah jeh’a
meija nale peh ding, kimavo jeh’a
namavoa chule kijep jeh’a chu nale
jep jeng ding ahi, ati.

26 “Mihem koitobang khat chun
asohpa ahilou leh asohnu ham
mit asuh khah peh’a ahile, hiche
soh chu amit adam loutah jeh’a
chamlhat ding’a asol doh jeng ding
ahiye.”

27 “Soh goiya pang pan jong
asohnu ham, asohpa ham khat achu
aha asuhlhoi peh a hile, aha asuh
Ihoipeh tah jeh’a hiche sohpa ham
sohnu ham chu chmalhat chansah
ding’a asol doh ding ahitai.”
Gancha Chung’a Dan

28 “Bongchal khattou vin numei
ham pasal ham khat chu aki’a ahin
pihlih khah’a ahile, hiche bongchal
chu song’a selih jeng ding ahiye.
Amavang bongsa chu koiman aneh
theilou ding chuteng bong neipa
ding’a achung chang thu kisutheng
ahitai,” ati.

29 “Ahinlah hiche bongchal chun
masang kisanna mihem dang ana
pihlih sa ahileh, aneipa jeng’in
jong anahsah lou ahitah leh, hiche
bongchal in jong numei ham pasal
ham chu aki a apihlih khah’a
ahileh, bongchal chu tha doh jeng
ding chule aneipa jeng jong anigel

la tha teitei Ihon ding ahiye.”

30 Amavang athipa chu longlhat
na ding’a aki peh doh’a ahile, aki
pehdoh sah jatchu aman jong long
Ihatna ding’a apeh ding ahi.”

31 “Hiche bongchal chun numei
ham pasal ham khat ahin peh lih
khah bang le, hiche gancha neipa
chu dan kisem dungjuija kitham
gah ding ahi.”

32 “Bongchal chun soh numeija
pang ham pasal ham khat chu ahin
pihlih bang leh, bongchal neipan
jong sohneipa chu dangka shekel
somthum apeh tei tei ding chule
hiche bongchal chu song’a aselih
pai jeng ding ahi.”

33 “Tekah nan mikhat chun kokhuh
khah bit louva adalhah jeng’a chule
hiche kokhuh sin kikhah bit louva
adalhah’a sangan ham bongchal
ham kokhuh’a alhah lut’a athi den
tah’a ahileh,

34 “Kokhuh neipan jong aphat
toh Kitoh chatna asem phat ding,
gancha neipa jong sum apeh ding, a
gancha pohlih vang chu ama chang
ding ahi.”

35 “Mihem khat bongchal chun mi
dang khat bongchal a suhkhah a
asuh khah bongchal chu athi jeng’a
ahile, bong nei ten jong hiche bong
chal athinai louchu akijoh doh diu
aki johdohna man vang chu kihom
lhon ding, hiche bongchal thisa
jeng jong chu aman kihom Ihon
ding ahi.”

36 “Ahinlah hiche bongchal chun
masang jeng’ajong gancha dang
ana pihlih jeng’a ahile, aneipa
jeng in jong ahilchahsa ahi a chule

ngaisah’a akoi louva ahile, anei pan
jong bongchal thi chu bongchal
khat mama’a alesah ding, bongchal
thisa vang chu ama chang tei tei
ding ahiye.”
Nei Le Gou Chung’a Dan
22Mikhat touvin  bongchal
ham kelngoi ham aguhdoh’a
hichu akitha ham ahilouleh akijoh
doh’a ahile bongchal khat jat chu
bongchal nga’a ale ding, chule
kelngoi khat man dia kelngoi li
alepeh ding ahi.
2 Gucha chun jankah a inbang
aphetvang jeh’a ama chu akimatna
aki vohlih khah tah’a ahileh, hiche
guchapa hinkho that pa chu tolthat
a kisim lou ding ahi.
3 Ahinlah hiche thisoh hi sun
khovah pet ahi leh vang mithat
pa chu tolthat a kisim ding ahi.
“Ajeh chu gucha kiman chun, athil
guhdoh jouse aboncha alesah Kit
ding ahin, a le sah joulouva ahi leh
ama chu kijoh doh a athil guh ho
sahna a kinei ding ahi.”
4 Khat touvin bongchal hihen
lang, Sangan hihen, Kelcha hi jong
leh aguh doh sa khat ama insung
neilegou lah’a aga kimatdoh khah a
ahileh ajat leni’a asah kit ding ahi.
5 Mihem koihile loulaija gancha
alut sah’a lengpi lei ham khat
gasoh aneh khah’a ahileh gancha
chingtup louva loulaija alha thang
jeh’a hichepa chun aloulaija gasoh
phapen achu a lepeh teitei ding
ahiye.
6 Chule Loulai meijin ahinkah
khah’a ling le khao leilah ahin kah
jeng’a, chang aki at-lai leh a ki-

at loulai mun lah chule loulai chu
akah vam lhah jeng tah’a ahile,
meihal kong pen pen chun akahvam
cheng se aboncha ale sah cheh cheh
ding ahiye.

7 Tekahnan mi khat touvin aheng
akoma sum ham thil khat koiding’a
angensea ahile, hiche thil chu
akoipa insung’a konna aki guhmang
khah tah’a ahile hiche gucha pa chu
akimat matna’a athil guh chengse
a boncha ajat nia alepeh cheh cheh
ding ahiye.”

8 Amavang hiche guchapa chu
akimat doh kha tah louva ahile athil
koipa chu alah ham alou ham ti
hetchetna ding’a Pathen ang sung’a
kipui lut ding ahiye.”

9 Ajeh chu kitahsan lelna chung
chang kiti phot’a chu bongchal
chung chang hihen, sangan chung
chang hihen, kelngoi chule ponsil
thua hijong le thil kiman sah chung
chang thua khat touvin, “Hiche
hi keima thil ahi”, hiche hi keima
thil ahi titeni chung’a achu athem
joh pen hetchetna ding’a Pathen
ama-angsung’puilut’a umlhon ding
ahi. Amani chu koipen themmo
nachang’a Pathen angsung’a konna
hetchet ahiteng ajatnia alepeh cheh
ding ahiye.”

10 Tun tekahnan mi khat touvin
aheng akom khat ngansena aneija
sangan ahilou le bongchal ham
kelngoi ham gancha khat pen pen
apeh a ahile, hichu koima muphah
nalou munkhat’a akidel mang tai.”
11 Hitia chu aumkhah tah le

ani gellhon na Pakai angsung’a
kihahselna anei lhon ding ahi. Chu
teng gancha neipan jong kihahselna
chu anganse jeng ding hiche gancha
chu asah lou ding ahi tai.”

12 Ahinlah  akoipa akonna
kigumang anahi khah tah le, gancha
koipan aneipa chu phatecha alepeh
cheh cheh ding ahi.

13 Gamsa hang in atha khah ahitah
le hiche hetchetna chu gancha
koipan jong avetsah ding, chu teng
gancha koipan asah tah lou ding
ahi.

14 Mi khat touvin asopi khat koma
gancha vaiding’a alah ham ahilou
leh manchah ding hamma alah’a
hiche gancha chu akisuh khah,
ahilou leh athi khah tah’a ahile,
hiche vang chu bat’a lapan aman
phatah’a lepeh cheh cheh ding
ahiye.

15 Ahinlah aneipa umpet toh aki
tokhah’a ahile alapa chun asah tah
lou ding, manpeh ding’a avai ahi
jong le avaiman toh akito sah cheh
cheh ding ahitai.”

Numei Leh Pasal Ki
Thu’a Dan

16 Pasal toh ki hepha loulai nungah
khat chu pasal khat in ajol Ihah’a
alupi khah’a ahile, Pasal pan jong
hiche nungahnu man chu apeh ding
chuteng jia anei pai ding ahi.

17 Ahinlah nungahnu pan achanu
chu hiche pasalpa chu apeh nom
hih beh jeng’a ahileh, a lupkhom
pipa chun nungah theng ho man ki
khum peh jat jat bang’a apeh ding
ahiye.”

18 Nangman numei doithem Kiti

Jonbol

jong na tha jeng ding ahiye.
Gancha Toh Jon Thu
Chondan Thu’a Dan Kisem
19 Chule koi hijong le gancha toh
lumkhom Kitiphot chu tha jeng ding
ahiye.

20 Kaoi hijong leu chun Pakai kom
tailouva kilhaina dang nei mihem
chu tha jeng ding ahi.”

21 Maljin kiti chu adih louva na
bol louhel ding, na suhgenthei lou
hel ding ahi. Ajeh chu nangho jong
Egypt gamsung’a maljin ana hisa
na hiuve.

22 Meithai le chaga jeng jong
nangailut ding ahi.

23 Amaho na suhgim uva ahile
amaho ka heng lama hung diu
chuteng keiman amaho taona ka
san ding ahi, ati.

24 Chuteng ka lungsatna na chung
uva hung lhung ding najiteo kasat
Ihuh gamdiu, nacha teo chaga kisoh
gam ding ahiuve, ati.

25 Chule na heng na kom’a um
ka mite khat tou sum le pai na bat
sah ahile, vaichapa chung’a chun
sumkol vei tabang’in umdan lang,
sum tong jeng jong ama chung’a
chu nadel khum lou hel ding ahiye.
26 Naheng nakom ponsil khat tou
tundoh ding’a nalah’a ahile, nisa
leplhah masang’a hiche ponsil chu
aneipa na ga lepeh ding ahi.

27 Ajeh chu aman hiche bou chu
tahsa ponsilla anei ahin, pondang
silla imutpi ding anei louva ahin ipi
pon akisil ding ham? Keima heng’a
hungtao khata henlang hile keiman
amachu kangaipeh teitei ding ahi
ajeh chu keima hi milainat pi jing

Leh

kahi,” ati.
28 Pathen dou mah nasei thei lou
ding chule namite lah’a vaihompa
jeng jong gaosapna nabol lou ding
ahi.
29 Na lhosoh ga le na lengpi gasoh
chengse chu lungopkaina neilou
hel’a nakat doh jing ding, nachapate
lah’a apeng masapen chu keima
ding’a na todoh ding ahi, ati.
30 Na bongchal le na kelngoi jeng
jong hitia chu nabol ding, hiche
gancha nou chu nisagi sung’a
ahonsung um den jeng ding, ahinlah
niget lhin niteng le keima neipeh
doh ding ahiye.
31 Nangho hi na boncha uva keima
dia thensosa mitheng nahi diu chule
gamlah’a sahang’in atha sa Kiti
jong naneh lou hel diuva ahi. Hiche
tabang ho chu uicha te neh ding’a
napeh diu ahiye.
Thudih’a Mi Jouse Bol
23Nangman jouthu na sei thei

lou ding, muda jeh’a thet
umtah hettohsah’a napan thei lou
ding ahiye.
2 Chule thilse bolding’a mihem
chele hojong najui a najop lou hel
ding, mipi nung najui louva amaho
khat le khat kikah’a them achan
theina diuva jong hettohsah’a
napan lou ding ahiye.”
3 Vaichaho thukitanna jeng ajong
pan nalah lou hel ding, sih neina
lang neina jeng jong nabol lou ding
ahi.
4 Chule na melma khat sangan
ahi loule bongchal vah mang jong
nadon peh lou ding, hiche gancha

chu ama heng’a nahin le kailut peh
joh ding ahi.

5 Nangma doumah bolpa sangan
in apot apoh lal tah’a aopkhum ma
ahile hichu, na dalhah jeng lou ding,
sangan akitho doh theina ding’a na
panhu teitei ding ahi joi.

6 Vaicha thutanna’a adinmunanna
konna achan ding dolla thudih chu
napam paipeh lou hel ding ahi.

7 Jouthu phot’a kinilna le kihehtona
chu najam san jeng ding, themmona
beija mihem chu natha lou ding,
ajeh chu keiman kahenai agiloupa
chu them kachan sah him him lou
ding ahiye.

8 Nehguh chahguh jong nakilah
thei lou ding, ajeh chu nehguh kitihi
vaihomma pangpan amit asel mang
jin chule adih’a pangte chu akhup
athal’a alekhup jeng ahi.

9 Kholjin mijong na suhgim lou
ding, ajeh chu kholjin mihon
ichanna lunggel nei uvem ti na
hetauve, amaho bang chu nanngho
jong Egypt gamma khol jin mi’a
nanaum’u ahiye.

Sabbath Nikhoa Chon Ding Dan
10 Kum gup sung’a phatah’a
na gam sung’a ann-ga natu ding,
muchi gasoh na kilokhom ding ahi.
11 Kum sagi alhin teng hiche kum
sung’a chu nagamsung nakicholdo
sahding hiche nangma miten
avaicha ho chun aneh diu, louna
tong lou beh’a naki chol damsah
thei ding, amahon aneh joulou aneh
moh chengseo vang chu gamsa
hon aneh diuva ahitai. Hiche bang
bang’a chu lengpi leilai le Olive
chu nabol cheh cheh diu ahi.

12 Nigup sung’a hi natoh ding chan
natoh ding, chule ni sagi lhinni
vang le nasangan jeng jong na
choldam sah ding, na bongchal ahin
sangan jeng jong choldo thei ding,
na sohnu chapa ahin na jin ho jong
ki chol do thei diu ahi.

13 Naheng uva kasei doh hi nanit
jeng jing diu, chule hichengse hi
nakam sung uva jong napotdoh sah
lou hel diu ahi.

14 Kumkhat sung’a keima dinga
kut thumvei chan nabol ding ahi.
Neh Khomna Ding’a Phat Kipe.
15 Chol solou chang-lhah kut,
keiman phat katepeh dung juiya
hi ding, Abib* lhasung hichu
cholsolou changlhah ni sagi sung
sea naneh ding hiche Ihasung’a hi
Egypt gamsung’a kon’a na hung
doh na Iha ahiye. Hijeh achu khat
cha jong keima angsung’a khut goh
keuva hung sung Iha thei lou ding
ahi.

16 Loulaija na Ihosoh ga amasapen
penchu nangman Iholhun kut’a
ding’a na kat doh jeng ding, hi
tabang ma chu lou lai pumpia na
Ihosoh ga nahin chop khom teng
jong le kut nabol ding ahi.”

17 Kum khat sung’a namite holah’a
pasal’a kai lhah Kiti phot chu Pakai
Pathen keima ansung’a thumvei
hung ki lah cheh diu ahi.”

18 Keima angsung’a kilhaina
gancha  kithat chu cholsosa
changlhah jaona nahin totha thei
lou ding, kaheng’a kilhaina sathao
jeng jong khovah geija nakoi den
lou ding ahi.

19 Na leiset ga soh lah’a gamasa

pen pen chu na Pakai na Pathen
heng’a na hin poh lut masat pen
ding, kelngoi sakithat jeng jong chu
api noitwi mangcha’a nahon lou
ding ahi.

Pathen Venbitna Ding’a Kitepna
20 Ven! Na chena channa nangma
na ventup ding le na lhon pijing
ding’in namasang lama vantil khat
ka sol peh in ahi.”

21 Vantil khu jabol’in lang, athu
napal keh thei louding, ama doumah
thei himhim nabol lou ding ahiye,
ajeh chu aman nasuhkhel channu
ngaidam intin, ajeh chu amasung’a
khu keima min um jeng’a ahi.

22 Aman aseichan lunglut tah’a
nangai jing ding, keiman kasei
chan nabol’a ahile, namel mate
dia melma’a kapan ding, nadoute
ding’a adouva pang ding kahi, ati.
23 Ka Vantil chu namasang lama
lamkai jing ding, Amor mite, Hit
mite, Periz mite, Canaan mite,
Hivi mite, chule Jebus mite jouse
abonchaova nahin pui teng leh
keima tah in aboncha uva ka
suhmang hel jeng ding ahi, ati.

24 Chule mihem in asem thu milim
doi pathen ho masang Kkitia naboh
khup lou ding, hicheho ding’a jong
chu na kisahlal louhel ding, anatoh
bang bang uva jong ima natoh thei
lou ding aboncha na phuhlhuh
ding, a songkhom tincheng jong na
lekhup jeng ding ahiye.

25 Na boncha uva na Pakai Na
Pathen nahou uva ama Kin jeng na
bol diu ahi.”

25 Na boncha uva na Pakai na
Pathen kin jeng a na kisah lel diu,

amatah in na changlhah neh diu le
na twi don ding jing ujong phat thei
aboh ding, chuteng keiman na jalah
uva konna phatthei nasa tah ka hin
boh ding ahi, ati.”

26 Nangma gamsung achu koima
aching kal val jong um thei lou
ding, ama vang nangma hinkho chu
ka suh bukim sel joh ding ahi.

27 Na masang tinna mihem ten
aki chat thei chan ka ma sol peh
ding, kidoupi ding’a nahin tupchan
lungsung kasuh mol peh jing
ding, chuteng nangma nahin doute
jamcheh diu nangma nung lam
jeng’a bou khodah diu ahi.

28 Na masang’a khoi-ngel te kalha
masat peh ding, Hivi mite, Canaan
mite, Hit mie a boncha uva khoingel
ten a delmang hel diu ahi.

29 Na masang’a vang amahochu
kumkhat sung’a kadel cheh lou ding
ahi, ajeh chu gamsung ahomkeu va
aum khah le gamsa hungpung lha
jeng ding gamsa ten nagma nahin
dou khah diuva ahi.

30 Nangma na hung pun be jing
ding, chuteng amaho khu aloiloija
ka del cheh ding ahiuve, ati.

31 Na gam gi chu twisan dung len
aki pat Palistinete twikhanglen
chan hop’a ka kaipeh ding, gamang
lah akipat Euphrates vadung
channa kakai peh ding nahiye, ajeh
chu hiche gamsung ana lo jouse
keiman nangho khut a kapeh doh
ding, amaho chu nangman jong
nadelcheh jeng diu ahiye, ati.

32 Amite jouse lah hihen a semthu
uva pathen hijong le kitepna neocha
jong nanei theilou ding ahi.

33 Amaho jouse khu khat jeng
cha jong na gamsung’a cheng thei
loudiu ahi, ahinlah amaho pathen
lim sem thu ho kin nabol khah
ngai ngaiya ahile vang, hichea chu
nasatah’a nangma na Kipel lhuh
ding ahi, ati.
Kitepna Numdet

Mose heng’a

24“Pakaiyin
aseijin, Pakai heng lama

hung kal touvin nagma chule
Aaron chule Nadab ahin, Abihu
chule lIsarel upate mi som sagi
jong jaonan na boncha uva na hung
diu ahiye. Gamlha thimma kon in
chibai nahin boh diu ahi, ati.

2 Mose bouseh Pakai heng’a hung
lut thei ding, adangse vang khat’a
khat cha jong Pakai heng na hin
nailut thei lou diu ahiye, hitia chu
Mose le mipi aboncha hung kilhon
lut thei lou ding ahi, ati.

3 Chuin Mose jong akum suh tan
Pakaiyin apeh chonna dan thu abon
chan mipi ho heng’a aseipeh soh
keiyun ahi. Mipin jong ki thutoh
tah’in awkhat in adonbut uvin
asei uve, “Pakaiyin asei chan chu
aboncha kabol diu ahi,” tin asei
uve.

4 Mose in jong Pakai thupeh
chengse a bonchan a sundoh soh
keiyin, jingkah matah in athou doh
in, molsang chung lama chu Israel
phungsom leni bang bang chun,
Maicham a keng somleni neikhat
asem doh tan ahi.

5 Mose’n jong Israel te lah’a
gollhang sese a sol tan, ama hon
aboncha uvin Pakaiya din pumgo
thil to ahin choi cheh tauvin ahi.

6 Mose’n jong thisan phabep pi
chu athal in, twibel sung ho achun
asung lut in ahi. Chule thisan
kehlang khatse chu maicham maija
a chap khum in ahi.”

7 Chuin Mose’'n jong Kkitepna
lekhabu chu ahin choiyin mipi
angsung’a chun ahin phongdoh tan
ahile, mipi’n jong aboncha uvin asei
uvin, “Pakaiyin a sei chan aboncha
ka bol kimsoh kei uva, chule keiho
hin asei chan kangai uva pha tah a
ka um diu ahi” tin asei uve.

8 Chuin Mose’n jong thisan phasah
khat alan mipiho chu achap khum
uvin, aseipeh taove, “vetaovin,
Thu kisei doh chengse toh ki saiya
Pakaiyin nangho dia hiche thisan hi
kitepna asem ahi” ati.

9 Hi chengse a kichai jin, Mose,
Aaron, Nadab chule abihu jaonan,
Israel mite lah’a upa som sagi chu
akal tou taovin ahi.

10 Aboncha uvin Israel mite Pathen
chu aga mu tauvin, Pathen keng
phang noiya chun Sapphire song
jeng keng lampi khat ana um in,
athen dan jong van chung vum
kihohsel la theng bep bep’in ana
um in ahi.

11 Chuin Pakaiyin Israel mite
chung’a chun doumah abol tapon,
Pathen loupina chu nasa tah’in amu
tauvin ahile, anneh jong phatah in
aki sem un ane uve.

12 Pakaiyin Mose heng’a asei
peh in, Molsang chung lama khun
keima heng’a hung kal in lang,
hiche laimunna chun neina ngah
tem in, keiman mipiho heng’a

144



chonna dan ka sei peh chan chu
hiche song puma khu ka peh tha
ding na hitai, ati.

13 Mose jong ache tan, alhacha
Joshua chu akipuije, chuin Pathen
molsang chung lama chun akal tou
tan ahi.

14 Mose’n jong upaho heng’a
seipeh uvin, “Kei ni naheng uva
ka hung kile kit kahse Ihona hiche
laimun na hi nana um jing diu ahi,
Aaron le Hur vang nangho toh na
um khom jing diu, nalah uva koi
hile seinom nei chan Amani heng’a
che a aga sei ding ahiye, ati.

15 Mose jong molsang lama
akaltoutan ahile mei lhang in mol
chu ahin tomlha jeng tan ahi.

16 Hichun Pakai loupina chu Sinai
molsang chung’a ahung kingam
jeng tan ahile, nigup sungse hiche
molsang chu meilhang in atom in
athim lha jeng tai, nisagi Ihin nin
meibol abonchan ahung kihoh doh
tan ahile Pakaiyin Mose ahin kou
vin ahi.

17 Molsang chung vumma Pakai
loupina ahung kilah jeng chu Israel
mite jouse mitmun jong meikong in
thil akah vam tabang in amu tauvin
ahiye.

18 Mose chu Meibang kiheh lah a
chun ache lut tan ahile, Mose jong
molsang chung vum lama chun
nisom li le jan som li a hung um
den tan ahi.

Houbuh Sung’a Thilto Ding Ho
2 Pakaiyin  Mose  henga
aseiyin,

2 lIsrael chate jouse heng’a seipeh
inlang, keima henglam’a thilto ding

adon khom diu, amichang cheh
keima ding’a thiltoh doh nom chan
in thil hin dong khom cheh uhen,
ati.

3 Israel chate jouse’a konna na don
diu thil ho chu hicheng hi hiding
ahite: “Sana, dangka, chule sum
eng hiding ahi.

4 A eng-dup, asan dup, asan thim,
ho leh kelcha vun hose hiding,

5 Chule aki jut jolsa kelngoi chal
vun, kelcha vun jao nan thinggi
thing hi ding ahiye.

6 Thaomei hoa manchah ding
thaotwi jong, Kinujol nading thao
twi tah jaona hi ding ahi.

7 Thempu in aki-O ding leh
alengkou chung a a kikhai ding
song mantam chu hi ding ahi.

8 Chujou teng Israel mite lailung a
ka chenna ding muntheng tah khat
na sem doh ding ahi.

9 Houbuh le asunga thilkeo ding ho
aboncha ka vet sah ding hiche dung
juija chu na bol diu ahiye, ati.
Thingkong

10 Israel miten thinggi thing
mangcha’a thingkong khat asem
diu hichu, adung tongni, tong keh
khatna sao hi ding, avai tongkhat
le tongkeh’a sao chu asem ding u
ahiye.

12 Hiche thingkong’a manchah
ding achu sana chao kol li nalhah
jun ding, chaokol ni chu thingkong
pang lang khat’a akeng teni chung’a
na khai ding, khat teni machu alang
khat teni chung’a na khai Ihah ding
ahiye.

13 Nangman thinggi chu mollhon
ni tah nasui ding, hiche mollhon

teni chu anigella sana twiya natom
jolsel ding ahi.

14 Hiche mol lhon teni chu kong
putna kimang thing ahin hichu
apang lang khat’a chaokol teni
sung’a chu nathol lut cheh cheh
ding ahiye.

15 Mol lhon teni chu thingkong
pang a chaokol ki khai lha teni
sung’a chu aputna dia kikhai den
jing ding, hiche mol Ihon teni chu
koi macha gache a aga sut Ihah lou
hel ding ahiye.

16 Hiche thingkong sung keiman
ka peh ding hettoh sahna chu na
khum lut ding ahi, ati.

17 Sana touna chu na lah ding hiche
a chu ngailut hepi touna khat na
sem doh ding, hichu avai tongkhat
le tong keh’a hi ding ahi.

18 Nangman jong sana cherub
ni nasem ding hichu ngailut hepi
touna among lang tenia nakhet beh
ding ahiye.

19 Amang lang khat’a ding chu
cherub khat nasem tei tei ding,
ngailut hepi touna among lama
ding’a na boncha uva Cherub
nasem cheh cheh diu ahi.

20 Cherub Iha teni chung ani gel’a
a chunglam angat lhon ding, alhate
nichun ani gel’a ngailut hepi touna
chu alekhu tei tei Ihon ding ahi.

22 Hiche mun na chu keiman nang
ka hin kimu peding, Ngailut hepi
touna le hettoh sahna thingkong
chung’a um Cherub teni kikah achu
keiman Israel chate ding’a thil man
lutah ka sei ding hichu keiman thu
peh’a kapeh ding nahiye, ati.

Dokhang

23 Thinggi thing na manchah ding
hichu dokhang khat na sem ding,
adung tong nia sao hi ding, avai
lang tong khat hi ding, atun tong
khat le akeh sao hi ding ahi.

24 Hiche dokhang chu sana
thengsella phatah’a natom khum
ding, apam jouse a boncha sana keu
seh’a natom peh ding ahi.

25 Dokhang kim vel’a chu a kol’a
kiveithei ding ban jang toh ki
bang’a lenkhat na kaikol ding,
hiche akim vel’a kivei kol jong chu
sana’a kijem lhah ding ahiye.

26 Dokhang’a manchah ding
sana chaokol li nasem ding, hiche
chaokol li chu dokhang keng ningli
hosea chu naba peh ding ahi.

27 Dokhang kol kimvel chule
chaokol hose chu kimatsoh kei
ding, dokhang chu akijon teng le
hiche chaokol ho achu thing jol thil
lut ding chu teng kipuding ahi.

28 Thinggi thing phatah’a moljol
phasah pikhat nasui nam ding
hichengse chu sana’a natom jol
ding, moljol hosese chu dokhang
jon na le a kimang ding ahi.

29 Lheng kong phasah pikhat na
koi ding, lengpi twi sunlut nathei
lheng le hai khat jong nakoi tha
ding ahiye; hichu aboncha sana a
natom jol cheh cheh ding ahi.

30 Hiche bang bang’a chu
nangman jong keima ka um jing
nai ti photchetna ding’a dokhang
chung’a keima changlhah na koi
jing ding ahi, ati.

Thaomei Khom

31 Sana keu seh’a kisem thaomei

khom khat nasem ding, thaomei
tun na ding’a akhom chu sehcha’a
na khet beh ding, akhon hose le
alu langse chule pahcha akijem
chengse aboncha thakhat chat’a
kigom khom ding ahi.

32 Thaomei phung ajet le avei
apat abah gup hung um doh ding,
thaomei pang lang khat a abah thum
hung um doh ding chule khat lang’a
ma chu abah thum hung Kisep doh
ding ahi.

33 Hiche abah khat cheh apat
chu thingga jom’a kisem doh
bang’a khon thum chule aluchang
umdohding, hichea pahcha jouse
jong jaonan, hiti chun thaomei
phung’a kon chun abah ahung jam
doh’in ahi.

34 Thaomei khomjong chu thingga
ajom bang bang’a kisem khon li
ahin alulam jaonan apahcha jouse
chutoh ajao vin ahi.

35 Thaomei phung’a kon hung
jamdoh abah gup chengse chu
aluchang lamtoh thakhat chat’a
hung soh doh tha ding ahiye.

36 A lulam se ho chu toh thaomei
chu thakhat chat’a hung um ding,
thaomei pumpi chu sehcha a kideng
toh chet chet hiding, hichu sana
theng sel’a kimang cha hiding ahi.
37 Hichea det kong ding’a thaomei
sagi na sem ding, amalam salvah
dia hiche thaomei sagi ho chu tun
doh cheh ding ahi.

38 Amei kong attan na ding choi
che ahin adop na kong tong aboncha
sana twiya kisem jol cheh ding ahi.
39 Hichea kimangcha thilkeo jouse

chu aboncha sana thengset a kisem
cheh cheh ding ahi.
40 Ven! hiche ho jouse hi aboncha
molsang chunga alim nakimusah
bang bang a nasem doh ding ahi,
ati.
Houbuh
2 Nangman nasah ding houbuh
chu tupet pon’a kikhong
hiding, pondal som khat’a nasah
ding, pondum chule pon pol them
naman khom ding, pondal chengse
chu Cherub ho lim hoitah’a kisem
bang’a nakhai cheh cheh ding’u
ahiye. Hichengsea chu houbuh
nasah ding ahi.
2 Pondal tinchang chu adung tong
som ni le tong get’a len le sao
hiding, pondal khat cheh vang chu
tong li cheh hiding, pondal kiti phot
aboncha adung avai alet le aneo dan
kibang cheh cheh ding ahiye.
3 Pondal nga chengse vang chu
kigom soh keiding chule alang
khat’a pondal nga jong chu kigom
soh kei ding ahi.
4 Pondal masa chengse chu
aninggol hoa akol kol’a tampi
patdum’a nasem ding, hichebang
bang’a chu pondal gol niloilah’a
apam nung pen pondal gol lah’a
chu abil nasut hom ding akol kola
tampi nasem doh ding ahi.
5 Pondal kimkhat chu abil navu
hom pehding akol kol somnga
nasem peh ding, chule pondal kolni
Ihinna gollah ajong abil navu ding
akoljong somnga jen nasem peh
ding ahi. Akol navu hom chengse
chu amacheh lhing’a toding ahi.
6 Sana kol somnga nasem ding,

hiche sana sumkol ho achu pondal
chengse chu na kaimat cheh cheh
ding, chuteng houbuh thil hojouse
kigom khomma houbuh khat’a
nasah doh ding ahi.

7 Houbuh chung khuna ding
nangman kelcha mul’a kikhong
pon phabep naman chah ding,
agoma ding’a pondal somle khat
nasem ding ahiye.

8 Pondal khat’a tongsom’a sao hi
ding chule avai tong li cheh hiding,
hiche pondal som le khat se chu
aboncha alet le aneo dan kibang
chet ding ahi.

9 Pondal ngaho vang chu nakil mat
soh kei ding, adang pondal gup jong
na kilmat soh keiya, agup channa
pondal vang chu ponbuh maiya chu
na khu ding ahi.

10 “Chule pondal gol masa pen chu
apam chin lah’a akol somnga jen
nasem ding, pondal golni channa
jong chu aning gol hoa akol somnga
mama navu hom ding ahi.”

11 Nangman sum eng somnga
jen na sem ding, sumkol hose chu
aboncha pondal kol navu hom hoa
chu nathil lut ding, ajeh chu ponbuh
chu khatseh’a akitun doh na ding’a
na kaimat soh kei ding ahiye.

12 Chule ponbuh’a pondal amoh
chengse chu, houbuh ponbuh
nunglama chu nakailhah sah cheh
cheh ding ahi.

13 Ponbuh kisahna’a amoh chengse
ho chu alang khat’a hihen khat lang
a hijong le, houbuh lang to gella
ding’a tongkhat cheh kikhai lhasuh
ding ahi.

14 *“Hiche ponbuh khu nading’a

chu nangman jong kelgnoi chal vun
le kelcha vun nemlai jeng naman
chah ding ahiye.

15 Houbuh’a manchah thil ho
chu nanagman thinggi thing jol
namsella nasem cheh cheh ding ahi.
16 Kol khat’a naman chah ding
chu tongsom hiding, akol khat ding
chu avai tongkhat’a sao le tong keh
hiding ahi.

16 Akol khatna tongsom hiding,
chule akol khat ding chu avai tong
khat le tong keh hiding ahi.

17 Hiche thing kol khat cheh chu
among lang’a abil navu hom peh
cheh ding, houbuh thing kol jouse
chu abon cha abil nahoi peh cheh
cheh ding ahi.

18 Houbuh ding’a thing kol nasem
peh ding chule Ihang lamma dingse
chu aboncha thing kol som cheh
hiding ahi.

19 Thing kol khat cheh le among
lang suhmat nading’a chu, thingkol
som in chung’a pansa ding’a abil
hom somin nadinga’a dangka’a
kisem abil-tom somli nasem ding,
thingkol khat among lang’a chu
asuh mat nathei ding abil tom ni
cheh nasem peh ding ahi.

20 A golni channa houbuh chung
lamkaiya pang ding chu thingkol
som nia nasem ding ahi.”

21 Dangka’a kitomjol abil somli
hiding, thing kol khat mong lang’a
pang ding chu abil tomni hiding
chule thingkol lang khat’a pansa
ding jong chu abil tomni mama hi
ding ahi.

22 Lhumlam nga’a houbuh
nunglama pang ding chu thing kol
gup nasem peh ding ahi.



23 Chule houbuh nunglama’a pang
dia abil-tom a ding’a ni mama na
sem peh ding ahiye.

24 Hiche thing kol teni chu anoi
lam douva pang Ihon ding, chule a
lulam’a vang chu chaokol masapen
chutoh adang ho kaimat na a pang
ding ahi. Hiche teni chu aning
koltenia pang ding mong mong
ahiye.

25 Dangka a kisem abil-tom
hojouse chu a gomma thingkol get
hi ding, abil tom aboncha somle
get lhing ding ahi; thingkol khat a
pang ding chu abikol tom hi ding,
anoija pang ding ma chu abil-tom
ni mama hi ding ahiye.

26 Houbuh lang khatna thingkol
chengsea vang chu thinggi’a kisui
nam kotgol nga nasem ding ahi.

27 Hichu houbuh lang khat’a
thingkol hose avaiya pang ding’a
nga nasem ding, chule houbuh
nunglama [hum lama pansa dinga
agol’a jam ding’a ngama nasui ding
ahi.

28 Chule thing kol chengse chu
akimlaija pang ding’a alailha pen
chu among langto gella ding’a pang
ding ahi.”

29 Hiche thingkol chengse chu
aboncha sana’a natomjol selding
chaokol hojouse jong chu aboncha
sana ‘a natom jol ding, agola kijam
jouse jong chu sana mama’a natom
jol cheh cheh ding ahi.

30 Molsang chung’a houbuh na
kimu sah bang bang’a na tundoh
teitei ding ahi.

31 Chu teng houbuh chu pondum,
ponsan dup chule ponsan pol thim

naman chah ding ponbuh chu nakhu
ding, tupat ponnem ma ki khong
naman chah tei teija; hiche pon ho
chu aboncha khut a kikhong cheh
cheh hiding, cherub lim bang’a
kikhong ding ahi.

32 Chule aponchu sana akitom jol
hiding thinggi thing’a kisui khom li
chung’a hiding, abilkol a kol li ho
achu na khai Ihah cheh ding ahi.

33 Alukhuh asumkol hochu na khai
lhah cheh cheh ding, hettohsahna
thingkong jong chu pon lukhuh
noija chu nahin koi ding ahiye;
hichu pon lukhuna akona chu
mungtheng chung nung nga konna
chu muntheng laichu na sem khen
diu ahi.”

34 Chu teng het-tohsah na thing
kong muntheng laija chu hepi touna
khat na do ding ahi.

35 Pon lukhuna polama achu
dokhang khat nasem ding houbuh
lhang lama dokhang toh kinga to
lhon ding akimlai tah achu thao
Meivah natun ding ahi; hiche
dokhang chu sahlam sang a nadoh
doh ding ahi.”

36 Ponbuh kot maiya ding chu pon
dum leh pon sendup chule ponsan
pol thim. Tupat pon nemma heojang
pahcha jem kijepna hoa bou nasem
peh ding ahi.

37 Pondah na ding’a thinggi
khom nga nasui ding, hichengse
chu aboncha sana a natom jolsel
ding, akikhai lhah nading thihkol
chengse jong sana twiya kisem jeng
hiding, abil tom nga jong chu sum
eng jenga nasem cheh cheh ding
ahiye, ati.

Maicham

27Chule maicham  ding’a
thinggi thing naman chah

ding, maicham chu bempel’a

kisem hi ding, hichu tong nga’a sao
hiding, maicham chu abem npilla
kisem hiding, asan lam vang chu
tong thumma kisem ding ahi.”

2 Maicham gol’a pang ding’a aki li
na sem ding, aki sese chu maicham
toh kigom khom cheh ding, hiche
aki chengse chu sana’a natom jolsel
ding ahi.

3 Vutvam ho lo doh nading’a bel
phabep khat na sem ding, khe keh
jong phabep khat nasui ding, twibel
jong chule sumkhe jong nasem
ding khangbel phabep khat jong
nasem ding, manchah thilkeu jouse
chu aboncha sum eng jeng a kisem
hicheh cheh ding ahi.

4 Maicham’a pansa ding chu
kipheh chah kheh khat nasem ding,
hichu len pheh’a kipheh chah kheh
bang a na sem ma achunga chu sum
eng koli jen na koi ding ahiye.

5 Hichu maicham thinggi jol noija
chu na koi ding, hitia chu lenpheh’a
kipeh chah kheh chu akimlai tah’a
hung kijung Ihah ding ahiye.

6 Maicham putna ding’a moljol ni
nasem ding hichu thinggi jeng na
sem ding aboncha sana’a na tom
jolsel ding ahi.

8 Hichu thingpel tabang’a nasem
ding, alai nahom sah ding, molsang
lama na kimusah bang a aboncha na
bol sohkei ding ahi.

9 Houbuh munlaise chu pal naget
khum cheh cheh ding, lhang
lama pang ding pondal kikhai Iha

chengse chu tupat pon nemma
kikhong hiding hichu pondal tong
jakhat a sao naman chah ding ahi.
10 Akikhai Ihah na ding khom jong
agomma somni hiding, aboncha
keija sum eng jeng’a kisem hiding
ahiye. Akhompi’a pang ding le
aning lah’a chengse vang chu
aboncha dangka a kisem cheh cheh
hi ding ahi.

11 Pal kigen sah lamse’a chu pondal
na khai lhung kei ding, aboncha
sum eng jeng jakhat’a kikhai lha’a
nasem ding, akhom ning dung’a
pang thih koi chengse le alutom ho
jouse aboncha dangka’a na sem peh
ding ahi.

12 Nilhum lama, pang pal kigen
avaiya um chengse chu somnga
jeng na khailhah ding; khompi
som khat se chu atunlut nadinga
somkhat cheh kisem ding ahi.

13 Nisom lama pal kigen maiya chu
avai lang pang tong somnga nasem
ding ahi.

14 Kelkot’a pat alang khat sese a
pondal vangchu tong som le tong
nga’a sao ding, atun nading khom
phung thum toh khomko thum hitha
tei tei ding ahi.

15 Alang khat’a pang ding pondal
jonchu tong som le tong nga hiding,
akhom pi phung thum jaona atunna
ding thum toh hitha ding ahi.

16 Kelkot’a pang ding pondal chu
tong somni jen hiding, pon sen-ao
thim leh pondup chule ponsan dup
thim hichu tupet pon nemma Kki
khong hi ding, hichu phatah’a na
jep pol cheh cheh diu ahiye.

17 Pal kiget’na a pang khom jouse

chu aboncha dangka jeng’a na jep
ding, khom phung chengse vang
chu sum eng’a kijem hiding ahi.
18 Pal kigen chu tong jakhat lhing
ding, a vailam chu tong somnga jen
hi ding, asan lam vang chu tong
nga hi ding ahiye; hichengse chu
aboncha tupat pon nemma ki khong
jeng kikhai lha ding ahi.
19 Hiche thil manchah jouse chu
aboncha keiya, thil khaina jouse
hihen lang, pal geiya ki khailha
ding jouse hi jong le abon chakeija
sum-eng jeng’a kisem naman chah
diu ahiye.
Meivah Thaotwi
20 Nangman lIsrael chate ho thu na
peh ding, amahon Olive’a ki ladoh
thaomei thengsel chu ahin choi uva;
a Ima tih channa kivah vah jeng
ding a thaomei chu ahin tundoh
diuva ahi.
21 Kikhopna ponbuh sung ahin,
chule het-tohsahna ponbuh
mailam ma Aaron le achapaten
hiche thaomei chu nilhah lama
pat jingkah khovah chan geiya,
Pakai angsung a akisah lal peh diu
ahi.” Hichengse hi aboncha Israel
chate ding a akhang akhang lhung
keiyuva anit jing diu le chonna dan
a aneijing diu ahiye.
Thempuho Kivon’na Ponsil
2 Israel chate lah’a kon in
chien lang nasopipa Aaron
le a chapate chengse khu ka heng
a hinpui in; amaho chengse khu
keima thempu a pang ding ahiuve,
Aaron le Aaron chapate, Nadab le
Abihu chule Eleazar le Ethamar, hi
chengse chu hi diu ahi.

2 Na sopipa Aaron ding’a khu
nangman aloupi na ding le amel hoi
nading’a akivon nading nagon peh
ding ahiye.

3 Keiman nangma lungthim ahin
chule tha ka peh chengse aboncha
thilbol theina jousea chu thu nasei
doh ding, chu teng amahon Aaron
kivon na ding’a von tamtah akhon
diu, amachu keima themo pua pang
ding a thensona um ding ahiye.

4 Akivon na ding’a akhon peh
diuva pon chu hicheng hi ahiye:
Ompho a ding khat, kongah na ding
khat, sangkhol chol khat, thempu
natoh na ding a sangkhol achol khat
le aponung a ding khatma, delkop’a
ding khat, taigah na ding khat jaona
hichu keima ding mong mong’a
thempua pang ding na sopipa
Aaron le a chapate din von theng
chu kimsel la agon peh diu ahi.

5 Sana jong, pondum chule ponsan
dup jaona pon san pol thim hichu
tupat ponnem ma kikhong chu
amanchah diu ahi.”

6 Konggah’a pang dia sana, patdum,
ponsan dup, patsan polthim khut
tem na nei tah’a kikhong hichu
tupet ponemma asem peh cheh
ding’u ahi.

7 Hichu aki jotmat na ding’a among
lam teni alengkouva hung kikhai
Ihathei jong asem peh ding’u ahi.

8 Khut themna neitah’a kikhon pet
chu ahin, kong’a kigah ding jong,
konggah’a kigah ding’a kisem ki
mang cha jat chengse chu akisem
bang bang’a khut soh tah mong’a
kisem hi ding, sana jaona, pat
dum, patsan dup chule pansan pol



EXODUS

thim, hichengse chu aboncha tupat
ponnem ma kikhong cheh cheh
ding ahi.

9 Nangman song mantam ni na lah
ding, Hiche songman tam ni chung
a chu lIsrael chate ama ama min
cheh nakhet lut ding ahi.

10 Song mantam khat penna chu
amin’u gup nakhet beh ding chule,
amoh chengse hoding achu gupma
ma khat joh’a chu nakhet peh diu
ahi, hichea chu amin jouse ama ama
cheh pen dungjuija nakhet peh cheh
cheh diu ahi.

11 Sana kheng them pan khut
jem hoa thil hoitah a akhet them
bang’a nangman jong songman tam
chung’a chu Isarel chate min jouse
na khet pol peh soh kei uva, na khet
polna chan chu aboncha sana twiya
nasun jol cheh cheh ding ahi.

12 Hichu song mantam teni chu
Israel chate ding’a het jingna
ding’a kong gah teni among geiya
agen tenia chu na suh beh den ding;
Aaron injong lIsrael chate het jing
na ding’a amin jouse’u alengkou
chung vumma apoh’a Pakai heng’a
apoh lut peh diu ahi.

13 Sana khut thempa akonna jong
nasem ding sana thengsel’a kisem
sana jang ni jong khaokol veija
kivei bang’a na sem ding ahi.

14 Hiche khao veija kivei sana chu
na jopmat cheh cheh ding ahiye.
Thempuho kivon’na ompho

15 Nangman thutanna munna
akivonna ding ompho jong chu
khut them tah’a nasem peh tei
tei ding, konggah kisem na bang
bang’a nasem ding ahi; sana jong,

patdum, patsan dup, patsan polthim
chule hiche jong chu tupat pon
nemma ki sem’a na sem peh cheh
cheh ding ahiye.

16 Nangman ompho khat nasem
ding hichu, aning li chule hichu
thoni hiding adung khapkhat chule
avai jong khap khat ma hi ding
ahiye.

17 A kimlaija gol lia song na gol
ding chule amasa’a na gol ding
chengse chu Sardis song hiding;
Topaz song aiha song jong hiding
ahi.

18 Gol nina a pang ding hochu
ahile, Emerald Song, sapphire song
chule diamond song hiding ahi.

19 Gol thum lhinna pang ding
hochu ahile; Jacinth song, Agate
song chule Amethyst song hi ding
ahi.

20 Golli channa ding chu ahi leh,
Beryl song, Onyx song, Jesper song
hi cheng chu ahiye; aboncha sana
twija chap nou ding ahi.”

21 Song som leni chu ama ama
mincheh dungjuiya Israel te khat
khat cheh toh umtha ding; hiche
bang bang achu Israel phung
somleni ho chu song khat cheh
chu toh Mohor kinam den tha ding
ahiuve.

22 Nangman jong omphoa man
chah ding in sana thengsel khao
jang bang’a kiheh’a na sem ding
ahi.

23 Ompho’a manchah ding’a sana
kaokol nijong nasem ding, hiche
chaojong teni chu ompho ning’a
bupeh ding ahi.

24 Hiche chaojang kol teni sung’a

chu sana khaojang chu nathillut
ding ahiye.

25 Hiche chaokol teni among lam
akolsung’a patjang nathil lut ding;
konggah teni masang lama chu um
ding ahi.”

26 Sana chaokol ni nasem ding;
hiche chaokol ompho agei tenia
chule hiche teni chu ompho sung
lama kon ageichanna konggah
bantah a nathil lut ding ahi.

27 Hitia chu sana chaokol nijong
nasem tha ding, hiche chaokol teni
konggah lengkouva ki khailhahna
noilang chule amasang lama na
suhmat peh ding; kong gah ding
a kisem hoitah chunga chu kikhai
mat ding ahiye.

28 Ama hon patdum a manchah diu
hichu omphoa chaokol sung tenia
chu athil doh paijel ding u ahiye;
hiche konggah a chaokol teni toh
chun athil mat ding u, khut them na
tah a kisem konngah chu toh asuh
mat chat diu, ompho le konggah
chu kikhen louva um jing ding ahi.
29 Hichu Aaron injong Pakai
angsunga alut teng, Israel chate
asuh mil louva, thutanna a kivonna
ompho achu Israel chate mincheng
apoh jing ding ahi.

30 Hiche thutanna ompho chung
achu Urim le Thummin chu adal na
naman chah ding, Pakai ang sunga
na lut teng hiche teni chu Aaron
chunga kikhai den ding, Aaron in
jong hichu lIsrael chate thutanna
Pakai angsunga alut teng apoh ji
ding ahi.

Thempuho Konggah

31 Thempu hon konggah a manchah

cheng chu pondum jeng a nakhon
peh ding ahi.

32 Hiche sangkhol chol a chu
luchang hetlut nading ahomkhat na
sem ding ahi.

32 Hiche sangkhol chol achu
luchang hetlut na ding ahom khat
anei ding; Sangkhol dang bang’a
angaija a ngong kol kimvelse chu
pha tah’a ki pheh chah ding ahi.

33 Sangkhol gei jouse aboncha
ajem asan le adup a hi ding, asan-
ao thim hichu kolbu theiga bang
bang a nasem ding; kolbu thei lim
a kisem chengse chu aboncha sana
jeng a nasem a agei mong se a naum
sah ding ahi.”

34 Sana chao khat naba na munna
chu kolbuthei lima kisem khat cheh
um ding, sangkhol chol gei lhung
keija sana chao chu na ba peh ding
hichu kolbu thei ga limma kisem
khat cheh hi ding ahi.

35 Aaron in houin sunga kin anei
teng hiche sangkhol chol chu akiah
ding, Pakai ansunga alut pat hihen
ahung potdoh hijong leh hiche chao
jang chu agin kija jeng ding, hichu
akijah khah louva ahile athi a hi
ding ahi.

36 Sana theng set’a apheng khat
na sem ding, Achung’a chu Mohor
kijem bang’a Pakaiyin athenso
ahitai tia ajem khat nakhet ding’a
ahi.

37 Sana pheng chu pat jang adum
khat a delkop’a na kan chah peh
ding, adelkop chu amai lam ama
sang lang’a aki tah ding ahi.

38 Sana pheng chu Aaron chal
pang’a kitah jing ding, Aaron in

jong lIsrael chaten thil theng ato
ding chengse’u a thensoa chule
themmona hung Iut kha photphot
chu hichu ama cheh in mona
atahsa chung a akipoh ding, Pakai
angsung’a santhei dol ahi na ding’a
Aaron in jong a chalpang a kitah
jing ding ahi.

39 Hiche sangkhol chol chu tupet
pom nemma na khon peh ding,
delkop jing jong tupet ponnem ma
na khon peh ding konggah jeng
jong heu jang khatna khut themmna
neitah mikhat in apheh peh ding
ahi.

40 Chuteng nang man Aaron
chapate jouse chu aloupi na diu le
avet hoina diuva sangkhol ahin,
konggah ahin, lukhuh ho jong na
gonpeh cheh cheh diu ahi.

41 Hiche von hose chu na sopipa
Aaron ahin chule a chapate chengse
na von peh ding, thempua pang diu
keima kin’a akisah lal na diuva thao
na nu soh kei ding ahi.

42 Nangman jong amaho se chu
atahsa gohkeovu a kidal na diuva
sangkhol chol na choh peh cheh
cheh ding u ahiye; hiche sangkhol
chol sese chun akong uva pat akhu
jal channu akhu khum cheh cheh

ding ahi.
43 Aaron le achapate hochu kikhop
khomna ponsunga ahunglut’u

hihen, muntheng munna kinbol
maicham phung ahin nailut pet’u
hijong leh hiche delchol chengse
chu a ki-ah soh kei diu ahi; achuti
louva ahile amaho le amaho
themmo akipoh lut uva hicheng

toh chun thina ato tha khah diu ahi.
Hiche dan chengse hi Aaron le ama
nung a ason a chilhhahte ding geija
chonna dan hi jing ding ahi tai, ati.
Thempuho Thensona
2 Nangman keima thempua
pang dia hiteho hi na thenso
teng le hicheng hi nabol peh cheh
cheh ding ahi. Bongchal khat le
kelngoi chal khat nahin mat ding
ahi.
2 Chu teng cholso lou chang lhah
Ihon phabep jao na hi ding, hicheng
chu thao toh kihelsa jeng hi ding
ahi. Chule chol solou changlhah
neldisel thao thoh kihel tha hi ding
hiche ho chu aboncha suhlou chang
bong akon na lah doh cheh cheh
ding ahi.
3 Hiche hojouse chu aboncha pucha
khat a nakhum lut cheh cheh ding,
apucha puma chu nahin todoh ding
chuteng bongchal golpai le kelngoi
chal na hin kai lut tha pai pai ding
ahiye, ati.
4 Chule nangman Aaron le achapa
te chengse aboncha uva kotpi
phung maiya na hin puilut soh kei
uva, aboncha uva twiya nasil ngim
soh kei ding ahi.
5 Chu teng nagman ponsil hochu na
gah lah ding, Aaron chu sangkhol
chol a kisem chule konggah chu
navon peh ding; hitia chu konggah
chu nagah peh ding, ompho jong
navon peh ding, konggah ding a
khut themna tah a kipheh chu nagah
peh ding ahiye.
6 Aluchang’a delkop na kop peh
ding, hiche delkop chunga chu
lukhuh theng na khuh peh ding ahi.



7 Chuteng tahsa chunga nuding
thao chu na lah’a Aaron chu nanu
khum ding ahi.

8 Chule hichu na bol chai teng le
a chapate ho chu na hin puilut pai
dng aboncha uva sangkhol chol chu
na ah peh soh kei diuva ahi.

9 Amaho chengse jong chu konggah
nagah peh cheh cheh ding, hichu
thempu hina beitih nei louva ama
hon achonna dan a ahin cheh pe
jing ding ahiuvin. Nangman Aaron
le a chapate chu thempua pang ding
na suh det ding ahi.

10 Chu teng nangman kikhop na in
maiya chu bong chal nahin kailut
pai ding, hiche bongchal luchung
nga chu Aaron le achapate cheng in
akhut angap Ihah cheh diu ah.

11 Hiche bongchal chu Pakai
angusng a natha ding ahiye.

12 Chule bongchal thisan chu na
khut jung na dekot ding hichu selki
hoa chu naloi nat cheh ding ahiye,
gan thisan amoh chengse vang chu
maicham maiya chu nasun lhah
ding ahi.

13 Bongchal sathao jouse ahin,
chule athin, akel tenia athao jouse
jong nalha doh ding hichengse chu
aboncha maicham chung a na go
vam hel ding ahi.

14 Hiche bongchalsa chu avun ahin
chule a eh chengse chu pam lam ma
meiya na go vam mang ding ahi;
ajeh chu chonset kithoina ahiye.

15 Chujou teng nangman kelngoi
achal sang nei khat na hin kailut
paipai ding, Chu teng Aaron le
achapate ho jousen hiche kelngoi
achal luchung’a chu akhut angap

155

POTDOHBU

Ihah cheh ding u ahi.

16 Chuteng nangman kelngoi chal
chu natha ding, athisan phabep
khat na lah ding maicham maiya
akimvel lah achu nathe khum soh
kei ding ahi.

17 Kelngoi chal sa chu na sem ding,
asung jouse jaona akeng jeng jong
nasop ngim soh ding chule hitia chu
asa na sem sa chengse leh a luchang
jaona hichengse chu ki tupchet a na
koi ding ahi.

18 Hiche kelngoi chal sa chu
aboncha maicham ma na go vam
hel ding ahiye. Hichu Pakaiya dia
pumgo thilto ahin, chule agimnam
twi sel hichu lung Ihaisah nading
ahin, Pakaiya dia meija govam hel
ding ahi.

19 Hichu aki chai chai le kelngoi
chal khat ma na kai lut kit ding
Aaron le achapa ten jong kelngoi
chal chunga chu akhut angap lhah
cheh diu ahi.

20 Chu teng kelngoi chal chu na
tha ding, Athisan phabep na lah doh
ding, Aaron bilkol jet lama nanu
nat peh ding, chule akhut jetlamma
akhutpi  chense jaona akeng
jetlamma khutpi chung jousea jong
nanu nat peh cheh cheh ding ahi;
chuteng athisan moh chengse chu
maicham maiya nathe khum ding
ahi.

21 Maicham chung a thisan phabep
le thao kinu thei chu na lah ding
Aaron ponsil cheng chung a chu
na sun khum ding ahi; hitia chu
Aaron le aponsil chengse kithenso
a atheng a um ding, ama ahin chule
a chapate jeng jong ki thenso na

chang ding atheng a um jing ding
ahitauve.

22 Nangman jong kelngoi chal sa
thao chengse ahin, chule amei thao
ahin asung thao le amei thao ho
ahin amel jetlam toh nalah tha ding
ahiye; hichu ki suhdet na ding’a
kelngoi chal ahi.

23 Changlhah pheng khat ahin thao
toh kihelsa chang Ihah khat na lah
ding, chang lhah pheng khatma
toh nalah tha ding, hichu Pakai
angsunga chol solou changlhah
pucha sung a um ho a konna chu na
lah doh ding ahi.

24 Hichengse chu Aaron le achapate
khutna na peh doh ding, aboncha
chu Pakai angsunga thilpeh ding a
na koi jing ding ahi.

25 Chuteng Aaron ahin chule
achapate ho a konna na lelah doh
kit ding, Pakai angsung maicham
chunga chu nale halvam cheh cheh
ding ajeh chu Pakai adia govam
thilpeh khat a ki sim ahi.

26 Chule Aaron ki suhdet na kelngoi
chal op-phang chu na lah ding,
hichu Pakai angsunga thilto dinga
na katdoh ding, hichu nangma na
chan vou a paimang ding ahi.

27 Hiche thilto chu thempu ho chan
ding chule amal toh chule ki suhdet
na ding a kitoh doh ding chengse
jaona Aaron le achapate chan ding
ahi jeh a then sona na sem peh ding
ahi.

28 Hichengse chuAaron leachapate
jouse ding a akhang akhanga Israel
chaten apeh cheh ding uva bat a
anei cheh diu ahi, ajeh chu lIsrael
cha ten chamna thil ahin to doh

ding u hichu Aaron le achapate
chan ding ahi. hichu Amaho jouse
dia Pakaiya thil to ding ahiye.

29 Aaron kivonna ponsil chengse
chu ama khang akichai teng
achapate chan vou ding ahin, thao
akinu uva hichu ki suhdetna a anei
jing ding u ahi.

30 Aaron umna munna achapa
thempua pang ding pen pen chun
kikhopna ponbuh sunga ahung
sung Ihah ding teng; ni sagi sungsea
hiche vontheng chu aki von jing
ding ahi.

31 Nangman jong kelngoichal ki
suhdeh na chu na hin puiya, asa chu
muntheng lai khat a naga hon min
ding ahi.

32 Chuteng Aaron le achapaten
kelngoi chalsa le pucha sung a
kikoi chang Ihah chengse chu aneh
khom diu ahi.

33 Hichengse chu kisem hoina ding
le kisem toh na pang ding, ajeh chu
hiche thil jouse chu aboncha atheng
sa ahi tai.

34 Chu jong leh ki suhdet na sa
moh ham changlhah moh ham khat
jingkah khovah geiya aum khah a
ahile; nangman hiche ho chu meiya
na govam cheh ding ahiye, hichu
koiman aneh thei lou ding ahi.

35 Keiman nangma ka thupeh bang
bang a hi Aaron le achapa ten abol
na diuva na hil chah soh kei diu ahi,
nisagi sungse amaho chu na suhdet
ding ahi.

36 Aniseh le ki suhdihna dinga
chonset thilto a pang dia bongchal
khat na kat doh jing ding, hichu
na bol teng nangman maicham

sunga konna chonset suhmang thei
na dinga, maicham chu thao nanu
cheh cheh ding, thensona na nei
ding ahiye.

37 Ni sagi sungsea nangman Ki
suhdetna maicham nasem jing ding,
hichu maicham lah a atheng chung
nung penna kisim ding ahin; ipi hi
jong le hiche maicham sukha phot
phot chu atheng aum jing ding ahi.
38 Maicham chunga na thilto ding
chu hicheng hi jing ding ahiye:
Anisih atanglou hel ding a kumkhat
Ihingsa kelngoi chal ni na kat doh
jing ding ahi.”

39 Kelngoinou chu jingkah
simma na kat doh jing ding chule
kelngoinou dang khat chu nilhah
lang a na kat doh ji ji ding ahi.

40 Kelngoinou kikat doh masa pa
chu ahin chang bong nel hopkhat
a kitena hopsom jaona akiheh
Ihasa thaotwi khon dimkhat hopli a
kihom hopkhat jaona, kilhaina ding
a khon dimkhat hoplia kihom khat
jaona hi ding ahi.

41 Jingkah lama natoh bang bang
chu nilhah lamma jong kelngoi chal
khat na todoh ding ahin; kelgnoi
chal aki toh doh jaona chule chang
thil ki katdoh chu ahin, don ding a
thilto jong na jaosah ding; Hichu
Pakaiya dia gim namtui tah pumgo
thilto a ki mang cha ding ahi.

42 Hi chengse hi na khang khang
uva pumgo thilto a naman jing ding
u ahi. hichu kikhop khomna ponbuh
maiya na bol jing diu ahin, chu teng
keiman nangma hiche kotpi phung
maiya chu najah a thu ka sei peh
ding nahiye.

43 Hiche mun laitah achu keiman
jong Israel chate ka kimu pi ding,
keima loupi nan amun chu asuh
theng jing ding ahi.
44 Keiman jong ki khopkhomna
ponbuh leh maicham ka suhtheng
ding, Aaron leh a chapate ahin
thempu a pang dia ka suhtheng ding
ahiye.
45 Hichu teng leh Israel chate lah a
kachen ding, amaho dinga keima hi
a Pathen u ka hi jing ding ahiye, ati.
46 Chu teng keima hi amaho jouse
Pakai le Pathen ka hi jing ding, alah
uva ka chen jing na ding a amaho
hi keiman Egypt gama konna ka hin
pui galkai uva ahi; ti ahin hetdoh
diu ahi, ajeh chu keima hi Pakai dih
tah amaho hin puidoh pa chu ka hi,
ati.
Gimnam Tui Maicham
30Nang man  gim-namtui
kihalnam jing a maicham na
sem ding ahiye, hiche maicham chu
thinggi thing a na sem ding ahi.
2 Maicham chu adung tongkhat
asao ding chule avai jong tongkhat
a sao hi ding, a ning li um ding; a
tun jong tongni a sao ding, hiche a
kimang saki ho jong chu maicham
toh thakhat a um tha cheh cheh ding
ahi.
3 Maicham chung lang chule ajet
le avei a kimvel sese ahin saki ho
jaonan, aboncha sana thengsel a na
tom jol ding, a kimvel jouse chu
sana a na jep pahthet ding ahi.
4 Hiche maicham a manchah dia
chu sana chaokol nijen nalhah
ding, hiche chaokol teni chu
maicham alang alang a sana ki



EXODUS

jeppah na noiya abil na sem ma na
ba peh chehcheh ding ahiye. Hiche
chaokol teni sung a chu moljol ki
thillut ding chu teng maicham chu
kiputna ding ahi.

5 Hiche maicham putna ding’a
moljol teni jeng jong chu thinggi
thing na suipeh ding, ania chu sana
a na jep pah ding ahi.

6 Chule hiche hettoh-sahna thing-
kong maicham ki khaina pondal
maija chu, hettoh-sahna hepi
laltouna mai lai tah hichu keiman
nangma toh ka kimu to na ding a ka
Ihen dohna munna chu maicham na
sem ding ahiye, ati.

7 Aaron in jong jingkah sim le
hiche maicham kilhutna ho chu
asuh theng jing ding chule hiche
munna chu gimnatwi ahal nam jing
ding ahi.

8 Hiche bang achu nilhah lam jong
le Aaron in gim namtui chu ahal
nam jing ding, na khang lhum kei
uva Pakaiya dia hiche gimnam tui
chu na halnam jing diu ahi.

9 Hiche maicham chunga chu
atheng lou ahin, chule gimnamtui
hihen pumgo thil to hijong le na
tothei lou diu ahi; don thei thilto
jeng jong na sun khum lou hel diu
ahi, ati.

10 Kum khat sungse’a Aaron in
jong sakiho chunga chu suhdetna
abol ding, chule hiche na dinga
chu suhdet na chonset thilpeh gan
thisan amanchah ding ahiye; na
khang Ihum kei uva kumseh le khat
vei cheh nabol diu, hichu Pakaiya
dia thil theng chung nung penna
pang ding ahi.

Houbuh Sung’a Thilto Ho

11 Pakaiyin Mose henga thu aseijin
ahi.

12 Nangman Israel cha te na simma
amin bu u na sem peh teng le,
ama mimal cheh in along Ihen diu
akipoh cheh cheh diu ahi. Hitia chu
nabol a amin u nasim teng achung
uva natna hoisi hung lang lou ding
ahitai,” ati.

13 Amin hungkisim ding jousen
muntheng chunga chu longlhen
man chah dinga shekel keh khat
cheh ahin kipoh uva akoi diu ahi.
hiche shekel khat chu Gerah dim
khat toh a kibang in, sekel keh
khatma chu Pakaiya dia kikat doha
ahi.

14 Hiche min sim na pang kum
somni’a lhah chunglam sen, Pakai
heng’a thilpeh ding chengse chu
apeh doh cheh diu ahiye.

15 Na boncha uvin Pakai ya dia
thilpeh na peh teng uleh ahao avai
khentum na beihel la shekel keh
khat cheh na peh ding u ahi.

16 Israel chaten ki suhdetna ding’a
athilpeh chengse’u chu aboncha
na lah khom ding, hiche a sum ho
chengse chu kikhomna ponbuh thil
le loa na man chah ding ahi. Hichea
konna chu Israel chaten a natoh na
uva konna Pathen in ahet jing ding
u, hichu amaho Jouse longlhenna
ding’a kibol jing ding ahi, ati.
Kinu Ding Gimnamtui

17 Pakaiyin Mose henga asei jin.
18 Kisilna dinga sum eng kong khat
na sem ding, atunna ding jong sum
eng a na sem peh ding ahi. Hiche
sum eng kong chu kikhop-khomna



ponbuh le maicham kikah a na tun
ding asung’a chu twi na sun dim
ding ahi, ati.

19 Hiche twiya chu Aaron le
achapate jousen a khut ule akeng
chengse’u a kisil ngim diu ahi.

20 Aaron leh achapate houbuh
sunga alut ding teng ule, maicham a
kin bolna dinga ahung nailut teng’u
hi jong le, Pakaiya ding a thilto
ding a hung uham, halnam ding
thil’a ahung-u hijong le, aboncha
uva twiya chu kisil ngim soh kei
ding u ahiye. Achuti louva ahile
thina chang jeng ding ahiuve, ati.
21 Ama hon akeng phang jouse’u le
akhut jouseo akisil ngim chehcheh
diu ahi, Ajeh chu hitia chu abol lou
uva ahile thina chang ding ahiuvin;
a chate jouse’u ding hihen Aaron a
ding hijong le ason achilhah jouseu
va ding hi jong le hiche hi a khang
a khang Ihumkei uva chonna dan a
ache pe jing diu ahi.

22 Pakaiyin Mose henga thu asei
jin.

23 Nangman gimnamtui lah a anam
tuipen na kilah ding, gimnam tui
atwi lah Myrrh chu shekel ja-nga
man nalah ding agim nam tui lah a
ahoipen thingnam tuichu kehkhat
nalah ding, hichu shekel jani le
somnga alhing in, thingnam tui lah
a jong anam twipen shekel jani le
somnga mama nhalah ding ahiye.

24 Lingnamtui ga jing jong chu
shekel kisim dungjuiya janga ma
hi ding, chule Olive thao jong khon
dimkhat ma na lah ding ahiye.

25 “Hi chengse’a konna chu thao
namtui sem them hon abol ngai

bang bang a, kinu thei dinga thao
namtui nasem ding, hiche thao chu
aboncha thao theng a kimang jing
ding ahi.”

26 Hiche thao chu kikhopna ponbuh
a na nunam ding hettohsahna
thingkong a jong chu na nunam
ding ahiye.

27 Dokhang ahin, thilman chah
ahin, thaomei khom ahin chule
aman chah ho jouse jaonan,
gim- namtui halna maicham jong
aboncha nanu soh kei ding ahiye.
28 Hichu pumgo thilto le maicham
thilto ahin, chule twikong ahin a
kitunna jeng jong chu nanu soh kei
ding ahi.

29 Thil hicheng se chu aboncha
atheng ahi jing na dinga na thenso
ding, ipi hi jong le hiche thil
tongkha chan chu atheng a um jing
ding ahi.

30 Keima thempua pang ding’a
Aaron le achapate jouse chu na
thenso ding ahi.

31 Chu teng Nangman Israel chate
henga na seipeh ding, hiche thao hi
keima kinu ding a kasem ahin chule
hichu akhang akhang a nakoi jing
diu ahiye.

32 Hiche thao theng chu moh mi
chunga kinu khum theilou hel
ding, hiche thao theng kihal khom
bang chu thao dang toh na hel tha
lou hel ding, hiche hi thao theng
mong mong ahin, nang ho jouse dia
athenga um jing ding ahiye.

33 Kaoi hile hiche thao theng chu
adang ho bang’a kihel chop ma
aum ngai ngaija chule khol jin mi
ham hetlou mikhat chung’a nanu

nat ngai ngai uva ahile ama chu
amite lah akon a ki delmang jeng
ding ahi.”

34 Pakaiyin Mose henga aseiyin,
Thilnam twiho chu kilah inlang,
stacte, le onycha, chule galbanum,
thilnam tui ho jaonan Bego
thengsel’a kihel hochu kilah tan ati.
35 Thao namtui sem pa sem bang
bang a na sem ding, chi naso khum
ding thengsel’a na koi ding ahi.

36 Ahalneo khat pha bep khat alum
lumma na sem ding hicheng akonna
chu akeh khat na khen doh a keiman
nangma ka kimu pi na ding munna
chu, hettosahna maicham maiya na
koi ding, hichu nangho jouse dia
thil theng chung nungpen ahi.

37 Nangman hiche na sem ding
thao namtui chu nang ho manchah
ding maimaija na kisem jeng lou
diu ahiye; Ajeh chu nangma dinga
Pakaiya dia atheng ahi.

38 Koi hijong le nalah uva hiche
gim namtui ja ki sem thil theng
kihal mangcha aum khah a ahile
ama chu amite lah a kon a delmang
aum jeng ding ahi.

Natong Ding’a Thensona

3 Pakaiyin ~ Mose
aseijin, ahi.

2 \etan Judah phung akon Hur
chapa ahin, Uri chapa Bezalel chu
amin ka pan in ka kou e.

3 Keiman jong Bezalel chu Pathen
Ihangao ka dimsah in, chule thil
boltheina le chihna khut themna
jong ka petai.

4 Thil lim jat chom chom a semna
ding sana, chule sana dangka ahin
sum eng khen themna tah ahi.

henga

5 Chule song tampi jong ahin,
thingthem bol theina agomma
Bezalel ka peh ahi tai, ati.

6 Tun vetan, Bezalel kitipa hi Dan
phunga kon Ahisamach chapa
Oholiab toh ka kitho khomsah
ahiye, hiche chung chonna keiman
nangma ka thupeh chengse hi asuh
bukimsel na ding un, Keima mi ahi
jal a bolthei chan abol na ding ka

peh a ahi, ati.
7 Kikhop khomna ponbuh ahin,
hettoh sahna thingkong chule

achunga hepi touna le asunglama
thil jouse aboncha hi ding ahi.

8 Dokhang chule manchah jouse
jao nan, thaomei khom le amanchah
chengse le gimnamtui kihalna jong
hi ding ahi.

9 Pumgo thilto maicham semna
manchah ahin, Kisil thengna kong
le aman chah jong hi ding ahi.

10 Phatah a kikhong ponsil chule
hichu thempu-kin abol na diuva
kikhong hi ding Aaron thempu
chule achapate ding a akivon na diu
atheng jong hi ding ahi.

11 Tahsa a kinu ding thao namtui
a kibol soh kei uva. Hitia chu ka
thupeh chengse bang a abol tei tei
diuva ahi.

Sabbath Nikho

12 Hicheng jouse nung hin Pakaiyin
Mose henga asei kit tan.

13 Israel chate henga seipeh tem
in, nang hon keima cholngah nikho
nanit teitei diu ahi, hiche cholngah
nikho hi na khang lhum Kkei uva
keima le nangho kikah a melchih
na pang jing ding ahin; ajeh chu
keima na Pakai uvin nangho jouse

kathenso nao nahin hetjing diu ahi,
ati.
14 Na boncha uva cholngah
nikho nanit teitei diu ahi, ajeh chu
cholngah nikho hi nangho dinga
atheng ahin; koi hile hiche cholngah
nikho’a atheng lou a kikum kha
chan chu thina chang ding ahiye.
Chule cholngah nikhoa na tong a
aumjong le hiche mipa chu amite
lah akonna paidoh a um jeng ding
ahi.
15 Nigup sungse’a toh thei channa
toh ding, nisagi lhinni teng hichu
nikho theng cholngah nikhoa naman
chah diu ahin, ajeh chu Pakai nikho
theng ahi. Koi hijong leh cholngah
nikhoa na tong pen pen chu thina
kichan sah ding ahi, ati.
16 Hijeh a chu lIsrael chate jousen
cholngah nikho theng hi beitih
neilouva nanit jing diu, cholngah
nikho chu aman jing diu, bei tih nei
louva anit jing jing diuva ahiye.
17 Ajeh chu ni gup sung chun
Pakaiyin van le leiset anasem in;
ni sagi lhin nin a kicholdo in ahi.
hiche laitah jeh ahi nangman Israel
chate jouse henga keima leh amaho
kikah a melchih na apang jing ding
ahi tin aheng uvah seiyin, ati.
18 Chuin Pakaiyin Sinai molsang
chung a Mose henga hichengse asei
chaisoh phat in, hettohsahna song
pheng teni Pathen akon khutjih chu,
Mose apetai.
Sana’a Kisem Bongnou
3 Mose chu Sinai Molsang
akon in ahung kumlha vah
tapon ahile, Israel mipi aboncha
uvin Aaron henga ahung uvin ajah

a asei tauvin ahi; Nagman keiho
eilam kai diuvin milim Pathen
in neisem peh uvin, Mose Egypt
gama kon’a eihin puidoh pa’u
ageina lam ka hepha tapouvin, ama
chungchang thua ima ka hepouve
tin aseiyuve.

2 Aaron in jong aheng uva aseiyin,
Na ji na chate’u bilba jouse sutlha
uvin lang ka heng a na hin lhut soh
kei diu ahi, ati.

3 Chuin  mipin jong abilba
chengse’u a sutlha uvin Aaron
henga ahin choi soh kei uve.

4 Aaron in jong sana hochu alan,
sana khen na manchah khat a
kheng in, hichu bongnou khat limin
akheng doh tai. Chuin mipin jong
“Mo! Israel, Egypt gama konna na
hin puidoh uva Pathen chu hiche hi
ahi, atiuve”.

5 Aaron in jong bongnou kilhajol
chu aven, hiche lim kisemna maiya
chun maicham asem in, Aaron in
hitin aseiye; Jing nikho teng le
Pakaiya dia kut khat um ding ahi, ati.
6 Mipi jong chu jingkah matah in
atou taovin Pakaiya din pumgo
thilto maicham ahin choiyun, mipin
jong neh le don ding twi jong atoh
doh un, hiti chun ama ama malam
cheh a nopsanan aumpai kit tauve.
7 Pakaiyin Mose henga thu a seikit
in, ajah a, Chen lang na mite lam
jon suh tan, ajeh chu nangman
Egypt gamsunga konna nahin
puidoh namite khu ama ama lam
cheh a chon nun mangthah ding
ahitaove, ati.

8 Keiman jui ding a ka peh jousea
konin amaho ache mang gam

taovin, ama cham un bongnou lim
asemun, chibai aboh un kithoi nan
amang uvin hiti hin asei uve, “Vo
israel mipite Egypt gama konna
nahin puiod uva pathen chu hiche
ho ahi, tin asam uve, ati.”

9 Pakaiyin Mose henga aseijin,
“Amaho chung chang thua keima
kaki kum ding ahiye, ahi na’u
abonchan kahesoh keijin milouchal
te ahiuve, ati.

10 Keima kaki kum ding, achung
uva kalung souna ka buhlhah ding
aboncha uva kabah gam hel ding
ahiuve, amavang keiman in nangma
hi nam lentah a katun ding nahi, ati.
11 Mose jong Pakai henga atao
jing tan hitin aseije, “Ka Pakai na
lungsatna Egypt gamma konna na
hin puidoh namite chunga nalhun
sah kigot jeng hi tam, ati.

12 Egypt miten hiti hin sei unte,
Pakaiyin amaho hi thagam dinga
ahin puidoh a, Pakaiyin amaho hi
molsang chunga pat a ahin pui doh
uva tha gam hel ding ati ahi tin gel
unte, tia a seina thei diuva nabol ki
got hi tam? Na lunghan na akon in
lungset tah in na lung heijin lang
hiche mite chunga hin suhgamna
Ihun sah hih beh jeng in tin a tauve.
13 Nalhacha masa Abraham, Isaac
chule Israel chu avel in geldoh
kit temin, aheng uvah kihahselna
nana neiyin hitin naseiye, “Na son
na chilhah teo kapunsah ding van
a ahsi jat kaphah sah diu chule
keiman katepsa hiche gampumpi hi
nanghon naluo soh hel ding u ahi,
hichu nanghon atonsot tonsot geija
ding ahi tia nasei chu avel in geldoh

kit temin, ati.

14 Chuin Pakaiyin amite chung
a abol ding thil chu bol talouvin
alung ahai tan ahi.

15 Mose jong molsang apat chun
ahung kumsuh tan ahile, hettoh
sahna songpheng teni a mailam’a
Pathen khut jih ki jih teni chu ahin
choiyin ahi. Hiche song pheng teni
chu anung lam ahin chu le amalam
a jong anigel a lekha jem kisun ahi.
16 Hiche songpheng teni chu
Pathen in asem ahin, Lekha jem
kisung jeng jong chu Pathen lekha
sut ma ahi. Hichu asong peng teni
chunga chu a kijih sa ahiye.

17 Chuin mipi awgin chu akithong
jeng tan ahile Joshua injong Mose
henga asei tai, “Ngahmun sunglama
khu galkisat a hitam awgin khu
ngaitiem in atin ahi”,

18 Mose’n jong a don but in aseije,
“galjona awgin jong ahideh poi
chule gal lal na jeh a awgin jong
ahipoi, keiman ka jah dan in lakisa
awgin joh ahiye, ati.

19 Mose jong ngahmun lailung
ahung lhun tan ahile, bongnou
lim ki sem thu chu amutan chule
mipi aboncha uva alam ujong chu
amun ahile ama alungsa lheh jeng
tan ahi. Chuin akhut tenia ahin
choi songpheng teni chu tolla asep
lhajeng tan ahile anigellin akeh
jeng tan ahi.

20 Mose’n jong bongnou lim kisem
chu alan meijin ahal vam lha jeng
tan chuin tol Iham ma jong agoidi
jel in chu jouvin avutvai chengse
chu twija asunglut in hiche twi chu
Israel te aboncha uvin adonsah in

ahi.

21 Mose’n jong Aaron henga
aseiyin, hiche mite hon nachunga
ipi lomlom a se abol uva nangman
amaho chungchang thu jeh a hichan
loma hi chonset nabol jeng hitam
tin aseijin ahi.

22 Aaron jeng jong chun aseijin
ipilom ma nalung sat na na lhunsah
jeng hitam kapu atin, amaho hi
thilse bol ding a kipedoh ahitauve
tin aseijin ahi.

23Amahon ka heng a asei un,
ei lamkai thei diuvin pathen lim
semthu tampi eisem peh un ajeh
chu Mose kitipan Egypt gama
kon in eihin puidoh uvin tun ama
hoiya uma iti ham keihon ama
chungchang imacha kahe tapouve
tin asei uve.

24 Keiman jong aheng uva ka
seijin, sana bilba neichan in sutlha
uvin katin ahile hichu kaheng a
ahin choi jun, chuin keiman jong
sana bilba jouse chu meilhum sung
a kalhah a ahile bongnou lim in
ahung soh doh tan ahi, ati.

25Aaron in hitia mipi anabol tah
jeh chun Mose’n jong hiche mite hi
akijumso ding mong mong a kilha
thang ahitauve ti ahe chen tai.

26 Mose jong achen ngahmun
kelkot achun ading in, Pakaiya dia
pang jing koikoi nalah uva um em,
kaheng lama hung un tin aseitan
ahile, Levi chapate jouse chu Mose
henglama ahung taovin ahi.

27 Mose’n jong amaho henga
aseijin, Pakai Israel Pathen in
aseije, Pasal ki tiphot in chem cha
akong a ki poh cheh uhen, ngahmun

kelkot alangto gel’in phetlha uvin
lang, pasal a kai Kiti phot in asopipa
chu that jeng hen, chule pasal a kai
phot chun a sopipa that jeng hen,
pasal jousen aheng akom a in heng
chan chu that jeng hen tin aseiye,
ati.

28 Chuin Levi chapaten jong Mose
thupeh bang ban in mi a that tauvin
ahile, hiche nikho chun mihem
sang thum jen athi tauvin ahi.

29 Mose’n jong hiti hin aseyin,
tunia kipat nanghon na macham
cheh uva Pakai kin nabol theina
diuva, mi abang in achapa atha
a, chule asopipa ham atha a, ajeh
chu tuni nikhoa hi nang ho jouse
chunga Pakaiyin nachung cheh uva
thensona anei ahi, ati.

30 Mose’n jong ajing nikho in
japi henga chun aseijin, nang hon
chonsetna thanghoi tah nabol doh
tauvin, keima tua hi Pakai henglama
che tou ding ka hin, hiche chonset
na bol uchu thoidamna na kisem
peh ding ahiuve, ati.

31 Mose jong Pakai henglama
akilen asei tai, Hiche mipite jouse
hi aboncha uvin thanghoi tah
in chonset abol tauvin ahi. ama
amacham in pathen limsem thu
tamtah ana kisem doh tauvin ahi,
ati.

32 Hijong le Pakaiyin na lung
ahile a chonset na’u jouse ngaidam
teiyin, ngaidam thei lou dinmun
ahitah le vang, na heng a ka hung
tauve, nang man na jihdohsa hiche
songpheng a kon chun keima hi nei
sugam hel jeng tan tin atao tan ahi.
33 Chu in Pakaiyin Mose henga

aseijin, “Koi hijong le keima
doumah bol’a chonse pa bou chu
hiche ka lekhasut akonna chu
keiman jong ka suh gam hel jeng
ding ahi,” ati.
34 Tun nangma ki patdoh in keiman
ka sei peh na mun, hiche mun
channa chu mipi na ga lam kai ding
ahiye. Ka vantil chu na masang
lama masa ding, keiman nangma ka
hung vil teng le koi hile hiche mite
lah a achonse pen pen chu keiman
lethuhna ka peh cheh cheh ding
ahi,” ati.
35 “Aaron in mi jouse bong lim ana
sem peh tah jeh in Pakaiyin jong
gamsunga natna hoise alansah tan
ahi.”
Kitepna Athah Beh’a Kisem
3 Pakaiyin Mose henga thu
aseijin, “kipat doh inlang
che touvin, nangma chule Egypt
gama konna nahin puidoh mite
jouse jao nan, Abraham, Isaac chule
Jacob henga kana kihah silna, na
son na chilhha te ka peh ding ahi tia
ka seina gam khu jon tauvin, ati.”
2 “Keiman na masang lama vantil
khat ka sol ding, chuteng keiman
Canaan mite, Amor mite, Hit mite,
Periz mite, Hivi mite, Hit mite
chule Jebus mite aboncha uva ka
deldoh gam hel ding ahiuve, ati.”
3 “Bongnoi le khoiju lonna gam
khu jon taovin lang, ahin ka tahsa
taha ka Ihonpi lou ding nahi. Ajeh
chu na louchal jeha lampi a ka moh
suhgam jeng thei nahi, ati.
4 Mipin jong thukisei awgin chu
ajah doh phat uvin akap Iha gam
tauvin ahi. Mikhat jouse khat jeng

cha jong a kivon na ngai yin a kivon
ta pouvin ahi.”

5 “Pakaiyin Mose henga thu aseijin,
Israel chate jouse henga seiyin, mi
louchal te na hiuvin, bangkah khat
na lhon tou pi jong leu, na louchal
jal uva ka suhgam hel thei na hiuve,
tun nangma chung cheh a na kivon
na chengse’u sutlha uvin lang, chu
teng keiman nangho lamhil ding
dan na hin het them diu ahi, ati.”

6 Chuin Horeb molsang akon in
Israel chaten achung uva kai akivon
na jouse’u asut Iha’u vin ahi.

7 Mose’n jong ponbuh chu ana
lang jin, chule hichu ngahmun apat
ki gamlha thim khat a ana son ji
ahiye. Ponbuh chu kikhop khomna
ponbuh ahin, miholah a koi hijong
le Pakai holnom chan chu ngahmun
pamlama ponbuh ki song lama chu
ga che tei tei ding ahi, ati.

8 Mose jong chu ponbuh akonna
ahung potdoh teng mipi aboncha
uvin ading doh jiuvin, mjouse jong
chu ama ama kotpi phungbula ding
den soh keijuva, Mose jong ponbuh
asung lha kahsea mipin jong avet
mang Kkei u ahi.

9 Chuin Mose jong ponbuh sung
alut jiteng meibol chu ahung kitollut
jin, kotpi phunga chun akitang den
jin, chuteng Pakaiyin Mose chu
akihoulim pijin ahi.

10 Mipiho jousen hiche meilhang
kotpi phunga ahung kitan den
amujiteng ule, Mipi jong abon
chaovin ading doh uvin, amimal
cheh in ama kotpi phung bul cheh
a chibai aboh jiuvin ahi.

11 Mikhat in aloipa ahoulimpi

bang bang in Pathen in Mose chu
ahoulim pijin ahi. Mose jong
ponbuh sunga ahung sunglhah kit
teng, ama lhacha a pang leji Nun
chapa Joshua jong hiti chun aum
den jitai.

12 Mose’n Pakai henga aseijin,
ven! Nangmatah in kajah a nasei
ahi. Hiche mite hohi hinpui touvin
tin naseiyin, ahinlah amahola a
hi koipen toh neisol ding ham
ti neiseipeh pon ahi. Ahinlah
nangman naseiyin, keiman nangma
hi hetsahna kapeh nahin chule
nangman nasei jin keima lunglhaina
vang nachang e nei tinai, ati.

13 Tun nangma mitmua lunglhaina
kachan tah a ahile, nahenga kahung
taove, nangma kahetthem jinga
chule namitmua jong lunglhaina
kachan jing theina ding in, lamdih a
Kipuina ding jouse abonchan neihil
inlang, amaho jong hi nagma mite
ahiuve tijong hin sumil hih hel in,
ati.

14 Pakaiyin aseijin, kami umpi
nachun nalhon pi jing ding
ahi. Hiche akonna chu nangma

choldamna  kachansah  teiding
nahiye, ati.
15 Mose’n jong Pakai henga

aseijin, ahinaije, nangma umpi na
chun neilhonpi jing louva ahile
hiche munna pat hin neipuidoh
dajeng taovin ati.

16 Keima kahin chule namite jouse
ahin nangma mitmua lunglaina
kachang uve tihi iti kihetdoh thei
ding ham? Neilhon piteng ule
keima ho hi atumbeh a neigel na’u
ahin, keima ka hin chule namite

aboncha uva leiset chunga midang
jouse akonna a tumbeh mong mong
ka hitauve tihi ka het doh thei lou
diu ham, ati.

Mose heng’a Pathen loupina

17 Chu in Pakaiyin Mose henga
aseijin, “Na seidohsa hi keiman ka
bol ding ahi. Ajeh chu kamit mua
lunglhaina nachan ahin, hiche jeh
chun keiman nangma ka het chenset
na hitai,” ati.

18 Mose’n jong asei jin, ka hung
tauve,” na loupina ka heng’a kilah
sah tei teijin ati tan ahile.”

19 Pakaiyin adonbut in ajah a, “Ka
loupi na aboncha na masang lama
ka kitolsah ding, na masang lama
pakai min ka sam phong peh ding,
chule ka lungsetna chu na chan
jing ding, hepi na jong nangma
kachansah ding naiye,” ati.

20 Chuin aman aseijin, “Ahinlah
kamai vang namu thei lou ding
ahiye, ajeh chu mihem koihile
kamai muchan chu thijeng ding
ahi,” ati.

21 Pakaiyin aseijin, Ven! “Ka
komma a onglaija hin hung ding
inlang, hiche songpi chunga hi
nadin ding ahiye.”

22 “Ka loupina ahung kitol teng le
keiman songpi kikah a kasel ding,
hiche laimunna chu kasel jing ding
keiman kadalhah teng le bou kahoh
doh kit ding ahi,” ati.

23 “Ka dalhah teng le keiman ka
hin hoh doh ding, chuteng kanung
lam bou namu ding, itinama jong
le kamai vang namu thei lou ding
ahi,” ati.

Ani Channa Dokhang Songpheng
Ho
3 Pakayin Mose henga thu

aseijin, “Masang laiya
bang’in  songpheng’ni  suiyin
lang, hiche song pheng teni achu
masang’a  nangman  nasekeh
songpheng teni chung’a Kkijih
thuchang chu keiman ka hin sut kit
ding ahi.”

2 “Kigo’in lang jingkah teng’le
Sinai molsang lam’a nahung Kkal
tou ding, molsang vuma kaheng’a
nahung din ding ahi,” ati.

3 “Koima dang na hin kilhon pithei
lou ding, hiche molsang jousea
khu koi macha dang kilah thei lou
ding ahi. Kelngoi hon ahin gancha
kitiphot khat jeng cha jong molsang
lah a khu nalhat sah lou ding ahi.”
4 Mose’n jong masang’a bang bang
chun songpheng ni asuiyin, ajing
jingkah matah’in athoudoh’in Pakai
thupeh bang chun Sinai molsang
chung vuma ache tou tan, song
pheng teni achoijin a kaltou tai.

5 “Molvum lama kon’in Pakai chu
mei bol in ahung tan chuin Mose
toh a ding khom lhonne. Chuin
Pakai min chu sangtah in akouvin
ahi.”

6 “Pakai jong Mose masa lang lama
chen, a sei peh in, Pakai, Pakai hepi
them le lunghang vah lou iti channa
mi lungset them le dihna dimset
jeng tin asei in ahi.”

7 “Mihem asang asang chung’a
lungset na nei jing, themmona le
suhkhel na jouse jong ngaidam
jia, amavang themmona mohseh’a
umsah lou mipa le chate kikah atute

channa natong jing ding, chule
khang thum le-li channa natong
theiya ahi,” ati.

8 “Mose jong tol Thamma akun’in
chibai aboh paijin ahi.”
9“Mose’naseijin, “O Pakai nangma
mitmua lunglhaina kachanna ahile,
nahenga kataove, Pakai hi kalah
uvah hung um henlang, kathemmo
nao le  kachonset najouse
ngaidamin, nagoulo thei din neisem
taovin,” ati.

10 “Chuin Pakaiyin aseijin, Tua hi
keiman nangma toh ikah’a kitepna
ka sem ding ahi. Namite lah a
keiman thil nasatah tah ka kilah sah
ding, hi tabang thil ki dang hohi
leiset’a ana umkha lou lai ahin,
chule nam dang telah jeng ajong
anasoh khalou lai ahi. Na chenna
chan uva mihem hon Pakai thil bol
ki dang ahin mudoh diu, ajeh chu
keiman ka hinbol ding thil hi thil ki
dang tah ahi,” ati.

11 “Tunin ka thupeh hi na suhmil
lou ding ahi. Nei hin ven, kei matah
in namasang lama Amor mite,
Canaan mite, Hit mite, Periz mite,
Hivi mite le Jebus mite aboncha
uva kajam sah gam diu ahi.”

12 “Tun nangma ki cheh theiyin,
na chenna gammite toh Kkitepna
hinsem khan nate, achutilouva ahile
hitabang kitepna chu kipal lhuh’na
hung pang ding ahi,” ati.

13 “Hijeh chun nangman hiche
gammite maicham jouse chu nasuh
set gamhel ding, akhompi jouseo
jong nasuh lhuh soh kei ding ahi,
chule Asher doi jong chu na phuh
Ihuh ding ahi.”

14 “Ajeh chu nangma pathen dang
angsung’a naboh khup’a natao
theilou hel ding ahi. Ajeh chu amin
jong Pakai chule Pathen chu hung
thang tom jing thei ahi,” ati.

15 “Hijeh chun agamsung chengte
toh kitepna na sem thei lou ding,
hiche mite chun a pathen’nu
umchan atho diu amaho le amho
kah a jonthan hoi in apat diu, hiche
pathen semthu ho heng’a kilhaina
asem teng ule nangma jong nahin
tep diu ahin, hiche a na hinkou pen
pen-sa ki lhaina chu naneh thei lou
ding ahi,” ati.

16 “Na chapate ji ding’a agam
cheng numei napuipeh theilou
ding, a channute jouse’u a pathen’u
umchan atho uva a ki joh bang uva
khu, na chapate jeng jong hung ki
joh lo ding’u ahi.”

17 “Chule nangma macham’ma
pathen limsem thu kiti mong mong
nahou lou ding ahi.”

18 “Chol solou changlhah kut jong
imatih channa na man jing ding
ahi. Ka thupeh bang bang’a aphat
ahung Ihun teng, Abib lha sungse’a
chu nangman cholsolou changlhah
na neh ding ahi. Ajeh chu hiche Iha
sunga hi nangma Egypt gam sung’a
kon’a na hung doh ahi,” ati.

19 “Chule ahung peng doh masa
jouse chu keiya ding ahi. Achal’a
kai Ihah ki tiphot chu, gancha lah’a
bong ahin, kelngoi hi jong le keija
ding ahi.”

20 “Sangan hung peng doh masa
jong chu nangman kelngoi khat’a
nalhat doh ding, ita bang khatna
na lhat doh jou louva ahile hiche

sangan nou chu angong chang na he
boh peh ding ahi. Na chapate lah’a
ahung peng doh masa pen jong Ihat
dohna na sem peh tei ding, ajeh chu
na lah uva koima ka heng lam’a
khut goh keuva hung kilah thei lou
ding ahi.”

21 “Ni gup sung se’a nangman
tohthei chan natoh ding, ni sagi
Ihinni teng le na kichol do ding ahi.
Lou na toh lai hihen lholhun lai
hijong le nangma nakichol tei tei
ding ahi,” ati.

22 “Ni sagi lhin nia kut jong na
bol jing ding na nit teitei ding ahi.
Chule suhlou chang kut jong na bol
jing ding, kum lhun teng le muchi
ga soh khop tup kut jong na bol
cheh cheh ding ahi.”

23 “Kum khat sung’a namite lah’a
pasal’a kai lhah jouse Israel Pakai,
Pathen heng’a hung kilah cheh
ding’u ahi.”

24 “Ajeh chu keiman nam tin vaipi
jouse masang’a ka huh doh’a hitia
chu na gamgi ka suh len ding ahi.
Ajeh chu nangma kumkhat sung’a
Pakai heng’a kilah ding na che teng
le hiche gamma kon’na chu khat
jeng chan jong na um lou kah’a na
gam sung lah ding lung aken lou
hel ding’u ahi.”

25 “Ka heng’a ki Ihaina sa Kiti phot
chol sosa toh na neh tha lou ding,
kalchuh kut’a ding’a sa kithat chan
jong jing khovah geiya na koi den
theilou diu ahi.”

26 “Na gamsung’a ga soh jouse
jong na Pakai leh na Pathen heng’a
nahin poh lut cheh cheh ding ahi.
Chule kelngoi nou jeng jong api

noitwija na hon min thei lou ding
ahi.”

27 “Pakaiyin Mose heng’a thu asei
in, Ka thupeh chengse a bonchan
sun doh cheh cheh in, Ka thupeh
chengse dung juiya hi Israel toh na
kikah’a kitepna ka sem doh ding
ahi,” ati.

28 Hiche laimun na chun Pakai le
Mose chu ni som le jan som li jen
aum khom in ahi. Hiche phat sung’a
ahin Mose’n twi jong donlou an
jong ne louvin aum in ahi. Hichea
kitepna jouse chu Mose’n jong
song pheng teni chung achun ajih
lut tan ahi.”

Mose Mai-Vah

29 “Sinai molsang lam’a kon’in
Mose jong ahung kum suh’in ahile
hettoh sahna song pheng teni chu
ahin choiyin ahi. Mose mai chu
vahlha jeng’e ajeh chu Pathen toh
aga kihou lim jeh ahin hinlah aman
ahedoh pon ahi.”

30 “Chuin Aaron le Israel chate
jousen amudoh taovin ahile, Mose
chu amai avah lha jeng tan, chuin
amaho abonchaovin akicha lheh
jeng tauvin ave ngam ta pouvin nai
jong ahin nai lut ngam tapouve.”
31 Mose’n ahin kouvun, Chun in
Aaron le khopi sung’a lamkai jouse
Mose henglama ahung un, Mose’n
jong ama ho chengse chu aki hou
pin ahi.”

32 “Israel chate ho jousen jong ahin
nailut cheh uvin, Sinai molsang
chung vumma Pakaiyin Mose
ahoupi na bang bang in Mose’n
jong Israel mite Jouse chu a houlim

pi’n thu jouse chu ajah uva a sei peh
tan ahi.”
33 “Mose’n jong thupeh Jouse
aheng uva asei chai soh phat in
amai dal ding in pon khat aki lekhu
sah tai.”
34 “Mose jong Pakai to kihoulim
ding’a ache lut ji teng, ahung
potdoh kit kahsen amai dalna
ding’a ponkhu chu ahin ki lah doh
kit ji tan ahi. Mose jong ahung poh
doh’a Pakaiyin ipi ahin seipeh ahi
dem ti Isreal mite heng’a a seipeh
jin ahi.”
35 Israel cha ten jong Mose maichu
ave uvin ahile, avah lha jeng in ahi.
Mose jong Pakai toh kimu to ding’a
ache lut kit kah sen amai dalna pon
chu akikhu jin ahi.
Sabbath Toh Kitoh’a Juiding Ho
3 Mose’n jong lIsrael insung
aboncha uvin a kou khom
soh keiyin ajah’uva a seipeh in ahi.
Hi chengse hi Pakaiyin nangho
jouse jui ding in aseiyin ahi.
2 “Nanghon hapta sung’a tohthei
chan na toh pan ding un ni gup na
nei uvin, ni sagi lhinni hi nang ho
dia nikho theng ahin, hiche nikhoa
hi na kichol soh kei diu ahi. Ajeh
chu Pakaiya dia thenso ahi tai, koi
hile hiche nikhoa na tong chan chu
thina chang jeng ding ahiye.”
3 “Cholngah nikhoa hi nangma
insung cheh’a mei jong nati kong
louhel ding’u ahi.”
Pakaiya Thilpeh Ding
4 Chuin Mose’n Israel chate
jouse heng’a a seipeh in, hiche hi
Pakaiyin athupeh ahi:
5 “Pakai henga na thilpeh diu

168



chu nangma nei cheh chu dong
khommu vin lang, ami chancheh in
Pakai ding’a thilpeh na kat doh diu
chu ki choi cheh’uvin. Pakai ding’a
hongphal tah in hicheng hi pehen:
sana le dangka chule sum eng,”

6 “A engdum ahin, asan dup hichu
hoitah’a kikhong hi ding; kelcha
mul jaona hi ding ahiye.

7 “A ki nam-sel kelngoi chal vun
chule kelcha vun ahin thinggi thing
jaona hi ding ahi.

8 “Thaomei ding’a Olive thao hi
ding; chule kinu ding thao namtui
jong halnam thei thao twi jao cheh

cheh ding ahi;
9 “Songman tam, chule tun ding
song jong konggah omphoa

manchah ding jong ahi.

10 “Kaoi hile na lah uva khutthem
na tong thei jouse hung’un. Tundoh
ding’a Pakai thupeh chengse
sauvin:

11 “A ponbuh ding, a chung vuma
khu ding, athil manchah jouse jao
nan, ajol le akhompi jouse jaona
hiding ahi;

12 “Thingkong chule aputna ding
moljol teni jong; hepi touna, chule
pon akhu khumna’a kimang jong hi
ding ahiye;

13 “Chule dokhang ahin amol
jol ho jaona; manchah chengse le
changlhah ki kat dohsa ho jaona hi
ding ahi;

14 “Meivah thaomei khom le aman
chah chengse; chule Olive thao vah
ding jaona hi ding ahi.

15 Gimnam tui lhut na ding; chule
amol jol chengse kinu ding; thaotwi
le halnam thei thao twi chengse

jong; chule houbuh a manchah ding
pondal chengse jong hiding ahi.

16 Pumgo thilto maicham; chule
athil keo Jouse kisilna kong le
atunna jong ahi;

17Amunna khai ding ho jong;
akhailhah nading khom ho jaonan;
chule kotbulla khai ding pon dal
jong jaona hiding ahiye.

18 Houbuh kilmat na ding ahom
ho ahin, akhao jouse jong jao cheh
ding ahi.

19 Muntheng’a manchah ding’a
kikhong von jouse leh thempu kin
bol’a apan teng ule aman chah
diuva kikhong Aaron vontheng
chengse ahin chule a chapate von
chengse jong hi ding ahi.

Houbuh Sung’a Dia Thilto Ho

20 Chuin Israel insung pumpi’n
Mose akon chun apotdoh tauvin
ahi.

21 Chule alungthim’ma ki tilkhou
na nei chan le Ihagaova hel doh
chan chu ahung khom uvin, Ki
khopkhomna  ponbuh  sung’a
manchah ding ahin, kin bolna’a
manchah ding chule ki von’na
athenga manchah ding abonchan
Pakai heng’a ahin lhut taovin ahi.
22 Numei le pasal ani gel’in ahung
khom taovin ahi. Chuin heo jang
ahin, khutjem, bilba, chaokol le
sana’a ki sem thil jouse jong ahin
choikhom soh kei uvin ahi. Ama
ama michan cheh in sana thil peh
jouse ahin choisoh kei uvin ahi.

23 Ama cham’a kipedoh chan
chun hi chengse hi ahin choiyun
ahi: pon dum, sandup, a sanpol,
tupat pon, kelcha mul, kelngoi chal



EXODUS

vun, kelcha vun chengse jong anei
channu ahin choi khom soh kei
uvin ahi.

24 Ami takip in Pakaiya thilpeh ding
ama ama cheh’in ahin choiyuvin
ahi. Chule ipi thil’a ki mang hi jong
le Pakaiya din ahin choi khom soh
kei un ahi.

25 Ajou chan in ama cheh khut
themna tah’in pat akhong un, chu
teng hiche pat kikhong jouse chu
asan hihen asan dup hijong le
asanpol jaonan tupat pon nem’ma
hijong le ahin choi khomsoh
keiyuvin ahi.

26 Numei ho jouse lah’a alung
sung’a konna kipiehdohna nei
channa chun kelcha mul’a kon’in
abol cheh uvin ahi.

27 Japi lamkaija pang chengse’n
jong konggah ding le omphoa beh
ding’in songman tam jatchom cheh
ahin choi khom uvin ahi.

28 Chule ama hon gim namtui ahin,
meivah’a pang ding thaotwi ahin,
kinu ding thaotwi chule gimnam
tuiya halnam thei jong ahin choi
khom uve.

29 “lsreal chate lah’a numei ahin
chule pasal ahin, Pakaiyin Mose
heng’a a thupeh bang in bol inge tia
a lungthim ma kon na ki tilkhouna
nei channa chu Pakai heng’a ki pah
le thanom tah in ipi hijong le apeh
nom chan’u chu ahin choi khom
uvin ahi.”

30 Chuin Mose’n Israel mite heng’a
aseijin. “Juda phung’a kon Hur
chapa Bezalel chu Pakaiyin alheng
dohtan ahi.

Natong Ding Ho Kikhom
31 Pakaiyin Bezalel chu Pathen
lhagao adimset sah jeng tan, amapa
jong Chihna, le lung thim hat tah
thil bol thei tah ahung hidoh tan
ahi.”
32 “Amapa chu thil jep dan jong
them tah, sana le dangka jaonan thil
ijakai sem dan jong amacham’in
ahin he doh theiyin ahi.”
33 “Amapa chun tun ding song tam
tah a sem in, thing jong ajat jat in
ajem theiyin, khutthem na jouse
achang theiyin ahi.”
34 “Pakaiyin Bezalel chule Dan
phungkai akon’in Ahismach chapa
Oholiab ahin, ani tah Ihon’in
mijouse kihil nathei ding’in asem
doh lhon tan ahi.”
35 “Pakaiyin Amani chu natoh
ijakai thepna ape lhon tan ahile,
thilsem themna neijin, thembol
in apang lhon in, thil lim gon dan
jong, pon jep pol dan jong, a dum,
asan pol, chule tupat pon bang
khui themna jong apeh Ihonna ahi.
Bezalel le Oholiab in jong thil ijakai
boltheina chu achang lhon tan ahi.”
Mi Jouse Avalset Apeh
36“Pakaiyin Bezale le Oholiab
chu thilbol theina ape’n
chule muntheng tun dohna mun
chu chihna le ijakai bol ding jouse
het them theina apie’n ahi. Pasal’a
kailhah Kkitiphot in Pakai thupeh
bang bang’a abol diu’vin a seiyin
ahi.”
2 Mose’n jong Bezalel le Oholiab
Pakaiyin thilbol theina apieh
lhon bang chun adang hojouse’n
jong natong ding’in ama cheh’in

thanopna aneiyun ahi.

3 Mose in jong muntheng sah doh
na ding le amun theng tun doh na
ding chun Israel mite’n thil man
chah ding a dondoh chengse’u
chu natong ho ape tauvin ahi.
Ahinlah ama hon jingkah sim in
Mose heng’a thil lelo ahin choijun
atohdoh jing uvin ahi.

4 Ajo nan thilbol them ho chun
mun theng munna ana toh banjom
dalhan ache tauvin ahi.

5Ama hon Mose heng ache uvin hiti
hin asei uve, Mipihon ka heng’uva
Pakaiyin toh ding eipeh chengse’u
sang’a tamjo eipe tauvin ahi, tin aga
sei uve.

6 Chuin Mose’n jong aum nau
ngahmun achun thu athot tauvin
ahi: “Muntheng na toh na ding’in
pasal hile numei hile thil ima
hin peh be dajeng taovin, tia thu
ahil’uvin, ajeh chu thil ijakai aning
lhing’e tin aseiyin ahi!” Chuin
mipi’n jong thil ijakai ahin choiyu
chu angataovin ahi.

7 Thil le lo ahin choijeh uchun
ijakai adimlha jeng tan, tohgon ding
kalval’in manchah aum tan ahi.

8 Natong them hochun pondal
somkhat cheh amang uvin ponbuh
akison taovin ahi. Bezalel in jong
ponbuh’a kimang chu tupet ponnem
kikhong ahin, adum le asadup le
asanpol hochu ahin, thilbol theina
tah’a cherub limbang bang kisem
hose chu amangchan ahi.

9 Pondal khat cheh chu a dung
tongsom li-le-tongni asaovin, a
vailam’a pang pondal ho chengse
vang chu tong gup alhing in ahi.

10 Pondal lah’a nga chu khat le
khat akilmat cheh cheh’in adang
pondal nga chengse jong chu khat
le khat akilmat in ahi.

11 Chule amasang lam’a pondal
kigol chengse chu abil homkol
tampi dum thim in asem peh’in
chule pondal kikhai ageigol’a
chengse jong chu abilhom tampi
asem’in ahi.

12 Pondal masa joa abilhom
somnga asem peh in, ani chana
pondal chengse jong somnga ma
asem in ahi. Aki kilmat na ho chu
khat le khat kimai ngat tocheh in
ahiuve.

13Aman sana kol somnga asem
in, sana kol hochun pondal khat le
khat akilmat in, chuin houbuh chu
pondal buh khat ahung sodoh tan
ahi.

14 Chuin aman houbuh chungvuma
khu ding in kelcha’vun ho chu
amang chan, pondal jong som le
khat asem doh’in ahi.

15 Pondal khat chu adung somli-
le-nga cheh alhing in, chule adang
pondal availama chu tong-gup
alhing in ahi.

16 Bezalel’in jong pondal ngaho
chengse chu akilmat soh keiyin,
chule amoh pondal gup chengse
chu anichanna achun apansah’in
ahi.

17 Aman pondal hoa chun abil hom
somnga asem peh in, hichun pondal
saotah’a a kilmatsah cheh cheh ahi.
18 Chuin aman ponbuh khatseh’a
akison doh theina ding le akilmat na
ding in sum eng kol somnga asem
in ahi. Hiti lamdol chun, ponbuh

chu a khu khum na a sempeh in ahi.
20 Chule houbuh sem doh na ding
in Bezalel chun thinggi thing pha
bep asem doh’in ahi.

21 Thingtun khat chu adung
tongsom le tonnga alhing in, atun
khat cheh chu inchi somni le sagi
alhing in ahi.

22 Thingtun khat cheh chun atun na
ni aneijin ahi. Chule atunna jouse
chu a bonchan asem hoisoh keiyin
ahi.

23 Aman thingtun somni a semdoh
in hichu Ihanglam houbuh’a amang
cha’n ahi.

24 Aman jong atunna dangka in
somli asem’in chule atunna khat
abil’a pang ding achu abilhom jong
asempeh cheh in ahi.

25 Houbuh solam’a pang ding chun
atun somni ma asem peh’in ahi.

26 Atunna dangka somli’a kisem
khomkhat na atunna chu ni asempeh
cheh’in ahi.

27Aman houbuh nunglama pansa
ding’in ajol gup asem’in

28 Houbuh nunglama pang ding
chun atun ni ma asem peh’in ahi.
29 Hichea kimang atunna ho jouse
chu abul lang achom cheh ahin, alu
lamse vang chu anung lama chu
kikai mat cheh’a ahiuvin, aning
gol’a pang ding in atunna teni jong
chu asem in ahi.

30 Aki tunna dangka chu toh a
semtha in ahile som le gup alhing in
ahi. Ajol’a pang ding chun atunna
ni cheh alhing in ahi.

31Chuin aman thinggi thing amang
chan avaiya pang ding asuiyin,
houbuh solam’a pang ding chun

agolvai nga asem in,

32 Chule Ihanglam’a pansa ding’in
agolvai nga ma asem’in ahi.
Hichengse chun lhumlam angan
ahi.

33Aman alaigol lah’a pansa din
among lang khat’a konna alang
khat mong golla pang ding chun,
ajol khat asem kit in ahi.

34 A tun na chengse chu abonchan
sana in atom jol nam soh keiyin,
sanakol jouse jong chu agolvai
ho manchah din asempeh in, agol
vaiya ho jouse jong chu sana
mama’in atom jol soh keiye.

35 Houbuh chung lam’a pansa
ding chun Bezalel in pondum,
ponsandup le asan-ao tupat pon
mang chan asem in, hiche pon
chu khut themna nei tampi’n asem
cherub lim tampi akhuijin ahi.

36 Hichea pansa ding chun thinggi
thing-li a sem doh in chule akhom
jong sana-li in ajol nam sel in, akol
asempeh’in akhom li ding machun
sana jong lijen asem’in ahi.

37 Chule aman ponbuh kot phung
lam’a pansa ding chun adum, asan
dup, asa-ao chule tupat pon jeng’a
ajem in ahi.

38 A kikhaina chengse chu sana
jeng’a kisem atunna nga asempeh
in ahi. Akhom chengse ahin
chule atomna chengse chu sana
jeng’in atom jol soh keiyin akhom
nunglam’a pansa ding vang chun
sumeng jeng mangchan asem’in
ahi.

Thingkong kisem

37Chu ban’in Bezalel chun
thinggi  thing mangchan

thingkong asem tan; adung tongni
le akeh ahin, avai tongkhat le akeh
chule atun tongkhat le akeh ma
alhing in ahi.

2 Aman jong asung lam le apolam
ani gellin sana’in atomjol sellin,
akimvel jouse jong sana mama in
atom’in ahi.

3 Aman jong aning gol’a pansa ding
chun sana kol-li asem in pang lang
khat’a chun kol-ni asem’in ahi.

4 Chun aman moljol ni thinggi thing
mangchan asuiyin, sana mama’in
atom na’in ahi.

5 Thingkong putna ding in moljol
teni chu thingkong geiya chaokol
teni achun athil lut’in ahi.

6 Chuin aman sana thengsellin
thingkong khuna asem in, chule
hepi touna jong asem in adung lam
chu tong ni le akeh ahin, availam
chu tongkhat le akeh alhing in ahi.
7 Chuin aman sana sehcha’a
kikheng cherub lim bang’a
um ni asem doh’in hepi touna
among lam’a chun hiche teni chu
apansah’in ahi.

8 Chule aman cherub khat aning
lam khat achun apansah’in among
langkhat ma achun Cherub khat ma
apan sah in hichengse chu khat’in
asem doh’in ahi.

9 Cherubim teni chun chunglang
anga lhon’in chule alha ajap lhon’in
hepi tou nachu alhaving tenin a
veng bit Ihon in ahi.

Dokhang Le Meivah Khom

10 Chuin Bezalel in jong thinggi
thing mangchan dokhang asem in
ahi. Adunglam chu tongni in asem
in, avai chu tong khat ahin chule

atun lam chu tong khat le akeh
alhing’in ahi.

11 Aman akhom ho jouse chu sana
in atom jol soh keiyin ahi.

12 Akimvel sechu khutphang tebep
a saovin akhuna asem in chule
ageikol jouse jong sana’in atomjol
sohkeiyin ahi.

13 Chuin aman dokhang’a manchah
ding in sana chaokol-li asem
in, dokhang keng-li lama chung
apansah’in ahi.

14 Chaokol chengse chu abonchan
kinai chan aumsah sohkeiyin,
chaokol hose chu dokhang akijon
teng kimang cha ding ahi.

15 Aman hichengse chu thinggi
thing jeng mangchan asuiyin,
abonchan sana’in atomjol sohkeiyin
ahi.

16 Chule dokhang’a machah ding
chun sana kong thengsel phabep
asem’in lhengkong ahin, gimnamtui
halna ding chule lengpi twi chapna
ding jong abonchan sana in atomjol
sohkeiyin ahi.

17 Chuin Bezalel’in thaomei khom
asem’in hichu sana theng sela asem
ahi. Thaomei khom tuna ding ahin
aputna ding, anigellin phatah’in
sehcha’n akheng in ahi. Hichea
pahcha kijem’a pang le alutom
ijakai jouse chutoh thaomei khom
jong jaonan khat’in asem doh tan
ahi.

18 Thaomei khom chu gup ahin,
aning ho a kon in abah thum cheh
ahin jamdoh’in ahi.

19 Alang alanga abah gup jamdoh
hoakon chun thaomei vah khom
bang in ajamdoh’in alu ajum in

apah jeng jong ahung um doh in
ahi.

20 Hiche thaomei khom chu almond
pahbang’in aning li aum’in ahi.

21 Thaomei khom akonna hung
jam doh abah gup chengse chu toh
a noilam’a chengse jao nan khat in
asem doh tan ahi.

22Almond bah hung jam doh
chengse chu toh aboncha uva khat
ahung soh doh theiyin, hichengse
chu sana thengsella kikheng jeng
seh ahi.

23Aman jong thaomei sagi asem
in amei khao che tanna chengse
jaonan sana thengsel in asem doh
in ahi.

24 Thaomei khom chu ahin, aman
chah jouse jaonan sana thengsel
dangka somsagi le nga mangchan
asem doh in ahi.

Maicham Gimnamtui

25 Bezalel chun gimnam tuiya
ding’in  maicham khat thinggi
thing’in asem’in ahi. Hichu adung
tong khat chule atun tong khat
ahi. Chule hichea kimang cha saki
chengse chu toh khat in ahung um
doh in ahi.

26 Aman maicham chu sana theng
sel in atom namsel in, achung
vumlam ahin chule ajet le avei
jeng ajong, chu le a saki jouse jong
abonchan sana in atom namsel in
ahi. Hiti chun aboncha’n a kimvel
jouse’a chun sana ajem in ahi.

27 Sana ki jem pah noiya akol a
pang ding in aman sana chaokol ni
asem doh in, khat cheh chu akingat
tohsah in akhaiyin, maicham put le
na manchah ding in asem doh in

ahi.
28 Aman amoljol jouse jong chu
thinggi thing jeng’in asemin sana’in
atomnam soh keiyin ahi.
29 Chuin aman kinu thei ding’in
thaotwi asem doh’in gimnamtui
jeng jong chu halnam thei ding’in
asem’in  ahi. Hichengse chu
abonchan thaosem them hon
asemdoh bang bang’in asem tan
ahi.
Govam Ding Maicham
38Chuban in Bezalel in jong
thinggi thing amangchan,
pumgo thilto maicham asem in ahi.
Hichu atun tong nga le akeh ahin
asaodan jong feet sagi le akehma
alhing’in chule asan dan tong li-le-
akeh alhing’in ahi.
2 Aman aningli chengse a chun
saki-li asem’in hiti chun saki
chengse le maicham chu khat’in
aum doh theiye. Aman maicham
chu sum-eng in atom in ahi.
3 Chule aman maicham’a manchah
ding in sum-eng a mangchan bel
ahin, khe keh, khangbel, kong le
sum khe asem in ahi.
4 Chu jouvin aman sum-eng jeng in
Ihuhkhuh asem in ahi.
5Aman hiche dopna ding chun
ningli asem’in ajol toh tho a
pansahna ahin, hichengse chu sum-
eng jeng mangcha’a alhah ahi.
6 Aman thinggi mangcha’n thingjol
jouse chu sum-eng jeng’in atom’in
ahi.
7 Aman maicham putna ding’a akol-
li asem ho chun, moljol chengse
athillut’in ahi. Chuin maicham chu
aumna ding asemtuoh’in ahi.

8 Bezalal chun ponbuh kotphung’a
Ihacha’a pang numei ho Kkisil’na
kong ahin chule atunna ding jong
chu sum-eng jeng’a asem’in ahi.

9 Chuin Bezalel’in pal agen kimsoh
keiyin, pal’a khaiding poun jouse
chu tupat pomnem ma Kkisem
jeng ahi. Chule lhanglam’a khai
ding poundal se chu feet jakhat
to somnga alhing’in ahi. hiche
pal Ihanglama khaiding pondal
chengse jong chutupat ponnem jing
a kikhong ahin agom chun tong
jakhat jen alhing e.

10 Apal khom somni ahin,
aboncha sum-eng jeng’a kisem
ahi. Palkhom’a akol kisem chengse
jong dangka jeng’a kisem ahi.

11 Aman pal sah lam’a pansa
ding’in feet jakhat thoh somnga
chule akhom somni jaona hichengse
chu sum-eng jeng’a asem ahi. Pal
khom ahin, akhaina kol aboncha
sana le dangka jeng ahi.

12 Chule lhumlam’a pondal pal
chengse chu feet somsagi le nga
alhing’in akhom ahin, akol kisem
jouse chu sana le dangka jeng ahi.
13 Mailam’a pansa pondal chengse
jong chu tong somsagi le nga sao
ahi.

14 Kelkot polam’a pondal khat
chu Tong somnileni akeh alhing in,
chule atunna khom jong thum ahi.
15 Chule kelkot langkhat’a pansa
jong chu kibang’in asem’in Tong
somni le ni ahin, chule atunna
khom jong thum’ ahi.

16 Pal kigetna’a pansa pondal jouse
chu tupat ponnem jeng’a kisem ahi.
17 Palkhom ahin atunna khom

aboncha sum-eng jeng’a kisem ahi.
Akhom’a kimang ho jouse jong chu
sana le dangka jeng’a kisem ahi.

18 Aman palmai kot phung’a ding
chun pondal asem’in ahi. Hichu
Tong somthum in asaovin, asandan
tong sagi le akeh ahi. Aboncha pal’a
kigen chengse toh chun kibang ahi.
19 Akhom chengse chu li ahin,
atunna jouse jong chu sum-eng
jeng ahi. Chule atunna, akhaina kol
jouse jong chu sana le dangka jeng
ahi.

20 Houbuh ahin chule akimvella
pondal jouse jong sum-eng jeng
ahi.

21 Hichengse houbuh ahin, chule
hettohsana houbuh hichu Mose
thupeh dungjuija kisem, thempu
Aaron chapa Ithamar ngaisahna
dungjuija Levi teho natoh nading’a
kisem ahi.

22 Chule Juda phung khaiya kon
Hur chapa, Uri chapa Bezalel’in
jong Pakaiyin Mose athupeh bang
chu bolkim soh keiyin ahi.

23 Amapa chu Dan phung akon
Ahismach chapa Oholiab chule
khut themna neitah le ijakai thilbol
them  patdum  ahin,ponsandup
chule tupat ponnem bol them’a
jong pang ahi.

24 Houbuh le muntheng sahdohna
ding’in sana Shekhel somni le ko
leh ja sagi leh somthum ahin choi
khom uve.

25 lIsrael pumpi’n dangka talent
jakhat toh Shekhel sangkhat toh
jasagi leh som sagi leh nga jaonan
apedoh’uvin  muntheng sahna’a
kimangcha shekel dungjuija kisim
ahi.

26 Hiche dangka kidongkhom
chengse hi min Kkisim dungjuiya
hung kipielut chu ahi. (Hichu beka
khat shekel kehkhat toh kibang
ahin, muntheng laiya manchah
ding ahi) Pasal Kum somni’a
pat chunglamsea konna ki dong
sangjagup le sangthum le janga le
somnga alhing’in ahi.
27 Muntheng chung khunading,
chule atunna ho aboncha’n sana
le dangka sangsagi le janga alhing
in atunna khat cheh chu dangka
somsagi a ki sem ahi.
28 Amoh cheng sang le dangka
somli le nga chengse chu akhom
ahin, akhaina nading’a kisem akol
chengse tomnan amang in ahi.
29 Chule mipi chun sum-eng a
kisem dangka sangnga le jathum le
somkhat ahin choijun ahi.
30 Hichengse chu akhomho chule
houbuh semnan amang’in maicham
achun sum-eng apansah’in chule
sum-eng chu thil ijakai semnan
jong amang’in ahi.
31 Sum-eng mangchan pal kikai
jouse, kelkot chule houbuh sung’a
thil ijakai jouse semnan aneijin ahi.
Thempuho Von
39Muntheng’a natong ding
hon aman chah diu’vin asan-
dup chule asanpol bang’a kikhong
pon akikhuiyu’vin—Aaron’in
muntheng’a na-atoh teng akivonna
ding hichu Pakaiyin Mose heng’a
athupeh ahi.
2 Bezalel chun sana mangcha’n
konggah asem’in hichu asandup le
asan-ao patnem jaonan asem’in ahi.
3Aman sana khat lim’in hoisel

in khut them tah’in asem’in ahi.
Hichu asandup, asan-ao patdum
mangcha’n sehcha’n akheng toh’in
asemdoh in ahi.

4 Chule konggah akon chun
akhaina ding anung le ama lam’a
aumtuo’n lengkou changei jin
akhailhah’na aum’in among lam
chu akijopmat’in ahi.

5 Hiche jong hi a ngaija bang’in
hoisel’in asem’in: phatah’a ki
pheh, adum, asan-dup, asan-ao sana
jeng’a ki tom ponnem mangcha’a
kisem, hichu Pakaiyin Mose heng’a
athupeh dungjuija kisem ahi.

6 Chule Onyx song chu-ni amang
chau’vin chuin sana alhon’in agol
tuoh sohkeiyun ahi. Song-ho chu
Israel mite ama ama insung dungjui
cheh’in amin’u mohor kinam khum
bang’in agol toh soh kei u’ve.

7 Aman hiche song-agol chule
kong-gah lengkou vumma ki
khailha akon chun, Israel mite
geldoh jing na ding’in asem toh
sohkeijin. Hichengse jong hi
Pakaiyin Mose a thupeh bang in
abol sohkei u’ve.

Thempuho Kivon’na Ompho

8 Bezalel chun khutthem tah’in
Ompho asem’in ahi. Aman konggah
bang bang chun asemdoh’in hichu
sana ahin, adum chule asan-dup
ponnem jaonan asem’in ahi.

9 Aman ompho chu lheptup theiyin
asemdoh’in akilhep teng adung
avai tong ko ahiye.

10 Amahon song-mantam chu
golli’n akoi jun. Amasan Carnelian
song-san apansah’uvin, pale-green,
chule emerald song ahi.

11 Golni channa ding’in blue lapis
lazuli, chule songgil ahi.

12 Gol-thum channa ding’in aiha
song, khipi chule umbel song ahi.
13 Gol-li channa ding’in song-eng,
Onyx song chule song-mantam-
eng apansah’uve. Hi chengse hi
abonchan sana twiyin akaimatsoh
keiyun ahi.

14 Song-gol khat cheh chun Israel
mite ama-ama kailhah dungjuiyin
amin jouse toh akijih tha’n song
khat cheh achu Mohor kisem ahiye.
15 Ompho le konggah kijopmatna
ding chun sana thengsel la kisem
khao bang’in akhuiyun ahi.

16 Chule sana pat-jaang’a kisem le
sana akol-ni jong asem uvin sana-
kol teni chu ompho ning lama chun
akaimat’uvin ahi.

17 Ompho tenia kikhai sana kol
teni chu akhaimat’uvin ahi.

18 Chule sana-pat-jaang teni le
sana golteni chu a jopmat uvin ahi.
Konggah khaina leng-kou tenia kon
chun agen kikhailha tenichu ompho
maiya chun abehpeh peh’uvin ahi.
19 Chuin ama hon sana Kkol-ni
asemkit’vin, ompho geilam hichu
konggah tohchun akaimat uvin ahi.
20 Chule sana-pat-jang kolni a
semdoh Kit uvin ani tah chun
lengkou vumma konggah ki khaina
achun akaimat uvin ahi.

21 Chuin ompho chu pat-jaang
khat mangcha’n akolsung’a chun
athilmat’uvin konggah’a beh akol
chengse toh athilmat uvin ahile
phatah’a kipheh bang’in aumdoh
tan ahi. Hitia abol phat uchun
konggah le ompho chu achah

kheh jeng tan ahi. Hichengse chu
Pakaiyin Mose athupeh bang’in
abol sohkei uvin ahi.

22 Bezalel chun adum’a kikhong
kivonna ding’in sang-khol asem’in
23 Hichu Aaron’in aki-ah ding
chule hiche songkhol chol chu agei
gol akhui-eh cheh cheh’in ahi.

24 Ama hon sangkhol-chol chu
kolbu thei jem’in asem uvin
patdum, asan-ao chule ponnem
mangcha’n asemdoh’uvin ahi.

25 Chuin amahon sana thengsel’in
chaojang asem’uvin hichengse chu
abonchan kolbuthei jem le sangkhol
gol’a chun akoiyun ahi.

26 Chao jang khat khaina achun
kolbu theijem khat in akiba cheh-
cheh in ahi. Hiche sangkhol-chol
thempu khat chun na-atoh teng
hoilai mun hijong le Pakaiyin Mose
athupeh bang’a kivon ding ahiye.
27 Ama hon Aaron le achapate ho
jouse ding’in sangkhol chol len
tupat jeng’in asem peh’uvin ahi.

28 Delkop chule Ilukhuh ding
jong jaonan toka-chol jong poun
phatah’in asem’uvin ahi.

29 Kigah-ding jouse chu pon-nem
asan-dup, san-ao phatah’a heo
jang’a kisem jeng, hichu Pakaiyin
Mose athupeh bang’a kibol ahi.

30 A chaina’n lal lukhuh sana
thengsel in a sem uvin ahi. Mohor
kinam den bang in aum khum uvin:
Pakai atheng e ti thucheng akoi un
ahi.

31 Ama hon lukhuh chu adum khat
Aaron delkop ding’in asem’uvin,
hichu Pakaiyin Mose athupeh
bang’a abol ahi.

Houbuh Kisachai

32 Hiti chun ajona lam in kikhop
khomna hou buh* chu sahchaiyin
aum tai. Pakaiyin Mose athupeh
bang’in Israel mite’n jong atong
chai sohkeiyun ahi.

33 Chuin ama hon Mose heng’a
houbuh chule thil-le-lo ijakai
abonchan ahin choijun: akhaina-
kolho, agol ho, akhomho, akhom
noi nung’a ho hiti chun abonchan
ahin choi sohkeiyun ahi.

34 Ponbuh khuna ding chun kelngoi
chule kel chal-vun; hichengsea chu
khuding ahi;

35 Hettoh sahna thingkong;
thingkong putna dinga moljol teni;
chule hepi touna jaona,

36 Dokhang le thilkeo ho; chule
changlhah thilto chengse jaona ahi;
37 Sana thengsel’a ki semdoh
thaomei-khom chule thaomei-khon
chengse jaona, amanchah chengse
le athaotwi jong jaona ahi;

38 Sana’a kisem maicham, chule
kinu ding thaotwi; gimnamtui jaona
le pondal jouse jong ahi.

39 sum-eng’a kisem maicham;
chule aputna ding’a sum-eng jol ho
jaonan; kisilna kong le atunna jouse
jong ahi.

40 Bangpheija kigol pondal ho; pal
khom chengse ahin; chule houbuh
lutna lam; houbuh’a kimang thil-le-
lo jouse jaona ahi;

41 Thempu hoding’a hoitah’a
kikhui hichu muntheng laija na-
atoh teng ule akivon nadiu Aaron
thempu, chule achapate hon thempu
kin abol teng ule akivon nadiu ahi.
42 Pakaiyin Mose heng’a athupeh

bang chun Israel mite’n jong
abonchan ajuikimsoh keiyun ahi.
43 Chuin Mose’n anatoh jouseao
abonchan avelhan ahi. Amahon
tohding ijakai Pakai thupeh bang’in
atong kimsoh keiyuve ti amuchet
phat chun, phat thei aboh taovin
ahi.

Houbuh Thensona

4 Pakaiyin  Mose
aseijin,

2 “Kum-thah nikho masa pennia
houbuh natundoh ding ahi.”

3 “Chule houbuh sung’a chu hettoh
sahna thingkong na koi ding,
hiche thing-kong chu muntheng
chungnung mun ahin, hichu pondal
na khu ding ahi”

4 “Dokhang hinpu’n lang, manchah
thil-le-lo  hojong jaonan, chule
thaomei khom ahin thaomei vah
chengse jong na hinchoi ding ahi.”
5 *“Hettohsahna thingkong maija
chu gimnamtui lhut’na maicham
nakoi ding ahi. Chuteng houbuh
kotphung’a chu nakhai ding ahi.”

6 “Kikhop khomna ponbuh lutna
maiya chu hiche pumgo thilto
maicham chu nasem ding ahi.”

7 “Kikhop khomna ponbuh le
pumgo thilto maicham kimlai
donna chu kisil-na kong nakoi ding,
adimset’a twi nadip ding ahi.”

8 “Chule ponbuh kimvel jousea
pal kaiyin lang, kelkot lut’na chu
pondal nakhai cheh cheh ding ahi.”
9 “Kinu thei thao chu choiyin lang
houbuh sung’a thil-le-lo ijakai nanu
sohkei ding, aboncha atheng ding’a

heng’a

178



nathenso ding ahi.”

10 “Chule pumgo thilto maicham
ahin athilkeo jouse jaona thao nanu
ding, atheng ding’a thensona nanei
ding ahi. Chuteng hiche maicham
chu atheng chungnung’a pang ding
ahi.”

11 “Chu jou teng, kisilna-kong le
atunna ho aboncha thao nanu ding,
thensona naneipeh ding ahi.”

12 *“Aaron le achapate chengse
kikhop-khomna ponbuh sung lam’a
hinpuijin lang, kong’a Kilui twiya
chu nasil diu ahi.”

13 “Aaron chu thao nanu ding
chule ponsil theng pen’na navon
ding, ajeh chu keima kinbol thempu
a pang diu ahi.”

14 *“Chule achapate chengse
jong hinpuijin lang abonchaova
sangkhol-chol na-ah peh ding ahi.”
15 “Apau Aaron thao nanu bang
chun, amaho chengse jong thao
nanu sohkei ding ahi. Ajeh chu
aboncha uva keima kinbol thempua
pang diu ahi.”

16 Pakaiyin athupeh bang chun
Mose’n jong atong kimsoh kei tan
ahi.

17 Kumkit-kum thah lha masa
nikho ma sapen’in houbuh chu
atung doh tan ahi.

18 Mose’n hichengse jaonan
houbuh chu ana-tung doh tan ahi;
akhom ho, amoljol ho, pal khom ho
abonchan atong kimsoh keiyin ahi.
19 Chuin aman houbuh chung
lam’a pon akhu’n Pakai thupeh
bang’in abol’in ahi.

20 Aman hettohsahna song-pheng
chengse chu alan tingkong sung
lam’a chu akoiyin ahi. Chuin
aman thingkong chungvum’a chun
moljol chu akoilut’in thingkong
chungvum’a  chun hepi touna
akoijin ahi.

21 Aman thingkong chu houbuh
lailung’a ahin pu’n pondal kikhu
chu ahohdoh paijin, Pakaiyin
athupeh bang chun abol in ahi.

22 Chuban in Mose’n houbuh sung
lam’a chun dokhang akoijin, polam
pondal kilan’na achun akoijin ahi.
23 Chule aman dokhang chung’a
chun Pakai angsung’a ding in
changlhah akoijin ahi. Hichu Pakai
thupeh bang’a abol ahiye.

24 Aman houbuh lhang lam
dokhang chule muntheng laija chu
thaomei atung doh tan ahi.

25 Chuin aman thaomei chu atung
doh tan, Pakaiyin athupeh bang’a
abol ahi.

26 Aman ponbuh sung lam’a chun
sana gimnamtui chu aloi doh’in
hichu pondal maiya muntheng
chungnung chu ahi.

Achung’a chun sana gimnamtui
chu ahal’in ahi. Ajeh chu Pakaiyin
athupeh bang’a abol ahi.

28 Aman houbuh kotphung maija
chun pondal akhaijin ahi.

29 Chule aman houbuh lut-
na kotbul’a chun pumgo thilto
maichan chu akoiyin ahi. Achung’a
chun pumgo thilto akatdoh’in ahi.
Ajeh chu Pakaiyin athupeh bang’a
abol ahi.

30 Chu ban in Mose’n houbuh le
maicham kimlaija chun Kisilna-
kong chu akoijin ahi. Aman kong
dimset chun twi adip tan, ajeh chu
thempu kinbol’a pang hon kisilna’a
amanchah ding ahi.

31 Mose chule Aaron le achapate’n
kong-

sung’a twi chu kisilna’a aman chah
diu ahi.

32 Houbuh maicham lam ahinjut
lut teng ule, kisil ngimna’a aman
jing ding’u ahi. Ajeh chu Pakaiyin
Mose heng’a athupeh ahi.

33 Chuin aman houbuh le maicham
kimvel chengsea chun pondal
akhaiyin ahi. Chule kelkot lam’a
jong pondal akhaijin ahi. Ajonan
Mose’n natoh ijakai atong kimsoh
keijin ahi.

Pakai Loupina

34 Meibol’in ponbuh chu akhu jeng

tan ahile, Pakai loupina chu kikhop
khom’na ponbuh adim Iha jeng tai.
35 Mose chu houbuh sung lam’a
chun alut thei tapon akiting den tali,
ajeh chu meibol lom chu kiheh jeng
ahitan, chule Pakai loupi na chun
houbuh chu atomlhah jeng ahitai.
36 Tun meibol jong chu houbuh
akon’in ahung kitol tan ahile,
Israel mite jeng jong meibol chie
dungjuijin akitol tha jitauvin ahi.
37 Amavang meibol aum den
laisen, amaho jong aumden jitauve.
38 Pakaiya konna meibol chun
nilhum kei jin houbuh chu atomlha
jeng tan, janteng mei-kong in
akilah’jin ahile Israel mite’n
amittah’uvin  amuthei jun ahi.
Hiche hin a kholjin na chan uva
ahin jui peh ahi.

MOSE LEKHABU THUMNA LEVITICUS
THEMPU DAN

Thempu dan sung thu umdan

Israel mite chu kum jakhat lam soh ahinao hephalou khop in ana um uvin,
Pathen in amaho leh amaho akivaipoh uva anam sung’u akhan lhitsah
diu chu a deisah ahi. Pathen’in Israel mite chu gamthip noija apuilen
hicheng hi apeuvin; adih’a hinkho aman nadiu, adam thei nadiu, insung
kingailutna, atheng’a sumkol-veina chule adang dang jong ahi. Thempu
Dan hi tulai phattoh kikal chondan bang in aum in, ahinlah hiche hi Pathen
toh kiguijopna dihtah ahi. Pathen athen bang’a thenna hinkho hi ichanna
thupi ham ti gelpum’in sim in, chule hiche lekhabu hin Pathen adia thildih
ho ahilchen in, nangma jeng jong Pathen angsung’a kineosah puma kinaina
na neithei ding ahi. Ajeh chu Pathen in hiti hin asei je: “Keima ka then bang
in nang ho jong theng un ati,” (19:2).

Pathen in chonset ihinauva kon’a chamlhat ihidiu adeisah in, chule mimal
hinkhoa Pathen toh kiguijop ding hi kicheh tah’a na mudoh ding ahi. Pathen
lam kat’a Ama jeng’a hin ding mong ahi, ti jong na mudoh ding ahi.
Lekhabu jihpa, akijih kum chule akijih lona

Thempu Dan hi Mose’n 1440 BC vel’a anajih ahi.

Pathen in Israel mite chu akiloi khomnau leh ahou dan ho uva konna ki
hilthemna anei thei na diu chu adeisah ahi. Pathen leh amaho jouse kah’a
cham leh lungmon aum ding chu ahi.

Mose’n Israel mite chu Egypt gam’a kon’in gamthip lah’a apuilut in,
kenglam’a ache jing laijun Mt. Sinai munna Pathen houna ding’in Houbuh
khat atungdoh’uvin ahi. Hiche lai dinmun hin amahon midang akon’na
kilam hilna; thungaina, ki manchahna lampi hoa amacham uvin achie thei
pon ahi. Amahon Gamtepna mun jotna dia thupeh anga jing lai jun, Pathen
in hiche Thempu Dan akon kimu ki lamhil naho jouse hi ana peh’a Israel
nampi ki bulphuna leh khan Ihit na chu um ding ahi.

Hiche lekhabua kon kiladoh in avetsah chu ahileh, Pakai Jesu thupeh le
ani-channa ho “Nangma na kingailut bang in naheng nakom ngailun,”
(Leviticus 15:18b.) tihi ahi.

Pumgo Thilto Maicham Pathen heng a pumgo thilto nabol
Pakaiyin Mose chu houbuhakon  teng uleh, gamkol sung akon bong
in akouvin, ajah’a hiti hin asei  non hihen kelcha hijong leh nato

peh tai. .. .
2 Hiche thupeh chengse hi Israelte ngg thei diu ahi. h 0 di h
hengah seipeh in, “Nang hon angman gancha nato ding chu

pumgo thilto ding gancha akul
sunga pat hiding, nolna bei thilto
hi ding hichu Pathen in asan thei
na dinga houbuh kotphunga to doh
ding ahi.

4 Hiche gancha pumgo thilto
chu aluchunga nakhut ngamlhan,
chuteng kithoidam nadia hiche
thilto chu Pakai adia santhei dol
hiding ahi.

5 “Chuteng le Pakai Pathen ma
sang a bongchal nou nathading
chule Aaron chapate le thempu hon
gancha thisan chu houbuh maiya
maicham akimvel jousea athe khum
diu ahi.”

6 Chuteng le gancha chu avun nalip
ding abong bonga nasat chen ding
ahi.

7 Hitia chu Aaron chapate thempu
hon maicham chunga mei atikong
diu, meikong chunga chu thing
alom lom’a akoi diu ahi.

8 Amahon maicham kito na’a sa
kisem ho chu, a luchang le athao
hochu maicham chung meikou lah
achu aban ban a akoi diu ahi.

9 Ama vang sa-sung jouse le akeng
ho jouse amasapenna tuija sop Ihah
ngim sel ding, hiche teng chule
thempu pan pumgo thilto maicham
chung meiya ahal vam ding, hichu
Pakai Pathen’a dia namtui tah thilto
hi ding ahi.

10 Nangman pumgo thilto dinga
gancha hon lah akon napeh teng
kelngoi ahilou le kelcha hithei ahi,
amavang hichu achal hitei ding
chule nolnabeihel hiding ahi.

11 Chuteng gancha chu maicham
chunglam’a natha ding Pakai

angsungaAaron thempu le achapate
hon, gancha thisan chu maicham
phung aningli chunga achap kimvel
soh diu ahi.

12 Hiche teng chule thempu pan
gancha maicham chu atum tum,
alhang lhang nga asat khending,
aluchang, alap le athao jouse
pumgo thilto maicham mei kong
nga ahal vam ding ahi.

13 Ahinla sa sung jouse chule
akeng jouse chu amasa tah’a tuija
asop theng ding ahi. Hiche teng
chule thempu pan pumgo maicham
pumpia maicham phung meiya ahal
vam soh ding, hichu thilman lutah
kipe, Pakaija dia gimnamtui kihal
vam ahi.

14 Nangman Pakaija pumgo
maicham’a vacha napeh le, nalhen
kah ding vakhu ahilou le vapal
napeh ding ahi.

15 Hiche teng chule thempu pan
vapal le vakhu ham chu maicham
phung a akoi ding, chu teng alu
chang chu maicham phung chung’a
atan lhah ding, thempupan amasa
penna hiche thisan jouse chu
maicham aning gol jousea achap
khum ding ahi.

16 Chule thempu pan achang-oi le
amul jouse a peimang ding, niso
lam maicham phung meivam lah’a
ase lhah ding ahi.

17 Chuteng thempu pan vapal lha
ving-teni’a amat’a abo jal ding;
asat tel lou hel ding chule maicham
chung’a meiya ahal vam ding,
hichu pumgo maicham, gim namtui



Pakai adia kikat doh ahi.
Gamasa Maicham
Nangman lhosoh ga Pathen
maicham’anapeh teng leh, hiche
lhosohga changbong neldisel chu
nalhen doh ding, hiche changbong
chunga chu Olive thao nasunkhum
a, Bego toh nachap khum ding ahi.
2 Hichu Aaron chapate, Thempu
ho kom’a nahin choi ding, Thempu
ho chun changbong thaotui toh
kihalsa chu, khut’a sip-kham khat
a-hamdoh ding, Bego namthei toh
kihalsa changbong ho chengse
chu maicham phunga ahal diu ahi.
Hichu Pakaija dia thilpeh pha le
gimnamtui tah hiding ahi.
3 Gasoh maicham amoh chengse
chu Aaron le a chapate jouse na hop
peh ding, hiche maicham thilpeh hi
Pakai adia thilpeh athengpen leh
amanlupen hiding ahi.
4 Na Ihosohga thilto chu changlhah
chu IThummeija kikang min sa ahi
leh changlhah chu thao thengsel
a kikeng hi ding, Chol kiso lou hi
ding ahi.
5 Na Ihosohga maicham chu
khangbel’a nakan min ahi jong leh
changbong lah’a anelpen hiding,
Chule Olive thao naloi ding, hijong
chu chol jao lou hiding ahi.
6 Hiche chang bong hose chu, atum
tum in homkhen inlang chuteng
Olive thao toh nuhal lin hichu
Ihosohga maicham ahiye.
7 Nangman lhosohga maicham
anbel’anahonteng hiche changbong
chu anelpen leh Olive thao ahoi pen
toh kihal hi ding ahiye.
8 Ipi lhosohga maicham hijong

leh, iti kisem hi jong le thempu
pa komma hinpui jun amapa chun
maicham’a a katdoh ding ahi.

9 Thempu pa chun Ihosohga
maicham akatdoh khatse chu
maicham chung’a ago vam ding
ahi.

10 Hiche lhosohga maicham amoh
chengse chu Aaron le achapate kipe
ding amahon anneh chohna’a anei
diu, hiche maicham chu atheng
pen, ahoipen le lunglhai na dimset
Pakaija dia kikat doh hiding ahi.

11 Nanghon lhosohga maicham na
bol teng uleh chol kisolou changlhah
jeng hiding, Pathen heng’a na
pehdoh jouse’u chu khoiju le chol
jaonaho chu maicham phung’a na
halvam theilou hel diu ahi.

12 Theichang gathah ho jouse jong
Pakai angsung a thilto dia nahin
choi thei ahinai, hinlah hiche ho
vang chu maicham phung’a ki
gouvam theilou hel ding ahi.

13 Na lousohga maichama todoh
ding jouse chu Chi-al toh na
haltha cheh ding ahi. Hichu Pathen
tonsot’a dia na Kkiteppina’u na
geldoh jing na’u hiding ahiye.

14 Na lou sohga amasa pen
maicham nasem teng leh, changvui
lah a ahinhoi apumchep ho chu
meija na hulgot a, Pakaija dia nahin
todoh thei ahi.

15 Na changchang ho chu Olive
thao sunkhum inlang Bego namthei
toh hal in.

16 Thempu pan lousohga phabep-
khat chu alah a Olive thao
asunkhum a, Bego toh ahal ding,
chu teng Pathen’a dia thilto loupi hi

ding’a meija ahal vam ding.
Chamna Maicham Thilto
Nangman gancha-akul apat
maicham na sem teng, achal
hihen anu hijong leh akhoh’na aum
poi, amavang nolna bei hi ding ahi.
2 Gancha luchang achun na khut
ngam inlang maicham phung le
kikhop khomna ponbuh mai achun,
chuteng Aaron le achapaten thisan
chu maicham phunga athe khum
diu ahiye.
3 Thempu pan chamna maicham
akeh khatse chu hoitah’a Pakaija
apeh ding, hichu sa sung le agil
athao, alap chengse ahi.
4 Akal teni le athao, alap, asung’a
um jouse achop ahol athin hiche ho
sese leh akal teni akoi khom ding
ahiye.
5 Chule Aaron chapaten hichengse
chu maicham phung chunga ahal
vam diu, hichu dei umtah thilpeh
Pakaija dia kipie ahiye.
6 Nangman kelcha hon lah’a kon
maicham nasem nom’a ahileh
Pakaija din anu hileh achal hileh
manthei ahi, amavang nolna beihel
jeng hiding ahi.
7 Nangman kelngoi mangcha’a
maicham a nasem nom leh, Pathen
heng ah hin choilut jeng in.
8 Maicham phung achu na khut
gancha luchang ah ngam inlang,
Maicham phung maija chu nathat
jeng ding, chu teng Aaron chapaten
kelngoinou thisan chu maicham
phung aning jouse a athe jel diu
ahiye.
9 Thempu pa chun lungmon chamna
maicham semna ding’a athaoho se

Pakai Pathen’a dia lunglhai sel’a
apeh diu ahiye.
10 Akal teni chule athao alap ataigu
komma um jouse le achop athin
adung saova beh cheng, hicheng
sese le akal teni toh paimang cheh
ding ahi.
11 Chule Thempu pan hichengse
hi maicham phunga ahal vam cheh
ding ahi. Hichu thil hoi pentah
Pathen adia kipe ahi.
12 Nangman pumgo maicham’a
ding’a kelcha jong nahin kai thei
ahi.
13 Nakhut chu aluchanga ngam
in lang that in, chu teng Aaron
chapaten maicham phung mai leh
akimvel la athisan chu athe kimvel
diu ahi.
14 Thempu pan maicham’a dia
kigong phabep khat chu Pakaiya
dia, asung lap le apo lap jaonaa
maicham’a apeh ding ahi.
15 Akal teni chule athao alap ataigu
lah a um jouse; achop, athin hiche
ho jouse hi akal hotoh akoi khom
cheh diu ahi.
16 Chu teng le thempu pan
maicham phung’a ago vam ding,
hichu Pathen a dia thilpha bol leh
Pakai Pathen adia gim namtui ki
katdoh ahiye.
17 Nanghon athao leh athisan
hovang naneh lou diu ahi. Hiche
hi dan thupeh atonsot a, akhang
akhang adia ,hoilai mun’ah khosa
jong leu chun na nit jing ding ahi.
Chonset Jeh’a Maicham
Pathen’in Mose heng’a hitin
ahin aseiye,
2 lsraelte hengah a anoija danthu

cheng hi seipeh in, Koi tobang
hetlouva chonset bol a Pakai danthu
palkeh aum khah teng u-leh ajui diu
dan hohi hil in.

3 Thempu chungnung pan chonset
abol chu mipi te jouse a chonset
sah ahin, hitabang chonset jal a chu
Chonset thoina maicham asem a
Pathen adia kelngoi nou atibukim
sel khat ahin todoh ding ahi.

4 Hiche teng chule amapan Pakai
kom a bongchal chu Pathen
maicham jot nalam a akoi ding,
amapan akhut jetlam bongchal
luchung’a angap a Pakai lam kat’a
atha ding ahi.

5 Chuteng leh thempu chungnung
in bongchal thisan chu alah a
maichamphung’a achoi ding ahi.

6 Akhut chu sathi lah a aphum
lut ding, sagi vei athekhum ding,
Pathen houbuh masang lam ponjal
kidal masang chu hiding ahi.

7 Chule thempu hon Ponbuh sung
saki hoa chu sathi aloinat sohkei diu
ahi. Bong chal thisan amoh chengse
chu maicham phung le kelkot hoa
chu aloinat soh keiding ahi.

8 Chule thempu pan chonset
maicham a peh doh thei nadia bong
thao jouse alah mang ding, hichu sa
thao jouse le asung chule agil tom
jouse hiding ahi.

9 Hiche akal teni, athao alap jouse,
achop le athin hiche ho jouse chu
agom’ma hiding ahi.

10 Hi tobang a Kibol, kelcha
kipedoh lung monna maicham ding
a kibol le kihal vam hiche teng
chule pumgo maicham kihal vam a
kipe doh ahi.

11Ahinlah amapan amoh chengse
chu alah khom ding, alu jouse,
akeng chule asung alai jouse cheng
jaona hiding ahi.

12 Hiche ho jouse chu pam lang
ngah mun theng achun koi inlang,
hichu meivam jouse lah achu thing
lom phatah asetkhum a achung a
ahal ding ahi.

13 Israel chaten Pakai dan thupeh
nit louva palkeh aum leh, amahon
Pathen mingailut na agel doh lou a
lungthim dih lou a um na lai ahiuve.
14 Chonset na Ihalut aum khah ule,
amahon bongchal nou Pakai heng
a maicham thilto ding ahin choi
diu, hichu kikhop khomna ponbuh
masang lam a akat doh ding u ahi.
15 Chuteng thempu hon gancha
luchang chung a chu akhut angap
uva Pakai masang a atha ding u ahi.
16 Chule thempu pan gancha thisan
chu kikhop khomna ponbuh sung a
achoi lut ding ahi.

17 Thempupan akhut a thisan chu
aphum lut a sagi vei Pakai maicham
maija chu athe khum ding ahi.

18 Aman thisan halkhat alah a saki
a anu ding, hichun Pakai angsung
kikhop khomna ponbuh sung a aum
jing’e ti photchen na ahin, chule
amoh chengse chu alah a maicham
kikhop khomna ponbuh mailam a
chu asun Ihah ding ahi.

19 Thempupan sathao jouse a
chopkhom a maicham phung a ahal
vam ding ahi.

20 Thempu chung nung jal’a
bongchal maicham asem jeh in,
hiche teng chule thempun amaho le
Pathen kikah a thudih asem doh a

ngaidam chanthei ding ahiuve.

21 Thempu pan bongchal amoh
chengse ahin choija thempu
chungnung angsung a abol bang’a
ngahmun achu agovam ding, hiche
hi Israelte chonset thoidam nading
ahi.

22 Koi hileh Isarel mite lah’a khat
tou in Pakai danthu peh nah sah
louva palkeh aum le, ama chun
Pathen sumil a lungdih lou aput
jing nalai ahi.

23 Amapa chu chonset a akipuilut
tah a ahile, nolna bei kelchal khat
chonset thoidam nadia Pakaija apeh
ding ahi.

24 Chuteng leh thempupan gancha
luchang chung a akhut angap a
Pakai angsung pomgo thilto mun
achu atha a, hichu chonset thoidam
nadia maicham ahi.

25 Chule thempupan ganthisan lah
achu akhut aphumlut a aki achu
thisan athun ding pumgo thilto
adia, gan thisan chu gimnam tuitah
aso nading ahi.

26 Aman bongchal thao jouse alah
khom a chamna maicham asem
bang a maicham phung a agovam
soh ding, hichea kon ahi thempupan
amachu achonset a kon asuh theng
a, Pakai heng a adih a asem a Chule
ngaidamna chang ding ahi.

27 Koi tabang Pakaija dan thupeh
cheng palkeh a aumleh, amaho
chun Pathen asumil a, lungphat
louna achu um jing nalai ahiuve.
28 Achonset nao lung ahin hei teng
ule, chonset thoidam nadia kelngoi
anu nolnabei Pakai henga ahin choi
diu ahi.

29 Chuteng amahon gancha
luchang a khut angap uva, maicham
phung a chu atha diu ahi.

30 Thempu pan gan thisan lah achu
akhut aphum lut a aki a ahetlut ding
hichu pumgo thilto ading ahin,
asun lhah ding amoh chengse chu
maicham phung adia ahi.

31 Chule aman kelchal thao jouse
chu chamna maicham abol bang
bang a alah doh a, chu teng athao
jouse chu agovam soh ding hichu
Pakaija dia Gim namtui aso sah
ahin, hiche bang achu thempu hon
mipi chu asuh theng a, Pakaija dia
thudih aum na ding leh ngaidam
achan thei na diu ahi.

32 Kaoi hile kelngoi maicham adia
hin choi chun nolnabei ahin choi
ding ahi.

33 Chuteng gancha luchang achu
akhut angap lhah diu chonset
thoidam na maicham phung a chu
atha ding u ahi.

34 Thempu pan gan thisan lah
achu akhut aphum lut a saki achu
akoilut ding hichu pumgo thilto a
ding ahin; gan thisan chu asun lhah
ding hichu maicham adia kipedoh
hi ding ahi.

35 Thempupan gancha thao jouse
alah khom ding, chamna maicham
asem bang bang achu abolding chule
sa thao chengse chu Pakai maicham
mun sangpen achu a govam ding,
chuteng amaho achonset naova kon
a Pakaiyin asuh theng a, dih nale
ngaidam na chu chang thei diu ahi.

Themmo Nachung’a Maicham
Velvet Ding

Nang ho thil khat namu u-leh

nahet thu chungchang phong
doh dia na kikou teng u-leh, na
imguh thei louhel diu ahi. Thengsel
in phongdoh jeng un, Hichu na bol
lou vang u-leh gotna nachan diu
ahi.
2 Chule hetman louva thil thenglou
natoh khah uva ahile hiche gancha
theng lou ahi tia na gel doh teng
leh, na kisuhboh na chu naphon doh
ding ahi. Hiche hi gamsa hihen in
sa chung hileh leiset a hing gancha
jouse chung’a na bol ding dol ahi.
3 Hetman louva mihem suboh thei
thil thenglou natoh khah tah jong
leh, na suhkhel na hetdoh teng
hijong chu na phondoh jeng ding
ahi.
4 Thudih thu hihen ngolhoi thu
hijong leh kihahselna na sem khah
tah’a, hichu ngolhoi thu ahi ti
nagel doh teng, nadih louna chu na
phondoh jeng ding ahi.
5 Itobang chungchang hijong leh
phatlouna jouse nahin kihetdoh
teng, na kiphon doh jeng ding ahi.
6 Chule nang man chonset themmo
channa jeh a maicham thilto ding
Pakai heng a nahin choi ding;
kelcha hihen kelngoi api hijongleh,
hichu chonset themmo maicham
thilto a kimang ding thempu pan
nangma Pakaija adih’a na sim ding
ahi.
7 Ahinlah  nang man kelngoi
nahin choi joulou leh, chonset
themmo channa thilto adia vakhu
ni ahilouleh vapal ni nahin choi

ding; chuteng vacha hochu chonset
themmo thilto a kimang ding adang
se pumgo thilto a ding ahi.

8 Hicheng se chu thempupa ma-
sang a vacha teni nahin choi ding,
chu teng vacha khat pen chu
chonset themmo thil to a apeh ding,
vacha ngong chang se chu ahechip
a aluchang vang atahsa toh akikhen
sah lou ding ahi.

9 Chuteng chonset themmo channa
thilto ding a, maicham phung
kimvel a vacha thisan hochu athe
khum ding, thisan moh chengse
vang maicham phung a chu
abuhlhah ding ahi. Hichu chonset
themmo channa thilto maicham ahi.
10 Hitia chu thempupan vacha
ani channa pa chu pumgo thilto a
adia asem ding, hiche bang achu a
chonse pa chu thempupan Pakaiya
dia suh theng na anei ding, hi teng
chule amapa chu ngaidam na chang
ding ahi.

Thilto Thua Khankho

11 | ham tia vakhuni le vapalni
nahin choi jou lou bang ahi le;
hiche chonset themmo thilto ding a
chu chang bong phatah a kisem le
Ephah dimkhat hopsom a hopkhat
ahin choi ding; Chule hiche
changbong nel chung’a chu thaotwi
le gimnamtui toh acho hal lou ding
ahi. Ajeh chu hiche hi chonset
maicham ading ahi.

12 Maicham thilto ding chu
thempupa heng a ahin choi ding,
chuteng mangthei lou dia thempu
pan chang bong chu akhut dim
khat aham doh ding, hiche sese chu
abon cha Pakai heng lam a thilto



LEVITICUS

na maicham phung a ago vam ding
ahi; hichu chonset thilto maicham
mama a Kisim ahi.

13 Thempu pan jong hitia chu thil
thenglou aboh khat tou in ana bol
khah tah a ahileh; achonse pa kithoi
damna asem peh ding, hichea chu
a chonse pa ngaidam chang ding
ahi. Hichea thilto amoh chengse
vang chu lhosohga bolngai bang’a
thempupa chang ding ahi.

14 Chuin Pakaiyin Mose heng a hiti
hin a sei tai.

15 Mi koibang khat in tahsan akon
thilse abol khah a, hethem lou a
Pakaija dia thil theng khat tou asuh
nohphah a chonset abol khah tah
leh, amapa chun themmo maicham
Pakai heng’a nolnabei kelngoi hon
lah a kelngoi chal khat chu ahin
choi ding; chuteng nangman aman
jat chu muntheng laija kimang ji
shekel dungjui a shekel chu na
tepeh ding; hichu themmo thilto a
ding ahi.

16 Ama pa chun thil theng lah
a kon ipi hita jong leh asuhset
tah jeh achu asem phat kit ding;
athilto ama toh kitoh bep a chu
ajat nga bang bang’a legop khom
ding; hichu thempupan aga peh
ding ahiye, chuteng thempupan
hiche chonsepa themmo maicham
thilto chu amading’a kithoidamna
asempeh ding, hichea chu amapa
chu ngaidam chang ding ahi.

17 Koi hile Pakai in bol lou dia athu
peh bol kha aum khah a, chonset
abol khah tah a ahile, aman athilbol
kihet doh hih ta jong le themmo na
chu chang ah ahitan; athemmo na

chu ama ma man akipoh ding ahi.
18 hiche chonsepa chu gachea
kelhon lah a kon kelchal khat
thempupa heng a aga Kipui ding,
chuteng themmo na thilto chu ama
jat ding nate peh ding; ajeh chu
amapan thil ima hetoh lou a ana
boltah jeh achu thempupan themmo
thoidam na abol peh ding, chuteng
amapa chu ngaidam chang ding ahi.
19 Hichu themmo thilto maicham
ahi in; ajeh chu Pakai angsung a
mihempa chu themmo ana chang
ahitai.

Mose heng a Pakaiyin hiti hin

asei peh tai.
2 Mi koitabang chonset na abol a
Pathen douna a atahsan asuh keh
tah a, hichea chu asum koi thudol
hihen aheng akom a kisel nadia
ajou bol a ahilou jongleh achom
ngimsel a, gimbolna aneija.
3 Thil aman sah khat ale mu doh kit
hinlah athil mu a kon ajou asei kit
tah a ahile, jousei a kihah sel abol a,
chonset natheiya thil abol doh khah
tah a ahile,
4 Hijeh a chu mihem koi hile
chonset na neija themmo achan jeh
chun, amapa chun asopi aheng thil
achom jouse ale peh ding; Chule
amapa sum kikoisah jong ale peh a,
5 A hilou jongle kihahsel na
aneinung aman chai sa jong ale
peh soh kei ding; athil jat jouse
kimsel a alepeh cheh ding, jatnga
channa abelap peh a, themmo thilto
maicham abol niteng le athil lah
napa chu abelap sese chutoh kimsel
a alepeh ding ahi.
6 Themmo changpa chun kelngoi

hon lah a pat kel chal khat ahin
kaiding, hichu themmo maicham
nolnabei Pakai a san thei dol tah ahi
nadia thempu pa heng a ahin kailut
ding,

7 Chuteng thempu pan amapachu
Pakai angsung a athoi ding, hichea
konna themmo a channa thei jousea
kon a ama chu ngaidam chang ding
ahiye.

Pumgo Thilto

8 Mose heng a Pakaiyin hiti hin
asei peh tan,

9 Aaron chule a chapate heng a hiti
hin seitan, hiche hi ahi pumgo thilto
ding dan. Pumgo thilto maicham
chu jankhovah a meichung a kijam
khovah keija, maicham phung a
meivah jong khovah keija kou ding
ahiye.

10 Chule thempupan akivonna
hoitah chu kivon ding; toka chol
jong akichen na; hia chu maicham
chung a meivam jouse aluo khom
a maicham phung achu asun lhah
ding ahi.

11 Hicheng jouteng le thempupan
akivon na asut a, von chom a kivon
ding, vutvam jouse muntheng laiya
aga koi ding ahi.

12 Chule maicham chung a
meikong chu mit louva kou jing
ding, ajingkah seh le thempu pan
maicham chung a mei ati be jing
a, chutengleh achung a chu pumgo
thilto akoi a, chamna maicham
gantha sathao jouse alhut vam hel
ding ahi.

13 Tang louhel a maicham phung a
mei kong jing ding, mit lou a kou
jing ding chu ahi.

Gancha Maicham

14 Hichu Ihosohga thilto maicham
ahi, chule Aaron chapate jousen
thilto ding chu Maicham Pakai
angsung a ahin to cheh diu;

15 Amaho jouse lah a mikhat pen
pen chun athilto lah akon a Ihosoh
changbong nel di sel phatah khut
dim khat aham doh ding; Ihosoh
thilto toh kihel thaotui le gim nam
tui pum a alah a, hichu mangtheilou
maicham chung a chu ago vam soh
hel ding, Pakaija dia gimnamtui soh
ding ahiye.

16 Chule amoh chengse chu Aaron
le achapate sesen aneh ding u ahi.
Chule aneh teng ule cholso lou
hiding hichu muntheng lai khat a
aganeh diu ahi; aneh nadiu mun chu
kikhop khomna ponbuh sung a chu
aneh diu ahiye.

17 Chule changlhah neh dia akikan
teng ule cholso lou hi ding; hichu
keiman pumgo maicham ka chan ka
hop peh ahin; chonset maicham le
themmo na chungnung ahi.

18 Pathen akona pumgo thilto
thudol a nakhang lhung uva dia thu
katep peh na hiuvin; hichu Aaron
chate lah a pasal jousen aneh diu
ahi, hiche maicham thilto hi koi
hile atongkha chan theng jing ding
ahiye.

19 Mose heng a Pakaiyin hiti hin
aseijin;

20 Aaron le achapate hon thempu
pan mun dia thao akinu nikho teng
ule, Pakai henga athil to diu chu
hiche hiding ahi; Ihosohga thilto dia
changbong nelsel Ephah dimkhat
hopsom lah a hop khat hi ding, akeh



LEVITICUS

khat chu jingkah maicham a ato
ding chule akeh langkhat ma chu
nilhah lang maicham a ato ding ahi.
21 Changbong nel chu khangbel
sung a thaotui toh kichoh hal
ding, chuteng nangman a kihalsa
chu maicham thilto dang ho bang
a apheng pheng a nakoi tup ding;
hichu Pakaija dia gimnam tui ding
a na hin choi ding ahi.

22 Chule Aaron chapate ho lah
a Ama khel a thempu dia thao nu
chang pachun, hiche maicham
thilto chu a itih chan a dia Pakai
heng lam a ato ding, hiche ho jouse
chu govam hiding ahiye.

23 Thempu koi hile losohga
maicham thilto ato doh jouse abon
cha agovam hel ding, hichu koima
chan aneh thei lou ding ahiye.
Chonset Jeh’a Maicham

24 Chuin Mose heng a Pakaiyin
hitin asei peh tan

25 Aaron le achapate heng a hiti
hin seipeh in, hiche hi chonset jih
a maicham thilto ding a dan ahin;
hichu pumgo thilto gancha kitthana
mun Pakai angsung a chonset
maicham thilto ding gancha jong
tha ding; ajeh chu hiche hi maicham
thilto lah a atheng chung nung ahi.
26 Chonset jal a maicham thilto
toh doh a thempupan asa chu aneh
ding, hichu kikhop khom na ponbuh
muntheng lailung khat a aneh ding
ahi.

27 Chule itabang thil hijongle hiche
maicham thilto sa gatong kha chan
atheng a um jing ding, athisan hi
jongle apon chung a anat khah a
ahile, hiche thisan natna ponsil chu

nangman muntheng lailung a na

sop ngim ding ahiye.

28 Chule sa honna bel jeng jong

kivo keh ding, sum eng bel a

mangcha a kihon ahi leh, suhtheng

sel a tuija phumlut ding ahi.

29 Hiche maicham thilto sa chu

thempu ho jouse lah a pasal kiti

phot in aneh ding u ahi. Hichu
atheng chung nung ahiye.

30 Ahinlah muntheng mun a

kithoidamna ding a thisan pum a

kipolut sa kikhopkhomna ponbuh

sung a kilhut chonset themmo thilto

a kithat sa chu koiman aneh thei lou

hel ding, asa chu apumpia meiya

govam hel ding ahi.

Themmo Jeh’a Maicham
Themmo jih a maicham thilto
ding chu hiche hi ahi, hichu

atheng chung nung hi ding ahi.

2 “Pumgo thilto maicham phung

a gancha kitha na mun achu hiche

themmo na thilto chu kithat ding,

chule gan thisan chu maicham ning
gol jouse a chapkhum ding ahiye.”

3 Hitia chu thempu pan athao jouse

abon cha maichama ato doh ding,

amei thao, asung thao alap jouse
toh.

4 A taijung lah a akal teni le akal

a athao um chengse, athin leh akal

teni jaona a aphe le athao jouse

aboncha alah doh cheh cheh ding.

5 Chuteng leh thempupan pumgo

thilto ding a Pakai heng lam

maichan chung a agovam hel ding
ahi, ajeh chu themmo maicham
thilto ahiye.

6 Hitabang maicham thilto chu

thempu ho lah a pasal kiti phot in

aneh thei jing ding ahin; muntheng
sung lai khat a aneh ding dol ahi,
hichu atheng lah a atheng chung
nung khat ahiye.

7 Themmo na maicham thilto le
chonset thilto hi akikheh na umbeh
lou ahin, anitah a dan khat a um chu
ahi, chutia chu athoiya pang thempu
pa chun ki thoi dam na maicham
thilto chu a kilah ding ahiye.

8 Pumgo maicham thilto a pang
jouse sanpeha, atohdoha pang
thempu pan, hitabang maicham thil
to savun cheng se chu akilah ding
ahi.

9 Chule Ihosohga maicham thilto,
meilhum sung a kigousa, khang
bel a kihon sa le ki kangsa jouse
chu aboncha hiche thempupa chun
akilah ding ahi.

10 Hitia chu Iho sohga maicham
thilto thaotui kichap kotsa hihen
akichap kot lou hi jong leh, hiche
ho jouse chu aboncha keiya Aaron
chapate chang ding u ahiye.
Chamna Maicham

11 Ajeh chu hiche maicham thilto
hi koi hile Pathen heng a chamna
maicham kilhaina gantha a hitia hi
chepi ding ahiye.

12 Maicham thiltoh pan thangvah
na dia ato doh ding ahi le, hitabang
thangvah maicham thilto ding chu
changlhah thao-tui kichap khumsa
chang-lhah pheng phabep chu toh,
hiche thaotui toh kihalsa changlhah
le chang bong nel dil sel a kisem
chutoh ato thading ahi.

13Amapa chun hiche thangvahna
maicham thilto kilhaina gantha pa
chu choljao lou changlhah chutoh

ahin to tha ding ahi.

14 Chule hiche thilto ho jouse lah
akona chu khat cheh alah doh ding,
hichu Pakai maicham thilto a apeh
ding ahi. Hiche ho jouse chu chamna
maicham thilto gancha thisan jouse
chap jal a pang thempupa chang
ding ahiye.

15 Hiche thangvahna maicham
thilto kilhaina gancha kithat chu
anikhno ma ma a neh ding, asa
neo khat jeng jong khovah chan a
umsah lou ding ahi.

16 Chule hiche gancha kilhaina
maicham toh doh pa chun thu
lolhin sah a kitoh doh ham ahilou le
deisah jal a kitoh doh ahi le, hiche
kilhaina gancha kitha nikho mama
achu aneh ding amoh cheng se se
chu ajing lam le aneh thei kit ahi.
17 Ahinlah ani thum channa sa um
ho vang chu meiya govam hel ding
ahiye.

18 Ito bangkhat a hiche mipan
gancha Kkilhaina maicham thilto
aneh nah laija ahileh vang; hiche
kilhaina maicham toh pa chu santhei
dol ahipoi, hiche maicham thilto
chu amapa ding a ngense a umthei
lou ding; ajeh chu hot umtah soh
doh ahitan hitabang thilto nekha
chan chu chonset themmona chu
chang jing ding ahi.

19 Thil theng lou sa chu neh tah lou
ding, hichu meija govam hel ding
ahiye, hinlah mi koi hile atahsa
chung theng chan chun sa aneh thei
jing ahi tai.

20 Ahinlah koi bang khat chu ama
tichung boh pum ma, Pakai a dia
kitoh doh kilhaina maicham nekha

sun chu koi hile amite lah a kon a
pampeija um jing ding ahi.

21 Kaoi hile atheng lou tong kha
achu, hiche atheng lou atong khah
pen pen chu, mihem ahin gancha
theng lou hi jong le hiche ho jouse
toh chun Kilhaina maicham thilto
ho chu nekha jing ta le, amapa chu
amite lah a kon a pampeija um jing
ding ahi.

Nehlou Ding Ho

22 Pathen in Mose heng a hiti hin
asei tan,

23 Israel chate jouse heng a hiti hin
thu seipeh in, sathao Kiti phot phot
bong chal thao hihen kelngoi thao,
kelcha thao hitaleh athao kiti phot
chu neh da jeng un,

24 Gancha thikaam thao hihen, gam
mang lah a gamsa tha athao hijeng
jong le hiche sa thao hochu lam
chom a kimang thei ding, hinlah
neh vang naneh lou hel ding u ahi.
25 Hitabang achu koi hijong leu
chun Pathen heng a govam dia kitoh
doh gancha sa thao nekha chan chu
namite lah uva konna pampeiya um
ding ahi.

26 Nangho thisan kiti phot, vacha
thisan le gancha thisa kiti phot,
nacho pel naova thisan um phot chu
naneh thei lou ding u ahi.

27 Hiche bang achu na lah uva
koi hile thisan tep kha phot chu
pampeiya um jing ding ahiye.
Thempu Hodia Chanvou

28 Pathen in Mose heng a hiti hin
asei peh in,

29 Israel chate jouse heng a hiti
hin seipeh tan; nalah uva koitabang
in Pathen a dia chamna maicham

192

thilto kilhaina gan cha apeh nom
chan in peh jeng thei ahin; hiche
kilhai na gantha apeh doh jal chun.
30 Amachun atahsa tah a hiche
kilhai na gancha chu Pathen
henglam a ahin kaiya, hichea chu
athilto ding chu athao le a opphang
ahin choi ding, chuteng Pathen
ansung a opphang lai chu maicham
thennso na a pang ding ahi.

31 Chujou tengle thempupan sa
thao chengse maicham phung a
agovam hel ding, a opphang jouse
vang chu Aaron chapate chang ding
ahitai.

32 Chamna thilto nabol bang un, Sa
amal khat pen chu thempu pa heng
a napeh lut diu;

33Hitia chu Aaron chapate ho lah a
gancha thisan le athao toh a pang pa
chun, ama chan ding samal jet lam
chu aki koi ding ahi.

34 Ajeh chu kithenso sa opphang
le sa mal chu Israel chate jouse lah
a kon kiladoh a, chamna maicham
thilto apeh jouse lah uva kona
kachom khen doh ahiye.

35 Hichu Aaron le achapate jouse
chang diu ahi, ajeh chu amaho
Pathen thempu adia akithen souva
ahung Kkipeh doh nikhouva pat,
Pathen heng a pumgo maicham thil
to jouse akilah diuva gotsa chu ana
hitai.

36 Chule thempu dia thao akinu
nikhouva pat hichu amaho chang
diu ahi tia Pathen in Israel te lah
a ana phon doh sa ahitai; hitia chu
akhang lhung kei yuva tang lou hel
a bat a anei jing diu ahi.

37 Hichu pumgo maicham thilto



ding dan, Ihosohga, themmona,
kisuhthengna  chule  chamna
maicham thilto dan hi ding.
38 Gamthip lailung a Pathen in
Mose heng a athusei chun Israel
chaten Pathen heng a maicham
thilto ahinchoi diu ahi tia ana phon
doh ahi tai.
Thempu Ho Thensona

Hichun Pathen in Mose heng a

hiti hin aseijin ahi.
2 Aaron le achapate chengse chu
kou khom soh keiyin lang, akivon
na ding un, kiloi ding thaotui
choiyin chonset maicham thilto
ding in bongchal le kelngoi achal
nitoh puijin chule cholso lou
changlhah pucha khat jong nachoi
peh ding u,
3 Chuteng leh khopi sung a ami
takip ki khopkhomna ponbuh
kotphung a chun koukhom soh
keiyin.
4 Chuin Mose in jong Pathen
thupeh bang bang chun na atong tai,
khopi sung a kon in amitakip chu
kikhopkhomna ponbuh kot achun
ahung kikhom soh tauve.
5 Hichun Mose in jong Mipi
hojouse jah a thu aseitan; hiche hi
ahi Pathen in bol ding thupeh ana
neisa ahiye.
6 Aaron le achapate ho jouse chu
Mose in ahin puitan aboncha uvin
tuijin a siltheng soh tauve.
7 Chuin Aaronchu sang khol lah a
alenpen chu avon peh tan, sangkhol
chol jong avon peh in, konggah jong
a ga-h peh tan ahi, hichu khut them
tah a kisem chal-chep konggah chu
agah peh in, konggah na in amang

tan ahi.

8 Hiti chun ompho achung a atom
peh in, chuin ompho chung a chun
vahna le chamkim na akoi Ihing
sel’in ahi.

9 Chuin Mose in Aaron luchung a
del akop peh in; adel kop mailam
a chun sana pheng lallukhuh
akhaipeh tan, Pathen in Mose a
thupeh nabang chun abol tai.

10 Chuin Mose in tahsa a nu ding
thao chu alan, Pathen houbuh le
asung a um jouse anu sohhel in,
thenso na anei tan ahi.

11 Hichea chu vel sagi jen achap
khum ding, maicham leh ama
manchah thil jouse jong chu thao
achap soh in, Kisil na konglen
chule atun na jong thaotui achap in
abonchan athenso tan ahi.

12 Thempu Aaron luchung a nu
ding in thaotui helkhat achap khum
in, atah sa ajong anun, athenso
paitan ahi.

13 Chuin Aaron chapte ho chu
Mose in ahin pui paijin, khat cheh
in sangkhol len a ah peh taovin;
konggah jeng jong gaah peh in
aluchang cheh uva lukhuh akhuh
peh cheh un, Pathen thupeh bang
bang in Mose in amaho chu khat
cheh in abol peh taovin ahi.

14 Hiti chun Chonset maicham
thilto ding in bong chal chu ahin
kai lu tan, chuin Aaron le achapate
hon gancha luchang a chun akhut
angam lhasoh keitao vin ahi.

15 Chuin bongchal chu Mose in
athat paijin, athisan achun akhut
jung aphum lut in, maicham phung
a saki ho achun achap natsoh

hel in, maicham jong athenso in,
ganthisan chu maicham khombul
hoa achapnat soh hellin, thenso na
sem in, hiachun kithoi na jong abol
tan ahi.

16 Asung a athao jouse achom khen
in, athin lah a aphe le athao le akal
teni ahi in athao beh jouse jong
achom khen in, hitichun Mose’n
maicham achun a gouvam hel tai.
17 Hiche bong chal avun atahsa ho
chu chule a eh cheng chu, Pathen
thupeh bang bang in Mose in polam
ngah mun achun agou vam hel tan
ahi.

18 Chuphat in pumgo maicham
thilto ding in kelngoi chal ahin pelut
in, hitichun Aaron le achapaten
kelngoi chal chung a chun akhut u
angam soh kei tauve.

19 Mose in kelngoi chal chu athat
tan, ganthisan chu maicham aning
gol a achap khum e.

20 Kelngoi chal sa chu asem toh
Sel tan, aluchang ahin asa kisem
toh sel se le athao abonchan Mose
in meiya agouvam soh tan ahi.

21 Gancha sa sung jouse ahin akeng
ahin abonchan tuiya asop theng soh
phat in, Pumgo maicham thilto a
ding in Mose in kelngoi chal chu
agou tan, Pathen thupeh dungjui
jin Mose’n Pathen heng lam adin
pumgo thilto namtuisel chu abol
tan ahi.

22 Chuban ah kelngoi chal khat ma
thenso na ding in ahin kai lut pai
in, Aaron le achapate hon gancha
luchang achun akhut u angam soh
keiyun ahi.

23 Hiti chun Mose’n jong Kelngoi

chal thenso na chu athat tan, athisan
phabep aladoh in, Aaron bil kol
jetlam achun a loipeh in, akhut
jetlang khupi achun thisan anu peh
in akeng phang khupi ajong chun
anupeh in ahi.

24 Hiti chun Aaron chapate
aboncha uvin ahin puijin, gan
thisan hal khat khat abil kol jet lam
u aning gol chule akhut jet lam u
khutpi cheh u ahin; akeng phang
jetlam u khupi achun a nunat peh
soh tan ahi. Ganthisan chu Mose in
jong maicham kimvella chun athe
chap soh hel in ahi.

25Athao ho jouse ahin, asung a
athao ho jouse jaonan, athin a aphe
um cheng athao toh kihal akal teni
jaonan athao chengse chu toh amal
jet lam achom khen in,

26 Pathen angsung a kitung pucha
sung a cholbei changlhah pheng
khat thao toh kihal chu mang chan,
changlhah atum tum a um khat jong
alan, hiche ho jouse chu abonchan
sathao sese le samal chung a chun
a koi tan,

27 Chuphat in Aaron le achapate
khut a apedoh tan, hichengse
chu abon chan Pathen angsung a
thensona maicham din thennso na
anei tai.

28 Hiche ho jouse chu abon chan
Mose in anung lah in, abon chang
keijin pumgo maicham thilto toh
chun maicham phung a meiyin a
gouvam tai. Ajeh chu ki thensona
maicham ahi in hichu Pathen heng
lam adia gim namtui tah pumgo
thilto ahije.

29 A oplhang se chu Mose’n a ladoh

in, Pathen heng lam a thensona
thilto din alhan doh tai, hichu
Pathen thu peh bang bang a Mose’n
chan vou anei ding ahi.

30 Thao phabep khat le gan thisan
phabep maicham chung a um chu
nu ding in Mose in alan, Aaron
tahsa chung le aposil chung hoa
chun achap khum in, Aaron le
achapate jouse jaonan, achapate
jouse ponsil ahin ama ponsil abon
chan thenso na aneitan ahi.

31 Hiti chun Mose’n Aaron chule
achapate jouse heng a hiti hin asei
peh tan, kikhop khom na ponbuh
achun sa hi kihon tauvin, ajih chu
Aaron le achapa ten aneh diu ahi tia
ana kiphong doh bang bang achun,
khopi phung lam achun sa thenso
na changlhah pucha sung umchu
naneh ding u ahi.

32 Hichea na neh moh chengseu
chu abon cha sa hihen changlhah
hile meiya nago vam lhah ding u
ahi.

33 Chule ni sagi sung sesea koi
machan kotpi phung apaltan lou
ding, hichu thensona nikho ahung
Ihun kahsea koi macha pam pot
louhel ding na hiuve, ajeh chu nang
kithenso na ding a hi na ki suhtheng
ngai jah ahi.

34 Hichu ahin tunia na kitong bang
a hi Pathen pan nang ho kithoina
sem nading a thupeh ana nei ahitai.
35 Hijeh chun nangho koihi
jongle’u chun nisagi sung ahi ki
khopkhom na ponbuh kotpi bul a
najan ge jing diu; Pathen vailhah
nabang bang ipi hi tajong le na che
pi diu, hiche bang bang achu keima
jong ngense na eina Kipie a ahiye.

36 Hiche ho jouse nung in Aaron
le achapate ho jousen jong Pathen
akon a Mose’n a thupeh bang u
chun ijakai abol tauvin ahi.
Aaron Kilhaina Maicham

Chu in niget lhin nin Mose’n

Aaron chapate chengse le
Israelte lah a upa ho akou khom in,
2 Aaron heng a hiti hin a seipeh
tai; chonset maicham thilto ding
in bongchal khat gakaijin, chule
pumgo maicham thilto a to ding
in kelngoi chalkhat ma gakaijin
lang, ani tah achu Pathen heng a na
katdoh a,
3 Hitia hi Israel chate heng a na
seipeh ding, chonset maicham thilto
ding in kelchal khat gakai jun lang,
chule pumgo maicham thilto ding
in nol nabei hel bongnou khat le
kelngoi nou khat nahin kaidiu ahi.
4 Pathen angsung a chamna
maicham ki Ihaina thilto a din bong
chal khat le kelngoi chal khat naga
kaidiu; Ihosohga maicham thilto
adin chang bong thaotui kichapsa
jong jao nan, ajeh chu thuni nikhoa
hi nangho heng a Pakai Pathen hung
kilah thei ahi tin hil’un tin aseiye.
5 Hitabang chun amaho jousen
Mose akona athu jah bang un thil
jouse chu kikhop khomna ponbuh
mailam achun ahin poluh soh
taovin ahi; chuin khopi sung akon
japin ahin nailut un, abon cha uvin
Pathen ansung achun ading soh kei
tao vin ahi.
6 Chuin Mose’n ajah uva hiti hin
asei peh tauve, hitabang thil ho
jouse hi Pathen in nang ho na toh
ding a napeh doh u ahi tan, hichea

chu Pakai Pathen loupina nangho
jal a na heng uva hung kilah ding
ahiye.

7 Hiti chun Mose’n jong Aaron
heng a hiti hin a seipeh tan,
maicham phung lam hin nai lut in,
chonset maicham thilto nato ding
le pumgo maicham thilto nato ding
chu hung toh in lang, hichea chu
nangma mimal a ding ahin namite
jouse a ding hi jong le ki thoidamna
na sem ding; Pathen thupeh bang
bang in japi’n maicham thilto ding
a ahin choi chengse chu hinchoi
inlang amaho dia jong kithoidam
na nasem peh ding u ahi.

8 Aaron in jong maicham phung
lam ahin nailut pai ngal in, ama
mimal kithoi damna dia chonset
maicham thilto bongnou chu athat
tan ahi.

9 Gan thisan sese chu achapa ten
Aaron henglam a ahin choiyun,
hichun Aaron in jong gan thisan lah
achun akhut jung aphum lut in; chu
in maicham ning li a saki hoa achun
thisan aloinat in, thisan amoh cheng
se vang chu maicham phung achun
abonchan abu Ihan ahi.

10 Chule hiche chonset maicham
thilto gancha thao le akal teni, athin
a um aphe cheng se chu Mose heng
a Pathen in anathu peh bang bang
achu maicham chung a meiya agou
vam heltai.

11 Gancha tahsa le avun chengse
vang chu Aaron in polam mun khat
a meiyin agou vam tan ahi.

12 Chuban in Pumgo maicham
thiltoa kito doh gancha chu athat
tan, gan thisan sese chu Aaron

chapaten ama heng lam a ahin
choiyun, hitichun Aaron in jong
maicham phung aning gol gol
achun gan thisan chu achap khum
soh jing e.

13 Chuin Aaron kom a pumgo
maicham sa um chu achapate hon
asem khen khen un aluchang jaonan
ahin polut tauvin; Aaron in hiche ho
jouse chu maicham chung a mei jin
agou vam hel tai.

14 Sa-sung sese ahin akeng li ho
ahin a bonchan Aaron in asop theng
seli’n pumgo maicham thilto ahin
abonchan maicham chung a chun
meijin agou vam hel tai.

15 Hiche jouse kichaijin, Aaron in
japi maicham thilto chengse ahin
kaijin, japi ding a ki tohdoh chonset
maicham thilto kelcha chu athat
tan, masang a thilto kibol bang
bang chun chonset maicham thil to
in ape doh tai.

16 Pumgo maicham thilto jong ahin
choi lut in, dan kisem bang bang
chun hiche jong chu apedoh paijin
ahi.

17 Lhosohga akon maicham thilto
ding ahin polut paijin, maicham
thilto ding chu akhut dim in aham
doh in, pumgo maicham thilto
jingkah seh’a kibol na mun achun
agou vam hel tai.

18 Chuin Aaron’in  chamna
maicham thilto kilhaina japi ding
in bongchal le kelngoi athat tan,
gan thisan chu Aaron chapaten ama
heng lam ahin choijun ahile Aaron
injong gan thisan chu maicham
phung gol gol achun achap khum
in,

19 Bongchal leh kelngoi a chal thao
sese chu, amei thaolai le asung alap
thao jaonan akal teni le aphe um
chengse
20 Abonchan athao jouse jaonan
a oplhang chungvum a chun akoi
tauvin, ahin hilah achun athao laise
chu meijin ahalvam tauvin ahi.
21 A oplhang kah le amal jetlam
vang chu Patheng heng a Aaron
in athensona maicham thilto din
athenso paijin, hitichun Mose
thupeh bang in abol tai.
22 Hiche jouse kichai nung in Aaron
in jong japi lam ve in phatthei na
aboh tauvin ahi. Hitichun hiche
maicham  thilto ho, chonset
maicham thilto pumgo maicham
thilto le cham na maicham thilto
hiche hojouse Pathen heng a akat
doh nung chun ama ahung kumsuh
tan ahi.
23 Kikhop khomna ponbuh sung
achun Mose le Aaron asung lha
Ihon in, ahung pot doh Kit lhon tan
japi chu phatthei aboh pai lhon in,
apet tah chun japi ansung achu Pa
Pathen loupi nachu ahung kilah jing
tan ahi.
24 Hiche pet tah chun Pathen ang
sung ah mei akou jeng tan, maicham
phung a ki koi sa thao pumgo
maicham thilto chu aka lha jeng tai,
japi in hiche thilsoh amu phat un a
ul Iha taovin, abon chaovin tollhang
achun amaiyu anga soh Kkeiyun
akun lha taovin ahi.
Nadab Le Abihu Thina
10Chule Nadab le Abihu,
Aaron chateni chun meibom
chu akilah lhon tan, asung achun

mei atih kou Ihon in, gimnamtui
jong akoilut tha lhon tan, Pathen
thupeh loubeh in achon lhon tai,
then na beihel khop in Pathen
angsung achun hiche gimnamtui
chu ahal Iha lhon tan ahi.

2 Chu in Meikong hat tah Pathen
akon in ahung kou doh jeng tan
Pathen angsung achun ani lhon in
thina atoh Ihon tan ahi.

3 Mose’n jong Aaron heng a aseipei
peh in, hiche hi ahi Pathen in ana
thupeh Keima heng lam hin nailut
chan chu Keima jong thengsel a
kakimu sah ding, chitin namtin ang
achoi at a ka um ding ahi. Hiti chun
Aaron jong thip chet in aumtai.

4 Uzziel chapate ni Mishael le
Elzaphan chu Aaron in akou lhon
in ajah Ihona hiti hin aseipeh lhon
tai, muntheng sung a hung lut Ihon
in nasopite ni longdam sa hi polang
ngah mun khat a gathah doh lhon
tan ati.

5 Chuin ama nin muntheng achun
asung lha lhon in, Mose thupeh
bang in asopi teni longdamsa chu
asang khol len achun akhu lhon
tan polang ngahmun achun apodoh
Ihon tan ahi.

6 Mose’n jong Aaron ahin
achapateni Zar chule Ithamar heng
a hiti hin aseipeh tai, na jangtel
sam uchu tomlou a na put lou hel
diu ahiye hitia chu na ponsil jeng u
jong na ke sah lou diu, hichu nanit
lou uva ahile thina na chan jeng thei
u ahi, chugoh hi louvin na khopi
sung uva jong lunghan na kibung
Iha thei ahi. Pathen lung han na aso
jah khah a ahile Israel chate jouse

chu kap ding ahiu ve.

7 Kikhop khomna ponbuh kot bul
chu jabol un lang khokal hih hel un,
hiche jong chu nanit lou uva ahile
thinan na phah ding u ahi, ajeh chu
nangho jouse hi Pathen adia thaonu
chang na hitauve. Mose’n athupeh
bang bang u chun achon tauvin ahi.
8 Pathen in Aaron heng ah hiti hin
jong aseipeh kit tan,

9 Kikhop khomna pohbuh sung lam
nalut ding uva ahileh, Na chapate
jouse ahin chule nang ma tah nahin
naboncha uva ju leh khamna thei
kitiphot nadon theilou ding u ahi
ajeh chu thina na chan jeng thei
u ahie; hicheng se hi na khang
nakhang uva na jui diuva thupeh
ahi.

10 Thil theng le thil ijakai athenglou
hose chu na chom khen soh kei diu,
atheng le atheng lou chu koikhen
jidan nathep u ngaija ahi.

11 Hiche jeh’a chu Pathen in Isarel
chate jouse Mose mang cha a
athusei jouse nun le khan ding dan
chengse chu phatah a na seipeh soh
kei ding u ahi tin a sei peh tai.

12 Chuin Aaron chapa teni Eleazar
le Ithamr a-dam nalai teni jah chun
Mose’n hiti hin a sei peh lhon in,
Pathen adia lhosohga maicham
thilto amoh chengse chu chom tup
unlang, chol bei in maicham phung
kom achun netauvin, hichu thil
theng lah a achung nung pen ahi tai.
13 Hiche hi muntheng lai khat naneh
ding u, ajeh chu hiche hi Pathen a
dia pumgo maicham govam ding
a thilto lah a kon a kihom khen na
chapate’u jana a nangho a dia a itih

a kichom koi chu ahi. Hiche hi ahi
keima tah thupeh ahi.

14 Hinlah ana kithenso sa oplhang
le sa amal anakitoh doh sa chu
na chapate jouseu le na chanute
jouse’u janan muntheng lailung
khat a na neh khom ding u ahiye.
Hicheng sese chu Nangho jouse
chule Israel chate jousen chamna
maicham thilto kilhaina gancha tha
chu ahin nangho le na chapa teu
jouse neh ding a a itih a thupeh le
aki koidoh ho chu ahi.

15 Saa-oplhang le sa amal ana kitoh
dohsa chu hin choi un lang, pumgo
maicham thilto ahin sathao jao na
ahin poh lut diu, chuteng leh Pathen
ang-sunga thensona maicham thilto
ding a thenso na umding, aimatih
channa ding a hiche maicham thito
doh jouse chu nangho jaona a na
chapate jouseu nachan diu, Pathen
thupeh bang bang a chu umding ahi
tin aseipeh tai.

16 Chuin Chonset maicham thilto
kelcha chung chang thua Mose in
khol chil na anei tan ahile, kelcha
chu ana gouvam hel tauvin ahi.
Mose’n jong Aaron chapa teni
adam na lai Eleazar ahin Ithamar
lung han na achutan hiti hin a sei
peh lhon tai.

17 Chonset maicham thilto chu
ipi ding a muntheng a naneh lhon
lou hitam? Thil lah a atheng chung
nung pen nang ni chan vou ahi tan,
Pathen masang a Khopi sung japi
thoidamna na natoh lhon ding ahi
tia mopoh na sang pen na kipe Ihon
hilou ham?

18 Tun ganthisan chu muntheng

lailung a aki koi lut tapon, kathu
hetsah bang chun nang nin jong
muntheng lai lung a chu naneh
teitei Ihon ding ahibouve tin asepeh
Ihonin ahi.
19 Aaron in jong Mose heng a asei
tan, ahile chonset jeh a Pumgo
maicham thilto ding chu Pathen
angsung a akaat lhon tan, hiche
thilto hi ngai nalaije, hijeh chun
keima tah mo eikichan sah ahitai.
Tuni hin hiche chonset maicham
thilto sa hi kananeh hitale Pathen
mitmua san theidol ahi dem? tin a
sei tai.
20 Mose’n jong Hitia Aaron in
aheng a aseiphat chun alung dam
tan ahi.
Gancha Theng Le Athenglou
1 Pakaiyin Mose le Aaron heng
a hiti hin a sei peh lhon tai.
2 lsrael chate heng a hiti hin sei
peh lhon in lang hiti hin chon un,
hiche ganhing leiset chung a Iha
le ho jouse hi naneh thei diuva um
ganhing ho chu ahie.
3 Gancha hochu abang atin ni
kehkop, atin keh to, chule anehsa
akam a Ihai sese chu naneh thei diu
gancha ho chu ahi.
4 Gancha atin kika holeh anehsa
ihdoh a avella Ihai ji ho sese chu
naneh diu hijong leh sangongsao
vang na neh theilou diu ahi, ajeh
chu anehsa a ihdoh a alhai vang
in, atin akika poi. Hitobang gancha
hohi nangho dia satheng hilou aboh
ahi.
5 Ju-pi jeng jong atheng hih e,
anehsa a-ihdoh a alhai ji vang in,
atin akika hih’e.

6 Talep kiti gan hing jong hi nangho
dia aboh ahi, anehsa ihdoh a Ihai ji
vang in, atin akika hih e.
7 Gancha lah a vohcha jeng jong hi
nang ho dia aboh ahi. Ajeh chu atin
kika ahivang in anehsa kiti a ihdoh
khapon Ihai jong alhai hih hel e.
8 Hiche gancha sese hi tohjong
natoh khah lou hel ding u, along
jeng ujong nasuh loh lou diu sa
theng lou aboh hochu ahiuve.
9 Tuilah a cheng ganhing naneh
thei diu se chu ahile; tuikhanglen le
vadung a cheng alhaving chule alip
nei tapou naneh diu ahiye.
10 A hinlah tuikhanglen leh vadung
a cheng jouse lah achun a hon hon
a Ihakhom hihen ipi ganhing chu
hita le alip chule alhaving neilou
kiti phot chu nang ho dia atheng lou
ahi.
11 Hiche ho sese chu nang ho dia
thet umtah a nagel ding u, asa jong
naneh lou hel diu, athisa jong chu
natoh khah lou hel ding u ahiye.
12 Tuilah a alipbei le alhaving
bei ganhing kiti phot nang ho dia
atheng lou aboh ahi.
13 Vachate lah jeng ajong nathet
bol diuva ganhing hose chu ahile;
hiche ho sese hi naneh thei lou hel
dingu, nathet bol jing diu chu ahi e.
muthong, muvanlai, mu-ngaman .
14 Ipi mu hijong le itabang hihen
mubong phot phot hijing jong le,
15 Vangah hi jeng jong leh,
16 Va ngong-sang ahi in, Baahpi
ahin, tuiva, itabang va hihen
muvanlai jouse jaonan
17 Sumbupi ahin, vatot muhsao
ahin, tui vahong ahi in,

18 Tui va ahh ahin, vatot kamkabah
ahin, muthong ,

19 Tuilung va ahi in, ipiva hile tui
vakang jouse jaonan sel ehva leh
baah ahiye.

20 Alha neiya akenglia lamjot
ganhing kiti phot nangho dia thet
umtah ganhing hi ding ahiye.

21 Alha neija akeng li a lam ajot
jing vang chun, tolla achop le achut
le nathei akeng jung nei ho sese
vang chu nang hon naneh thei diu
ahinai.

22 Nang ho neh thei ding chu
hicheng se hi ahije, khaokho Kiti
phot naneh thei diu, mul neilou
khaokho hovang naneh lou diu,
khongbai Kiti phot vang naneh thei
ding u, khaokhopi jat chengse chu
naneh diu ahiye.

23Amavang tolla vah ngal akeng
li um ah, Ihaving neija lengthei kit
ganhing Kiti jouse chu nangho dia
thet um ahiye.

24 Hiche ho’a chu na kisuh boh thei
diu ahi, akimin phah chengse se hi
nalah uva koi hijong leh atong kha
chu aboh ahin hichu nilhah geiya
aboh a um ding ahitai.

25 Koi hijong le hiche ganhing
thisa tongkha a kipoh aum khah tah
le a ponsil akisop theng ding nilhah
geija amachu aboh a um ding ahi.
26 Chule gancha tin kika neiya
hinlah atin teni khe lhalouva,
anehsa ihdoh kit a Ihai kit lou tapou
gancha chu nang hodia aboh atheng
louva ahiye, koi hitale hiche gancha
tongkha chan chu aboh a um ahi tai.
27 Saho lah aakeng lia lamjot hihen
akengpeh a tollhang chon jouse

hijong leh nang ho dia hichengse
jong hi aboh a kisim ahi; koi hijong
leu chun hiche sa thilong thamkha
chan chu nilhum geiya aboh a um
ding ahiye.

28 Chule hitabang saboh tham kha
phot chun aponsil jouse akisop
theng sella amachu nilhum geiya
aboh a um ding, ajeh chu hicheng
sese hi nangho jouse dia atheng lou
aboh a kisim jeng ding chu ahi.

29 Ahon hon a lha khomma
kiloikhom gan hing leiset chunga
Iha hicheng se jong hi aboh ahiye.
Khoili ahi in, jucha ahi in, thangkip
pi ahi in, thangkip to kibang sese
ahi in,

30 Daidep ahi in, Taang ahi in,
Thangkip ahi in, Taangnam ahi in,
jucha thangkip hiche sese hi ahe.
31 A hon hon a Ihalhom ganhing
hichengse chu aboh a um ding
ahiye, hicheng sese hi athiteng
le nalah uva koihijong leochun
athilong tong kha aum le amachu
nilhum geija aboh a umding ahiye.
32 Hiche ganhing hose hi athi teng
ahung kipai lhah namunna, aho
khah pen pen chu thinglom lah
hihen, ponsil chung hihen, savun
chung a hihen, dip chung a hijong
leh, manchah jat chom chom a
kimang bel chung hi jongle, aho
khah pen pen chu aboh a um ding;
aho khah penpa chu aboh ahitan,
nilhum jou teng vang le atheng a
um kit ding ahiye.

33 Hitia chu hitabang ganhing
aboh hose chu hetman louva leibel
sung ahung ho lut khah tah a ahile
hiche belsung a umjouse jaona achu

atheng lou ahitan; aleibel jeng jong
chu na khetkeh diu ahi tai.

34 Nehding hi jong le hichu tui a
sopngim thei ahitapon, atheng lou
aboh a um jing ding chu ahiye.
Hiche leibel sung a tui um a adon
kha aumkhah tah a ahile amajong
chu tui aboh bang a boh a umjeng
ding ahiye.

35 Hitia chu hiche gan hing sese
chun athijou a ahokhah pen pen
chu atheng louva um ding ahitan,
meithuh ahi in, thaomei bom ho
lah ahi in, ahokhah pen pen chu
khetkeh ding ahiye, ajeh chu hiche
manchah thil jouse chu aboh ahitan,
nangho dia jong atheng lou a pang
chu ahitai.

36 Itobang khat a tuinah le tuisam
putdoh namun ahikhah levang
hiche pen pen chu atheng a um ding
ahi nai; ahinlah thil dang tong kha
pen pen chu ganhing aboh bang
bang achu aboh atheng louva um
jing ding ahi.

37 Chule hitabang ganhing ho sese
chun muchi tu dia ki koi hiche
ganhing athisa neokhat tou in atoh
khah tah a ahile, hiche muchi tuding
chu atheng aum nante.

38 Hiche muchi tuding chu tuija
kichop nousa ahivang le, hiche
ganhing atheng lou thilong in
ahokhah tah jeh a chu hiche muchi
tuding chu nangho dia atheng lou
aum ahitai.

39 Naneh ngaiyu gancha khattou
athi khah a ahile, hiche gancha
thilong tongkha pen pen chu koi
hijongleu chun nilhum keiya atheng
lou aum ding ahi tai.

201

THEMPU DAN

40 Hiche gancha thikamsa nekha
chan chun aponsil akisop ngim
ding hinlah amachu nilhum Kkeija
athenglou aboh a ahi tai. Hiche
bang achu koi hijong leochun nalah
uva hiche ganthikam pole apang
aum khah le ama chun aponsil
akisop ngim a nilhum keiya dia
atheng lou ahitai.

41Chule ganhing ahon ahon a
Ihakhom chele hojouse chu nang
hon napam paidiu ahi; hicheng sese
chu naneh thei lou hiel diu ahiye.
42 Ganhing aop a kithol le a, akeng
li neija a-oipoh a Kithol, keng
tamtah neija kithol jaona a ahon
ahon a kithol khom lele hose chu
nanghon naneh louhel ding ahiye.
Ajeh chu thet umtah ganhing sese
chu ahi e.

43 Hitabang ganhing aop a kithol
lele a ahon hon a Ihakhom hosese
chu toh jong natoh khah lou hiel diu
hichea kon na chu dalbol a naum
lou nadiu ahi; hicheng sea kon chun
kisu boh hih hel un, hijeh chun
naboh nalou diuvin um cheh un.

44 Ajeh chu keima hi nang hojouse
Pathen chu ka hin, keima kathen
bang a nang ho jouse jong nakisuh
theng diu ahin; hiche jih achu
vannoi leiset a aop a kithol ganhing
akonna na kiven doh uva na kisuh
boh louhel ding’u ahiye.

45 Hi cheng ho jouse chung achu
Keima tah nangho jouse Pathen ka
hi jal in nangho jouse Egypt gam
a kon a nahin puidoh pau Pakai
kahiye, keima kathen bang bang a
hi nang ho jouse jong na then diu
ahi.

46 Tua na heng uva Kisei hi ahileh:
saahi in, vacha ahi in, tuilah a cheng
ganhing namkim ahi in, twilah a
kithol jouse ahi in, leiset chung a
ahon ahon a lhakhom a ganhing
ho ahi in, chule achung chang cheh
uva dan um chu ahi in,
47 Hiche ganhing ho jouse lah
akonna chu atheng le atheng lou
het khen nading a, neh thei ding le
nehthei lou ding thudolla dan kisem
chu ahi.
Naopen Jou’a Thensona
1 Hiti hin Pakaiyin Mose heng
a thu asei tai,
2 lIsrael chate jouse jah a hiti hin
seipeh in, Numei khat bang in nao
avop a anavah lhah a nao chu pasal
ahikhah tah leh, hiche numei nuchu
athi neipet bang bang achu, ni sagi
sung a aboh hi ding atheng louva
um ding ahiye.
3 Hi tabang achu niget lhinni le
achapa chu chep kitan ding ahi.
4 Hicheng jou teng chule hiche
numeinu chu athisan na kon a
thenso kinbol na ding a, nisom
thum le nithum hitia chu um jing
ding; hiche nikho kitip na nikho
jouse sung achu hiche numei nu
chun thil theng khat jong atoh khah
lou hiel ding, houin muntheng jing
jong sunglha lou ding ahi.
5 Hiche numei tabang chun cha
ahin a numei ahivang le, athi
neiphat bang bang a, hapta ni kah
atheng lou aboh a um ding; chujou
teng athisan a konna thenso nadia
nisom le nigup angai ngai bang a
chu anga jing ding ahi.
6 Chapa pen dol hihen lang chanu

pen dolla hijong le them chan
ding numei nu kithensonna nikho
jat alhin teng, hiche numei nu
chun kikhop khom na ponbuh kot
bul a chu thempu heng a pumgo
maicham thilto ding a kum khat a
Ihing kelngoi khat ahin kai ding,
hi chung chonna chu chonset
maicham thilto ading a vapal nou
ahin choi ding ahin;
7 Chuteng numei naosen neinu dia
thempupan kithoina ding a Pakai
heng a akat doh peh ding, hiche jou
teng chule numei nu chu a thisan
lon na akonna atheng a umbep ding
ahi. Hiche dan hi numei chanu le
chapa hing thei jouse ding a dan
ahi.
8 Hiche numei chanei nuchun
kelngoinou anei louva ahileh vakhu
nou ni tabang pumgo maicham
thilto a anei ding, hiche lah a
adang khat vang chu ahile chonset
maicham thilto a ding ahiye, hiche
teng chu le thempupan amanu ding
a kithoina asempeh a atheng a um
ding ahitai.
Tiphah Chungchang’a Danho
13Pakaiyin Mose le Aaron
heng’a hiti hin thu aseipeh
Ihon tan ahi.
2 Koi tabang khat chu atahsa vun
pomdoh aboldoh ham ahilou leh
adul doh a ham aum a ahile, hiche
nat na akona chu avun ahung pat
doh a ahung phah Iha dia ginmo ahi
tah le, ama pa chu thempupa Aaron
kom ham ahiloule achapate thempu
ho heng lam a puiya,
3 Hiche teng chule thempupan
atahsa pat laichu avet peh ding,

hiche atipat laija amul se chu
akan tom ding, chule hiche atahsa
pat laichu atahsa vunpotho sang
a asunglut joham khat akimu le,
hiche tabang tipat natnachu aphah
veiya ahi; thempupan amachu
avet lIhah ding chujou teng chule
hiche tabang natna nei mihem chu
thempupan aphah ahi e ama hi aboh
ahitai tia phondoh na anei ding ahi.
4 Atipat lai avunbeh chu akan chah
ding, ahinlah akang laichu avun tho
sung a alut lou lai le, atahsa a amul
jong akan chah loulai ahivang le,
hiche natna neipa chu thempupan
nisagi sung a angai ngaibang a
aumsah ding;

5 Chule nisagi lhinni teng le thempu
pan avel a avet lhah kit ding,
chuteng thempupa mitmu chang
a anat chu atan tah a, ati pat jeng
jong avun beh dang ho a achal be
tahlouva ahileh, hiche natna neipa
chu thempupan ni sagi sung a chu
vet a akoiding ahiye.

6 Ni sagi ahung Ihin kit nikho teng
chule thempu pan natna neipa chu
avel a avet lhah kit ding, ati pat na
chu avom doh a, atahsa chung dang
hoa atipat chu achalbe tah louva
ahileh amapa chu thempu pan
akisutheng ahitai tia phondoh na
anei ding ahiye; hiche tipat nachu
tahsa chung boldoh tabang mai mai
ahi in, hiche natna neipa tipat neipa
chun aponsil chengse akisop theng
ding chu teng atheng a um ding ahi
tai.

7Ahinlah thempu pan avet lhah jou
nung jeng a jong, ati bol chu avun
beh dang ho a achal be nah laiya

ahile, thempupa heng lam a avel’a
che kit ding ahiye.

8 Hiche teng chule thempupan
avet lhah ding, atibol chu atahsa
vundang a achal be a ahivang le,
hichea chu thempupan ama chu
atheng lou ahitai tia phon doh na
anei ding ahiye.

9 Mihem khat chu tiphah na anei
teng le thempupa heng lam a pui
ding,

10 Thempupan tiphah nat veipa
chu avet lhah ding, avun beh a
chu akang tabang aduldoh a, hiche
akang lai chun atahsa mul Kisan
akan sah tah a, adul doh lai akonna
chu vouso thah akimu doh khah tah
ahileh,

11 Hiche natha chu anapa tahsa
vun sung tho a lut ahi tan, chu
teng thempu pan nat na neipa chu
athenglou ahitai tia phon doh na
nei ta ding; vet a jong akoitah lou
ding, hichepa chu atheng lou aboh
a kisim ahi tai.

12 Chujong leh hiche tiphah nat
nachu atahsa vun hoa achan soh
tah a, hichea chu phah nat na veipa
chun thempupa mu theiya, aluchang
apat akengto phang chan phah nat
nachun atom lhah hiel jeng a ahile,
13 Amapa chu thempupan hoitah
a vet lhah na anei ding, hiche a
jong chu ti phah nat na chun amapa
chu atom Ihah jing tah ahile vang,
thempupan amapa chu hiche tiphah
nat na anei jeh’a chu atheng lou
aboh ahi tai tia, aphon doh jing
ding ahitai; hinlah aphah nat na
atina khem hojouse chu akan doh
a ahile vang amapa chu atheng a

kisim ding ahiye.

14 Hinlah amapa tahsa chung a
chu avouthah akise bebe le vang
athenglouva um nalai ding ahi.

15 Amapa vouthah kisep be lai
chu thempupan vetlhah na nei ding
atheng lou ahitia phon doh na asem
ding; ajeh chu vouthah kisep doh
kiti hi atheng lou ahi. Hichu tiphah
nat na ahi.

16 Hinlah tichung a nat na chu
akhip tah a ahung kan doh khah a
ahile vang, tiphah nat na veipa chu
thempu heng lam a hung ding,

17 Amapa chu thempun avet Ihah
ding, anat na tiphah chu ahung
kan soh a akikhen na aum a ahile,
hichea chu thempupan tiphah nat na
veipa chu aphah na akonna atheng
doh ahitai , amapa hi atheng ahitai
tia phondoh na asem ding ahi.

18 Mihem khat tou tahsa chung a
uilut neiya pom doh aum khah le,
19 | tobang khat a hiche tina maha
akonna chu anai kanga hung um
doh khah a, asan le akang kihal
ahung pomdoh tha a ahile, hitabang
natna chu thempupa heng a vetlhah
na nei ding ahi.

20 Thempupan vet Ihah na anei
ding, hiche nat nachu avun tho
sang a asung lut joh tah a, atahsa
mul jeng jong akang ahung umdoh
khah a ahile, amapa chu thempupan
atheng lou ahitai tia phon doh na
anei ding ahi. Ajeh chu hitabang
natna chu tiphah ahi bouve uilut lim
a hung soh doh ahiye.

21 Ahinlah thempupan avet Ihah a
tina maha beh a atahsa mul ho kang
doh nailou, anat na jeng jong asun

tho a lut nailou, tina maha nai jong
avom nah laiya ahile, hichepa chu
thempupan nisagi sung a vet a aum
sah ding ahiye.

22 Ito bang khat a hiche nat na chu
atahsa chung a achal be khah tah
ahile vang, amapa chu thempun
atheng lou ahi tai tia phondoh na
anei ding, hiche jeng jong hi phah
nat vei chu ahi.

23 Hiche anat navang chu ati chung
munkhat seh soh doh a chalbe
louva aum levang, hiche tiphah
chu uilut mah’a ahi in, hichea chu
thempupan amapa chu atheng e tia
aphon doh ding ahi.

24 Meijin mihem tahsa chu akah
khah a, meikah na avun beh le
avouso chu ahung dul doh jing
a, asan le akang kihalla, ahilouva
akang ham a ahung sodoh tah a
ahile,

25 Hiche achu thempupan anat
nalai meikah lai chu avet Ihah peh
ding, anat nalai a atahsa timul geiya
ahung kan doh khah a chule avun
tho sung a asung lut khah ta a ahile
vang, hichu phah nat na ahi in,
meiyin akah na maha chu hung soh
doh a ahi tan, chu teng thempupan
amapa chu atheng lou a ahi tai tia
phondoh na anei ding ahite, ajeh
chu hiche natna chu phah nat na ahi.
26 Hinlah anat na chu thempupan
vetlhah na aneija, anat na beh kah
timul jeng jong akang asoh doh
nailou, anat na chu avun tho sung
jeng a ajong lut nai louva, avom
den nah laija ahileh, thempupan
amapa chu ni sagi sung a vet a aum
sah ding ahite.

27 Thempupan jong ni sagi alhin
nikho teng Chule avella avet Ihah
kit ding, anatna chu avun beh dang
hoa achalbe khah a ahile, hichea
chu thempupan nat veipa chu a
thenglou a ahitai tia phondohna
anei ding ahi.

28 Ahin hiche anatna chu munbeh
khat bouva aum chule avun beh
dang hoa chalbe talouva hitia chu
vun beh khat bou aum den tah a,
avun chu avom ahikhah le, meijin
akah jeh’a hung duldoh a ahin,
thempupan hitabang ho chu atheng
lou ahipoi tia, phon doh na anei
ding ahiye; meijin akah na maha
chu akhem hung soh doh kha ahi
bou e.

29 Pasal ahi lou leh numei khat pen
pen in aluchang, akha-lhang donna
tina anei khah tah a ahile,

30 Hichu thempupan anat na chu
avet lhah peh ding, anat na chu
avun thosung a alut khah tah bang
a ahile, atina maha beh a atahsa
mul jeng jong eng lilih a aum’a,
voichetchut dan a aum khah tah le;
hiche natna veipa chu thempupan
atheng louva ahitia phon doh na
anei ding ahi; ajeh chu hitabang
nat na chu tithah phah nat na ahi in,
hichu luchung leh khalhang channa
chal lut thei ahiye.

31 Ahin lah, hiche nat na veipa chu
thempupan avet lhah nung jeng
ajong avun tho sung nung a asung
lut hih laiya, atina maha beh a chu
atahsa mul doh nailou, hiche natna
tithah veipa chu thempupan ni sagi
sung a vet a aum sah ding ahi.

32 Chule ni sagi lhin nikho teng

leh thempupan jong avet a vetlhah
na aneipeh kit ding, ki thejal louva
anat na tithah chu aumma, anatna
beh kah jeng jong atahsa mul eng
kimulou, a tithah nat na jeng jong
avun tho sung asunglut loudan a
akimu a ahileh,

33 Hiche tithah veipa chun amatah
in atahsa mul aki vochai ding,
atithah behna lai vang chu ahoi
ding ahiye; chuteng leh thempupan
hiche tithah veipa chu ni sagi sung
a vet a aum sah ding ahi.

34 Nisagi lhin nikho le thempupan
atithah nat na chu avet lhah peh kit
ding, atithah nat na chu avun beh
hoa chal be talouva, avun tho sung
nung a jong sung lut louva aum tah
le, hichea chu thempupan tithah
veipa chu atheng ahitai tia phon doh
na anei ding ahiye. Chuteng amapa
chun aponsil jouse akisop lhah ding
atheng a chu um ding ahi tai.

35 Itobang khat a atheng tai tia
atheng a aum nung jeng a jong, ati
chung dung a ahung chalbe khah
tah a hile,

36 A vella thempupan hiche tithah
veipa nat na chu avet lhah peh kit
a, atithah nat na chu atahsa chung
dang hoa achal be khah tah a ahile,
hiche a thempu a pang ding chun
atahsa mul a eng ham a eng lou ham
ti khol talouva, hiche pa chu a theng
lou ahi tai ati jing ding ahiye.

37 Hinlah thempupa mitmua
atithah natna chu a kinga dan a
aumma a tithah na ajong atahsa mul
vom ahung kedoh a, a tithah nat na
jong adam ding tah a ahile amapa
chu atheng ahi tan, hiche jeh’a chu

thempupan jong amapa chu atheng
a ahi tai tia phondoh na anei ding
ahi.

38 Pasal hi le numei hile atahsa
chung abol doh a, akang a hung soh
doh a dul doh khat tou anei khah le,
39 Ahung boldoh lai chu vet Ihah
na thempupan anei ding, atah sa
dul lai chu akan dup hel a, ahin ati
chung a konna soh maimai ahi vang
leh, hichu avun tho a hung kimu
chen ahi tan, hiche pa chu atheng a
um ding ahi tai.

40 Mihem koibang khat chu alu
jang sam pullha chai keija aumma
alu kisan atol leu a ahileh amapa
chu atheng ahiye.

41 Chule mikhat tou achal sam
jouse apullhah a alujang sam jouse
apul lhah tah jong le adetol leuva
ahi vang achu amapa chu atheng
ahi.

42 Ade tol lai ahi in achal sam tol
lai ahi in hiche lai a konna chu avun
san tabang ahung dul doh a ahile,
hitabang natna chu asunglama
konna tithah nat na hung soh doh
ahin, hichu adeh tol lai le chah sam
tol lai achu hung soh doh ahiye.

43 Chuteng thempupan amapa chu
avet lhah ding adeh tol lai ham
achal sam tol lai mun ham a tina
hung soh doh chu, tahsa chung a
tithah natna bang a agel khah tah le,
44 Hiche pa chu aphah ahi tan,
atheng louva ahi tai, tia aphondoh
ding, hiche pa chun alu jang chung
a natna chu aki poh ding ahi tai.

45 Hi tabang nat na tithah vei
michun ponse jong akisil ding,
alujang sam aput lhah ding, amuh

chung geiya pon a aki tomma,
Aboh, Aboh tia pen